
Esı́ ekómelá yo obunga nzela mpe ozala na mposa moto
moko alakisa yo nzela? Yesu Kristo azali Mokambi oyo
Nzambe apesá, oyo bato nyonso bazali na mposa na ye.
Alobaki boye: “Ngai nazali mobateli ya mpate oyo aleki
malamu. Nayebi bampate na ngai mpe bampate na ngai
eyebi ngai.” (Yoane 10:14) Oyebi mpenza Mobateli ya
mpate ya malamu? Oyebi bizaleli na ye, nsango na ye,
mosala na ye, molende na ye mpe bolingo na ye? Buku

oyo ekosalisa yo oyeba mpenza Yesu mpe olanda
ye malamumalamu.

Ndeko motángi:
“Yaká, landá ngai.” (Marko 10:21) ��, na maloba

wana, Yesu Kristo azali kobenga biso tólanda ye. Okondi-
ma kolanda ye? Soki ondimi, bomoi na yo ekobongwana
mpenza. Mpo na nini?

Yehova atindaki Mwana na ye se moko oyo abotamaki
awa na mabele mpo apesa bomoi na ye lokola lisiko. (Yoa-
ne 3:16) Longola kokufela biso, Mwana yango amonisaki
biso ndenge ya kozala na bomoi. Na makambo nyonso oyo
asalaki, abatelaki bosembo na ye mpe yango esepelisaki
motema ya Tata na ye. Yesu amonisaki mpe biso ndenge
ya kozala lokola Tata na ye. Maloba mpe misala ya Mwa-
na emonisaki malamumalamu banzela mpe mokano ya
Tata.—Yoane 14:9.

Biblia elobi ete Yesu azali ‘ndakisa mpo biso tólanda
matambe na ye malamumalamu.’ (1 Petro 2:21) Soki toli-
ngi kopusana penepene na Yehova, soki tolingi kozala na
bomoi ya malamu banda sikoyo, mpe soki tolingi kotikala
na nzela oyo ezali komema na bomoi ya seko, tosengeli ko-
landa malamumalamu matambe ya Kristo.

Mpo na yango, tosengeli koyeba bomoi ya Yesu awa
na mabele. Yango wana, ebongi tóyekola malamumalamu
makambo oyo Biblia elobi mpo na Yesu. Soki tomanyoli
na makambo oyo Yesu alobaki mpe asalaki, mpe soki tota-
leli ndenge oyo tokoki komekola ye na maloba mpe na
misala, yango ekosalisa biso tóyeba malamu ndenge ya ko-
landa ye.

Tiká ete buku oyo esalisa yo okolisa bolingo na yo mpo
na Yesu mpe Yehova. Mpe tiká ete bolingo yango etinda yo
olanda malamumalamu matambe ya Yesu mpo osepelisa
motema ya Yehova banda sikoyo mpe libela na libela.

LIBYANGI nini ya malamu koleka basilá kopesa yo? Mba-
la mosusu ozali kokanisa ntango babengisaki yo na molulu
moko ya ntina mingi, na ndakisa na libala ya bato mibale
oyo olingaka mingi. To mpe ozali kokanisa mokolo oyo ba-
bengaki yo mpo na kobanda mosala moko ya malamu mi-
ngi. Na ntembe te, oyokaki esengo, ntango ozwaki libyangi
ya ndenge wana mpe omonaki yango lokumu. Mpo na ko-
loba solo, mokomoko na biso asilá kozwa libyangi moko ya
ntina mingi koleka. Kondima libyangi yango ezali na ntina
mingi, mpe ezali liponi oyo eleki ntina na bomoi na biso.

2 Libyangi yango ezali nini? Yesu Kristo, Mwana se moko
ya Yehova, Nzambe Mozwi-ya-Nguya-Nyonso, nde apesi li-
byangi yango mpe ekomami na Biblia. Na Marko 10:21, to-
zali kotánga maloba oyo ya Yesu: “Yaká, landá ngai.” Yango
nde libyangi oyo Yesu apesi mokomoko na biso. Na yango,
mokomoko na biso asengeli komituna: ‘Nakondima libya-
ngi yango?’ Eyano ezalimpasi te. Atamotomokote akoki ko-
boya libyangi kitoko ya ndenge wana. Kasi likambo ya koka-
mwa, bato mingi baboyaka yango. Mpo na nini?

3 Tótalela ndakisa ya mobali moko oyo azwaki libyangi ya-
ngo esili koleka pene na mbula 2000. Azalaki moto moko ya
lokumu mingi koleka. Azalaki na makambo misato oyo bato
bazalaka na mposa na yango: bolenge, bozwi, mpe bokonzi.

1, 2. Libyangi nini ya malamu koleka moto akoki kozwa, mpe mo-
tuna nini mokomoko na biso akoki komituna?
3, 4. (a) Makambo nini bato bazalaka na mposa na yango, oyo
elenge mobali moko oyo atunaki Yesu motuna, azalaki na yango?
(b) Mbala mosusu, bizaleli nini ya malamu Yesu amonaki epai ya ele-
nge mobali wana oyo azalaki mozwi?

M O K A P O 1

“Landá ngai”—Yesu alingaki
koloba nini na maloba wana?

“Nasengeli kosala nini mpo nazwa libula ya bomoi ya seko?” 5



Biblia elobi mpo na ye ete azalaki “elenge mobali,” azala-
ki “mpenza mozwi,” mpe azalaki “mokonzi.” (Matai 19:20;
Luka 18:18, 23) Kasi, elenge mobali yango azalaki mpe na
eloko moko ya ntina mingi. Ayokaki nsango etali Moteyi
Monene, Yesu, mpe asepelaki na makambo oyo ayokaki.

4 Bankumu to bayangeli mingi ya ntango wana bazalaki
mpenza komemya Yesu te. (Yoane 7:48; 12:42) Kasi elenge
mobali wana asalaki bongo te. Biblia eyebisi biso ete: “Nta-
ngo [Yesu] azalaki kotambola na nzela na ye, moto moko
ayaki mbangu, afukamaki liboso na ye mpe atunaki ye mo-
tuna: ‘Moteyi Malamu, nasengeli kosala nini mpo nazwa bo-
moi ya seko?’” (Marko 10:17) Tomoni ete elenge mobali ya-
ngo azalaki mpenza na mposa ya kosolola na Yesu; na miso
ya batonyonso, akendakimbangu epai ya Yesu, kaka ndenge
babola mpe batompamba bakokaki kosala. Lisusu, afukama-
ki na limemya mpenza liboso ya Kristo. Yango emonisi ete
azalaki na mwa komikitisa mpe ayebaki bobola na ye ya eli-
mo. Yesu asepelaki na bizaleli wana ya malamu. (Matai 5:3;
18:4) Boye tokoki kokamwa te, ndenge “Yesu atalaki ye na
bolingo.” (Marko 10:21) Eyano nini Yesu apesaki na motuna
ya elenge mobali yango?

Libyangi oyo eleki nyonso
5 Yesu amonisaki ete Tata na ye asilaki koyebisa makambo

ya ntina oyo moto asengeli kosala mpo na kozwa bomoi ya
seko. Abendaki likebi na ye na Makomami, mpe elenge mo-
bali yango alobaki ete atosaka Mibeko ya Moize banda kala.
Nzokande, lokola Yesu azali na mayele ya kososola, amonaki
makambo oyo ezalaki mpenza na motema ya elenge moba-
liwana. (Yoane 2:25) Emonanaki ete elenge yango azalaki na
mokakatano moko monene na elimo. Na yango, Yesu aloba-
ki ete: “Eloko moko ezali kozanga yo.” “Eloko moko” yango

5. Ndenge nini Yesu ayanolaki elenge mobali oyo azalaki mozwi,
mpe ndenge nini toyebi ete bobola ezali te “eloko moko” oyo eza-
ngaki ye? (Talá mpe maloba na nse ya lokasa.)

ezalaki nini? Yesu alobaki: “Kende, t�ká biloko nyonso oyo
ozali na yango mpe pesá babola.” (Marko 10:21) Yesu alinga-
ki nde koloba ete mpo moto asalela Nzambe, asengeli kaka
kozala mobola? Te.� Kristo alingaki nde koteya moto yango
likambo moko ya ntina mingi.

6 Mpo na komonisa eloko oyo mobali wana azangaki, Yesu
apesaki ye libaku moko ya malamu: “Yaká, landá ngai.” Ka-
nisá naino: Mwana ya Nzambe Oyo-Aleki-Likoló nde abe-
ngaki mobali yango! Lisusu, Yesu alakaki kopesa ye mbano
moko monene. Alobaki: “Okozwa eloko ya motuya na liko-
ló.” Elenge mobali wana ya bozwi asimbaki nde libaku oyo
epesamelaki ye, elingi koloba libyangi wana ya ntina mingi?
Lisolo ekobi boye: “Al�mbaki nzoto na eyano yango mpe
akendaki na mawa, mpo azalaki na biloko mingi.” (Marko
10:21, 22) Na yango, maloba wana ya Yesu emonisaki pole-
le mokakatano oyo ezalaki na motema ya mobali wana. Na
ntembe te, alingaki mingi biloko oyo azalaki na yango. Lisu-
su, alingaki bokonzi mpe lokumu oyo eyaka na biloko ya-
ngo. Likambo ya mawa, alingaki mingi biloko yango koleka
Kristo. Kolinga Yesu mpeYehovana motemanaye mobimba
ata kondima kokufa mpo na bango nde “eloko moko” oyo
mobali wana azangaki. Lokola elenge mobali yango azanga-
ki bolingo yango, aboyaki libyangi wana oyo eleki libyangi
nyonso! Kasi likambo yango etali yo na nini?

7 Libyangi ya Yesu esukaki kaka te na elenge mobali wana

� Yesu as�ngaki te na moto nyonso oyo azalaki kolanda ye ete asu-
ndola biloko nyonso oyo azalaki na yango. Atako amonisaki ete eza-
li mpasi mpo na mozwi kok�ta na Bokonzi ya Nzambe, abakisaki ete:
“Makambo nyonso ekoki kosalema mpo na Nzambe.” (Marko 10:23,
27) Kutu, mwa ndambo ya bato oyo bazalaki na bozwi bakómaki ba-
yekoli ya Kristo. Atako bazwaki toli ya sikisiki na lisangá ya bokristo,
bas�ngaki bango te ete bápesa babola bozwi na bango nyonso.—1 Ti-
mote 6: 17.

6. Libyangi nini Yesu apesaki, mpe lokola elenge mobali wana ya bo-
zwi aboyaki, yango emonisaki ete motema na ye ezalaki ndenge nini?
7. Nini endimisi biso ete libyangi ya Yesu etali mpe biso lelo oyo?

YESU ALINGAKI KOLOBA NINI NA MALOBA WANA? 7



to mpe kaka na mwa ndambo ya bato. Yesu alobaki: “Soki
moto alingi kolanda ngai . . . akoba kolanda ngai.” (Luka
9:23) Tósimba likambo oyo: “Moto” nyonso akoki kolanda
Kristo soki mpenza “alingi.” Nzambe abendaka bato oyo ba-
lingi mpenza koyeba ye epai ya Mwana na ye. (Yoane 6:44)
Libakuwanaya kondimakolandaYesu epesaminamoto nyo-
nso, azala mozwi to mobola, mond�l� to moindo, moto ya
ekólo boye to boye, kasi esukaki kaka te na bato ya ntango
wana. Boye, maloba oyo ya Yesu ete “Yaká, landá ngai” eta-
leli mpe yo. Mpo na nini osengeli kolinga kolanda Kristo?
Mpe yango es�ngi makambo nini?

Mpo na nini kolanda Kristo?
8 Tóbosana likambo oyo te: Biso nyonso tozali na mposa

ya kozala na bayangeli ya malamu. Atako bongo, bato nyo-
nso te nde bandimaka likanisi wana. Na litambwisi ya eli-
mo ya Nzambe, Yirimia, mosakoli ya Yehova, akomaki lika-
mbo oyo eyebani malamu banda kala: “Ee Yehova, nayebi
malamu ete moto akoki te komitambwisa ye moko. Ezali te
likamboya moto oyo azali kotambola ete atambwisa makolo
na ye.” (Yirimia 10:23) Bato bazali te na likoki to na lotomo
ya komitambwisa bango moko. Kutu, lisolo ya bato elobeli
bakonzi mingi oyo bazalaki bakambi mabe. (Mosakoli 8:9)
Na ntango ya Yesu, bakambi mingi banyokolaki bato, ba-
monisaki bangompasimpe babungisaki bangonzela. Yango
wana, ntango Yesu amonaki bato yango, alobaki mpo na ba-
ngo ete bazali “lokola bampate ezangi mobateli.” (Marko 6:
34) Ezali mpe bongo mpo na bato lelo oyo. Biso nyonso to-
zali na mposa ya mokambi oyo tokoki kotyela motema mpe
komemya. Yesu nde abongi kozala mokambi yango? Tótale-
la makambo mingi oyo emonisi ete ye nde abongi.

9 Ya liboso, Yehova Nzambe nde aponaki Yesu. Bakambi mi-
ngi baponamaka na baninga na bango oyo bazali bato ya

8. Bato nyonso bazali na mposa ya nini, mpe mpo na nini?
9. Nini ekesenisi Yesu na bakambi mosusu nyonso?

kozanga kokoka, oyo mbala mingi bakosaka mpe basalaka
mabunga. Yesu azali mokambi oyo akeseni na bango, nde-
nge titre na ye emonisi yango. Liloba “Kristo,” ndenge moko
mpe liloba “Masiya,” elimboli “Moto oyo atyami mafuta.”
��, Yesu atyamaki mafuta, to atyamaki na ebonga na ye mo-
santu na moto mosusu te, kasi nde na Nkolo Mokonzi-Oyo-
Aleki-Nyonso na mol�́ng�́ mobimba. Yehova Nzambe alo-
baki mpo na Mwana na ye ete: “Talá! Mosaleli na ngai oyo
naponá, ya bolingo, oyo nandimi! Nakotya elimo na ngai
likoló na ye.” (Matai 12:18) Longola Mozalisi na biso, nani
mosusu ayebi malamu mokambi oyo tozali na mposa na ye?
Lokola bwanya ya Yehova ezali na nsuka te, ebongi tótya
mpenza motema na mokambi oyo ye aponi.—Masese 3:5, 6.

10 Ya mibale, Yesu atikelá biso ndakisa ya kokoka mpe oyo
ebongi tólanda. Mokambi ya malamu koleka azalaka na biza-
leli oyo bato oyo azali kokamba basepelaka na yango mpe
bakoki komekola. Apesaka ndakisa malamu oyo etindaka
bato mosusu báluka kokóma bato malamu koleka. Bizale-
li nini okolinga mokambi azala na yango mpo omemya ye?
Mpiko? Bwanya? Motema mawa? Ezali boni mpo na koyika
mpiko libosoya mikakatano? Soki otaleli bomoi ya Yesu awa
na mabele, okomona ete azalaki na bizaleli nyonso wana
mpe bizaleli mosusu mingi. Lokola Yesu azali elilingi ya ko-
koka ya Tata na ye ya likoló, amonisaki mpenza bizaleli nyo-
nso ya Nzambe. Azalaki mpenza moto ya kokoka. Na yango,
na nyonso oyo asalaki mpe alobaki, mpe na ndenge na ye ya
komonisa mayoki, tokozanga te likambo ya komekola epai
na ye. Biblia elobi ete atikelá biso ‘ndakisa mpo tólanda ma-
tambe na ye malamumalamu.’—1 Petro 2:21.

11 Ya misato, Kristo akokisaki makambo oyo alobaki
ete: “Ngai nazali mobateli ya mpate oyo aleki malamu.”

10. Mpo na nini ndakisa ya Yesu ezali malamu koleka mpe oyo bato
basengeli kolanda?
11. Ndenge nini Yesu amonisaki ete azali “mobateli ya mpate oyo
aleki malamu”?

YESU ALINGAKI KOLOBA NINI NA MALOBA WANA? 9



(Yoane 10:14) Na ntango ya kala bato bayebaki malamu elo-
beli wana. Babateli ya mpate bazalaki koboma nzoto mpo na
kok�ng�la bampate na bango. “Mobateli ya mpate oyo ale-
ki malamu” akokaki kotya bomoi na ye na likama mpo na
kobatela bampate na ye. Na ndakisa Davidi, nk�k� ya Yesu,
azalaki mobateli ya mpate ntango azalaki naino elenge, mpe
mbala mingi, atyaki bomoi na ye na likama na ndenge abu-
ndaki na nyama mabe oyo elingaki kokanga bampate na ye.
(1 Samwele 17:34-36) Yesu mpe atyaki bomoi na ye na lika-
ma mpo na kobatela bayekoli na ye. Kasi asukaki kaka wana
te. Akabaki bomoi na ye mpo na bango. (Yoane 10:15) Baka-
mbi boni bakondima kokufa ndenge wana?

12 Yesu azalaki “mobateli ya mpate oyo aleki malamu” na
lolenge mosusu. Alobaki boye: “Nayebi bampate na ngai
mpe bampate na ngai eyebi ngai.” (Yoane 10:14) Kanisá nai-
nomalobawanaya Yesu.Mpona motooyo azali kotala kaka,
etonga ya mpate ezali kaka banyama oyo etondi na nsuki
mp�mb�. Nzokande, mobateli ya mpate ayebaka mpate mo-
komoko. Ayebaka bampate ya basi oyo akoki kosalisa mpo
elingi kobota, bana-mpate oyo asengeli komema mpo ezali
naino mike, ekokoka kotambola yango moko te, mpe mpate
oyo eutaki kob�la to kozoka. Bampate mpe eyebaka mobate-
li na yango. Eyebaka mongongonaye, ekesenisaka yangona
oyo ya mobateli mosusu. Ntango bampate eyoki mongongo
ya mobateli ya mpate oyo es�ngi esala boye to boye, elanda-
ka yango nokinoki. Epai nyonso akambaka yango, elanda-
ka.Mpe ayebaka epai asengeli kokamba yango. Ayebaka epai
matiti ya kitoko ezali, epai mai ya malamu ezali, mpe bisika
ya koleisa yango kozanga likama. Bampate ebangaka eloko
te ntango mok�ng�li azali elongo na yango.—Nzembo 23.

13 Okosepela makasi kozala na mokambi ya ndenge wana,
boye te?Mobateli yampate oyo alekimalamuasili komonisa

12, 13. (a) Na ndenge nini mobateli ya mpate ayebaka bampate na
ye, mpe na ndenge nini bampate eyebaka ye? (b) Mpo na nini olingi
ete Mobateli ya mpate oyo aleki malamu azala mokambi na yo?

ete ye nde mokambi ya ndengewana mpona bayekoli na ye.
Alaki kokamba yo mpo ozala na bomoi kitoko mpe ya ese-
ngo sikoyo, mpe kopesa yo bomoi ya seko na mikolo ezali
koya! (Yoane 10:10, 11; Emoniseli 7:16, 17) Yango wana, eza-
li malamu tóyeba oyo esengeli mpo na kolanda Kristo.

Kozala moyekoli ya Yesu elimboli nini?
14 Lelo oyo, bamilio ya bato bakanisaka ete balandaka Kris-

to. Yango wana, bamibengaka bakristo. Ekoki kozala ete ba-
kendaka na mangomba oyo babatisamaki ntango bazalaki
naino bana mike. To mpe balobaka ete balingaka Yesu mi-
ngi mpe bandimaka ye lokola Mobikisi na bango. Kasi ya-
ngo nde ekómisi bango bayekoli ya Kristo? Yango nde Yesu
alingaki koloba ntango as�ngaki biso tólanda ye? Kolanda
Yesu es�ngi makambo mingi.

15 Tótalela mikili ya bokristo, elingi koloba bikólo oyo bato
na yango mingi balobaka ete balandaka Kristo. Mangomba
ya bokristo elandaka mpenza mateya ya Yesu Kristo? Na mi-
kili yango, tomonaka mingi koyinana, kobomana, mobulu,
mpe kozanga bosembo kaka ndenge ezali na mikili mosusu,
boye te?

16 Yesu alobaki ete bayekoli na ye ya solosolo bakoyebana li-
bosoliboso na misala na bango, kasi te na maloba to mpe na
ndenge oyo bango moko bamimonaka. Na ndakisa, aloba-
ki ete: “Ezali te bato nyonso oyo balobaka na ngai: ‘Nkolo,
Nkolo,’ nde bakok�ta na Bokonzi ya likoló, kasi kaka moto
oyo azali kosala mokano ya Tata na ngai oyo azali na likoló.”
(Matai 7:21) Mpo na nini bato mingi oyo balobaka ete Yesu
azali Nkolo na bango basalaka te mokano ya Tata na ye? Ko-
bosana te elenge mobali oyo azalaki mozwi. Mbala mingi,

14, 15. Mpo na kolanda Kristo, mpo na nini esengeli kosuka kaka te
na koloba ete ozali mokristo to mpe olingaka Yesu?
16, 17. Mbala mingi, eloko nini ezangaka bato oyo bamibengaka ba-
kristo, mpe ekesenisaka bayekoli ya solosolo ya Kristo ná bakristo ya
nkombo mpamba?

YESU ALINGAKI KOLOBA NINI NA MALOBA WANA? 11



‘elokomoko ezangaka’ baoyo nyonso balobaka ete bazali ba-
kristo: balingaka te na molimo na bango mobimba Yesu ná
Moto oyo atindaki ye.

17 Mpo na nini bongo? Na ntembe te, bamilio ya bato oyo
bamibengaka bakristo balobaka ete balingakaKristo. Kasi ko-
linga Yesu mpe Yehova esuki kaka na maloba te. Yesu aloba-
ki ete: “Sokimoto alingi ngai, akotosa liloba na ngai.” (Yoane
14:23) Mpe lisusu, lokola azali mobateli ya mpate, Yesu alo-
baki ete: “Bampate na ngai eyokaka mongongona ngai, mpe
nayebi yango, mpe elandaka ngai.” (Yoane 10:27) Ya solo,
tokomonisa mpenza ete tolingaka Kristo na misala na biso,
kasi kaka te na maloba mpe na ndenge tokanisaka.

18 Nzokande, misala na biso emonisaka lolenge ya bato oyo
tozali. Yango wana tosengeli kondima kobongola lolenge ya
bato oyo tozali. Yesu alobaki boye: “Oyo elakisi bomoi ya
seko: báyekola koyeba yo, Nzambe ya solo kaka moko, mpe
moto oyoyo otindaki, Yesu Kristo.” (Yoane 17:3) Soki toyeko-
li, tozali kotánga makambo etali Biblia mpe tomanyoli ma-
kambo etali ye, yango ekobongola ndenge oyo tomiyokaka
mpo na ye. Tokolinga ye mingi mpe tokokóma na mposa
makasi ya kolanda ye mokolo na mokolo.

19 Yango nde mokano ya buku oyo. Esalemi te mpo na ko-
lobela na mokuse bomoi mpe mosala ya Yesu, kasi mpo na
kosalisa biso tóyebamalamumalamundenge ya kolandaye.�
Ebimisami mpo na kosalisa mokomoko na biso amitala ma-
lamu na Makomami, lokola nde na talatala, mpe amituna
boye: ‘Nazali mpenza kolanda Yesu?’ (Yakobo 1:23-25) Mba-
la mosusu okanisaka ete yo mpe ozali moko ya bampate oyo

� Mpo na koyeba na mokuse makambo etali bomoi ya Yesu mpe
mosala na ye ndenge elandanaki, talá buku Moto oyo alekaki bato nyo-
nso kino lelo, ebimisami na Batatoli ya Yehova.

18, 19. (a) Koyekola koyeba Yesu ekotinda biso tósala nini? (b) Mo-
kano ya buku oyo ezali nini, mpe ndenge nini ekosalisa baoyo bami-
talelaka lokola bakristo banda kala?

Mobateli oyo alekimalamu akambaka. Ata bongo, ondimi te
ete ezali na makambo mosusu oyo tosengeli kokokisa? Biblia
elendisi biso na maloba oyo: “Bókoba komimeka mpona ko-
mona soki bozali na kati ya kondima, bókoba kotala soki bo-
zali ndenge nini.” (2 Bakorinti 13:5) Tosengeli kosala makasi
mpo na koyeba soki Yesu, Mobateli ya mpate oyo aleki ma-
lamumpe ya bolingo, oyoYehova aponá, nde azali kokamba
biso.

20 Tiká ete boyekoli na yo ya buku oyo esalisa yo okolisa bo-
lingo na yo mpo na Yesu mpe Yehova. Soki omonisi bolingo
ya ndenge wana na bomoi na yo, okozala na kimya mingi
mpe esengo na mokili oyo esili konuna, mpe okosanzola Ye-
hova ndenge apesá biso Mobateli ya mpate oyo aleki mala-
mu. Na yango, boyekoli na biso na oyo etali Kristo esengeli
kosimbama na moboko ya solosolo. Yango wana na moka-
po 2, tokolobela mokumba oyo Yesu azali na yango na koko-
kisama ya mokano ya Yehova na mol�́ng�́ mobimba.

20. Tokolobela nini na mokapo elandi?

Libyangi oyo euti epai ya Mwana
se moko ya Nzambe

Kanisá ete Yesu yemoko abengi yonamaloba
oyo elandi. Okosala ninimpemponanini?

“Landá ngai.”—Matai 9:9; Luka 9:59; Yoane 1:43.

“Soki moto alingi kolanda ngai, amiboya ye moko mpe amema
nzete na ye ya mpasi mpe akoba kolanda ngai.”—Matai 16:24.

“Bóya epai na ngai, bino nyonso oyo bozali komona mpasi na
mosala mpe bomemi mikumba ya kilo, mpe ngai nakopemisa
bino. Bómema ekanganeli na ngai na mapeka na bino mpe bóye-
kola epai na ngai.”—Matai 11:28, 29.

“Soki moto azali na mposa ya mai, aya epai na ngai mpe am�la.”
—Yoane 7:37.

EK
´

OMEL
´
A yo obunga nzela? Mbala mosusu ozali kokanisa

mokolo oyo obungaki nzela wana okendaki mbala ya liboso
kotala moninga to ndeko moko boye. Ntango obungaki nze-
la, ekoki kozala ete ot�l�maki mpe otunaki moto alakisa yo
nzela. Oyokaki mpenza esengo ntango moto moko ya mala-
mu, na esika asuka kaka na kolakisa yo nzela oyo osengeli ko-
landa, alobaki na yo ete: “Landá ngai. Nakomemayo epai oza-
li kokende.” Motema na yo ekitaki mpenza!

2 Tokoki koloba ete Yesu Kristo mpe asali likambo ya nde-
nge wana mpo na biso. Biso moko tokokaki te kopusana pe-
nepene na Nzambe. Mpona lisumu mpe kozanga kokoka oyo
bato bazwaki, babungi nzela, “batangwi mosika na bomoi
oyo euti epai ya Nzambe”. (Baefese 4:17, 18) Yango wana, to-
zali na mposa moto alakisa biso nzela. Yesu, oyo azali Nda-
kisa na biso, asuki kaka te na kopesa biso toli mpe kolakisa
biso nzela. Ndenge tomonaki yango na mokapo 1, Yesu abe-
ngi biso, alobi: “Yaká, landá ngai.” (Marko 10:21) Kasi, ayebi-
si biso mpe ntina oyo tosengeli kondima libyangi yango. Mo-
kolo moko Yesu alobaki boye: “Ngai nazali nzela, solo mpe
bomoi.Moto moko te akoki koya epai ya Tata soki na nzela na
ngai te.” (Yoane 14:6) Tólobela sikoyo mwa bantina oyo mpo
na yango tokoki kopusana epai ya Tata kaka na nzela ya Mwa-
na. Na nsima, tokotalela ntina oyo Yesu azali mpenza “nzela,
solo mpe bomoi.”

Esika ya ntina mingi na mokano ya Yehova
3 Likambo ya liboso mpe oyo eleki ntina, tokoki kopusana

1, 2. Mpo na nini biso moko tokokaki te kopusana penepene na Ye-
hova, mpe Yesu Kristo asalaki nini mpo na biso?
3. Mpo na nini tokoki kopusana penepene na Nzambe kaka na nze-
la ya Yesu?

M O K A P O 2

“Nzela, solo mpe bomoi”

penepene na Nzambe na nzela ya Yesu, mpamba te Yehova
asepelaki kopesa Mwana na ye mokumba moko ya ntina mi-
ngi.� Tata apesi Yesu mokumba moko ya ntina mingi, mpo
Yehova akosalela Yesu mpo na kokokisa mokano na ye. (2
Bakorinti 1:20; Bakolose 1:18-20) Mpo tókanga ntina ya mo-
kumba monene oyo Mwana azali na yango, ekozala mala-
mu tótalela makambo oyo elekaki na elanga ya Edene ntango
mwasi mpe mobali ya liboso bamityaki na ngámbo ya Satana
mpe batombokelaki Yehova.—Ebandeli 2:16, 17; 3:1-6.

4 Botomboki oyo ebimaki na Edene ebimisaki ntembe moko
monene oyo etali mol�́ng�́ mobimba: Yehova Nzambe aya-
ngelaka bikelamu na ye na ndenge ya malamu? Mpo na kosi-
lisa ntembe yango, Yehova azwaki ekateli ya kotinda awa na
mabele moko ya bana na ye ya elimo, oyo azalaki moto ya ko-
koka. Mokumba oyo mwana yango asengelaki kokokisa ezala-
ki na ntina mingi: kopesa bomoi naye mpona kolongisa loto-
mooyoYehova azali nayangoya koyangela, mpekozala lisiko
mpo na kobikisa bato. Soki mwana yango oyo aponamaki ati-
kali sembo tii na liwa, akopesa mab�k� mpo na kosilisa mika-
katano nyonso oyo botomboki ya Satana ebimisaki. (Baebre
2:14, 15; 1 Yoane 3:8) Kasi Yehova azalaki na bamilio ya bana
ya kokoka ya elimo. (Danyele 7:9, 10) Yehova aponaki nani
kati na bana yango mpo na kokokisa mokumba wana ya nti-
na mingi? Yehova aponaki “Mwana na ye se moko oyo abo-
tamaki,” oyo na nsima ayebanaki na nkombo ya Yesu Kristo.
—Yoane 3:16.

5 Tosengeli nde kokamwa na liponi oyo Yehova asalaki? Soki
moke te! Tata atyelaki Mwana na ye se moko oyo abotama-

� Mwana azali na mokumba ya ntina mingi; yango wana na Biblia,
abengami na bankombo mpe batitre mingi ya bisakweli.—Talá etanda
“batitre mosusu ya Yesu Kristo.”

4. Botomboki na Edene ebimisaki ntembe nini, mpe Yehova azwaki
ekateli nini mpo na kosilisa ntembe yango?
5, 6. Ndenge nini Yehova amonisaki ete atyelaka Mwana na ye mo-
tema, mpe mpo na nini atyelaka ye motema?

ki motema mpenza. Basi�kl� mingi liboso ete Mwana na ye
aya awa na mabele, Yehova asakolaki ete Mwana yango akoti-
kala sembo atako akokutana na makambo ya mpasi ya nde-
nge na ndenge. (Yisaya 53:3-7, 10-12; Misala 8:32-35) Tótala
ndenge yango esalemaki. Lokola bikelamunyonsomosusu ya
mayele, Mwana yango azalaki na bonsomi ya kopona oyo ali-
ngi. Kasi, lokola Yehova atyelaki ye mpenza motema, asako-
laki ete Mwana na ye akotikala sembo. Nini etindaki Yehova
atyela ye motema ndenge wana? Na mokuse, ezali mpo aye-
baki ye. Yehova ayebiMwananayemalamumalamumpe aye-
bi ete Mwana na ye alingaka mpenza kosepelisa ye. (Yoane 8:
29; 14:31) Mwana alingaka Tata na ye, Yehova mpe alingaka
Mwana na ye. (Yoane 3:35) Ndenge oyoTata ná Mwana bali-
nganaka esali ete bázala na bomoko mpe bátyelana mpenza
motema.—Bakolose 3:14.

6 Na kotalela mokumba monene oyo Mwana azali na yango,
ndenge oyo Tata atyelaka ye motema, mpe bolingo oyo Tata
ná Mwana bazali na yango, tokoki kokamwa te ete ezali kaka
na nzela ya Yesu nde tokoki kopusana penepene na Nzambe.
Kasi, ntina mosusu mpe ezali oyo esali ete kaka Mwana nde
akoki komema biso epai ya Tata.

Kaka Mwana nde
ayebi Tata malamumalamu

7 Mpo tópusana penepene na Nzambe, tosengeli kokoki-
sa mwa mas�ngami . (Nzembo 15:1-5) Longola Mwana, eza-
li na moto mosusu te oyo ayebi malamu oyo moto asengeli
kosala mpo na kokokisa mas�ngami ya Nzambe mpe kondi-
mama na ye. Yesu alobaki: “Tata na ngai apesi ngai biloko
nyonso, mpe moto moko te ayebi Mwana malamumalamu
longola kaka Tata. Mpe moto moko te ayebi Tata malamuma-
lamu longola kaka Mwana, ná moto nyonso oyo Mwana ase-
peli komonisa ye Tata.” (Matai 11:27) Yesu alekisaki ndelo te

7, 8. Mpo na nini Yesu alobaki ete moto moko te ayebi Tata mala-
mumalamu “longola kaka Mwana”?

ntango alobaki ete moto moko te ayebi Tata malamumalamu
“longola kaka Mwana.”

8 Lokola azali “mwana ya liboso na biloko nyonso oyo eza-
lisamá,” Mwana azali na boyokani ya penepene mpenza na
Yehova. (Bakolose 1:15) Kanisá naino boyokani ya penepene
oyoTata ná Mwana bazalaki na yango na boumeli ya basi�kl�
mingi, wana bazalaki kaka bango mibale banda na ebandeli
ya bozalisi, liboso ete bikelamu mosusu ya elimo ezalisama.
(Yoane 1:3; Bakolose 1:16, 17) Kanisá naino libaku malamu
oyo Mwana azalaki na yango pembeni ya Tata na ye, wana
azalaki koyoka makanisi ya Tata na makambo ndenge na nde-
nge, mpe koyekola mokano, malako mpe banzela na ye! Na
yango, koloba ete Yesu ayebi Tata na ye malamumalamu ko-
leka bato nyonso ezali kolekisa ndelo te. Boyokani makasi oyo
Yesu azalaki na yango ná Tata na ye esalaki ete azala momo-
nisi ya Tata na ye epai ya bato koleka moto mosusu nyonso.

9 Mateya ya Yesu emonisaki ete ayebaki malamumalamu
ndenge oyo Yehova akanisaka, ndenge oyo atalelaka maka-
mbo, mpe oyo as�ngaka basambeli na ye.� Yesu azalaki mpe
momonisi ya Tata na ye na ndenge mosusu ya malamu kole-
ka; alobaki ete: “Motooyo amoningai amonimpeTata.” (Yoa-
ne 14:9) Yesu amekolaki Tata na ye malamumalamu na ma-
kambo nyonso oyo alobaki mpe asalaki. Yango wana, ntango
totángaka na Biblia makambo etali Yesu: mateya na ye ya ki-
toko mpe ya el�ngi, motema mawa oyo ezalaki kotinda ye abi-
kisa bato, komitya na esika ya basusu oyo ezalaki kotinda ye
alela, ndenge wana nde Yehova ye moko mpe akokaki koloba
mpe kosala. (Matai 7:28, 29; Marko 1:40-42; Yoane 11:32-36)
Tokoki koyeba bomotompe mokanoya Tata soki toyekoli ma-
loba mpe misala ya Mwana. (Yoane 5:19; 8:28; 12:49, 50) Na

� Na ndakisa, talá maloba ya Yesu oyo ezali na Matai 10:29-31; 18:
12-14, 21-35; 22:36-40.

9, 10. (a) Na ndenge nini Yesu azalaki momonisi ya Tata na ye?
(b) Tosengeli kosala nini mpo Yehova andima biso?

yango, mpo Yehova andima biso, tosengeli kotosa mateya ya
Yesu mpe kolanda ndakisa na ye.—Yoane 14:23.

10 Lokola Yesu ayebi Yehova malamu mpe amekolaka ye ma-
lamumalamu, tokoki kokamwa te ndenge Yehova amoni ma-
lamu ete Mwana azala nzela mpo na kopusana penepene
na Tata. Lokola toyebi ete tokoki koya epai ya Yehova kaka na
nzelaya Yesu, tótalela sikoyondimbolaya malobaya Yesu oyo
ete: “Ngai nazali nzela, solo mpe bomoi. Moto moko te akoki
koya epai ya Tata soki na nzela na ngai te.”—Yoane 14:6.

“Ngai nazali nzela”
11 Tomonaki ete tokoki kopusana penepene na Nzambe kaka

na nzela ya Yesu. Tótala soki yango elimboli mpenza nini
mpo na biso. Yesu azali “nzela” mpo kaka na nzela na ye nde
tokoki kokóma na boyokani ya malamu na Nzambe. Mpo na
nini? Lokola Yesu atikalaki sembo tii na liwa, apesaki bomoi
na ye lokola mbeka ya lisiko. (Matai 20:28) Tokokaki kopu-
sana penepene na Nzambe te soki lisiko epesamaki te. Lisu-
mu ekabolaka bato ná Nzambe; lokola Yehova azali mosantu,
yango wana akoki kondima lisumu ata moke te. (Yisaya 6:3;
59:2) Kasi mbeka ya Yesu elongolaki bokabwani yango; epe-
saki eloko oyo esengelaki mpo na kozipa lisumu. (Baebre 10:
12; 1 Yoane 1:7) Soki tondimi ebongiseli oyo Nzambe azwaki
na nzela ya Kristo mpe tondimeli yango, Yehova akoyamba
biso. Nzela mosusu ezali te mpo ‘tózongisa boyokani na Nza-
mbe.’�—Baroma 5:6-11.

� Na mon�k� ya Gr�ki oyo bakomaki na yango Biblia na ebandeli,
liloba “nzela” oyo esalelami na Yoane 14:6 ezalaki komonisa ete kaka
Yesu nde azali na esika ya ntina mingi koleka. Na yango, maloba
“ngai nazali nzela” emonisi ete kaka na nzela ya Yesu nde tokoki ko-
pusana penepene na Tata.

11. (a) Mpo na nini tokoki kokóma na boyokani ya malamu na Nza-
mbe mpe kondimama na ye kaka na nzela ya Yesu? (b) Ndenge nini
maloba oyo ezali na Yoane 14:6 ezali mpenza komonisa ete kaka Yesu
nde azali na esika ya ntina mingi koleka? (Talá maloba na nse ya lo-
kasa.)

“NZELA, SOLO MPE BOMOI” 19



12 Yesu azali “nzela” na likambo etali kobondela. Kaka na
nzela ya Yesunde tokoki kobondela Yehova na motema moko
na elikya ete akoyoka mpe akondima biso. (1 Yoane 5:13, 14)
Yesu ye moko alobaki boye: “Soki bos�ngi Tata eloko akope-
sa bino yango na nkombo na ngai. . . . Bós�nga mpe boko-
zwa, mpo ete esengo na bino ezala ya kokoka.” (Yoane 16:
23, 24) Na yango, tokoki kopusana penepene na Yehova na li-
bondeli na nkombo ya Yesu mpe kobenga ye “Tata na biso.”
(Matai 6:9) Kasi, Yesu azali mpe “nzela” na ndimbola mosu-
su: azali ndakisa na biso. Ndenge tomonaki yango, Yesu ame-
kolaki Tata na ye na ndenge ya kokoka. Na yango, ndakisa ya
Yesu emonisi biso ndenge oyo tokoki kosepelisa Yehova. Ya-
ngo wana, mpo tópusana penepene na Yehova, tosengeli ko-
landa matambe ya Yesu.—1 Petro 2:21.

“Ngai nazali . . . solo”
13 Yesu azalaki ntango nyonso koloba solo oyo etali liloba ya

esakweli ya Tata na ye. (Yoane 8:40, 45, 46) Lokuta ezwamaki
na mon�k� ya Yesu te. (1 Petro 2:22) Ata banguna na ye ba-
ndimaki ete azalaki koteya ‘makambo ya Nzambe na boyoka-
ni na solo.’ (Marko 12:13, 14) Nzokande, ntango Yesu alobaki
“Ngai nazali . . . solo,” akanisaki te kaka na solo oyo azalaki
koloba, kosakola mpe koteya. Solo oyo alobelaki esukaki kaka
te na maloba.

14 Tóbosana te ete basi�kl� mingi liboso, Yehova asalisaki
bato na litambwisi ya elimo na ye bákoma bisakweli na ntina
etali Masiya, to Kristo. Bisakweli yango elobelaki makambo
etali bomoi, mosala mpe liwa na ye. Lisusu, Mibeko ya Moize
ezalaki na bilili, to bandakisa ya bisakweli oyo etalaki Masi-
ya. (Baebre 10:1) Yesu alingaki nde kotikala sembo tii na liwa,
mpe na bongo kokokisa makambo nyonso oyo esakolamaki
mpo na ye? Yango nde elingaki mpenza komonisa ete Yeho-

12. Na ndenge nini Yesu azali “nzela”?
13, 14. (a) Na ndenge nini Yesu azalaki koloba solo? (b) Mpo Yesu
azala “solo,” asengelaki kosala nini mpe mpo na nini?

va azali Nzambe ya bisakweli ya solosolo. Mokumba monene
wana, Yesunde asengelaki kokokisayango.Namakambonyo-
nso oyo Yesu alobaki mpe asalaki, yango emonisaki ete ma-
kambo oyo Biblia esakolaki ezali solo. (2 Bakorinti 1:20) Na
ndenge yango, Yesu azalaki “solo.” Ezalaki lokola nde solo ya
liloba ya esakweli ya Yehova eyaki na nzela ya Yesu.—Yoane 1:
17; Bakolose 2:16, 17.

“Ngai nazali . . . bomoi”
15 Yesu azali “bomoi,” mpamba te kaka na nzela na ye nde

tokoki kozwa bomoi, elingi koloba “bomoi ya solosolo.” (1 Ti-
mote 6:19) Biblia elobi: “Moto oyo azali komonisa kondima
epai ya Mwana azali na bomoi ya seko; moto oyo azali koto-
sa Mwana te akozwa bomoi te, kasi nkanda ya Nzambe efa-
ndi likoló na ye.” (Yoane 3:36) Komonisa kondima epai ya
Mwana ya Nzambe elimboli nini? Elimboli kondima ete to-
koki kozwa bomoi te soki na nzela na ye te. Longola yango,
elimboli mpe komonisa kondima na biso na misala, kokoba
koyekola epai ya Yesu, mpe kosala nyonso mpo na kolanda
mateya mpe ndakisa na ye. (Yakobo 2:26) Na yango, komoni-
sa kondima epai ya Mwana ya Nzambe ememaka na bomoi
ya seko: bomoi oyo ezangi liwa, lokola bikelamu ya elimo na
likoló, mpo na “etonga moke” ya bakristo oyo batyami mafu-
ta na elimo, mpe bomoi ya kokoka na paradiso awa na mabe-
le mpo na “ebele mpenza ya bato” oyo bazali na kati ya “ba-
mpate mosusu.”—Luka 12:32; 23:43; Emoniseli 7:9-17; Yoane
10:16.

16 Bongo mpo na baoyo basilá kokufa? Yesu mpe azali “bo-
moi” mpo na bango. Mwa moke liboso asekwisa moni-
nga na ye Lazare, Yesu ayebisaki Marta, ndeko ya Lazare ete:
“Ngai nazali lisekwa mpe bomoi. Moto oyo azali komonisa

15. Komonisa kondima epai ya Mwana elimboli nini, mpe kosala bo-
ngo ekoki komema na nini?
16, 17. (a) Ndenge nini Yesu akomonisa ete azali “bomoi” ata mpo
na baoyo bakufá? (b) Tosengeli mpenza kondima likambo nini?

kondima epai na ngai, ata soki akufi, akozonga na bomoi.”
(Yoane 11:25) Yehova apesá Mwana na ye “bafungola ya liwa
mpe ya Nkunda,” elingi koloba, apesá ye nguya ya kosekwi-
sa bakufi. (Emoniseli 1:17, 18) Na bafungola yango, Yesu oyo
asili kozwa nkembo akofungola baporte ya nkunda mpe ako-
bimisa baoyo nyonso bakangamaki kati na yango.—Yoane 5:
28, 29.

17 Ntango Yesu alobaki ete: “Ngai nazali nzela, solo mpe bo-
moi,” amonisaki na mokuse ntina ya bomoi mpe mosala na
ye awa na mabele. Maloba yango ezali mpe na ndimbola mo-
nene mpo na biso lelo oyo. Kobosana te ete nsima ya koloba
bongo, Yesu abakisaki ete: “Moto moko te azali koya epai ya
Tata soki na nzela na ngai te.” (Yoane 14:6) Maloba wana ya
Yesu ezali mpe na ntina mingi lelo oyo. Yango wana, soki to-
landi Yesu, tokobunga nzela ata mokolo moko te. ��, kaka ye
nde akoki kolakisa biso nzela “epai ya Tata.”

Okosala nini?
18 Lokola Yesu azali na mokumba monene mpe ndenge aye-

bi Tata malamumalamu, tosengeli kokakatana te mpo na ko-
landaye.Ndenge tomonaki yangonamokapoya liboso, koza-
lamoyekoli ya solosoloyaYesu esengeli komonana na misala,
kasi esengeli kosuka kaka te na maloba to na mayoki. Mpo
tólanda Yesu, tosengeli ntango nyonso kotosa mateya na ye
mpe kolanda ndakisa na ye. (Yoane 13:15) Buku oyo ozali ko-
tánga sikoyo ekoki kosalisa yo na likambo yango.

19 Na mikapo oyo elandi, tokoyekola na mozindo bomoi
mpe mosala ya Yesu. Mikapo yango ekabolami na biteni mi-
sato. Ya liboso, tokotalela na mokuse bizaleli mpe misala na
ye. Ya mibale, tokotalela ndakisa ya molende na ye na mosala
ya kosakola mpe ya koteya. Ya misato, tokotalela ndenge oyo
amonisaki bolingo. Kobanda na mokapo 3, ezali na etanda
oyo ezali na motó ya likambo: “Ndenge nini okoki kolanda

18. Kozala moyekoli ya solosolo ya Yesu es�ngi nini?
19, 20. Ndenge nini buku oyo ekosalisa yo olanda Kristo?

Yesu?” Bav�rs� mpe mituna oyo ezali na etanda yango ekosa-
lisa biso tómanyola mpo na koyeba ndenge oyo tokoki kome-
kola Yesu na maloba mpe na misala na biso.

20 Na lisalisi ya Yehova Nzambe, okobunga nzela te mpe oko-
kóma mosika na ye te mpo na lisumu oyo tosangolaki. Atako
ayokakimpasi namotema, Yehova andimakina bolingompe-
nza kotindela biso Mwana na ye mpo alakisa biso ndenge ya
kozala na boyokani ya malamu na Nzambe. (1 Yoane 4:9, 10)
Tiká ete bolingo monene wana etinda yo ondima mpe otosa
libyangi oyo ya Yesu ete: “Landá ngai.”—Yoane 1:43.

Batitre mosusu
ya Yesu Kristo

Amen (elimboli “ezala se bongo,” to “solo mpenza”). Ye nde
moto oyo na nzela na ye bilaka nyonso ya Nzambe ekokokisama.
—2 Bakorinti 1:19, 20.

Tata ya Seko. Yehova apesi ye nguya mpe bokonzi ya kopesa bato
elikya ya bomoi ya seko mpe ya kokoka awa na mabele.—Yisaya
9:6.

Nganga-nzambe monene. Akoki kop�tola biso na lisumu mpe
kolongola biso na mpasi mpe liwa oyo lisumu ebimisá.—Baebre
3:1; 9:13, 14, 25, 26.

Mokonzi ya bakonzi. Lokola Nzambe atyá ye Mokonzi na likoló,
Yesu aleki bakonzi nyonso ya mabele na nguya.—Emoniseli 17:14.

Nkumu ya Kimya. Lokola azali Mokonzi ya Bokonzi ya Nzambe,
Yesu akotya kimya oyo ekozala na nsuka te awa na mabele mobi-
mba.—Yisaya 9:6.

Mopesi-Toli Monene. Toli ya Yesu ezalaka ntango nyonso oyo
ebongi mpe ya kokoka. Kolanda toli yango ememaka na lobiko.
—Yisaya 9:6; Yoane 6:68.

Liloba. Azali Molobeli ya Yehova.—Yoane 1:1.

E T E N I 1

“YAK
´
A KOMONA” KRISTO

Atako Yesu azalaki na bomoi awa na mabele
esili koleka mbula soki 2000, lelo oyo tozali na
likoki ya ‘koya komona’ Mwana ya Nzambe.

(Yoane 1:46) Masolo ya Baevanzile elobeli bo-
moto ya Yesu, bizaleli na ye mpe misala na ye na
ndenge ya malamu mpenza. Eteni oyo ekolobela

na mokuse bizaleli minene ya Yesu.

YERUSALEME ek�ti loyenge. Moto moko ya lokumu azali koya!
Na libándá ya engumba, bato batondi na nzela. Bazali na ese-
ngo ya koyamba moto yango, oyo basusu bazali koloba ete aza-
limozwi-ya-libula ya Mokonzi Davidimpe Moyangeli ya Yisrae-
le oyo abongi. Basusu basimbi bitape ya nzete, bazali kopepa
yango mpo na koyamba ye; basusu bazali kotanda bilamba na
nzela liboso na ye lokola tapi. (Matai 21:7, 8; Yoane 12:12, 13)
Mingi bazali komituna soki moto yango akok�ta ndenge nini
na engumba.

2 Ekoki kozala ete basusu bazali komizela komona likambo
moko ya kokamwisa. Na ntembe te, bayebi bato minene mosu-
su oyo bak�taki na ndenge ya lokumu. Na ndakisa, ntango Abi-
salome, mwana ya Davidi, amikómisaki mokonzi; azwaki bato
50 oyo bazalaki kopota mbangu liboso ya likalo na ye. (2 Sa-
mwele 15:1,10) Kutu kok�ta ya Jules César, moyangeli ya Roma,
ezalaki ya lokumu koleka; atambwisaki mol�ng� ya balongi,
oyo ezingamaki na banzoku 40 oyo ezalaki komema miinda, tii
na esika oyo babengi Capitole ya Roma! Nzokande, bato ya Ye-
rusaleme bazali kozela moto moko monene koleka. Ebele wana
ya bato báyeba yango to te, moto yango nde Masiya, moto oyo
aleki bato nyonso kino lelo. Kasi, ntango moto yango oyo ako-
kóma Mokonzi ak�ti, bato mosusu bakamwe.

3 Bamoni likalo te, bapoti-mbangu te, bampunda te, ata mpe
banzoku te. Kutu Yesu amati nde likoló ya mpunda, nyama
mpamba oyo ememaka mikumba.� Ná ye ná nyama oyo amati

� Ntango buku moko elobeli kok�ta yango, elobi ete bampunda “eza-
li banyama mpamba,” mpe ebakisi ete: “Etambolaka mal�mb�, ezalaka
motó makasi mpe ezalaka kitoko mingi te; babola nde basalelaka yango.”

1-3. Ndenge nini Yesu ak�ti na Yerusaleme, mpe mpo na nini yango
ekoki kokamwisa bato mosusu oyo bazalaki wana?

M O K A P O 3

“Ngai nazali . . .
na komikitisa na motema”



likoló na yango, balati bilamba ya mind�nd� te. Na esika ya kiti
ya ntalo likoló ya nyama yango, bayekoli ya Yesu batandi nde
bilamba na mok�ng� ya nyama yango. Mpo na nini Yesu aponi
kok�ta na Yerusaleme na ndenge wana ya komikitisa, nzokande
bato oyo kutu ye aleki bak�taki na ndenge ya kokamwisa mpe
na milulu?

4 Yesu azali nde kokokisa esakweli moko: “Sepelá mingi . . . Ga-
ngá mpo na bolongi, Ee mwana mwasi ya Yerusaleme. Talá! Mo-
konzi na yo azali koya epai na yo. Azali sembo mpe amemi lobi-
ko. Azali na komikitisa mpe azali kotambola na mpunda moke.”
(Zekaria 9:9) Esakweli yango emonisaki ete moto oyo Nzambe
atyaki mafuta, Masiya, akomimonisa mokolo mosusu epai ya
bato ya Yerusaleme lokola Mokonzi oyo Nzambe aponi. Lisusu,
lolenge na ye ya kosala makambo mpe nyama oyo aponi koma-
ta emonisi ezalelimokoya kitokooyo azali nayango: komikitisa.

5 Komikitisa ya Yesu ezali moko ya bizaleli na ye oyo ebenda-
ka bato, ezaleli oyo esepelisaka mingi. Ndenge tolobelaki ya-
ngo na mokapo oyo eleki, kaka Yesu nde azali “nzela, solo mpe
bomoi.” (Yoane 14:6) Ya solo, banda kala tii lelo oyo, ezali na
moto moko te awa na mabele oyo akokani na Mwana ya Nza-
mbe. Nzokande, Yesu amonisaki ata moke te lolendo, komito-
mbola, to komikumisa; bizaleli oyo emonanaka mingi epai ya
bato ya kozanga kokoka. Soki tolingi kozala bayekoli ya Kristo,
tosengeli koboya lolendo. (Yakobo 4:6) Tóbosana te ete Yehova
ayinaka lolendo. Yango wana, ezali na ntina tóyekola komekola
komikitisa ya Yesu.

Yesu azalaka ntango nyonso na komikitisa
6 Komikitisa elimboli kozanga lolendo to lofundo. Ezali ezaleli

4. Biblia esakolaki nini mpo na ndenge oyo Mokonzi Masiya akok�-
ta na Yerusaleme?
5. Mpo na nini komikitisa ya Yesu esepelisaka mingi, mpe mpo na
nini tosengeli koyekola komekola ezaleli yango?
6. Komikitisa ezali nini, mpe ndenge nini Yehova ayebaki ete Masi-
ya akozala na komikitisa?

“Talá! Mokonzi na yo azali
koya epai na yo”

oyo ebandaka na motema mpe emonanaka na maloba, na eta-
mboli ya moto, mpe na boyokani na ye ná basusu. Ndenge nini
Yehova ayebaki ete Masiya akozala na komikitisa? Ayebaki ete
Mwananaye alandaki ndakisa naye ya komikitisa nandenge ya
kokoka. (Yoane 10:15) Asilaki mpe komona komikitisa ya Mwa-
na na ye banda kala. Ndenge nini?

7 Mokanda ya Yuda emonisi ndakisa moko malamu ya komi-
kitisa: “Ntango Mikaele anzelu-mokonzi azwanaki matata ná
Zabolompe azalaki kotya ntembe mpona nzoto ya Moize, ame-
kaki te kokatela ye etumbu mpe koloba na maloba ya kofinga,
kasi alobaki: ‘Tiká Yehova apamela yo.’” (Yuda 9) Mikaele ezali
nkombo mosusu ya Yesu liboso aya awa na mabele mpe nsima
ya kozonga na ye na likoló, na mokumba na ye ya anzelu-mo-
konzi, to mokonzi ya limpinga ya baanzelu ya Yehova kuna na
likoló.� (1 Batesaloniki 4:16) Kasi, tótala ndenge Mikaele asilisa-
ki matata yango ná Satana.

8 Mokanda ya Yuda eyebisi biso te nini Satana alingaki kosala
na nzoto ya Moize, kasi tokoki kondima ete Zabolo alingaki ko-
salela yango na ndenge ya mabe. Mbala mosusu alingaki kosa-
lela nzoto ya moto wana ya sembo na losambo ya lokuta. Atako
Mikaele at�m�laki makanisi mabe wana ya Satana, amonisaki
mpe komipekisa na ndenge ya kokamwa mpenza. Ebongaki ete
Mikaele apamela Satana; kasi, lokola na ntango oyo azalaki ko-
welana ná Satana azwaki naino te “mokumba nyonso ya ko-
sambisa” na mab�k� na ye, amonaki ete kaka Yehova Nzambe
nde asengeli kosambisa. (Yoane 5:22) Lokola azali anzelu-mo-
konzi, Mikaele azalaki na bokonzi monene. Atako bongo, na
komikitisa nyonso atikaki makamboyangona mab�k� ya Yeho-
va na esika ya koluka bokonzi mingi koleka. Longola komikiti-
sa, amonisaki mpe bop�l�, elingi koloba ayebaki bandelo na ye.

� Mpo na koyeba makambo mosusu oyo endimisi ete Mikaele ezali
Yesu, talá lisolo “Biyano na mituna ya Biblia” “Nani azali Mikaele anze-
lu mokonzi?” na jw.org, site Internet ya Batatoli ya Yehova.

7-9. (a) Ndenge nini Mikaele amonisaki komikitisa ntango azwana-
ki matata ná Satana? (b) Ndenge nini bakristo bakoki komekola Mi-
kaele na oyo etali komonisa komikitisa?

9 Soki elimo ya Nzambe esalisaki Yuda akoma likambo wana,
ezalaki mpamba te. Likambo ya mawa, bakristo mosusu na mi-
kolo ya Yuda bazalaki na komikitisa te. Bazalaki “koloba mabe
mpo na makambo nyonso, nzokande bazali kokanga ntina na
yango te.” (Yuda 10) Ezalaka mpasi te biso bato ya kozanga ko-
koka tókóma na lolendo! Tosalaka ndenge nini soki toyebi ma-
lamu te likambo moko oyo esalemi na lisangá ya bokristo, na
ndakisa ekateli moko oyo bankulutu bazwi? Soki tobandi kolo-
baloba to kot�nga mpo na ekateli oyo ezwami nzokande toyebi
makambo nyonso te, tokomonisa ete tozangi komikitisa, boye
te? Tómekola nde Mikaele, Yesu, mpe tósambisaka te makambo
oyo Nzambe apesi biso bokonzi na yango te.

10 Mwana ya Nzambe amonisaki mpe komikitisa na ndenge
andimaki koya awa na mabele. Tókanisa makambo oyo atika-
ki mpo na koya awa na mabele. Azalaki anzelu-mokonzi. Azala-
ki mpe “Liloba,” elingi koloba Molobeli ya Yehova. (Yoane 1:
1-3) Azalaki kofanda na likoló, esika ya Yehova oyo “etombwa-
ná, ya bosantu mpe ya nkembo.” (Yisaya 63:15) Atako bongo,
Mwana “amikómisaki nde mpamba mpe akómaki lokola moo-
mbo mpe akómaki moto.” (Bafilipi 2:7) Meká kokanisa maka-
mbo oyo asengelaki kokutana na yango awa na mabele! Yehova
atyaki bomoi na ye na libumu ya ng�nd� moko Moyuda, ale-
kisaki sanza libwa tii ntango abotamaki lokola mwana nyonso.
Abotamaki na ndako ya mosali moko ya mabaya oyo azalaki na
bozwi te mpe mokemoke akolaki, alongwe mwana, akómi ele-
nge. Atako azalaki moto ya kokoka, na bolenge na ye azalaki ko-
tosa baboti na ye oyo bazalaki bato ya kozanga kokoka. (Luka 2:
40, 51, 52) Amonisaki mpenza komikitisa!

11 Tokoki nde komekola komikitisa ya Yesu mpe kondi-
ma mosala nyonso oyo mbala mosusu ekoki komonana nti-
na te? Na ndakisa, mosala na biso ya kosakola nsango malamu
ya Bokonzi ya Nzambe ekoki komonana lokola mpamba soki
bato bazali kondima koyoka biso te, kos�ka to kot�m�la biso.

10, 11. (a) Nini ezali kobenda likebi na ndenge oyo Mwana ya Nza-
mbe andimaki koya awa na mabele? (b) Ndenge nini tokoki kome-
kola komikitisa ya Yesu?

(Matai 28:19, 20) Atako bongo, soki tozali koyika mpiko na mo-
sala yango, tokoki kobikisa bato mingi. Ezala bongo to te, toko-
yekola mpenza komikitisa, mpe tokolanda matambe ya Nkolo
na biso, Yesu Kristo.

Komikitisa ya Yesu awa na mabele
12 Banda ebandeli ya mosala na ye awa na mabele tii na nsu-

ka na yango, Yesu amonisaki komikitisa. Amonisaki yango na
ndenge azalaki kopesa lokumu mpe nkembo nyonso na Tata na
ye. Na bantango mosusu, bato bazalaki kokumisa Yesu mpo na
bwanya oyo ezalaki komonana na maloba na ye, mpo na maka-
mwisi oyo azalaki kosala, mpe mpo na bizaleli na ye ya mala-
mu. Mbala na mbala, Yesu azalaki koboya lokumu yango, kasi
azalaki koyebisa bato bákumisa nde Yehova.—Marko 10:17, 18;
Yoane 7:15, 16.

13 Yesu amonisaki komikitisa na ndenge oyo azalaki kosale-
la bato makambo. Kutu, amonisaki polele ete ayaki na mabele
mpo básalela ye te, kasi mpo na kosalela basusu. (Matai 20:28)
Amonisaki komikitisa na ndenge azalaki kosalela bato maka-
mbo na boboto, mpe azalaki makambo makasimakasi te. Nta-
ngo bayekoli na ye bazalaki kol�mbisa ye nzoto, alobelaki ba-
ngo mabe te; azalaki kaka koluka kosimba mitema na bango.
(Matai 26:39-41) Mokolo moko ntango azalaki koluka esika ya
kimya mpo azala ye moko mpe apema, ebele ya bato babime-
laki ye; atako bongo abenganaki bango te, abandaki nde kote-
ya bango “makambo mingi.” (Marko 6:30-34) Ntango mwasi
moko oyo azalaki Moyisraele te akobaki kaka kobondela ye ete
abikisa mwana na ye ya mwasi, na ebandeli Yesu asalaki lokola
nde aboyi. Nzokande aboyaki na maloba ya mabe te; ayokela-
ki ye mpe na nsima asalaki oyo mwasi yango as�ngaki ye mpo
amonaki kondima monene ya mwasi wana, ndenge tokolobela
yango na Mokapo 14.—Matai 15:22-28.

12-14. (a) Ndenge nini Yesu amonisaki komikitisa ntango bato ba-
zalaki kokumisa ye? (b) Ndenge nini Yesu amonisaki komikitisa na
boyokani na ye ná basusu? (c) Nini emonisi ete komikitisa ya Yesu
ezalaki ya likolólikoló te to ya kolanda mimeseno ya bato te?

14 Mbala mingi, Yesu akokisaki maloba na ye oyo alobaki ete:
“Ngai nazali na ezaleli ya boboto mpe na komikitisa.” (Matai
11:29) Komikitisa na ye ezalaki ya likolólikoló te, ya libándá te,
to ya kolanda mimeseno ya bato te. Eutaki mpenza na mote-
ma, na bomoto na ye ya kati. Yango wana, tokokamwa te nde-
nge Yesu azalaki mbala na mbala koteya bayekoli na ye báza-
la na komikitisa!

Ateyaki bayekoli na
ye bázala na komikitisa

15 Es�ngaki ntango mpo bantoma ya Yesu bámonisa komiki-
tisa. Yesu amekaki koteya bango ezaleli ya komikitisa mbala na
mbala. Na ndakisa, mokolo moko Yakobo ná Yoane batinda-
ki mama na bango epai ya Yesu as�nga mpo na bango esika
ya lokumu na Bokonzi ya Nzambe.Na komikitisa nyonso, Yesu
ayanolaki boye: “Kofandisa moto na lob�k� na ngai ya mobali
mpe na lob�k� na ngai ya mwasi ezali likambo na ngai te, kasi
ezali ya baoyo Tata na ngai abongiselá bango yango.” Banto-
ma mosusu zomi “bayokaki mabe” mpo na Yakobo ná Yoane.
(Matai 20:20-24) Ndenge nini Yesu asilisaki likambo yango?

16 Na boboto nyonso, apamelaki bango na maloba oyo: “Bo-
yebi ete bayangeli ya bikólo balakisaka bato bokonzi na bango
mpe bato na bango ya minene bakonzaka bato. Esengeli koza-
la bongo te na kati na bino; kasi moto oyo alingi kokóma moto
monene na kati na bino asengeli kozala mosaleli na bino, mpe
moto oyo alingi kozala moto ya liboso na kati na bino asenge-
li kozala moombo na bino.” (Matai 20:25-27) Na ntembe te,
bantoma bazalaki komona ndenge “bayangeli ya bikólo” baza-
laki na lolendo, na mposa ya bokonzi mpe na ezaleli ya moi-
mi. Yesu amonisaki ete bayekoli na ye basengeli kokesana na
banyokoli wana oyo bazalaki na mposa makasi ya bokonzi. Ba-
sengelaki kozala na komikitisa. Bantoma balandaki nde toli ya-
ngo?

15, 16. Bokeseni nini Yesu alobaki ete esengeli kozala kati na baya-
ngeli ya mokili mpe bayekoli na ye?

17 Ezalaki likambo ya p�t�� te mpo na bango. Yango ezalaki te
mbala ya liboso to mpe ya nsuka mpo Yesu ateya bango ntina
ya kozala na komikitisa. Liboso, ntango bazalaki kowelana mpo
na koyeba nani kati na bango alekaki mpenza bamosusu, Yesu
at�l�misaki mwana moke katikati na bango mpe alobaki na ba-
ngo bázala lokola bana mike, oyo bazalaka na lolendo te, bálu-
kaka bokonzi te mpe báwelaka bisika ya lokumu te, ndenge mi-
kóló basalaka. (Matai 18:1-4) Atako bongo, na butu oyo ezalaki
liboso bábomaye, amonaki ete lolendo etindaki bantoma na ye
báwelana lisusu. Na libaku yango, ateyaki bango likambo moko
oyo bakokaki kobosana yango te. Amikangaki esume na loke-
to mpe asalaki mosala moko oyo moto mpamba akokaki kosa-
la soki nkolo na ye ayambi bapaya. Yesu asukolaki bantoma na
ye nyonso makolo, ezala mpe Yudasi, oyo asengelaki kot�ka ye!
—Yoane 13:1-11.

18 Mpo na kosalisa bango bákanga ntina ya likambo yango,
Yesu alobaki na bango ete: “Napesi bino ndakisa.” (Yoane 13:
15) Liteya yango esimbaki mpenza mitema na bango? Likambo
ya mawa, kaka na butu wana, bawelanaki lisusu mpo na koye-
ba nani kati na bango alekaki bamosusu! (Luka 22:24-27) Ata-
ko bongo, Yesu akobaki komonisela bango motema molai mpe
ateyaki bango na komikitisa. Na nsima, apesaki lisusu liteya
moko ya ntina mingi mpo na biso nyonso: “Amikitisaki mpe
atosaki tii na liwa, ��, liwa na nzete ya mpasi.” (Bafilipi 2:8) Yesu
andimaki kokufa liwa mokoya ns�ni, bakatelaki ye etumbu oyo
ebongi na ye te lokola mosali-mabe mpe moto oyo afingi Nza-
mbe. Kasi Mwana ya Nzambe akesanaki na bikelamu nyonso ya
Yehova, mpo kaka ye nde amonisaki komikitisa na ndenge ya
malamu koleka mpe ya kokoka.

19 Ntango mosusu yango ezalaki mbala ya nsuka oyo Yesu ape-
saki liteya etali komikitisa awa na mabele; liteya yango esimba-
ki mpenza mitema ya bantoma na ye ya sembo. Biblia eyebisi

17-19. (a) Na butu liboso akufa, liteya nini Yesu ateyaki na oyo eta-
li komikitisa, oyo etikalaki na makanisi ya bantoma na ye? (b) Lite-
ya nini ya ntina mingi koleka oyo etali komikitisa, Yesu ateyaki nta-
ngo azalaki awa na mabele?

biso ete bambula mingi na nsima, mibali wana bakobaki komo-
nisa komikitisa na misala na bango. Ezali boni mpo na biso?

Okolanda ndakisa oyo Yesu atiká?
20 Paulo apesi mokomoko na biso toli oyo: “Bóbatela na kati

na bino makanisi oyo Kristo Yesu mpe azalaki na yango.” (Ba-
filipi 2:5) Lokola Yesu, tosengeli kozala na komikitisa na mote-
ma. Ndenge nini tokoki koyeba soki tozali na komikitisa na mo-
tema? Paulo asalisi biso tóbosana te oyo tosengeli kosala ntango
alobi ete “bósala eloko moko te na kowelana to mpo bozali ko-
mimona ete boleki bamosusu, kasi na komikitisa bómona basu-
su ete baleki bino.” (Bafilipi 2:3) Na yango, ndenge oyo tokani-
saka mpo na basusu ekoki kosalisa biso tóyeba soki tozalaka na
komikitisa to te. Tosengeli komona bango ete baleki biso, elingi
koloba bazali na ntina mingi koleka biso. Okosalela toli yango?

21 Bambula mingi nsima ya liwa ya Yesu, ntoma Petro azalaki
kaka kokanisa liteya ya ntina mingi oyo azwaki na oyo etali ko-
mikitisa. Petro ateyaki bak�ng�li bakristo ete bákokisa mikumba
na bango na komikitisa, bákonza ata moke te bampate ya Ye-
hova. (1 Petro 5:2, 3) Kozala na mikumba epesi moto nzela te
ya kozala na lolendo. Kutu, kozala na mikumba es�ngaka nde
kozala na komikitisa ya solosolo. (Luka 12:48) Ya solo, ezaleli
wana ezali na ntina kaka mpo na bak�ng�li te, kasi mpe mpo na
bakristo nyonso.

22 Petro abosanaki ata moke te butu wana oyo Yesu asukola-
ki ye makolo, atako na ebandeli Petro azalaki koboya! (Yoane
13:6-10) Petro akomelaki bakristo ete: “Bólata komikitisa na bo-
yokani na bino na basusu.” (1 Petro 5:5) Liloba “bólata” etindi
biso tókanisa na mosali oyo alati elamba ya mosala mpo na ko-
sala mosala ya mab�k�. Liloba yango esalisi biso tókanisa lisusu
mokolo oyo Yesu amikangaki esume liboso afukama mpo na
kosukola bayekoli na ye makolo. Soki tozali na komikitisa lo-
kola Yesu, tokokanisa te ete tozali na ntina mingi mpo Yehova

20. Ndenge nini tokoki koyeba soki tozali na komikitisa na motema?
21, 22. (a) Mpo na nini bak�ng�li bakristo basengeli kozala na ko-
mikitisa? (b) Ndenge nini tokoki komonisa ete tolati komikitisa?

as�ngi biso tósala likambo boye to boye. Kaka ndenge bato ba-
koki komona polele bilamba oyo tolati, basengeli mpe komona
ete tolati Komikitisa lokola elamba.

23 Lolendo ezali lokola pwaz�. Makambo oyo yango ebimisaka
ezalaka mabe mpenza. Lolendo ekoki kosala ete moto ya mako-
ki ata ndenge nini akóma mpamba na miso ya Nzambe. Nzoka-
nde, komikitisa ekoki kosala ete ata moto mpamba akóma mpe-
nza na ntina na miso ya Yehova. Soki mokolo na mokolo tozali
kokolisa ezaleli wana malamu mpe kosala makasi tótambola na
komikitisa mpo na kolanda matambe ya Kristo, tokozwa mba-
no monene. Petro akomaki ete: “Yangowana, bómikitisa na nse
ya lob�k� ya nguya ya Nzambe, mpo atombola bino na nta-
ngo oyo ebongi.” (1 Petro 5:6) Yehova atombolaki mpenza Yesu
mpo amikitisaki na makambo nyonso. Nzambe na biso akose-
pela mpe kopesa yo mbano mpo na komikitisa na yo.

24 Likambo ya mawa, bato mosusu bakanisaka ete komikitisa
ezali bol�mbu. Ndakisa ya Yesu ezali kosalisa biso tómona ete li-
kanisi wana ezali ya libunga, mpo moto oyo alekaki bato nyo-
nso na komikitisa azalakimpe na mpikomingi koleka bato nyo-
nso. Yango nde tokolobela na mokapo oyo elandi.

23, 24. (a) Mpo na nini tosengeli kot�m�la elimo ya lolendo?
(b) Mokapo oyo elandi ekosalisa biso tóboya likanisi nini ya libunga
mpo na komikitisa?

Ndenge nini okoki kolanda Yesu?
˘ Soki ekómeli yo ete omikumisa mpo na makambo oyo osali,
ndenge nini ndakisa ya Yesu ekoki kosalisa yo?—Matai 12:15-
19; Marko 7:35-37.
˘ Ndenge nini okoki komekola ndakisa ya Yesu soki ondimi
kosala mosala oyo emonani lokola ezangi ntina mpo na bola-
mu ya bandeko na yo ya elimo?—Yoane 21:1-13.
˘ Ndenge nini ndakisa ya Yesu ekoki kosalisa yo soki omeka-
mi ete oluka lokumu mpe bom�ngo ya mokili oyo?—Yoane 6:
14, 15.

ETULUKU moko ya bato ezali koluka kokanga Yesu. Basimbi
mipanga, mangenda mpe bamosusu kati na bango bazali ba-
soda; bato yango bazali mingi mpenza. Lokola bango nyonso
bazali na likanisi ya kosala mabe, bazali kotambola na banze-
la ya molili na Yerusaleme mpe bakatisi lobwaku ya mok�li
ya Kidrone; bakei na Ngomba ya Olive. Sanza ezali mobimba,
kasi basimbi banzete ya m�t� ná miinda. Basimbi yango mpo
mapata ezali kopekisa bango bámona kong�nga ya sanza? To
bazali nde kokanisa ete moto oyo bazali koluka akobombama
na molili? Tósimba likambo oyo: Moto nyonso oyo akanisi
ete Yesu akobanga, ayebi ye malamu te.

2 Yesu ayebi likama oyo ezali koyela ye; kasi, at�l�mi kaka mpe
azali kozela. Etuluku yango oyo etambwisami na Yudasi, oyo
azalaki moninga ya Yesu, ekómi pene. Kozanga ns�ni, Yudasi
at�ki Yesu, nkolo na ye; apesi ye mbote mpe lipw�pw� ya lo-
kuta mpo banguna báyeba ye. Atako bongo, Yesu afandi kaka
ny��. Na nsima, at�l�mi liboso ya etuluku yango, atuni bango:
“Bozali koluka nani?” Bayanoli ete: “Yesu moto ya Nazarete.”

3 Bato mingi balingaki koyoka ns�m� liboso ya etuluku ya
ndenge wana. Mbala mosusu yango nde ebele wana ya bato
bazali kokanisa ete mobali oyo azali liboso na bango akoyo-
ka. Kasi Yesu abangi te, akimi te, ameki mpe te kobuka loku-
ta. Kasi alobi kaka: “Ezali ngai.” Lokola afandi ny�� mpe aba-
ngi te, bato yango bakamwe. Bazongi nsima na kot�ngat�nga
mpe bakwei!—Yoane 18:1-6; Matai 26:45-50; Marko 14:41-46.

4 Ndenge nini Yesu akokaki kofanda kimya mpe kozanga
ete abanga liboso ya likama monene boye? Mpiko nde esa-
lisaki ye. Mpiko ezali moko ya bizaleli ya ntina mingi oyo

1-3. Likama nini ezali koyela Yesu, mpe asali nini?
4-6. (a) Mwana ya Nzambe akokani na nini, mpe mpo na nini?
(b) Na makambo nini misato Yesu amonisaki mpiko?

M O K A P O 4

“Talá! Nk�si ya libota ya Yuda”



bato basepelaka komona epai ya mokambi; mpe moto moko
te amonisá mpiko lokola Yesu. Na mokapo oyo eleki, tomo-
naki ete Yesu azali na komikitisa mpe na bop�l�. Yango wana
abengamaki “Mwana-Mpate.” (Yoane 1:29) Nzokande, mpiko
ya Yesu esali mpe ete abengama na nkombo mosusu. Biblia
elobi boye mpo na Mwana ya Nzambe: “Talá! Nk�si ya libota
ya Yuda.”—Emoniseli 5:5.

5 Mbala mingi, nk�si emonisaka mpiko. Osilá kokutana na
nk�si ya mobali mpenza boye na miso? Soki ��, mbala mosu-
su obatelamaki mpo ezalaki na lopango ya banyama, wana
ekangamaki na ndako na yango. Atako bongo, oyokaki ns�-
m�. Ntango ozali kotala nyama yango ya monene mpe ya
nguya, wana miso na yo ekutani na oyo na yango, ekozala
mpasi ondima ete nk�si ekoki kokima eloko, boye te? Biblia
elobi ete nk�si “ezali na nguya koleka banyama mosusu, oyo
ezongaka nsima te libosoya moto.” (Masese 30:30) Kristo aza-
li na mpiko ya ndenge wana.

6 Tólobela sikoyo ndenge Yesu amonisaki mpiko lokola nk�-
si na makambo misato: kolongisa solo, kolongisa bosembo,
mpe koyika mpiko liboso ya bot�m�li. Tokomona mpe ete
biso nyonso, ezala tobotamá bato ya mpiko to te, tokoki ko-
monisa mpiko na ndakisa ya Yesu.

Alongisaki solo na mpiko nyonso
7 Na mokili oyo eyangelami na Satana, “tata ya lokuta,”

mbala mingi es�ngaka kozala na mpiko mpo na kolongisa
solo. (Yoane 8:44; 14:30) Yesu azelaki te akóma mokóló bo-
ngo abanda kolongisa solo. Ntango Yesu azalaki na mbula 12,
akabwanaki na baboti na ye nsima ya f�ti ya Elekeli na Yeru-
saleme. Na boumeli ya mikolo misato, Maria ná Yozefe bata-
mbolakimotó mpo na koluka ye. Nsukansuka, bakutaki ye na
tempelo. Azalaki kosala nini kuna? “Afandi na katikati ya ba-

7-9. (a) Nini esalemaki ntango Yesu azalaki na mbula 12, mpe nini
ekamwisi yo na likamboyango? (b) Ndenge nini Yesu amonisaki mpi-
ko ntango azalaki elongo na bateyi na tempelo?

teyi, azali koyoka bango mpe kotuna bango mituna.” (Luka 2:
41-50) Tótala ndenge makambo elekaki na libaku yango.

8 Bato ya mayele na masolo ya kala balobi ete bakambi mo-
susu ya mangomba oyo bayebanaki mingi bamesanaki koti-
kala na tempelo nsima ya baf�ti mpe koteya na moko ya ba-
veranda minene oyo ezalaki wana. Bato bazalaki kofanda na
makolo na bango mpo na koyoka mpe kotuna bango mitu-
na. Bateyi yango bazalaki bato oyo batánga mingi. Bayebaki
malamu Mibeko ya Moize mpe ebele ya mibeko ná mimese-
no ndenge na ndenge oyo bato bazalaki kobimisa mbula na
mbula.Olingaki komiyoka ndenge nini soki ofandaki na kati-
kati na bango? Olingaki kobanga? Na ntembe te, yango eko-
ki kokómela moto nyonso. Bongo soki ozalaki kaka na mbula
12? Bilenge mingi bazalaka ns�nins�ni. (Yirimia 1:6) Na ke-
lasi, bamosusu basalaka nyonso mpo balakisi na bango bá-
tyela bango likebi te; bilenge yango babangaka bátuna bango
mituna to bápona bango; mbala mosusu babangaka báyokisa
bango ns�ni to mpe bás�ka bango.

9 Nzokande, Yesu afandaki na katikati ya bato yango oyo ba-
tángá mingi, azalaki kobanga te kotuna bango mituna ya ma-
kasi. Kutu asukaki kaka wana te. Lisolo eyebisi biso ete: “Baoyo
nyonso bazalaki koyoka ye bazalaki se kokamwa mpo na maye-
le na ye mpe mpo na biyano na ye.” (Luka 2:47) Biblia eyebisi
biso te oyo Yesu alobaki na ntango yango, kasi tokoki kondi-
ma ete azongelaki te lokola tsaku mateya ya lokuta oyo bateyi
wana ya mangomba bazalaki kolinga mingi. (1 Petro 2:22) Na
ntembe te, Yesu alongisaki soloya Liloba ya Nzambe, mpe bato
oyo bazalaki koyoka ye bakamwaki komona mwana ya mbula
12 azali koloba na mayele mpe na mpiko ndenge wana.

10 Lelo oyo, bilenge bakristo mingi bazali kolanda matambe
ya Yesu. Ya solo, bazali te bato ya kokoka ndenge Yesu azalaki.
Atakobongo, lokola Yesu, bazelaka te bákóma mikólómpo na
kolongisa solo. Ezala na kelasi to na bisika bafandi, batunaka

10. Lelo oyo, ndenge nini bilenge bakristo bamekolaka mpiko ya
Yesu?

bato mituna na mayele, bayokaka mpe bayebisaka bato mate-
ya ya solo na limemya. (1 Petro 3:15) Bilenge yango nyonso,
basalisi baninga na bango ya kelasi, balakisi na bango mpe
baninga na bango ya kartye bákóma bayekoli ya Kristo. Mpi-
ko na bango esepelisaka mpenza Yehova! Liloba na Ye ekoka-
nisi bilenge yango na matangá ya mamw�—oyo ekitisaka mo-
tema, esepelisaka mpe ezalaka ebele.—Nzembo 110:3.

11 Ntango Yesu akómaki mokóló, amonisaki mpiko mbala
na mbala mpo na kolongisa solo. Kutu na ebandeli ya mosa-
la na ye, akutanaki na bot�m�li moko ya makasi oyo ekokaki
kobangisa bato mingi. Ntango azalaki awa na mabele lokola
moto, kasi te lokola anzelu-mokonzi, Yesu asengelaki kot�m�-
la Satana, monguna oyo aleki banguna nyonso ya Yehova na
nguya mpe na kosala mabe. Yesu at�m�laki Satana mpe nde-
nge oyo Satana asalelaki na ndenge ya mabe maloba oyo eko-
mamaki na litambwisi ya elimo santu. Mpo na kosukisa bo-
t�m�li yango, Yesu alobaki na mpiko nyonso ete: “Longwá,
Satana!”—Matai 4:2-11.

12 Na yango, na boumeli ya mosala na ye awa na mabele,
Yesu atiká ndakisa ya mpiko na oyo etali kolongisa Liloba ya
Tata na ye liboso ya baoyo balukaka kobalola to kosalela yango
na ndenge ya mabe. Mangomba mingi ya ntangowana ezalaki
kobalola Liloba ya Nzambe, kaka ndenge esalemaka mpe lelo
oyo. Yesu ayebisaki bakambi ya mangomba ya ntango na ye
ete: “Bokómisi liloba ya Nzambe eloko mpamba mpo na bo-
nk�k� na bino oyo bolakisaka basusu.” (Marko 7:13) Bato mi-
ngi bazalaki komemya mibali yango, kasi na mpiko nyonso,
Yesu amonisaki polele lokuta na bango mpe abengaki bango
bakambi oyo bakufá-miso mpe bakosi.� (Matai 23:13, 16) Nde-
nge nini tokoki komekola mpiko ya Yesu na likambo yango?

� Bato ya mayele na masolo ya kala balobi ete bato bazalaki kome-
mya mingi malita ya Barabi kaka ndenge bazalaki komemya malita
ya basakoli mpe ya batata ya mabota.

11, 12. Ntango Yesu akómaki mokóló, ndenge nini amonisaki mpi-
ko mpo na kolongisa solo?

13 Ya solo, tóyeba ete tokoki
te koyeba oyo ezali na mitema
ya bato mpe tozali te na boko-
nzi ya kosambisa bato ndenge
Yesu azalaki na yango. Kasi,
tokoki komekola mpiko na ye
mpo na kolongisa solo. Na
ndakisa, ntango tozali komo-
nisa polele bokosi ya mango-
mba, mateya mingi ya lokuta
oyo bateyaka mpo na Nza-
mbe, mpo na mikano na ye,
mpe mpo na Liloba na ye, to-
zali kong�ngisa pole na moki-
li oyo etondi na molili mpo na
mateya oyo Satana apalanga-
nisi. (Matai 5:14; Emoniseli 12:
9,10) Tozali kosalisa bato bálo-

ngwa na boombo ya mateya ya lokuta oyo ekómisi bango bi-
bangabanga, mpe oyo ebebisi boyokani na bango ná Nzambe.
Tozali na libaku malamu ya komona kokokisama ya elaka oyo
ya Yesu: “Solo ekopesa bino bonsomi”!—Yoane 8:32.

Alongisaki bosembo
na mpiko nyonso

14 Esakweli ya Biblia elobaki ete Masiya akomonisa bikólo
soki bosembo ezali nini. (Matai 12:18; Yisaya 42:1) Na nte-
mbe te, Yesu abandaki kosala bongo ntango azalaki awa na
mabele. Na mpiko mpenza, amonisaki ntango nyonso bose-
mbompe kozanga kopona bilongi na boyokani naye ná bato.
Na ndakisa, atako kokanisela basusu mabe to kokabola bato

13. Nini tosengeli kobosana te ntango tozali komekola Yesu, kasi li-
baku malamu nini tozali na yango?
14, 15. (a) Wapi lolenge moko oyo Yesu amonisaki polele “soki bo-
sembo ezali nini?” (b) Ntango asololaki na mwasi Mosamaria, maka-
nisi mabe nini Yesu alandaki te?

Ebele ya bilenge bakristo
bayebisaka basusu kondima
na bango na mpiko mpenza

ezalaki mingi na ntango na ye, Yesu alandaki makanisi wana
te mpo eyokani te na Makomami.

15 Bayekoli ya Yesu bakamwaki ntango Yesu asololaki na
mwasi Mosamaria na libulu ya mai ya Sikare. Mpo na nini?
Na mikolo yango, Bayuda bazalaki koyina Basamaria; koyina
yango ebandá kala mpenza. (Ezera 4:4) Lisusu, Barabi mosu-
su bazalaki na makanisi mabe mpo na basi. Mibeko mosusu
ya Barabi, oyo ekomamaki na nsima, epekisaki mobali asolo-
la na mwasi; elobaki kutu ete ebongi te koteya mwasi Mibe-
ko ya Nzambe. Bazalaki komona mingimingi basi Basamaria
ete bazali mbindo. Yesu alandaki te makanisi wana ya mabe,
yango wana ateyaki polele mwasi Mosamaria (oyo azalaki na
etamboli ya mbindo), mpe ayebisaki ye kutu ete ye nde Masi-
ya.—Yoane 4:5-27.

16 Osilá kozala esika moko na bato oyo bakaniselaka basusu
mabe? Mbala mosusu bas�kaka na lityo bato ya mposo to ya
ekólomosusu, balobaka mabe mpona mibali to basi mosusu,
to batyolaka bato oyo bakeseni na bango, oyo bazali na bo-
zwi mingi te. Bayekoli ya Kristo balandaka te makanisi wana
ya koyina bato, mpe basalaka makasi bálongola na mitema
na bango makanisi wana ya mabe. (Misala 10:34) Mokomoko
na biso asengeli kozala na mpiko mpo na koboya makanisi ya
ndenge wana.

17 Mpiko mpe etindaki Yesu asala nyonso mpo na kobate-
la bop�to ya basaleli ya Nzambe mpe ya losambo ya solo.
Na ebandeli ya mosala na ye, ntango ak�taki na tempelo na
Yerusaleme mpe amonaki bato bazali kot�ka mpe kosenza to
kosanze mbongo kuna, ayokaki mabe. Yesu asilikaki mpo na
yango, mpe abenganaki bato wana ya lokoso ná biloko na
bango ya mombongo. (Yoane 2:13-17) Asalaki mpe likambo
ya ndenge wana na nsima, pene na nsuka ya mosala na ye.
(Marko 11:15-18) Atako bato mingi bayinaki ye mpo na maka-

16. Mpo na nini bakristo basengeli kozala na mpiko mpo báboya ko-
kanisela basusu mabe?
17. Likambo nini Yesu asalaki na tempelo, mpe mpo na nini?

mbowana oyo asalaki, azongaki nsima te. Mpo na nini? Mpa-
mba te banda bomwana na ye, azalaki kobenga tempelo ya-
ngondakoya Tata na ye, mpe ezalaki mpenza bongo. (Luka 2:
49) Kobebisa losambo ya p�to oyo ezalaki kosalema kuna eza-
laki likambo moko ya mabe oyo akokaki kondima te. Mole-
nde na ye epesaki ye mpiko ya kosala oyo esengeli.

18 Lelo oyo mpe, baoyo bazali kolanda Kristo bamitungisa-
ka mingi mpenza mpo na bop�to ya basaleli ya Nzambe mpe
ya losamboya solo. Bakangaka miso te soki bamoni moninga
na bango mokristo asali lisumu moko ya monene. Na mpiko
nyonso, bayebisaka ye yango. (1 Bakorinti 1:11) Basalaka nyo-
nso ete bankulutu ya lisangá báyebayango. Bankulutu bakoki
kosalisa baoyo bazali na maladi ya elimo mpe bazwaka bibo-
ngiselimpo na kobatela bop�to ya bampate ya Yehova.—Yako-
bo 5:14, 15.

19 Kasi yango elimboli nde ete Yesu abundisaki makambo
nyonsoya kozanga bosembo? Te. Na ntembe te, makamboya
kozanga bosembo epalanganaki mingi na ntango naye. Mbo-
ka na ye eyangelamaki na bato ya ekólo mosusu. Baroma ba-
nyokolaki Bayuda na ndenge batindaki basoda ebele na ekólo
yango, na bampakoya ntalompe babebisaki mimesenoya lo-
sambo na bango. Tokamwaka te ndenge bato mingi balinga-
ki ete Yesu amik�tisa na makamboya politiki ya ntangona ye.
(Yoane 6:14, 15) Na likambo oyo mpe amonisaki mpiko.

20 Yesu amonisaki ete Bokonzi na ye ezali ya mokili te. Na
ndakisa na ye, ateyaki bayekoli na ye ete bák�ta te na maka-
mbo ya politiki, kasi bámipesa nde na kosakola nsango mala-
mu ya Bokonzi ya Nzambe. (Yoane 17:16; 18:36) Yesu ateyaki
liteya moko ya ntina na oyo etali koboya kok�ta na makambo
ya politiki ntango ebele ya bato bayaki kokanga ye. Na mbala

18. Lelo oyo, ndenge nini bakristo bakoki komonisa mpiko mpo na
kobatela bop�to ya lisangá?
19, 20. (a) Makambo nini ya kozanga bosembo epalanganaki na
ntango ya Yesu, mpe mokakatano nini Yesu akutanaki na yango?
(b) Mpo na nini bayekoli ya Kristo baboyaka kok�ta na makambo ya
politiki mpe ya mobulu, mpe mbano nini bazwaka mpo na yango?

“TAL
´
A! NK�SI YA LIBOTA YA YUDA” 41





moko, Petro abendaki mopanga na ye mpe azokisaki mobali
moko. Mbala mosusu okoki kosepela na likambo oyo Petro
asalaki. Okoki kokanisa ete Petro asalaki mabe te ndenge azo-
kisaki moto yango, mpo ezalaki na butu wana nde bayaki ko-
kanga Mwana ya Nzambe. Kasi na libaku yango, Yesu apesaki
bayekoli na ye mobeko moko oyo ezali na ntina mingi tii lelo
oyo: “Zongisá mopanga na yo na esika na yango, mpo bao-
yo nyonso babundaka na mopanga bakokufa na mopanga.”
(Matai 26:51-54) Mpo na bayekoli ya Kristo ya ntango wana,
kozala bato ya kimya es�ngaki mpiko; ezali mpe bongo lelo
oyo. Na mikolo na biso, lokola bakristo bak�taka te na maka-
mboya politiki, batomingi bayebi ete bak�taka te na bitumba
ndenge na ndenge, babomaka bato ya bikólomosusu te, babi-
misaka botomboki te mpe basalaka makambomosusu ya mo-
bulu te. Mpiko na bango nde esalisi bango bázala na lokumu
malamu ya ndenge wana.

Amonisaki mpiko liboso ya bot�m�li
21 Mwana ya Yehova ayebaki malamu banda kala makambo

ya mpasi oyo akokutana na yango awa na mabele. (Yisaya
50:4-7) Liboso akutana na likama oyo tolobeli na ebandeli
ya mokapo oyo, mbala mingi akutanaki na makama mosusu
oyo ekokaki komema ye na liwa. Ndenge nini Yesu abatela-
ki mpiko na ye liboso ya makama yango? Yesu azalaki kosala
nini liboso etuluku wana eya kokanga ye? Azalaki kobonde-
la Yehova na motema mobimba. Yehova asalaki nini? Biblia
eyebisi biso ete Nzambe “ayokaki ye mpe andimaki ye.” (Bae-
bre 5:7) Uta na likoló, Yehova atindaki anzelu mpo alendisa
Mwana na ye oyo amonisaki mpiko.—Luka 22:42, 43.

22 Mwa moke nsima ya kolendisama, Yesu alobaki na banto-
ma na ye ete: “Bót�l�ma, tókende.” (Matai 26:46) Oyo nde

21, 22. (a) Lisalisi nini Yesu azwaki liboso akutana na komekama
ya makasi koleka? (b) Ndenge nini Yesu amonisaki mpiko tii na
nsuka?

“Ngai nazali ye”

maloba ya mpiko! Lokola ayebaki ete akoloba na etuluku ya
bato yango bátika baninga na ye, ete baninga na ye bakosu-
ndola ye mpe bakokima, mpe ete akozala kaka ye moko tii na
ntango ya mpasi mpenza ya bomoi na ye, alobaki ete: “Tóke-
nde.”Azalaki kaka ye moko ntangobasambisaki ye na ndenge
ya mabe mpe ya kozanga bosembo, bas�kaki ye, banyokolaki
ye, mpe ntango azalaki kobunda na mpasi ya liwa. Na maka-
mbo nyonso wana, amonisaki kaka mpiko.

23 Tokoloba nde ete Yesu azangaki bok�ngi? Te; kozanga bok�-
ngi ná mpiko ezali makambo mibale ekeseni. Kutu Yesu ate-
yaki bayekoli na ye ete bázala ek�ng� mpe bákimaka makama

23. Limbolá mpo na nini Yesu azangaki bok�ngi te ntango akutana-
ki na likama mpe ntango alingaki kokufa.

Batatoli ya Yehova bamonisaki mpiko
liboso ya minyoko

mpo bákoba kosala mokano ya Nzambe. (Matai 4:12; 10:16)
Kasi na libaku oyo, Yesu ayebaki ete likoki ya kokima ekozala
te. Ayebaki oyo Nzambe as�ngaki ye asala. Yesu azwaki ekateli
ya kobatela bosembo na ye; na yango ndenge mosusu ya kosa-
la ezalaki te, asengelaki kaka koyika mpiko na komekama ya-
ngo.

24 Na ntembe te, bayekoli mingi ya Yesu balandaki matambe
ya Nkolo na bango na mpiko mpenza! Batikalaki sembo epai
ya Yehova atako batyolaki bango, banyokwamaki, bakanga-
maki, bak�taki bol�k�, bamonaki mpasi, ata mpe babomama-
ki. Epai wapi bato ya kozanga kokoka bakoki kozwa mpiko ya
boye? Eutaka na makasi na bango moko te. Ndenge Nzambe
asalisaki Yesu, asalisaka mpe bayekoli na ye. (Bafilipi 4:13) Na
yango, kobanga te likambo nyonso oyo okoki kokutana na
yango. Zwá ekateli ya kobatela bosembo na yo, mpe Yehova
akopesa yo mpiko oyo osengeli na yango. Kobá kozwa maka-
si na ndakisa ya Mokambi na biso, Yesu, oyo alobaki ete: “Bó-
zala na mpiko! Ngai nalongi mokili.”—Yoane 16:33.

24. Mpo na nini tokoki kondima ete tokoki kozala na mpiko ata soki
tokutani na mikakatano ya ndenge nini?

Ndenge nini okoki kolanda Yesu?
˘ Ndenge nini ndakisa ya Yesu ekoki kosalisa yo oloba na mpi-
ko, ata soki bato bazali kosepela te na mateya ya solo?—Yoane 8:
31-59.
˘ Mpo na nini tosengeli soki moke te kotika nzela ete kobanga
Satana to bademo na ye epekisa biso kosalisa basusu?—Matai 8:
28-34; Marko 1:23-28.
˘ Mpo na nini tosengeli kondima kotya bomoi na biso na lika-
ma mpo na kosalisa bato oyo bazali konyokwama?—Yoane 9:1,
6, 7, 22-41.
˘ Ndenge nini elikya oyo Yesu azalaki na yango esalisaki ye ayi-
ka mpiko na komekama, mpe ndenge nini elikya oyo ozali na
yango ekoki kopesa yo mpiko?—Yoane 16:28; 17:5; Baebre 12:2.

TOZALI na mobu 31 T.B, Yesu Kristo azali pene na Kapernau-
me, engumba moko ya misala kilikili oyo ezali na n�rdi-w�sti
ya bokula ya Mbu ya Galile. Yesu auti kolekisa butu mobimba
mpo na kobondela likoló ya ngomba moko oyo ezali penepe-
ne na engumba yango. Na nt�ng�, abengi bayekoli na ye, mpe
aponi 12 kati na bango, mpe apesi bango nkombo bantoma.
Na ntango yango, ebele ya bato oyo bamosusu bauti mpenza
mosika, balandi Yesu epai azali mpe bayangani na esika oyo
etombwaná na ngomba yango. Bazali na mposa makasi ya ko-
yoka oyo akoloba mpe ya kobikisama na bamaladi na bango.
Yesu akokisi mposa na bango.—Luka 6:12-19.

2 Yesu apusani pene na ebele yango ya bato mpe abikisi baoyo
nyonso bazali kob�la. Nsukansuka, ntango bango nyonso babi-
kisami na bamaladi na bango, Yesu afandi mpe abandi koteya.�
Makambo oyo alobaki mokolo yango ekamwisaki mpenza ba-
yoki na ye. Kutu, bakamwaki mpo bayoká naino te moto ateyi
ndenge wana. Mpo na kopesa kilo na mateya na ye, Yesu atángi
te maloba ya bateyi ya Bayuda oyo bayebanaki mingi to mpe ya
baoyo bazalaki koteya na mikolo na ye. Kasi azalaki nde mba-
la na mbala kotánga Makomami ya Ebre oyo ekomamaki na li-
tambwisi ya elimo ya Nzambe. Nsango na ye ezali mind�nd�
te, maloba na ye ezali p�t��, mpe ndimbola azali kopesa eza-
li polele. Ntango asilisi koteya, ebele yango ya bato bakamwe.

� Diskur oyo Yesu asalaki mokolo yango, babengaka yango Lisolo
likoló ya Ngomba. Ndenge ekomami na Matai 5:3–7:27, lisolo yango
ezali na bav�rs� 107 mpe eumelaki soki miniti 20.

1-3. Makambo elekaki ndenge nini na lisolo oyo Yesu asalaki na
mobu 31 T.B., mpe mpo na nini bato oyo bayokaki ye bakamwaki?

M O K A P O 5

“Biloko nyonso ya motuya

Na ntembe te, ebongaki kaka bákamwa. Bauti koyoka moto oyo
aleki bato nyonso na bwanya kino lelo!—Matai 7:28, 29.

3 Lisolo yango mpe makambo mosusu oyo Yesu alobaki mpe
asalaki ekomami na Liloba ya Nzambe. Yango wana, ezali ma-
lamu tóluka koyeba oyo Makomami elobi mpo na Yesu, mpa-
mba te na kati na ye nde “biloko nyonso ya motuya ya bwa-
nya” ezali. (Bakolose 2:3) Epai wapi azwaki bwanya ya boye,
elingi koloba, likoki ya kosalela boyebi ná mayele na ndenge
ebongi? Ndenge nini amonisaki bwanya, mpe ndenge nini to-
koki kolanda ndakisa na ye?

“Moto oyo azwi bwanya oyo epai wapi?”
4 Na moko ya mibembo oyo asalaki mpo na mosala ya kosa-

kola, Yesu akendaki na Nazarete, engumba oyo akolaki, mpe
abandaki koteya na sinagoga oyo ezalaki kuna. Bato mingi oyo
bayokaki ye bakamwaki mpe batunaki ete: “Moto oyo azwi
bwanya oyo epai wapi?” Bayebaki libota na ye—baboti na ye
mpe bandeko na ye—mpe bayebaki malamu ete auti na libota
oyo ezalaki na bozwi mingi te. (Matai 13:54-56; Marko 6:1-3)
Na ntembe te, bayebaki mpe ete mosali wana ya mabaya, oyo
ayebaki koloba malamu, atángá na bakelasi minene ya Barabi
te. (Yoane 7:15) Yango wana ebongi mpenza ete bátuna motu-
na wana.

5 Bwanya ya Yesu ezalaki te kaka mpo azalaki na makanisi ya
kokoka. Mwa mikolo na nsima, ntango azalaki koteya na te-
mpelo, Yesu amonisaki ete bwanya na ye eutaki epai ya moto
oyo aleki mpenza mosika na bwanya. Alobaki boye: “Maka-
mbo oyo nazali koteya ezali ya ngai te, kasi ezali ya moto oyo
atindaki ngai.” (Yoane 7:16) Ya solo, Tata, oyo atindaki Mwana,
nde apesaki Yesu bwanya. (Yoane 12:49) Kasi, ndenge nini Yesu
azwaki bwanya epai ya Yehova?

6 Elimo santu ya Yehova ezalaki kosala na motema mpe na

4. Motuna nini bato oyo bayokaki Yesu na Nazarete batunaki, mpe
mpo na nini?
5. Yesu amonisaki ete bwanya na ye eutaki epai ya nani?
6, 7. Ndenge nini Yesu azwaki bwanya epai ya Tata na ye?

makanisi ya Yesu. Yisaya asakolaki mpo na Yesu, Masiya oyo
alakamaki, ete: “Elimo ya Yehova ekofanda likoló na ye, elimo
ya bwanya mpe ya mayele, elimo ya toli mpe ya nguya, eli-
mo ya boyebi mpe ya kobanga Yehova.” (Yisaya 11:2) Lokola
elimo ya Yehova efandaki likoló na ye mpe ezalaki kotambwi-
sa makanisi mpe bikateli oyo azalaki kozwa, makambo nyonso
oyo Yesu alobaki mpe asalaki emonisaki bwanya ya kokoka oyo
Yehova azali na yango.

7 Yesu azwaki bwanya epai ya Tata na ye na lolenge mosusu
ya malamu. Ndenge tomonaki na Mokapo 2, ntango azalaki na
likoló, na boumeli ya bambula oyo motángo na yango eyeba-
ni te, Yesu azwaki libaku ya kozwa makanisi ya Tata na ye na
makambo ndenge na ndenge. Tokokoka te koyeba bwanya oyo
Mwana azwaki epai ya Tata na ye, wana azalaki kosala lokola
“mosali ya mayele” ya Nzambe mpo na kozalisa biloko mosusu
nyonso, oyo epemaka ná oyo epemaka te. Yango wana, liboso
aya awa na mabele, Mwana abengamaki bwanya oyo emonisa-
mi lokola moto. (Masese 8:22-31; Bakolose 1:15, 16) Na boume-
li ya mosala naye, Yesu azalaki kosalela bwanya oyo azwaki epai
ya Tata na ye na likoló.� (Yoane 8:26, 28, 38) Yango wana, toka-
mwaka te mpo na boyebi mpe mayele mingi oyo Yesu amoni-
saki na makambo nyonso oyo alobaki mpe asalaki.

8 Lokola tozali bato oyo balandaka Yesu, biso mpe tosenge-
li kotalela Yehova oyo azali liziba ya bwanya. (Masese 2:6)
Ya solo, Yehova apesaka biso bwanya na ndenge ya likamwisi
te. Kasi andimaka mabondeli oyo tobondelaka ye na motema
mobimba mpo na kos�nga bwanya oyo ekosalisa biso tólonga
mikakatano ya bomoi. (Yakobo 1:5) Tosengeli kosala milende
mpo na kozwa bwanya yango. Tosengeli kokoba koluka ya-
ngo “lokola biloko ya motuya oyo ebombani.” (Masese 2:1-6)

� Emonani ete makanisi oyo Yesu azalaki na yango liboso aya awa
na mabele ezongelaki ye mokolo oyo “likoló efungwamaki” ntango
azalaki kozwa batisimo.—Matai 3:13-17.

8. Lokola tozali bato oyo balandaka Yesu, ndenge nini tokoki kozwa
bwanya?

Na ntembe te, tosengeli kokoba kotimola na Liloba ya Nzambe,
epai bwanya na ye emonisami, mpe koyokanisa bomoi na biso
na makambo oyo tozali koyekola. Ndakisa ya Mwana ya Yehova
ezali na ntina mingi mpo na kosalisa biso tózwa bwanya. Tóta-
lela mwa makambo ndenge na ndenge oyo mpo na yango Yesu
amonisaki bwanya mpe tómona ndenge oyo tokoki komeko-
la ye.

Maloba ya bwanya
9 Ebele ya bato basopanaki epai Yesu azalaki, kaka mpo na

koyoka maloba na ye. (Marko 6:31-34; Luka 5:1-3) Mpe yango
ekamwisaka biso te, mpo maloba ya bwanya mingi koleka eza-
laki kobima na mon�k� ya Yesu! Mateya na ye emonisaki bo-
yebi mingi oyo azalaki na yango ya Liloba ya Nzambe mpe
ndenge oyo azalaki kolobela makambo na mozindo.Mateya ya
Yesu esalisaka bato ya bisika nyonso, ezala na ntango ya kala
ata mpe lelo oyo. Tótalela mwa bandakisa ya bwanya oyo eza-
li na maloba ya Yesu, “Mopesi-Toli Monene” oyo asakolamaki.
—Yisaya 9:6.

10 Lisolo likoló ya Ngomba, oyo
touti kolobela na ebandeli ya moka-
po oyo, ezali lisolo eleki molai, oyo
esangisi mateya mingi ya Yesu, koza-
nga ete maloba to makanisi ya moto
mosusu ek�ta na kati. Na lisolo ya-

9. Nini esalaki ete mateya ya Yesu ezala
na bwanya mingi?
10. Bizaleli nini ya malamu Yesu ale-
ndisi biso tókolisa, mpe mpo na nini?

Bwanya ya Nzambe
emonisami na

Biblia

ngo, Yesu asuki kaka te na kopesa biso toli na likambo etali ko-
zala ntango nyonso na maloba mpe na etamboli ya malamu.
Apesi mpe toli na makambo mosusu. Lokola ayebaki ete maka-
nisi mpe mayoki nde etindaka biso tóloba boye to tósala boye,
Yesu alendisi biso ete tókolisa bizaleli ya malamu na makanisi
mpe na motema na biso, na ndakisa, kozala bato ya elimo ya
boboto, bato oyo bazali na mposaya bosembo, bato ya motema
mawa, bato oyo batyaka kimya mpe balingaka basusu. (Matai 5:
5-9, 43-48) Soki tokolisi bizaleli wana na motema na biso, toko-
zala na maloba mpe na etamboli ya malamu, oyo ekosepelisa
kaka Yehova te, kasi ekosala ete tózala mpe na boyokani ya ma-
lamu ná basusu.—Matai 5:16.

11 Yesu asuki kaka te na koyebisa biso ete tóboya kosala ma-
kambo ya mabe, kasi, akebisi mpe na bizaleli mpe bampo-
sa oyo ekoki kotinda biso tósala oyo ezali mabe. (Matai 5:21,
22; 1 Yoane 3:15) Asuki kaka te na kopekisa ekobo. Kasi, akebi-
si nde mpo na mposa oyo ebandaka na motema mpe emema-
ka na ekobo. Apesi biso toli ete tótika nzela te ete miso na biso
elamwisa mposa ya mabe to emema biso na bilulela. (Matai 5:
27-30) Yesu alobeli makambo likolólikoló te, kasi ak�ti nde na
mozindo. Abendi likebi na makambo mpe bamposa oyo eme-
maka na lisumu.—Nzembo 7:14.

12 Maloba ya Yesu ezalaki mpenza ya bwanya! Tokokamwa te
ndenge “ebele ya bato bakamwaki na ndenge na ye ya kote-
ya.” (Matai 7:28) Lokola tozali bayekoli na ye, totikaka ete toli
na ye ya bwanya etambwisa bomoi na biso mokolo na moko-
lo. Tozali kosala makasi tókolisa bizaleli ya malamu oyo as�-
ngi biso, na ndakisa: motema mawa, elimo ya kimya, mpe bo-
lingo, mpo toyebi ete yango ekosalisa biso tózala na etamboli
oyo esepelisaka Nzambe. Tosalaka makasi tólongola na mote-
ma na biso makanisi mpe bamposa ya mabe oyo akebisaki biso
mpo na yango, na ndakisa: kozala na nkanda makasi mpe na

11. Ntango apesi toli na likambo etali lisumu, ndenge nini Yesu amo-
nisi mpenza esika lisumu ebandaka?
12. Ndenge nini bayekoli yaYesu batalelaka toli na ye, mpe mpo na
nini?

mposa ya kosala mabe, mpo toyebi ete soki tobwaki makambo
wana, tokokima masumu.—Yakobo 1:14, 15.

Lolenge ya bomoi oyo etambwisami na bwanya
13 Yesu amonisaki bwanya kaka na maloba te, kasi mpe na mi-

sala. Bomoi na ye mobimba, bikateli na ye, ndenge azalaki ko-
mitalela, mpe ndenge oyo azalaki kosalela basusu makambo,
emonisaki soki kozala na bwanya elimboli mpenza nini. Tóta-
lela mwa bandakisa oyo emonisi ete “bwanya ná likoki ya ko-
kanisa,” nde etambwisaki bomoi ya Yesu.—Masese 3:21.

14 Bwanya emonanaka mpe na bososoli. Yesu asalelaki boso-
soli mpo na kopona lolenge ya bomoi na ye. Okoki kokanisa lo-
lenge ya bomoi alingaki kozala na yango, ndako oyo akokaki
kotonga, kompanyi oyo akokaki kosala, to lokumu oyo akoka-
ki kozala na yango? Yesu ayebaki ete komipesa na makambo
wana “ezali mpamba mpe kolanda mop�p�.” (Mosakoli 4:4; 5:
10) Bomoi ya ndenge wana ezali ya bozoba, kasi ya bwanya te.
Yesu aponaki kozala na bomoi ya mind�nd� te. Amipesaki te
na koluka mbongo to konduka biloko ya mokili. (Matai 8:20)
Kaka ndenge ateyaki yango, atyaki miso naye kaka na likambo
moko: kosala mokano ya Nzambe. (Matai 6:22) Yesu asalelaki
ntango mpe makasi na ye na bwanya mpenza na ndenge atya-
ki matomba ya Bokonzi na esika ya liboso—likambo oyo ezali
na ntina mingi koleka mpe oyo ekomemela biso mbano kole-
ka biloko ya mokili. (Matai 6:19-21) Na yango, atikelá biso nda-
kisa oyo ebongi kolanda.

15 Lelo oyo, bayekoli ya Yesu bamonaka ete kotya matomba
ya Bokonzi na esika ya liboso ezali likambo ya bwanya. Yango
wana, baboyaka kok�ta banyongo mpambampamba mpe kola-
nda makambo ya mokili oyo ezwaka bato ntango mpe maka-
si mingi. (1 Timote 6:9, 10) Mingi bazwi bibongiseli mpo na

13, 14. Nini emonisi ete Yesu asalelaki bososoli mpo na kopona lo-
lenge ya bomoi na ye?
15. Ndenge nini bato oyo balandaka Yesu bakoki komonisa ete ba-
zali kobatela liso alima, mpe mpo na nini yango ezali likambo ya
bwanya?

koyeisa bomoi na bango p�p�l� mpo bápesa ntango mingi na
mosala ya kosakola, to mpe kokóma babongisi-nzela. Kokoba
kotya matomba ya Bokonzi na esika ya liboso na bomoi ezali
mpenza likambo ya bwanya, mpo yango ememelaka biso ese-
ngo ya solosolo mpe bomoi ya malamu koleka.—Matai 6:33.

16 Biblia elobeli bwanya esika moko na bop�l�—ezaleli ya ko-
yeba esika makoki na biso esuki. (Masese 11:2) Yesu azalaki na
bop�l� mpe ayebaki malamu bandelo na ye. Ayebaki ete akoko-
ka te kobongola moto nyonso oyo ayokaki nsango na ye akó-
ma moyekoli na ye. (Matai 10:32-39) Ayebaki mpe ete akokoka
te koteya bato nyonso. Yango wana, na bwanya nyonso apesa-
ki bayekoli na ye formasyo mpo bango mpe básalisa basusu bá-
kóma bayekoli ya Yesu. (Matai 28:18-20) Andimaki na bop�l�
nyonso ete ‘bakosala misala ya minene koleka’ oyo ye asalaki,
mpo bakosakwela bato mingi na bisika ndenge na ndenge mpe
na boumeli ya ntango molai. (Yoane 14:12) Yesu ayebaki mpe
ete azalaki na mposa ya lisalisi. Andimaki lisalisi ya baanzelu
oyo bayaki kosalela ye na esobe mpe ya anzelu oyo ayaki ko-
lendisa ye na Getesemane. Na ntango oyo azalaki mpenza na
mposa ya lisungi, Mwana ya Nzambe abelelaki mpo na kos�-
nga Tata na ye lisalisi.—Matai 4:11; Luka 22:43; Baebre 5:7.

17 Biso mpe tosengeli kozala na bop�l� mpe koyeba ete ezali
na makambo mosusu oyo tokokoka kosala te. Na ntembe te,
tolingaka kosalela Yehova na molimo na biso mobimba mpe
koboma nzoto mpo na kosakola mpe kokómisa bato bayekoli.
(Luka 13:24; Bakolose 3:23) Atako bongo, tóbosana te ete Yeho-
va akokanisaka biso te na bato mosusu; biso mpe tósala lokola
ye. (Bagalatia 6:4) Bwanya ekosalisa biso tómityela mikano oyo
ekozala mpasi te mpo tókokisa na kotalela makoki mpe maka-
mbo ya bomoi na biso. Lisusu, bwanya ekosalisa baoyo bazali
na mikumba báyeba ete bango mpe bazali na bandelo mpe na
bantango mosusu bakoki kozala na mposa ya lisalisi mpe ya li-
sungi. Bop�l� ekosalisa bango bándima lisalisi oyo epesami na

16, 17. (a) Ndenge nini Yesu amonisaki ete azali na bop�l� mpe aye-
bi bandelo na ye? (b) Ndenge nini biso tokoki komonisa ete tozali na
bop�l� mpe toyebi bandelo na biso?

boboto, mpe báyeba ete Yehova akoki kosalela moninga mo-
kristo moko akóma “lib�ndisi mpenza” mpo na bango.—Bako-
lose 4:11.

18 Na Yakobo 3:17, totángi boye: “Bwanya oyo euti na liko-
ló ezalaka . . . makambo makasimakasi te.” Na boyokani na ye
ná bayekoli na ye, Yesu azalaki makambo makasimakasi te, kasi
nde na boboto. Ayebaki malamu mabunga na bango, kasi atya-
ki likebi mingi nde na bizaleli malamu oyo bazalaki na yango.
(Yoane 1:47) Ayebaki ete bakosundola ye na butu oyo bakoka-
nga ye, kasi atyelaki bosembo na bango ntembe te. (Matai 26:
31-35; Luka 22:28-30) Petro kutu awanganaki Yesu mbala mi-
sato mobimba mpe alobaki ete ayebi ye te. Atako bongo, Yesu
abondelaki mpo na Petro mpe atyaki motema na bosembo na
ye. (Luka 22:31-34) Na butu ya nsuka ya bomoi na ye awa na
mabele, ntango abondelaki Tata na ye, Yesu alobelaki te mabu-
nga oyo bayekoli na ye basalaki. Kasi alobelaki nde makambo
ya malamu oyo basalaki tii na butu yango, na maloba oyo:
“Batosi liloba na yo.” (Yoane 17:6) Atako bazalaki bato ya koza-
nga kokoka, atikaki mosala ya kosakola mpe ya kokómisa bato
bayekoli na mab�k� na bango. (Matai 28:19, 20) Na ntembe te,
kotyela motema oyo atyelaki bango mpe kondima oyo azala-
ki na yango mpo na bango epesaki bango makasi ya kokokisa
mosala oyo apesaki bango.

19 Lokola tozali bayekoli ya Yesu, tosengeli kolanda ndakisa na
ye na likambo etali kosalela basusu makambo. Soki Mwana ya
Nzambe, moto ya kokoka, amonisaki motema molai na boyo-
kani na ye ná bayekoli na ye, ekozala malamu mpo na biso bato
ya kozanga kokoka tózala lisusu na motema molai koleka. (Ba-
filipi 4:5) Na esika ya kolandela mabunga ya baninga na biso
bakristo, tóluka nde bizaleli malamu oyo bazali na yango. To-
komonisa ete tozali na bwanya soki tobosani te ete Yehova nde
abendi bango. (Yoane 6:44) Na ntembe te, soki abendi bango

18, 19. (a) Nini emonisi ete Yesu azalaki makambo makasimakasi
te, kasi nde na boboto na boyokani na ye ná bayekoli na ye? (b) Mpo
na nini tosengeli kozala na boboto mpe makambo makasimakasi te
na boyokani na biso ná basusu, mpe ndenge nini tokoki kosala ya-
ngo?

ezali mpo amoni bizaleli ya malamu epai na bango; biso mpe
tósala bongo. Ezaleli wana ekosalisa biso kaka te na ‘kobosana
mabe’ oyo basalaki biso kasi mpe na koluka makambo ya ma-
lamu oyo mpo na yango tokoki kopesa basusu longonya. (Ma-
sese 19:11, Bible na lingala ya lelo oyo) Ntango tozali komoni-
sa bandeko na biso bakristo ete totyelaka bango motema, tozali
kosalisa bango básala nyonso oyo bakoki mpo na kosalela Ye-
hova mpe kozwa esengo na mosala yango.—1 Batesaloniki 5:11.

20 Masolo ya bomoi ya Yesu mpe ya mosala na ye ndenge
ekomami na Baevanzile, ezali mpenza na biloko ya motuya ya
bwanya! Tosengeli kosala nini na likabo wana ya kitoko? Na
nsuka ya Lisolo likoló ya Ngomba, Yesu alendisaki bato oyo ba-
zalaki koyoka ye ete básuka kaka te na koyoka maloba na ye
ya bwanya, kasi básalela, to bátosa yango. (Matai 7:24-27) Soki
toyokanisi makanisi, bamposa mpe misala na biso na maloba
mpe na misala ya bwanya ya Yesu, yango ekosalisa biso tózala
na bomoi oyo eleki kitoko banda sikoyo mpe tótikala na nzela
oyo ezali komema na bomoi ya seko. (Matai 7:13, 14) Ya solo,
yango nde bomoi ya malamu mpe ya bwanya mingi koleka!

20. Tosengeli kosala nini na biloko ya motuya ya bwanya oyo ezali
na masolo ya Baevanzile, mpe mpo na nini?

Ndenge nini okoki kolanda Yesu?
˘ Soki omoni ete osali likambo moko oyo epesi moninga na yo mo-
kristo mpasi na motema, wapi likambo ya bwanya oyo osengeli ko-
sala?—Matai 5:23, 24.
˘ Ntango bafingi yo to batumoli yo, ndenge nini maloba ya Yesu
ekoki kosalisa yo mpo oyanola na ndenge ya bwanya?—Matai 5:
38-42.
˘ Ndenge nini komanyola na maloba ya Yesu ekoki kosalisa yo ota-
lela mbongo mpe biloko ya mokili na bokatikati?—Matai 6:24-34.
˘ Ntango ozali komityela mikano na bomoi, ndenge nini kolanda
ndakisa ya Yesu ekosalisa yo ozwa ekateli ya bwanya?—Luka 4:43;
Yoane 4:34.

TATA moko azali kotala na f�n�tre, amoni mwana na ye ya mo-
bali azali kob�ta bale ná baninga na ye. Bale yango ebimi na lo-
pango, ekei na balabala. Mwana azali kotala yango mpe alingi
akende kozwa bale yango. Moninga na ye moko atindi ye ake-
nde kozwa yango na balabala, kasi aningisi motó, aboyi; alobi:
“Bapekisá ngai kosala bongo.” Tata na ye azali komungamunga.
Asepeli na likambo oyo mwana na ye asali.

2 Mpo na nini tata yango asepeli? Mpo apekisá mwana na ye
abima na balabala ye moko. Ntango mwana atosi, atako ayebi te
ete tata azali kotala ye, yango esalisi tata ayeba ete mwana na ye
azali koyekola botosi mpe yango ekosalisa mwana na ye azwa li-
kama te. Tata yango ayoki ndenge Yehova, Tata na biso ya liko-
ló, ayokaka. Nzambe ayebi ete soki tolingi kotikala sembo mpe
komona makambo kitoko oyo alaki biso, tosengeli koyekola ko-
tyela ye motema mpe kotosa ye. (Masese 3:5, 6) Mpo na yango,
atindelaki biso moteyi oyo aleki bateyi nyonso.

3 Biblia elobi likambo moko ya kokamwa mpo na Yesu: “Atako
azalaki mwana, ayekolaki botosi na makambo ya mpasi akuta-
naki na yango. Mpe nsima ya kokómisama moto oyo akoki na
nyonso, azwaki mokumba ya kokamba na lobiko ya seko bato
nyonso oyo bazali kotosa ye.” (Baebre 5:8, 9) Mwana yango aza-
laki na likoló na boumeli ya bambula oyo motángo na yango
eyebani te. Amonaki ntango Satana mpe baanzelu mosusu oyo
balandaki ye batombokelaki Nzambe, kasi Mwana wana ya libo-
so asanganaki na bango te. Maloba oyo ya esakweli ekokisamaki
epai na ye: “Nazalaki motomboki te.” (Yisaya 50:5) Kasi, ndenge
nini maloba “ayekolaki botosi” ekokisamaki epai ya Mwana ya-

1, 2. Mpo na nini tata ya bolingo asepelaka ntango mwana na ye
atosi ye, mpe ndenge nini mayoki na ye ekokani na oyo ya Yehova?
3, 4. Ndenge nini Yesu “ayekolaki botosi” mpe ndenge nini akoka-
ki “kokómisama moto oyo akoki na nyonso”? Pesá ndakisa.

M O K A P O 6

ngo oyo amonisaki botosi na ndenge ya kokoka? Ndenge nini
ekelamu wana ya kokoka akokaki “kokómisama moto oyo akoki
na nyonso”?

4 Tózwa ndakisa moko: Kanisá ete mob�ti-briki moko alingi ko-
somba masini ya briki ya sika. Asombi masini moko ya malamu
mpenza.Nzokande, ndengenini akoyeba sokimasini yango eza-
li mpenza malamu? Atako emonani ete ezali malamu, kasi nsi-
ma ya kosalela yango nde akoyeba mpenza soki masini yango
ezali kosala malamu. Ndenge moko mpe, botosi oyo Yesu amo-
nisaki liboso aya awa na mabele ezalaki ya kokoka. Kasi, ntango
ayaki na mabele, botosi na ye emonanaki na ndenge mosusu.
Komekama oyo Yesu akutanaki na yango awa na mabele, akoka-
ki kokutana na yango na likoló te, mpe komekama yango ekó-
misaki makasi botosi na ye.

5 Yesu asengelaki komonisa botosi mpo akokisa mosala na ye
awa na mabele. Yesu abengami “Adama ya nsuka”, mpo ayaki
awa na mabele mpo na kokokisa oyo Adama akokisaki te. Eli-
ngi koloba, komonisa botosi epai ya Yehova ata ntango akuta-
ni na komekama. (1 Bakorinti 15:45) Kasi, botosi ya Yesu ezalaki
kaka ya likolólikoló te. Yesu atosaki Yehova na makanisi na ye,
na motema na ye mpe na molimo na ye mobimba. Mpe asalaki
yango na esengo. Kosala mokano ya Tata na ye ezalaki na ntina
mingi kolekabilei! (Yoane4:34) Nini ekosalisa biso tómekola bo-
tosi oyo Yesu azalaki na yango? Tótalela libosoliboso makambo
oyo etindaki ye atosa. Kozala na makanisi lokola ya Yesu ekosali-
sa biso tót�m�la komekama mpe tósala mokano ya Nzambe. Na
nsima, tokolobela na mokuse mbano oyo tokozwa soki tomoni-
si botosi lokola oyo ya Kristo.

Makambo oyo etindaki Yesu amonisa botosi
6 Botosi ya Yesu eutaki na motema na ye. Na Mokapo 3, tomo-

naki ete Kristo azalaki ntango nyonso na komikitisa. Bato ya lo-
lendo balingaka kotosa ata moto moko te, kasi soki tozali na ko-
mikitisa, yango ekosalisa biso tótosa Yehova na motema moko.

5. Mpo na nini ezalaki na ntina ete Yesu atosa Tata na ye, mpe toko-
lobela nini na mokapo oyo?
6, 7. Wapi mwa bantina oyo etindaki Yesu amonisa botosi?

(Kobima 5:1, 2; 1 Petro 5:5, 6) Lisusu, botosi ya Yesu emonanaki
na makambo oyo azalaki kolinga mpe oyo azalaki koyina.

7 Oyo eleki nyonso, Yesu alingaki Yehova, Tata na ye ya likoló.
Tokolobela na mozindo bolingo yango na Mokapo 13. Bolingo
yango etindaki Yesu amonisa ezaleli ya kobanga Nzambe. Loko-
la Yesu azalaki kolingampe komemyaYehovamingi, aboyaki ko-
sala makambo oyoTata na ye ayinaka. Lokola Yesu azalaki koba-
nga Yehova, yango nde esalaki ete Yehova ayoka mabondeli na
ye. (Baebre 5:7) Sikoyo Yesu azali Mokonzi ya Bokonzi ya Nza-
mbe, mpe lolenge na ye ya koyangela emonisi ete atosaka Yeho-
va namotema naye mobimba, mpe alingaka ntangonyonso ko-
sepelisa ye.—Yisaya 11:3.

8 Kolinga Yehova es�ngaka mpe koyina makambo oyo ye ayi-
naka. Na ndakisa, talá oyo esakolamaki mpo na Mokonzi Masi-

8, 9. Ndenge esakolamaki, Yesu ayokaki ndenge nini mpo na bose-
mbo mpe mpo na makambo ya mabe, mpe ndenge nini amonisaki
yango?

Lolenge ya kominanola oyo oponaka emonisaka
ete oyinaka makambo oyo ezali mabe?

ya: “Olingaki bosembo mpe oyinaki makambo ya mabe. Yango
wana Nzambe, Nzambe na yo, atye yo mafuta ya esengo koleka
baninga na yo.” (Nzembo 45:7) “Baninga” ya Yesu ezalaki bako-
nzimosusu oyobautaki na libotayaMokonziDavidi. NtangoYe-
hova aponaki Yesu to atyaki ye mafuta, Yesu azalaki na ntina mi-
ngi ya kosepela koleka bakonzi mosusu nyonso. Mpo na nini?
Mbano na ye ezali monene koleka oyo ya bango, mpe bokonzi
na ye ekomemela bato matomba mingi koleka. Azwi mbano ya-
ngo mpo alingaki bosembo, mpe koyina mabe etindaki ye atosa
Nzambe na makambo nyonso.

9 Makambo nini oyo Yesu asalaki oyo emonisaki ndenge oyo
atalelaka bosembo mpe makambo ya mabe? Na ndakisa, nta-
ngo bayekoli na ye batosaki etinda oyo apesaki mpo na mosa-
la ya kosakola mpe mosala yango ebotaki mbuma, Yesu ayokaki
ndenge nini? Atondaki na esengo. (Luka 10:1, 17, 21) Mpe nta-
ngo bato ya Yerusaleme bazalaki mbala na mbala kozanga boto-
si mpe koboya milende oyo amonisaki mpo na kosalisa bango,
Yesu ayokaki ndenge nini? Alelaki mpo na ezaleli ya botomboki
ya bato ya engumba yango. (Luka 19:41, 42) Yesu azalaki koyo-
ka esengo ntango bato basali makamboya malamu, kasi ntango
basali makambo ya mabe, Yesu azalaki koyoka mawa.

10 Komanyola na ndenge oyo Yesu ayokaki ekosalisa biso tótale-
la makambo oyo etindaka biso tótosa Yehova. Atako tozali bato
ya kozanga kokoka, tokoki koyekola kolinga na motema mobi-
mba makambo ya malamu mpe koyina mpenza makambo ya
mabe. Tosengeli kobondela Yehova, kos�ngaye asalisa biso tómo-
nisa mayoki lokola oyo ya ye mpe ya Mwana na ye. (Nzembo 51:
10) Lisusu, tosengeli koboya makambo oyo ekoki kosala ete tóti-
ka kozala na mayoki lokola oyo ya Yehova mpe ya Mwana na ye
mpo na makambo ya malamu mpe ya mabe. Yango wana, ezali
na ntina tóyeba kopona malamu mpenza kominanola mpe bani-
nga na biso. (Masese 13:20; Bafilipi 4:8) Soki tozali na makanisi
lokola oyo ya Kristo, botosi na biso ekozala ya likolólikoló te. To-
kosala oyo ezali malamumpo tolingi kosalayango. Tokoboya mi-
sala ya mabe mpo na kokima etumbu te, kasi mpo toyini yango.

10. Mayoki nini tosengeli kozala na yango mpo na makambo ya ma-
lamu mpe ya mabe, mpe nini ekosalisa biso?

“Asalaki lisumu te”
11 Mwa moke nsima ya kobanda mosala na ye awa na mabele,

Satana amekaki Yesu mpo na kokweisa ye na lisumu. Nsima ya
kobatisama, alekisaki mikolo 40 butu moi na esobe kozanga ko-
lya.Nansukayamikoloyango, Satana ayaki komekaye. Taláma-
yele mabe oyo Satana asalelaki.—Matai 4:1-11.

12 Ya liboso, Satana ayebisaki ye: “Soki ozalimwanayaNzambe,
yebisá mabanga oyo ekóma mampa.” (Matai 4:3) Yesu ayokaki
nini nsima ya kolekisa mikolo mingi kozanga kolya? Biblia elobi
polele ete: “Ayokaki nzala.” (Matai 4:2) Na yango, Satana asalela-
ki mposa ya kolya oyo moto nyonso azalaka na yango, azelaki tii
ntangooyo Yesu al�mbaki mpo amekaye. Simbá mpe ete Satana
atumolaki Yesu ntango alobaki: “Soki ozali mwana ya Nzambe.”
Satana ayebaki ete Yesu azali “mwanaya libosonabilokonyonso
oyo ezalisamá.” (Bakolose 1:15) Ata bongo, Yesu atikelaki Satana
nzela te ete atinda ye azanga botosi. Yesu ayebaki ete mokano ya
Nzambe ezalaki te ete asalela nguya na ye mpo na matomba na
ye moko. Aboyaki kosala bongo, amonisaki na komitikisa nyo-
nso ete Yehovande asengeli koleisa yempe kotambwisa ye.—Ma-
tai 4:4.

13 Na komekama ya mibale, Satana amemaki Yesu na ns�ng� ya
efelo ya tempelo. Satana abongolaki Liloba ya Nzambe na nde-
nge ya mabe, amekaki Yesu ete amilakisa mpe amibwaka uta
na ns�ng� yango mpo baanzelu bakoki kobikisa ye. Soki ebele
ya bato oyo bazalaki na tempelo bamonaki likamwisi ya ndenge
wana, moto ata moko te alingaki kotya ntembe ete Yesu azali Ma-
siya oyo alakamaki, boye te? Mpe soki ebele yango ya bato ba-
ndimaka ete Yesu azali Masiya kaka mpo na likamwisi oyo bamo-
ni, Yesu alingaki nde kokutana na mitungisi mpe mikakatano te?
Mbala mosusu elingaki kozala bongo. Kasi Yesu ayebaki ete Ma-
siya asengeli kokokisa mokano ya Yehova na komikitisa nyonso,

11, 12. (a) Nini ekómelaki Yesu na ebandeli ya mosala na ye? (b) Li-
kambo nini Satana ayebisaki Yesu liboso mpo na komeka ye, mpe
mpo na nini asalaki bongo?
13-15. (a) Komekama ya mibale mpe ya misato oyo Satana ameka-
ki Yesu ezalaki nini, mpe Yesu asalaki nini? (b) Ndenge nini toyebi
ete Yesu azalaki ntango nyonso ek�ng� liboso ya Satana?

mpeasengelaki te komemabato bándimayenanzelaya likamwi-
si moko boye. (Yisaya 42:1, 2) Na mbala oyo mpe, Yesu aboyaki
kozanga botosi epai ya Yehova. Yesu azalaki koluka lokumu te.

14 Soki Yesu azalaki kolula bokonzi, mb�l� Satana alingaki ko-
zwa ye na komekama ya misato. Ntango Satana amekaki Yesu
mpo na mbala ya misato, alakaki kopesa ye makonzi nyonso ya
mokili soki Yesu asaleli ye likambo mokoya losambo. Yesu andi-
maki nde eloko oyo Satana alingaki kopesa ye? Te. Ayanolaki
ye ete: “Longwá, Satana!” Mpe abakisaki: “Mpo ekomamá ete:
‘Osengeli kosambela nde Yehova Nzambe na yo, mpe kaka ye
mokonde osengeli kosalela mosalamosantu.’” (Matai 4:10) Elo-
komoko te ekokaki kotinda Yesu asambelanzambemosusu. Eza-
la bokonzi to lokumu na mokili oyo ekokaki te kotinda ye aza-
nga botosi.

15 Satana atikaki? Ntango Yesu abenganaki ye, akendaki. Kasi,
Evanzile ya Luka elobi ete Zabolo “atikaki ye tii na ntango mo-
susu ya malamu.” (Luka 4:13) ��, Satana alukaki libaku mosusu
mpo na komeka Yesu tii na nsuka ya bomoi na ye awa na mabe-
le. Biblia eyebisi biso ete Yesu “amekamaki na makambo nyo-
nso.” (Baebre 4:15) Na yango, Yesu azalaki ntango nyonso ek�-
ng�; biso mpe tosengeli kosala bongo.

16 Lelo oyo, Satana azali kaka komeka basaleli ya Nzambe. Lika-
mboyamawa, lokola tozali batoya kozangakokoka, yangowana
ezalaka mpasi te mpo ameka biso. Na mayele mabe, Satana asa-
lelaka ezaleli na biso ya moimi, ya lolendo mpe mposa ya boko-
nzi mpo azwa biso. Mpe ntango Satana alingi kokweisa biso na
motambo ya konduka biloko ya mokili, akoki mpe kosalela ma-
kambo nyonso wana misato na mbala moko mpo na kokweisa
biso! Yangowana, ezali na ntina tózwaka ntango mbala na mba-
la mpo na komitalela na bosembo mpenza. Ekozala malamu tó-
manyolaka na maloba ya 1 Yoane 2:15-17. Wana tozali kosala ya-
ngo, tosengeli komituna soki bamposayamosuni yamokili oyo,
mposa ya bilokoya mokili, mpe mposa ya komilakisa ebandi ko-
kitisa bolingo na biso mpo na Tata na biso ya likoló. Tosengeli

16. Lelo oyo, ndenge nini Satana amekaka basaleli ya Nzambe, mpe
ndenge nini tokoki koboya mayele na ye?

“AYEKOLAKI BOTOSI” 61



kobosana te ete mokili oyo ezali koleka, ná mokonzi na yango
Satana. Tóboya mayele mabe oyo azali kosalela mpo na kotinda
biso tósala lisumu! Tiká tólanda ndakisa ya Nkolo na biso, mpo
“asalaki lisumu te.”—1 Petro 2:22.

“Nasalaka ntango nyonso makambo
oyo esepelisaka ye”

17 Kotosa esuki kaka te na koboya kosala lisumu; Kristo atosaki
mibekonyonsoya Tata naye. Alobaki: “Nasalaka ntango nyonso
makambo oyo esepelisaka ye.” (Yoane 8:29) Botosi yango epesa-
ki Yesu esengo mingi. Ya solo, bato mosusu bakoki koloba ete
mpo na Yesu kotosa ezalaki likambo ya mpasi te. Bakoki kokani-
sa ete Yesu asengelaki kotosa kaka Yehova, moto ya kokoka, kasi
biso es�ngaka mbala na mbala tótosa bato ya kozanga kokoka,
oyo bazali na bokonzi. Kasi, tosengeli koyeba ete Yesu asengela-
ki mpe kotosa bato ya kozanga kokoka oyo bazalaki na bokonzi.

18 Wana azalaki kokola, Yesu azalaki kotosa bokonzi ya Yozefe
ná Maria, baboti na ye oyo bazalaki bato ya kozanga kokoka. Na
kokesana na bana mingi, akokaki mbala mosusu komona mbe-
ba epai ya baboti na ye. Atako bongo, azangaki botosi te epai ya
baboti na ye, mpe alukaki te kolakisa baboti na ye ndenge ya ko-
kamba libota. Yoká oyo Luka 2:51 elobi mpo na Yesu ntango aza-
laki na mbula 12: “Azalaki kaka komikitisa liboso na bango.” Na
ezaleli wana ya botosi, atikaki ndakisa eleki malamu mpo na bi-
lenge bakristo oyo basalaka makasi bátosa mpe bámemya babo-
ti na bango.—Baefese 6:1, 2.

19 Yesu atiká mpe ndakisa eleki malamu, mpo atosaki bato ya
kozanga kokoka na ntangoya mikakatano ya mpasi mpenza oyo
bakristo ya solo lelo oyo bakutaná naino na yango te. Tótale-
la makambo oyo ezalaki kosalema na eleko na ye. Ebongiseli ya
losambo ya Bayuda, tempelo na yango oyo ezalaki na Yerusale-

17. Ndenge nini Yesu atalelaki likambo ya kotosa Tata na ye, kasi bato
mosusu bakoki koloba nini mpo na yango?
18. Ndakisa nini Yesu atikaki mpo na bilenge na oyo etali botosi?
19, 20. (a) Mikakatano nini mpenza Yesu akutanaki na yango na
oyo etali kotosa bato ya kozanga kokoka? (b) Lelo oyo, mpo na nini
bakristo ya solo basengeli kotosa baoyo bazali kokamba lisangá?

me mpe bonganga-nzambe na yango, endimamaki na Yehova
banda kala, kasi etikalaki moke bálongola yango mpe ebongise-
li ya lisangá ya bokristo ezwa esika na yango. (Matai 23:33-38)
Na ntango yango, bakambi mingi ya mangomba bazalaki kote-
ya mateya ya lokuta, oyo eutaki na filozofi ya Bagr�ki. Na kati ya
tempelo, kanyaka ekómaki mingi, yangowana Yesu abengaki te-
mpelo “mobenga ya miyibi.” (Marko 11:17) Yesu atikaki nde ko-
kendena tempeloyango mpena basinagoga? Te! Yehova azalaki
naino kosalela bisika wana. Na botosi nyonso, Yesu azalaki koke-
nde na baf�ti oyo ezalaki kosalema na tempelo mpe na sinago-
ga, tii ntango Nzambe azwaki makambo na mab�k� mpe ak�ti-
saki mbongwana.—Luka 4:16; Yoane 5:1.

20 Soki Yesu amonisaki botosi na ntango oyo makambo eza-
laki kosalema ndenge wana, lelo oyo bakristo ya solo basengeli
kutu komonisa botosi koleka! Kutu, tozali kobika na ntango ya
ndenge mosusu, eleko ya kozongisama ya losambo ya p�to oyo
esakolamaki banda kala. Nzambe ayebisi biso ete akotika ata mo-
kolo moko te Satana abebisa bato na ye oyo bazongisami na losa-
mbo ya p�to. (Yisaya 2:1, 2; 54:17) Ya solo, na lisangá ya bokristo,
biso nyonso tozali bato ya kozanga kokoka mpe bato ya masu-
mu. Kasi, tosengeli nde kotika mabunga ya basusu etinda biso tó-
tika kotosa Yehova, to mbala mosusu tókima makita ya bokristo

Na botosi nyonso, tosalelaka makambo oyo
toyekolaka na makita ya bokristo



to mpe tóbanda koloba mabe mpo na bankulutu? Soki moke te!
Kutu, topesaka nde mab�k� na motema mobimba na baoyo ba-
zali kokamba lisangá. Na botosi nyonso, toyanganaka na makita
ya bokristo mpe na mayangani minene; tosalelaka mpe batoli ya
Biblia oyo bapesaka biso kuna.—Baebre 10:24, 25; 13:17.

21 Yesu atikelaki moto moko te nzela apekisa ye kotosa Yehova,
ezala ata baninga na ye oyo bazalaki na makanisi malamu. Na
ndakisa, ntoma Petro alukaki kondimisa Nkolo na ye ete ezali na
ntina te anyokwama mpe akufa. Yesu aboyaki mpenza toli oyo
Petro apesaki ye ete amitungisa te, atako Petro apesaki ye yango
na makanisi malamu. (Matai 16:21-23) Lelo oyo, mbala mingi
bayekoli ya Yesu bakutanaka na bandeko na bango oyo bazali na
makanisi malamu, oyo bamekaka kopekisa bango kotosa mibe-
ko mpe mitinda ya Nzambe. Lokola bayekoli ya Yesu na si�kl� ya
liboso, tosengeli kozala na ekateli ya ‘kotosa Nzambe mpo azali
mokonzi na esika ya kotosa bato.’—Misala 5:29.

Yehova apesaka mbano na baoyo bazali
na botosi lokola Kristo

22 Ntango Yesu akómaki pene na liwa, botosi na ye emekamaki
makasi koleka. Na mokolo yango ya mpasi, “ayekolaki botosi” na
ndenge ya solosolo. Asalaki mokano ya Tata na ye, kasi oyo ya ye
moko te. (Luka 22:42) Yesu atikalaki sembo epai ya Yehova bo-
moi na ye mobimba, mpe atikeli biso ndakisa ya kokoka na lika-
mbo etali kotosa. (1 Timote 3:16) Apesaki eyano na motuna oyo
etunamaki banda kala: Moto ya kokoka akoki kokoba kozala na
botosi epai ya Yehova, ata soki amekami? Adama ná Eva balonga-
ki tena likamboyango.Nansima, Yesu ayaki awanamabele, aku-
faki, mpe asilisaki ntembe yango. Ekelamu oyo alekaki bikelamu
nyonso ya Yehova, apesaki eyano oyo esengelaki mpenza. Atosa-
ki ata ntango yango ememelaki ye mpasi mingi ata mpe liwa.

23 Ezaleli ya kozanga mbeba, to komipesa na Yehova na mote-

21. Yesu asalaki nini ntango bato mosusu balingaki kotinda ye atika
kotosa Nzambe, mpe ndakisa nini atikelá biso?
22. Yesu apesaki eyano na motuna nini, mpe ndenge nini?
23-25. (a) Ndenge nini botosi eyokani na ezaleli ya kozanga mbe-
ba? Pesá ndakisa. (b) Tokolobela nini na mokapo oyo elandi?

ma mobimba, emonanaka na botosi. Lokola Yesu atosaki, abate-
laki ezaleli na ye ya kozanga mbeba, yango ememelaki bato nyo-
nso litomba. (Baroma 5:19) Yehova apesaki Yesu mbano mingi.
Soki totosi Kristo, Nkolo na biso, Yehova akopesa mpe biso mba-
no. Kotosa Kristo ememaka na “lobiko ya seko”!—Baebre 5:9.

24 Baoyo batikalaka sembo epai ya Yehova bazwaka mpe mba-
no na ndenge mosusu. Masese 10:9 elobi: “Moto oyo asalaka
malamu akotambola na kimya.” Soki tokokanisi ezaleli ya koza-
nga mbeba na ndako moko ya monene oyo esalemi na babri-
ki kitoko, likambo mokomoko ya botosi ekokani na briki moko-
moko. Briki moko ekoki komonana lokola ezali na ntina te, kasi
mokomoko na yango ezali na esika na yango mpe na motuya
na yango. Mpe soki basangisi babriki nyonso esika moko, nda-
ko monene ekoki kotongama. Soki tosangisi likambo mokomo-
ko ya botosi esika moko, mokolo na mokolo, mbula na mbula,
tokokóma na ezaleli ya kozanga mbeba, oyo ekokani na ndako
moko kitoko.

25 Botosi oyo emonisami na boumeli ya ntango molai ekotinda
biso tókanisa na ezaleli mosusu—koyika mpiko. Na mokapo oyo
elandi, tokolobela ezaleli yango oyo Yesu atikelá biso mpe loko-
la ndakisa.

Ndenge nini okoki kolanda Yesu?
˘ Wapi mwa mibeko mosusu ya Kristo, ndenge nini tokoki ko-
tosa yango, mpe mapamboli nini tokozwa?—Yoane 15:8-19.
˘ Na ebandeli, ndenge nini bandeko ya Yesu bazalaki kotale-
la mosala na ye, mpe liteya nini tokoki kozwa na lolenge oyo
Yesu asalelaki bango makambo?—Marko 3:21, 31-35.
˘ Mpo na nini tosengeli soki moke te kokanisa ete soki totosi
Yehova tokozala na bomoi ya esengo te?—Luka 11:27, 28.
˘ Liteya nini tokoki kozwa na ndenge oyo Yesu atosaki mpe-
nza mobeko oyo etalelaki ye te?—Matai 17:24-27.

MAKAMBO eyei ndongo. Yesu ayoká naino mpasi ya boye te
ezala na makanisi mpe na motema. Akómi na nsuka ya bomoi
naye awanamabele. Ayei na elangayaGetesemane, esika ame-
saná kokende, elongo na bantoma na ye. Mbala mingi azalaki
kokutana na bango na esika yango. Kasi na butu oyo, amoni
malamu azwa mwa ntango ya kozala ye moko. Atiki bantoma,
akei mpenza na kati ya elanga, afukami mpe abandi kobonde-
la. Abondeli na molende mpenza mpe ayoki mawa mingi, ya-
ngo wana motoki na ye ekómi “lokola matangá ya makila oyo
ezalaki kokwea na nse.”—Luka 22:39-44.

2 Mpo na nini Yesu atungisami mingi boye? Ya solo, ayebi ete
mosika te akonyokwama makasi na nzoto, kasi yango te nde li-
kambo oyo ezali kopesa ya mpasi mingi. Ezali na makambo ya
ntina koleka oyo azali kokanisa. Azali komitungisa mingi mpo
na nkombo ya Tata na ye, mpe ayebi ete bato bakozwa bola-
mu na mikolo ezali koya soki atikali sembo. Yesu ayebi ete eza-
li mpenza na ntina ayika mpiko. Soki atikali sembo te, nko-
mbo ya Yehova ekoyokisama mpenza ns�ni. Nzokande Yesu
atikalaki sembo. Yesu atikalaki sembo ntango amekamaki mpe
atikaki ndakisa eleki malamu na likambo etali koyika mpiko.
Liboso akata motema, Yesu agangaki lokola moto alongi: “Eko-
kisami!”—Yoane 19:30.

3 Biblia elendisi biso ete ‘tótya likebi mpenza epai ya moto
[Yesu] oyo ayiki mpiko.’ (Baebre 12:3) Yango ebimisi mituna ya
ntina mingi: Wapi mwa makambo mosusu oyo Yesu ayikelaki
mpiko? Nini esalisaki ye ayika mpiko? Ndenge nini tokoki ko-
landa ndakisa na ye? Kasi liboso tóyanola na mituna wana, tó-
talela soki koyika mpiko elimboli nini.

1-3. (a) Mpasi ya ndenge nini Yesu ayokaki na elanga ya Getesema-
ne, mpe mpo na ntina nini? (b) Tokoki koloba nini na ndakisa ya ko-
yika mpiko ya Yesu, mpe yango ebimisi mituna nini?

M O K A P O 7

Koyika mpiko elimboli nini?
4 Ekómelaka biso nyonso ete ‘tóyoka mawa na komekama

ndenge na ndenge.’ (1 Petro 1:6) Kasi soki moto azali koku-
tana na komekama, yango elingi koloba nde ete azali koyike-
la yango mpiko? Te. Liloba ya Gr�ki oyo ebongolami na “ko-
yika mpiko” elimboli “likoki ya kot�l�ma, to kopika mpende
liboso ya mikakatano.” Na likambo etali koyika mpiko ndenge
bakomi ya Biblia balobeli yango, moto moko ya mayele alobi
ete: “Ezali ezaleli ya moto oyo akangaka motema na makambo
oyo ekómeli ye, oyo abulunganaka na makanisi te, kasi azala-
ka na elikya makasi. . . Ezali ezaleli ya moto oyo azongaka nsi-
ma te liboso ya mokakatano. Ezali ezaleli oyo ekoki kobongola
komekama makasi ekóma esengo, mpamba te esalisaka moto
amona esengo oyo ekoya nsima ya komekama.”

5 Na yango, koyika mpiko esuki kaka te na kokutana na mi-
kakatano oyo moto akoki kokima te. Ndenge Biblia elobeli ya-
ngo, koyika mpiko elimboli kopikama makasi, kozala na maka-
nisi oyo ebongi, mpe kozala na elikya ntango moto akutani na
komekama. Tózwa ndakisa moko: Mibali mibale bak�ti bol�k�
esika moko kasi mpo na bantina ekeseni. Moko na bango aza-
li mobomi; azwi etumbu, kasi andimi yango na mitema mi-
bale. Mosusu azali mokristo ya solo oyo ak�ti bol�k� mpo na
etamboli na ye ya sembo; atikali ngwi, mpe azali na makani-
si malamu mpo ayebi ete ezali libaku mpo amonisa kondima
na ye. Tokoloba te ete mobomi wana azali ndakisa malamu ya
koyika mpiko, kasi mokristo wana ya sembo nde azali mpenza
ndakisa na likambo etali koyika mpiko.—Yakobo 1:2-4.

6 Tosengeli koyika mpiko soki tolingi kobika. (Matai 24:13)
Nzokande, tobotamaka te na ezaleli wana ya ntina mingi. To-
sengeli kolona ezaleli ya koyika mpiko. Ndenge nini? Baroma
5:3 elobi ete: “Monyoko ebotaka ezaleli ya koyika mpiko.” Na

4, 5. (a) “Koyika mpiko” elimboli nini? (b) Ndakisa nini emonisi ete
koyika mpiko esuki kaka te na kondima likambo moko ya mpasi oyo
moto akutani na yango?
6. Ndenge nini tolonaka ezaleli ya koyika mpiko?

yango, soki tolingi mpenza koyekola ndenge ya koyika mpiko,
tosengeli te kokima makambo nyonso oyo ezali kotya kondi-
ma na biso na komekama. Kutu, na mpiko nyonso tokot�l�ma
ngwi liboso na yango. Tokokóma na ezaleli ya koyika mpiko
soki mokolo na mokolo tozali kot�l�ma ngwi liboso ya kome-
kama ya mike mpe ya minene oyo tozali kokutani na yango
mpe tozali kolonga yango. Ntango toyiki mpiko na mokakata-
no moko, yango epesaka biso makasi ya koyika mpiko na mo-
kakatano oyo ekoya na nsima. Kasi, tokómaka na ezaleli ya ko-
yikampikona makasi na bisomoko te. Tosengeli kokoba ‘kotya
motema na makasi oyo Nzambe apesaka.’ (1 Petro 4:11) Mpo
na kosalisa biso tópikama makasi, Yehova apesi biso lisalisi oyo
eleki malamu, elingi koloba ya Mwana na ye. Tótalela sikoyo
ndenge oyo Yesu ayikaki mpiko na ndenge ya kokoka.

Makambo oyo Yesu ayikelaki mpiko
7 Ntango Yesu akómaki pene na nsuka ya bomoi na ye awa na

mabele, ayikaki mpiko na makambo ya mpasi ndenge na nde-
nge. Longola konyokwama na makanisi na butu wana ya nsu-
ka, kanisá mpasi oyo amonaki mpe kosambwa oyo asambwaki.
Moko ya baninga na ye at�kaki ye, baninga na ye ya motema
basundolaki ye; na tribinale ya mboka, bakonzi ya mangomba
basambisaki ye na kozanga bosembo, bas�kaki ye, babwakela-
ki ye nsoi, mpe bab�taki ye makofi. Kasi, ayikelaki makambo
wana nyonso mpiko mpe na kimya mpe na limemya.—Matai
26:46-49, 56, 59-68.

8 Ntango akómaki pene na liwa, Yesu anyokwamaki maka-
si na nzoto, kasi ayikaki mpiko. Ab�tamaki fimbo, kob�tama
moko ya ns�m� ndenge oyo Biblia elobi mpo na ye ete “azo-
kaki bampota makasi mpe makila ebimaki mingi.” Abakama-
ki na nzete, ndenge ya koboma oyo ezalaki kosala ete moto
“anyokwama naino makasi liboso akufa.” Kanisá naino mpa-
si oyo ayokaki na nzete ntango bazalaki kobaka ye ns�t� mine-
ne na mab�k� mpe na makolo. (Yoane 19:1, 16-18) Kanisá mpe

7, 8. Makambo nini Yesu ayikelaki mpiko ntango akómaki pene na
nsuka ya bomoi na ye awa na mabele?

mpasi oyo ayokaki ntangobat�l�misaki nzete yango,wananzo-
to na ye ezalaki kopasuka na bans�t� mpe mposo ya mok�ng�
na ye ezalaki kolongwa ntango ezalaki kotutana na nzete. Ayi-
kelaki nyonso wana mpiko atako azalaki kotungisama na ma-
kanisi, ndenge tolobelaki yango na ebandeli ya mokapo oyo.

9 Makambo nini biso baoyo tolandaka Kristo tokoki koyike-
la yango mpiko? Yesu alobaki ete: “Soki moto alingi kolanda
ngai . . . amema nzete naye ya mpasimpe akoba kolanda ngai.”
(Matai 16:24) Maloba “nzete ya mpasi” esalelami awa mpo na
komonisa mpasi, ns�ni ata mpe liwa. Kolanda Kristo ezali lika-
mbo ya p�t�� te. Mibeko oyo biso bakristo tolandaka ekesenisa-
ka biso ná bato mosusu. Mokili oyo eyinaka biso mpo tozali
bato na yango te. (Yoane 15:18-20; 1 Petro 4:4) Ata bongo, to-
ndimi komema nzete na biso ya mpasi, elingi koloba konyo-
kwama, ata mpe kokufa na esika ya kotika kolanda moto oyo
azali ndakisa na biso.—2 Timote 3:12.

10 Na boumeli ya mosala na ye, Yesu akutanaki na komeka-
ma mosusu oyo eutaki na kozanga kokoka ya bato oyo bazala-
ki elongo na ye. Tóbosana te ete azalaki “mosali ya mayele,”
oyo Yehova asalelaki mpo na kozalisa mabele mpe biloko nyo-
nso oyo ezali na mabele. (Masese 8:22-31) Na yango, Yesu aye-
baki mokano ya Yehova mpo na bato; basengelaki koyeba nti-
na oyo Yehova akelaki bato, komonisa bizaleli ya Yehova mpe
kozala na bomoi moko ya kokoka. (Ebandeli 1:26-28) Ntango
Yesu azalaki awa na mabele, amonaki na miso makambo mabe
oyo lisumu ebimisá; lokola moto, akokaki kokanisa mpe koza-
la na mayoki lokola moto nyonso. Kanisá mpasi oyo ayokaki
ntango azalaki komona ndenge bato bazangaki ezaleli ya ko-
koka oyo Adama ná Eva bazalaki na yango! Na yango, nyo-
nso wana esengelaki kosalisa Yesu ayeba soki azalaki na ezaleli
ya koyika mpiko to te. Al�mbaki nde nzoto mpe atikaki na ye,

9. Mpo na biso, komema “nzete ya mpasi” mpe kolanda Yesu es�ngi
nini?
10-12. (a) Mpo na nini kozanga kokoka ya bato oyo bazalaki elongo
na Yesu etyaki koyika mpiko na ye na komekama? (b) Wapi maka-
mbo mosusu ya mpasi oyo Yesu ayikelaki mpiko?

mpo amonaki ete bato bazalaki mpenza na ezaleli ya kozanga
kokoka mpe bakoki kobongwana soki moke te? Tiká tótalela
yango.

11 Kozanga kondima ya Bayuda epesaki Yesu mawa mingi, ya-
ngo wana alelaki. Kozanga kondima na bango el�mbisaki nde
molende na ye to etindaki ye atika kosakola? Ata moke te,
kutu “mokolo na mokolo akobaki koteya na tempelo.” (Luka
19:41-44, 47) Ye “ayokaki mpenza mawa mingi” mpo na mote-
ma makasi ya Bafarisai oyo bazalaki kotala ye na likebi nyonso
mpona komona soki akobikisa motona Sabata. Atikaki nde ete
banguna wana oyo bazalaki komimona bato ya sembo bába-
ngisaye? Soki moke te! Abangaki tempe abikisaki motoyango,
na kati mpenza ya sinagoga!—Marko 3:1-5.

12 Likambo mosusu mpe etyaki Yesu na komekama: bol�-
mbu ya bayekoli oyo bazalaki elongo na ye. Ndenge tomona-
ki yango na Mokapo 3, bayekoli bazalaki ntango nyonso ko-
monisa mposa ya kozala na esika ya lokumu. (Matai 20:20-24;

Tokotika nde bot�m�li el�mbisa biso,
to tokokoba nde kosakola na molende?

“YAK
´
A, LAND

´
A NGAI”70



Luka 9:46) Yesu apesaki bango toli mbala na mbala na likambo
etali kozala na komikitisa. (Matai 18:1-6; 20:25-28) Atako bo-
ngo, babongolaki makanisi na bango mbala moko te. Kutu, ata
na butu ya nsuka oyo azalaki elongo na bango, “ntembe ma-
kasi” ebimaki kati na bango mpo na koyeba nani kati na ba-
ngo alekaki bamosusu! (Luka 22:24) Yesu al�mbaki nde nzoto,
mpe akanisaki ete bakobongwana lisusu te? Te!Ntangonyonso
amonisaki motema molai, azalaki na makanisi malamu mpe
abungisaki elikya te; azalaki komona bizaleli malamu oyo ba-
zalaki na yango. Ayebaki ete bazalaki kolinga Yehova na mote-
ma na bango mpe bazalaki mpenza na mposa ya kosala moka-
no na Ye.—Luka 22:25-27.

13 Biso mpe tokoki kokutana na komekama lokola oyo Yesu
ayikelaki mpiko. Na ndakisa, tokoki kokutana na bato oyo ba-
boyaka nsango ya Bokonzi to mpe bat�m�laka yango. Tokoti-
ka makanisi wana ya mabe el�mbisa biso, to tokokoba nde ko-
sakola na molende? (Tito 2:14) Kozanga kokoka ya bandeko na
biso bakristo ekoki mpe kotya biso na komekama. Bakoki kolo-
ba to kosala likambo moko kozanga kokanisa oyo ekoki koyo-
kisa biso mpasi na motema. (Masese 12:18) Tokotika nde ma-
bunga ya bandeko na biso bakristo etinda biso tóboya bango,
to tokokoba nde kokanga motema na mabunga na bango mpe
koluka nde bizaleli na bango ya malamu?—Bakolose 3:13.

Oyo esalisaki Yesu ayika mpiko
14 Nini esalisaki Yesu at�l�ma ngwi mpe abatela bosembo na

ye, atako basambwisaki ye, bal�mbisaki ye nzoto, mpe bamo-
nisaki ye mpasi? Makambo mibale ya ntina nde esalisaki Yesu.
Ya liboso, azalaki kotala likoló, azalaki kos�nga “Nzambe apesa
[ye] ezaleli yango ya koyika mpiko.” (Baroma 15:5) Ya mibale,
Yesu azalaki kotala liboso, azalaki kotya likebi na mbano oyo
akozwa soki ayiki mpiko. Tiká tótalela makambo yango moko-
moko.

13. Komekama nini Yesu ayikelaki mpiko, oyo biso mpe tokoki ko-
kutana na yango?
14. Wapi makambo mibale oyo esalisaki Yesu at�l�ma ngwi?

15 Atako Yesu azalaki Mwana ya kokoka ya Nzambe, atyaki mo-
tema te na makasi na ye moko mpo na koyika mpiko. Kasi aza-
laki nde kotyela Tata na ye ya likoló motema mpe azalaki kobo-
ndela ye mpo na kos�nga lisalisi. Ntoma Paulo akomaki: Kristo
“asalakimabondeli mpe lisusu as�ngaki na koganga makasi mpe
na mai ya miso epai ya Moto oyo azalaki na likoki ya kobikisa
ye na liwa.” (Baebre 5:7) Tósimba ete Yesu asukaki te na ‘kos�-
nga’, kasi asalaki mpe mal�mb�. (Talá mpe n�ti na liloba mabo-
ndeli.) Liloba “mal�mb�” ezali mingimingi komonisa kobonde-
la na motema moko mpe na molende, elingi koloba kobondela
mpo na kos�nga lisalisi. .Liloba ya Gr�ki oyo ebongolami na
“mal�mb�” emonisi ete Yesu azalaki kobondela Yehova mbala
na mbala. Na ntembe te, na elanga ya Getesemane, Yesu abo-
ndelaki mbala na mbala mpe na molende.—Matai 26:36-44.

16 Yesu andimaki na motema mobimba ete Yehova akoyanola
na makambo oyo as�ngaki ye, mpo ayebaki ete Tata na ye aza-
li “Moyoki ya libondeli.” (Nzembo 65:2) Liboso aya awana ma-
bele, Mwana ya liboso ya Nzambe amonaki ndenge Tata na ye
azalaki koyanola na mabondeli ya basambeli na ye ya sembo.
Na ndakisa, wana azalaki na likoló, Mwana amonaki ndenge
Yehova atindaki anzelu moko ayanola na libondeli oyo mo-
sakoli Danyele asalaki na motema moko, liboso kutu Danye-
le asilisa kobondela. (Danyele 9:20, 21) Bongo ekobanda boni
Tata azanga koyanola Mwana na ye se moko oyo abotama-
ki, ntango azalaki kofungwela ye motema na “koganga maka-
si mpe na mai ya miso”? Yehova ayanolaki na mabondeli ya
Mwana na ye mpe atindaki anzelu moko alendisa ye mpo ayi-
ka mpiko na komekama makasi oyo azalaki kokutana na ya-
ngo.—Luka 22:43.

17 Mpo biso mpe tóyika mpiko, tosengeli kotala na likoló epai
ya Nzambe ‘oyo apesaka nguya.’ (Bafilipi 4:13) Soki Mwana ya

15, 16. (a) Nini emonisi ete mpo Yesu ayika mpiko atyaki motema
te na makasi na ye moko? (b) Likambo nini Yesu andimaki mpo na
Tata na ye, mpe mpo na nini?
17. Mpo tóyika mpiko, mpo na nini tosengeli kotala likoló, mpe nde-
nge nini tokoki kosala yango?

kokoka ya Nzambe amonaki ntina ya kobondela Yehova mpo
na kos�nga lisalisi, biso mpe tosengeli kosala lisusu mingi
koleka! Lokola Yesu, biso mpe tosengeli kobondelaka Yehova
mbala na mbala. (Matai 7:7) Tozelaka te ete Nzambe atindela
biso anzelu moko boye mpo aloba na biso, kasi tóbo-
sana te likambo oyo: Nzambe na biso ya bolingo
akoyanola na mabondeli ya mosaleli na ye ya
sembo oyo “atingamaka na mal�mb� mpe
na mabondeli butu moi.” (1 Timote 5:5)
Ezala komekama nini oyo tokoki kokuta-
na na yango, na ndakisa, kob�la, liwa ya
moto oyo tolingaka, to minyoko oyo euti
epai ya bat�m�li, Yehova akoyanola na
mabondeli oyo tobondelaka na motema
moko mpo na kos�nga bwanya, molende
mpe makasi mpo tóyika mpiko.—2 Bakori-
nti 4:7-11; Yakobo 1:5.

18 Likamboya mibale oyo esalisaki Yesu ayi-
ka mpiko ezali ete azalaki kotya makanisi
na ye na mbano oyo akozwa nsima ya mi-
kakatano oyo azalaki kokutana na yango. Bi-
blia elobi mpo na Yesu ete: “Mpo na esengo
oyo etyamaki liboso na ye ayikelaki nzete ya
mpasi mpiko.” (Baebre 12:2) Ndakisa ya Yesu
emonisi ete elikya, esengo, mpe koyika mpi-
ko etambolaka nzela moko. Tokoki kolobela
yango na mokuse boye: Elikya ekoki kosali-
sa biso tózala na esengo, mpe esengo esali-
saka biso tókoba koyika mpiko. (Baroma 15:
13; Bakolose 1:11) Yesu ayebaki ete maka-
mbo mingi ya malamu esengelaki kosalema

18. Likambo nini mosusu esalisaki Yesu ayika
mpiko?

Yehova akoyanola na mabondeli oyo
tosalaka na motema moko mpo na

kos�nga ye asalisa biso tóyika mpiko

soki ayiki mpiko. Ayebaki ete soki atikali sembo, akolongisa lo-
tomo oyo Tata na ye azali na yango ya koyangela mpe yango
ekosalisa ye apesa lisiko mpo na kolongola bato na lisumu mpe
na liwa. Lisusu, Yesu azalaki na elikya ya kozala Mokonzi mpe
Nganga-nzambe Monene, mpo na kopesa bato ya botosi mapa-
mboli mingi. (Matai 20:28; Baebre 7:23-26) Lokola Yesu atyaki
makanisi na ye na mapamboli wana mpe na elikya kitoko wana,
yango esalisaki ye azala na esengo mpe ayika mpiko.

19 Lokola Yesu, biso mpe tosengeli kozala na elikya mpe na
esengo mpo tokoka koyika mpiko. Ntoma Paulo alobaki ete:
“Bósepelaka na elikya.” Na nsima, abakisaki ete: “Bóyika mpi-
ko ntango bozali kokutana na minyoko.” (Baroma 12:12) Siko-
yo ezali nde na likambo moko oyo ezali mpenza komeka ko-
ndima na yo? Soki bongo, kanisá na mozindo na mapamboli
oyookozwa soki oyikimpiko. Kobosana te ete soki oyiki mpiko,
okosanzola nkombo ya Yehova. Kobá kokanisa ntango nyonso
elikya kitoko oyo ozali na yango ya kozala na bomoi na nse ya
Bokonzi ya Nzambe. Salá lokola nde ozali na mokili ya sika ya
Nzambe oyo ezali koya, mpe moná lokola nde ozwi mapambo-
li na Paradiso. Moná lokola nde makambo kitoko oyo Yeho-
va alaki ekokisami, na ndakisa akómi koyangela biloko nyonso,
makambo ya mabe ezali lisusu te na mabele, maladi mpe liwa
esili. Soki osali bongo, motemanayo ekotondana esengo, mpe
esengo yango ekosalisa yo oyika mpiko na komekama nyonso
oyo ekoki kokómela yo. Soki tokokanisi bampasi ya bomoi ya
lelo ná makambo oyo Bokonzi ya Nzambe ekosala, na ntembe
te, bampasi yango ezalimpenza ya “ntangomokuse mpe ya p�-
p�l�.”—2 Bakorinti 4:17.

‘Tólanda matambe na ye malamumalamu’
20 Yesu ayebaki ete kolanda ye ekozala p�t�� te, ekos�nga koyi-

ka mpiko. (Yoane 15:20) Alakisaki biso ndenge ya koyika mpiko
na komekama mpe ayebaki ete ndakisa na ye ekolendisa basusu.

19. Ntango kondima na biso emekami, ndenge nini elikya, esengo,
mpe koyika mpiko ekoki kosalisa biso?
20, 21. Na oyo etali koyika mpiko, Yehova azali kos�nga biso nini,
mpe ekateli nini tosengeli kozwa?

(Yoane 16:33) Ya solo, na oyo etali koyika mpiko, Yesu atiká nda-
kisa ya kokoka, nzokande biso tozali bato ya kozanga kokoka.
Yehova azali kos�nga nini epai na biso? Petro alobi: “Kristo . . .
amonaki mpasi mpo na bino, atikeli bino ndakisa mpo bólanda
matambe na ye malamumalamu.” (1 Petro 2:21) Na makambo
oyo asalaki ntango akutanaki na komekama, Yesu atikelá biso
“ndakisa,” likambo oyo tosengeli komekola.� Tokoki kokokanisa
makambo oyo Yesu alobaki mpe asalaki na “matambe,” to bile-
mbo ya makolo. Tokoki te kolanda matambe yango na ndenge
ya kokoka, kasi tokoki kolanda yango “malamumalamu.”

21 Na yango, tózala na ekateli ya kosala nyonso oyo toko-
ki mpo na kolanda ndakisa ya Yesu. Tóbosana te ete soki to-
landi matambe ya Yesu malamumalamu, tokozala na nyonso
oyo tosengeli mpo na koyika mpiko “tii na nsuka”, ezala nsu-
ka ya mokili oyo to nsuka ya bomoi na biso. Toyebi te nsuka
nini ekoya liboso, kasi likambo toyebi yango oyo: Yehova ako-
pesa biso mbano ya seko mpo na ezaleli na biso ya koyika mpi-
ko.—Matai 24:13.

� Liloba ya Gr�ki oyo ebongolami na “ndakisa” elimboli mpenza-
mpenza “likomi ya komekola.” Na bakomi nyonso ya Makomami ya
Gr�ki ya Bokristo kaka ntoma Petro nde asaleli liloba yango, oyo eli-
mboli “ ‘likomi oyo ekomami likoló’ na kaye ya mwana; ekomami na
ndenge ya malamu mpenza mpo mwana amekola yango.”

Ndenge nini okoki kolanda Yesu?
˘ Ndenge nini tosengeli kotalela makambo nyonso ya mpasi oyo to-
koki kokutana na yango mpo tozali kolanda Kristo?—Matai 5:10-12.

˘ Makambo nini Yesu alobaki ete ekokómela bayekoli na ye, mpe
ndenge nini tokoki kolanda toli oyo apesaki?—Matai 10:16-22.

˘ Ntango tokutani na bot�m�li to monyoko, ndenge nini tokoki ko-
landa ndakisa ya Yesu?—1 Petro 2:18-25.

˘ Koyika mpiko na bosembo nyonso liboso ya bampasi emonisaka
nini?—1 Petro 4:12-14.

E T E N I 2

“KOTEYA . . .
MPE KOSAKOLA NSANGO

MALAMU”
Mosali mabaya. Mosali makamwisi.

Mobikisi. Yesu ayebanaki na bankombo
nyonso wana mpe misusu. Kasi, bato bazalaki
kosalela bankombo wana te ntango bazalaki

kosolola na ye. Bazalaki kobenga ye nde Moteyi.
Na ntembe te, mosala ya ntina mingi oyo

amipesaki na yango ntango azalaki na mabele
ezalaki nde “koteya . . . kosakola nsango

malamu.” (Matai 4:23) Lokola tolandaka Yesu,
biso mpe tosengeli kosala mosala yango. Na eteni

oyo, tokoyekola ndakisa na ye, oyo elakisi biso
ndenge ya kosala mosala yango.

YESU ná bantoma na ye batamboli mwa bangonga mingi. Bau-
ti na Yudea, bamati nan�rdi, mpe bakei naGalile. Bazwinzela ya
mokuse oyo ekatisi Samaria, nzela oyo ekoki kozwa bango miko-
lo misato. Wana midi elingi kob�ta, bakómi pene na engumba
moko ya moke oyo ebengami Sikare, epai bapemi mwa moke.

2 Ntango bantoma na ye bakei kosomba biloko ya kolya, Yesu
atikali pene na libulu moko ya mai oyo ezali na libándá ya
engumba mpo na kopema. Mwasi moko ayei kotoka mai. Soki
Yesu alingaki, akokaki mpe kotyela mwasi yango likebi te. Yesu
“al�mbaki mingi mpo na mobembo.” (Yoane 4:6) Kutu elinga-
ki mpe kozala mabe te soki Yesu akipaka te mwasi Mosamaria
yango. Ndenge tomonaki na Mokapo 4 ya buku oyo, mwasi ya-
ngo akokaki komizela ete Moyuda nyonso atyola ye. Kasi lika-
mbo ya kokamwa, Yesu abandi kosolola na ye.

3 Mpo na kosolola na mwasi wana Mosamaria, Yesu alobeli
likambo moko oyo mwasi yango asalaka mokolo na mokolo;
kutu alobeli likambo oyo mwasi yango azali kosala na ntango
wana. Mwasi yango ayei wana mpo na kotoka mai; Yesu alobe-
li mai oyo epesaka bomoi, mai oyo ekokokisa mposa ya mwasi
yangoya elimo. Mbalamingi, mwasi yango abimisimituna oyo
ekokaki kobimisa koswana.� Na mayele nyonso, Yesu aboyi ko-
yanola na mituna yango, kasi akobi nde na lisolo na ye. Alo-
beli mingi makambo ya elimo: losambo ya p�to mpe Yehova

� Na ndakisa, ntango mwasi yango atuni Yesu ete mpo na nini ye
Moyuda, asolola na ye Mosamaria, alamwisi likambo oyo eumelá ba-
nda kala, oyo etyá bonguna kati na Bayuda mpe Basamaria. (Yoane
4:9) Alobi mpe ete bato ya ekólo na ye bautá na Yakobo, likambo oyo
Bayuda ya ntango wana bazalaki kondima ata moke te. (Yoane 4:12)
Bayuda babengaka Basamaria bato ya Kuta, mpo na komonisa ete ba-
utaki na bikólo ya bapaya.

1-4. (a) Ndenge nini Yesu ateyi mwasi Mosamaria na mayele, mpe ya-
ngo ebimisi litomba nini? (b) Bantoma na ye bayoki ndenge nini?

M O K A P O 8

“Natindamaki mpo na yango”





Nzambe. Lisolo na ye ebimisi litomba; mwasi yango akei ko-
yebisa mibali ya engumba, bango mpe bandimi koya koyoka
Yesu.—Yoane 4:3-42.

4 Ntango bantoma bazongi, bayoki ndenge nini na litatoli
wana oyo Yesu azali kopesa? Basepeli te. Bakamwe ndenge ba-
moni ye azali kutu kosolola na mwasi wana, mpe emonani ete
balobi na mwasi yango ata eloko te. Ntango mwasi yango akei,
babandi kotya Yesu mbamba ete alya biloko oyo bayei na ya-
ngo. Kasi, Yesu alobi na bango ete: “Nazali na bilei oyo bino bo-
yebi te.” Ntango bayoki lilobawana, bakamwe mpo bakanisi ete
Yesu azali kolobela biloko mpenza ya kolya. Na yango, Yesu ali-
mboli ete: “Bilei na ngai ezali kosala mokano ya moto oyo ati-
ndaki ngai mpe kosilisa mosala na ye.” (Yoane 4:32, 34) Boye,
Yesu ateyi bango ete mosala na ye ya libosoliboso ezali na nti-
na mingi koleka bilei. Alingi ete bango mpe batalelaka mosala
yango ndenge wana. Mosala yango nini?

5 Mokolo mosusu Yesu alobaki ete: “Nasengeli mpe kosakola
nsango malamu ya Bokonzi ya Nzambe na bingumba mosusu,
mpamba te natindamaki mpo na yango.” (Luka 4:43) Ya solo,
Yesu atindamaki mpo na kosakola mpe koteya nsango malamu
ya Bokonzi ya Nzambe.� Lelo oyo, bato oyo balandaka Yesu ba-
salaka mpe mosala yango. Yango wana, ebongi tóluka koyeba
ntina oyo Yesu azalaki kosakola, makambo oyo azalaki kosako-
la, mpe ndenge oyo azalaki kotalela mokumba na ye.

Mpo na nini Yesu azalaki kosakola?
6 Tóluka naino koyeba ndenge oyo Yesu azalaki kotalela mate-

ya ya solo oyo azalaki koteya; na nsima, tokolobela ndenge oyo

� Kosakola elimboli kopalanganisa, to koyebisa nsango. Koteya eza-
li mpe na ndimbola ndenge moko na kosakola; kasi koteya es�ngaka
mpe kolimbola makambo na mozindo. Koteya malamu es�ngaka ko-
luka kosimba mitema ya bayekoli mpo na kotinda bango básalela ma-
kambo oyo bayoki.

5. Wapi mosala ya libosoliboso oyo Yesu azalaki kosala ntango azala-
ki awa na mabele, mpe tokolobela nini na mokapo oyo?
6, 7. Yesu alingi ete “molakisi nyonso ya bato” atalela ndenge nini
mosala ya koyebisa basusu nsango malamu? Pesá ndakisa.

azalaki kotalela bato oyo azalaki koteya. Yesu asalelaki ndakisa
moko ya p�t�� mpo na komonisa ndenge oyo azalaki kotalela
mosala ya koyebisa bato mateya ya solo oyo Yehova ateyaki ye.
Alobaki ete: “Molakisi nyonso ya bato, ntango bateyi ye maka-
mbo ya Bokonzi ya likoló, azali lokola nkolo-ndako moko oyo
azali kobimisa na esika na ye ya kobomba biloko ya motuya,
biloko ya sika mpe ya kala.” (Matai 13:52) Mpo na nini nkolo-
ndako oyo alobelami na ndakisa oyo azali kobimisa biloko na
esika na ye ya kobomba biloko ya motuya?

7 Nkolo-ndako azali te kolakisa na lolendo nyonso biloko na
ye ndenge Mokonzi Hizikiya asalaki na ntango ya kala, mpe ya-
ngo esukelaki ye mabe. (2 Bakonzi 20:13-20) Nini etindi nkolo-
ndako asala bongo? Tózwa ndakisa oyo: Okei na ndako ya mote-
yi moko kotala ye mpo osepelaka na ye. Afungoli armware mpe
abimisi mikanda mibale: mosusu ya kala mpe mosusu ya sika.
Tata na ye nde atindelaki ye mikanda yango—mosusu eumeli
bambula mingi banda moteyi yango azalaki mwana moke, mo-
susu ezali ya sika. Elongi na ye etondi na esengo wana azali ko-
yebisa yo ndenge azwaka mikanda yango na motuya mpe nde-
nge oyo batoli oyo ezali na mikanda yango ebongolá bomoi na
ye mpe ekoki kosalisa yo. Emonani ete moteyi wana azwaka mi-
kanda yango na motuya mingi mpe asepelaka na yango mingi
na motema na ye. (Luka 6:45) Soki alakisi yo mikanda yango,
ezali te mpo amikumisa to mpo na litomba na ye; ezali nde mpo
mokanda yango esalisa yo mpe omona ete ezali na val�r� mingi.

8 Yesu, Moteyi Monene, azalaki mpe na makanisi ya ndenge
wana ntango azalaki koteya bato mateya ya solo na ntina etali
Nzambe. Mpo na ye, mateya yango ya solo ezalaki na motuya
mingi mpenza. Alingaki yango mingi mpe azalaki koyebisa ya-
ngo basusu na mposa makasi. Yesu alingaki ete moto nyonso
oyo azali kolandaye, ye oyo azali “molakisi nyonsoya bato,” ali-
nga yango ndenge wana. Ezali boni mpo na biso? Tozali mpe-
nza na bantina ya kolinga makambo nyonso ya solo oyo toye-
koli na Liloba ya Nzambe. Tozwaka na motuya mpenza mateya

8. Mpo na nini tosengeli mpenza kolinga mateya oyo toyekoli na Li-
loba ya Nzambe?

nyonso ya solo, ezala oyo toyekolá kala to mpe bing�ngiseli ya
sika. Soki tolobeli yango na esengo mpenza mpe tokobi kolingi
makambo oyo Yehova ateyi biso, tokotinda bato mosusu mpe
bálinga yango, ndenge Yesu asalaki.

9 Ndenge tokolobela yango na mozindo na Eteni 3, Yesu aza-
laki mpe kolinga bato oyo azalaki koteya. Esakweli elobaki ete
Masiya “akoyokela moto mpamba ná mobola mawa.” (Nzembo
72:13) Na ntembe te, Yesu azalaki komibanzabanza mpo na
bato. Azalaki kotya likebi na makanisi mpe bizaleli oyo bazalaki
komonisa; azalaki komibanzabanza mpo na makambo ya mpa-
si oyo ezalaki kotungisa bango mpe mikakatano oyo ezalaki ko-
pekisa bango bándima solo. (Matai 11:28; 16:13; 23:13, 15) Na
ndakisa, kobosana te likambo ya mwasi Mosamaria. Na ntembe
te, mwasi yango akamwaki mingi ndenge Yesu atyelaki ye like-
bi. Mayele ya kososola oyo Yesu amonisaki mpo na makambo
ya bomoi ya mwasi yango etindaki ye andima ete Yesu azalaki
mosakoli mpe akendaki koyebisa bato mosusu makambo etali
Yesu. (Yoane 4:16-19, 39) Ya solo, bato oyo balandaka Yesu lelo
oyo, bakoki te koyeba oyo ezali na mitemaya bato oyo basakwe-
laka bango. Atako bongo, tokoki kosepela na bato, ndenge Yesu
asalaki; tokoki komonisa bango ete totyelaka bango likebi; mpe
tolobela makambo oyo eyokani na bamposa na bango mpe oyo
ekosalisa bango bálonga mitungisi mpe mikakatano na bango.

Makambo oyo Yesu azalaki kosakola
10 Makambo nini Yesu azalaki kosakola? Na kotalela mateya ya

mangomba mingi, ekoki komonana lokola nde Yesu alingaki
kosilisa mikakatano ya bomoi ya bato. To mpe mbala mosusu
okoki kokanisa ete azalaki na mposaya kok�tisa mbongwana na
makambo ya politiki to mpe akanisaki ete lobiko na biso nde
ezalaki na ntina mingi. Kasi, ndenge touti komona yango, Yesu

9. (a) Ndenge nini Yesu azalaki kotalela bato oyo azalaki koteya?
(b) Ndenge nini tokoki komekola lolenge oyo Yesu azalaki kotalela
bato?
10, 11. (a) Makambo nini Yesu azalaki kosakola? (b) Mpo na nini
bato bazali na mposa ya Bokonzi ya Nzambe?

alobaki polele ete: “Nasengeli mpe kosakola nsango malamu ya
Bokonzi ya Nzambe.” Yango es�ngaki mpenza nini?

11 Tóbosana te ete Yesu azalaki na likoló ntango Satana asa-
mbwisaki nkombo mosantu ya Yehova mpe atyaki ntembe na
ndenge ya Nzambe ya koyangela. Yesu ayokaki mpenza mpasi
na motema ntango amonaki ndenge Satana afundaki Tata na ye
ya sembo ete azali Moyangeli moko mabe oyo apimelaka bike-
lamu na ye makambo ya malamu! Mwana ya Nzambe ayoka-
ki mpenza mpasi na motema ntango amonaki Adama ná Eva,
oyo basengelaki kokóma baboti ya bato nyonso, bandimi loku-
ta ya Satana! Mwana amonaki ndenge botomboki wana eme-
maki bato na lisumu mpe na liwa. (Baroma 5:12) Kasi asepela-
ki mingi na koyeba ete mokolo mosusu Tata na ye akosembola
makambo!

12 Likambo nini esengelaki libosoliboso kosembolama? Nko-
mbo mosantu ya Yehova esengelaki kosantisama, kop�tolama
na ns�ni nyonso oyo Satana mpe bato na ye nyonso babwakela-
ki yango. Lokola nkombo ya Yehova esangisi mpe lolenge ya
moyangeli oyo ye azali, boyangeli na ye ya sembo, to mpe lole-
nge na ye ya koyangela, esengelaki kolongisama. Yesu ayebaki
malamu makambo wana ya ntina mingi koleka bato nyonso.
Na libondeli ya ndakisa, ateyaki bayekoli na ye bas�ngaka: ya li-
boso nkombo ya Tata na ye esantisama, ya mibale Bokonzi ya
Tata na ye eya, mpe ya nsuka mokano ya Nzambe esalema awa
na nse. (Matai 6:9, 10) Mosika te, Bokonzi ya Nzambe, oyo Kris-
to Yesu azali Moyangeli na yango, ekolongola ebongiseli mabe
ya Satana mpe ekolongisa libela lotomo oyo Yehova azali na ya-
ngo ya koyangela.—Danyele 2:44.

13 BokonziwanandeYesu azalaki kolobelamingi namosala na
ye ya kosakola. Maloba mpe misala na ye nyonso emonisaki po-
lele Bokonzi yango mpe ekosala ete mokano ya Yehova ekoki-
sama. Yesu atikaki te ete eloko moko epekisa ye akokisa moku-
mba na ye ya kosakola nsango malamu ya Bokonzi ya Nzambe.

12, 13. Bokonzi ya Nzambe ekosilisa makambo nini ya kozanga bo-
sembo, mpe ndenge nini Yesu atyaki Bokonzi ya Nzambe na esika ya
liboso na mosala na ye?

Ntango Yesu azalaki awa na mabele, bato bazalaki na mikakata-
no mingi mpe makambo ya kozanga bosembo ezalaki mingi;
atako bongo, amipesaki mingi na nsango oyo azalaki kosakola
mpe na mosala na ye. Yango elimboli nde ete Yesu azalaki koki-
pe makambo mosusu te mpe azalaki kozongela kaka makambo
moko na mateya na ye? Soki moke te!

14 Ndenge tokomona yango na eteni oyo, Yesu asalaki ete ma-
teya na ye esepelisa bato mpe alobelaki makambo ndenge na
ndenge. Azalaki kosimba mitema ya bato. Yango etindi biso tó-
kanisa ndenge Mokonzi Salomo, oyo azalaki moto ya bwanya,
alukaki kozwa maloba ya kitoko, maloba ya solo na bosikisiki,
mpo na komonisa makanisi oyo Yehova atindaki ye akoma na
litambwisi ya elimo ya Nzambe. (Mosakoli 12:10) Yehova ape-
saki motowana ya kozanga kokoka “motemaya mayele mingi,”
oyo esalisaki ye alobela biloko ndenge na ndenge: nd�k�, mbi-
si, nzete mpe nyama. Bato bazalaki kouta mosika mpo na koya
koyoka makambo Salomo azalaki koloba. (1 Bakonzi 4:29-34)
Nzokande, Yesu azalaki moto “oyo aleki Salomo.” (Matai 12:42)
Azalaki na bwanya mingi, mpe azalaki na “motema ya mayele
mingi” koleka.Ntango azalaki koteya bato, Yesu azalaki kosalela
boyebimingi oyo azalaki nayangoya LilobayaNzambe, band�-
k�, banyama, mbisi, mosala ya bilanga, bileko, makambo oyo
ezalaki kosalema na ntango wana, masolo ya kala, mpe maka-
mbo ya bomoi ya bato. Atako bongo, Yesu asalelaki te boyebi
yango mpo na kokamwisa bato. Azalaki koteya na ndenge ya p�-
t�� mpe ya polele. Tokamwaka te ndenge bato bazalaki kosepe-
la koyoka maloba na ye!—Marko 12:37; Luka 19:48.

15 Lelo oyo, bakristo basalaka nyonso mpo na kolanda ndaki-
sa ya Yesu. Atako tozali na bwanya mpe na boyebi mingi te lo-
kola ye, biso nyonso tozali na mwa boyebi mpe na makambo
oyo tokutaná na yango na bomoi oyo tokoki kosalela mpo na
koyebisa bato mateya ya solo ya Liloba ya Nzambe. Na ndaki-
sa, baboti bakoki kosalela makambo oyo bakutaná na yango na

14, 15. (a) Ndenge nini Yesu amonisaki ete azali moto “oyo aleki Sa-
lomo”? (b) Ndenge nini tokoki komekola Yesu na nsango oyo tosako-
laka?

bomoi mpo na kob�k�la bana mpe komonisa bana yango nde-
nge oyo Yehova alingaka bango. Basusu bakoki kosalela ndaki-
sa ya makambo oyo esalemaka na bisika na bango ya mosala to
na kelasi, to makambo oyo bayebi mpo na bato mpe makambo
oyo ezali kosalema na mokili. Atako bongo, tokebaka ete eloko
moko te elongola likebi ya bato na nsango na biso, elingi kolo-
ba, nsango malamu ya Bokonzi ya Nzambe.—1 Timote 4:16.

Ndenge oyo Yesu azalaki kotalela mosala na ye
16 Yesu azalaki kozwa mosala na ye na motuya mingi. Asepe-

laki kosalisa bato báyeba ndenge Tata na ye ya likoló azalaka
mpenza, kasi te ndenge oyo mateya mpe mimeseno ya bongo-
labongola ya bato emonisaka ye. Yesu azalaki kolinga kosalisa
bato bákóma na boyokani malamu na Yehova mpe bázwa eli-
kya ya bomoi ya seko. Azalaki kosepela kob�ndisa bato mpe ko-
pesa bango esengo oyo eutaka na nsango malamu. Ndenge nini
amonisaki mayoki yango? Tótalela ndenge misato oyo amoni-
saki yango.

17 Ya liboso, Yesu atyaki mosala ya kosakola na esika ya liboso
na bomoi na ye. Kosakola nsango malamu ya Bokonzi ezalaki
mosala ya ntina mingi na bomoi ya Yesu. Yango wana, ndenge
tomonaki yango na Mokapo 5, Yesu amonisaki bwanya na nde-
nge azalaki na bomoi ya mind�nd� te. Asalaki makambo oyo
azalaki kolendisa basusu básala. Atyaki makanisi na makambo
oyo eleki ntina. Atikaki te biloko ebele oyo asengelaki kosomba,
kobatelaka, kobongisaka, to kosombaka mosusu ya sika elongo-
la likebi na ye. Azalaki na bomoi ya mind�nd� te, mpo alongo-
la likebi na ye te na mosala ya kosakola.—Matai 6:22; 8:20.

18 Ya mibale, Yesu azalaki kolekisa ntango mingi mpe kosalela
makasi na ye na mosala ya kosakola. Apesaki makasi na ye nyo-
nso na mosala yango, azalaki kotambola bankamaya bakilom�-
tr� na makolo na Palestine mobimba, mpo na koluka bato oyo

16, 17. (a) Ndenge nini Yesu azalaki kotalela mosala na ye? (b) Nde-
nge nini Yesu amonisaki ete mosala na ye ezalaki likambo ya ntina ko-
leka na bomoi na ye?
18. Na ndenge nini Yesu amipesaki mobimba na mosala na ye?

akokaki koyebisa nsango malamu. Azalaki kosolola na bato na
bandako na bango, na bisika ya bato nyonso, na bazando, mpe
na bisika mosusu. Azalaki kosolola na bango ata ntango azala-
ki na mposa ya kopema, ya kolya, ya kom�la mai, to ya kozwa
mwa mop�p� elongo na baninga na ye ya motema. Ata ntango
akómaki pene na kokufa, akobaki koyebisa basusu nsango ma-
lamu ya Bokonzi ya Nzambe!—Luka 23:39-43.

19 Ya misato, Yesu ayebaki ete mosala ya kosakola esengeli kosa-
lema na lombangu. Tóbosana te lisolo na ye ná mwasi Mosa-
maria pene na libulu ya mai oyo ezalaki libándá ya engumba
Sikare. Ekoki kozala ete, na ntango yango, bantoma ya Yesu
basosolaki te ete nsango malamu esengeli kosakolama na lo-
mbangu. Yesu alobaki na bango boye: “Bolobi ete etikali sanza
minei mpo mosala ya kobuka mbuma ebanda, boye te? Talá!
Nalobi na bino: Bótombola miso na bino mpe bótala bilanga,
ndenge eteli mpo na kobuka mbuma.”—Yoane 4:35.

20 Yesu asalelaki ndakisa wana mpo ezalaki eleko ya kobuka
mbuma. Emonani ete eleko yango ekokaki kozala sanza ya Ki-
sleve (sanza ya 11 mpe 12). Kobuka �rje oyo esalemaka mbala
mingi na eleko ya Elekeli, na mokolo ya 14 Nisana, ekosalema
kaka nsimaya sanza soki minei. Yangowana, ezalaki na ntina te
basali-bilanga básala makambo na lombangu na ntango yango.
Ntango ezalaki naino mingi liboso mosala ya kobuka mbu-
ma ebanda. Kasi ezali boni mpo na mosala ya kobuka mbu-
ma, oyo ezali bongo bato? Ya solo, mingi bandimaki koyoka,
koyekola, kokóma bayekoli ya Kristo mpe kozwa elikya kitoko
oyo Yehova atyaki liboso na bango. Ezalaki lokola nde Yesu aza-
laki kotala bilanga wana ya elilingi mpe amonaki ete eteli mpe
mitó ya mbuma na yango ezalaki koningana mokemoke na
mop�p�, mpo na komonisa ete ekómaki pene bábuka yango.�

� Mpo na v�rs� oyo, buku moko elobi ete: “Liboso mbuma etela eza-
laka naino na langi ya mai ya mpondu, na nsima ekómaka na langi ya
mosaka mpe na nsuka ekómaka mwa kaki, mpo na komonisa ete nta-
ngo ya kobuka yango ekoki.”

19, 20. Ndakisa nini Yesu apesaki mpo na komonisa ete mosala ya ko-
sakola esengeli kosalema na lombangu?

Ezalaki ntango ya koboma nzoto, mpe kosala na lombangu! Ya-
ngo wana, ntango bato ya engumba moko bamekaki kokanga
Yesu aumela epai na bango, ayanolaki ete: “Nasengelimpe kosa-
kola nsango malamu ya Bokonzi ya Nzambe na bingumba mo-
susu, mpamba te natindamaki mpo na yango.”—Luka 4:43.

21 Tokoki komekola Yesu na makambo nyonso misato oyo to-
lobeli. Tokoki kotya mosala ya kosakola na esika ya liboso na
bomoi na biso. Ata soki tozali na libota to mpe na mikumba
mosusu, tokoki komonisa ete mosala na biso ezali na ntina mi-
ngi koleka soki tozali mbala na mbala kosakola mpe koteya na
molende ndenge Yesu asalaki. (Matai 6:33; 1 Timote 5:8) Toko-
ki komipesa mobimba na mosala ya kosakola, kopesa ntango
na biso, makasi na biso mpe mbongo na biso mpo na kosimba
mosala yango. (Luka 13:24) Mpe tóbosana te ete mosala na biso
esengeli kosalema na lombangu. (2 Timote 4:2) Tosengeli kosa-
lela mabaku nyonso mpo na kosakola!

22 Yesu mpe amonisaki ete mosala ya kosakola ezali na ntina
mingi na ndenge asalaki nyonso mpo mosala yango ekoba ko-
salema ata nsima ya liwa na ye. Apesaki bato oyo bazali kola-
nda ye mokumba ya kosakola mpe koteya. Tokolobela moku-
mba yango na mokapo oyo elandi.

21. Ndenge nini tokoki komekola Yesu?
22. Tokolobela nini na mokapo oyo elandi?

Ndenge nini okoki kolanda Yesu?
˘ Ndenge nini mabondeli na biso mpe misala na biso ekoki komonisa ete to-
yebi mpenza ntina oyo mosala ya kosakola esengeli kosalema na lombangu?
—Matai 9:35-38.
˘ Soki tomoni ete molende na biso mpo na mosala ya kosakola ebandi koki-
ta, ndenge nini ndakisa ya Yesu ekoki kolendisa biso?—Marko 1:35-39.
˘ Ntango tozali kosakola, ndenge nini tosengeli kotalela babola, bato oyo ba-
zali konyokwama, mpe baoyo basundolami?—Luka 18:35–19:10.
˘ Mpo na nini tosengeli kobungisa molende na biso te ata soki bato bazali
kosepela te na mosala na biso ya kosakola to mpe bazali kot�m�la biso?—Yoa-
ne 7:32-52.

MOSALI-BILANGA akómi na mosala monene. Mwa basa-
nza liboso, abalolaki mabele mpe alonaki mboto. Azalaki ko-
s�nz�la malamumalamu wana milona ya liboso ebandi kobi-
ma, mpe azalaki kosepela komona ndenge ezali kokola. Sikoyo
azwi litomba na mosala na ye ya makasi, mpamba te ntango
ya kobuka mbuma ekóki. Mokakatano na ye yango oyo: Mbu-
ma eboti mingi mpenza, mpe akokoka te kobuka yango ye
moko. Mpo na kosilisa mokakatano yango, na bwanya nyo-
nso, amoni malamu azwa bato ya mosala mpe atinda bango
na bilanga na ye. Asali bongo mpo azali lisusu na ntango mi-
ngi te ya koyanganisa mbuma na ye ya malamu.

1-3. (a) Mosali-bilanga asali nini ntango amoni ete mbuma ezali mi-
ngi mpe akokoka te kobuka yango ye moko? (b) Mokakatano nini
Yesu akutanaki na yango na mobu 33 T.B., mpe ndenge nini asilisa-
ki yango?

M O K A P O 9

“Bókende mpe bókómisa
bato bayekoli”

Mosali-bilanga akoki kosala nini soki mbuma eboti mingi
mpenza mpe akokoka te kobuka yango ye moko?



2 Na mobu 33 T.B., Yesu oyo asekwi akutanaki na mokakata-
no ya ndenge wana. Na boumeli ya mosala na ye awa na ma-
bele, alonakimboto ya solo. Sikoyo ntangoya kobuka mbuma
ekómi, mpe mbuma yango ezali mingi. Bato mingi oyo ba-
ndimaki koyoka nsango na ye basengeli koyanganisama mpo
na kokóma bayekoli na ye. (Yoane 4:35-38) Ndenge nini Yesu
asilisi mokakatano yango? Na Ngomba ya Galile, mwa moke
liboso amata na likoló, apesaki bayekoli na ye mokumba ya
koluka basali mingi, ntango alobaki ete: “Na yango, bókende
mpe bókómisa bato bayekoli na bikólo nyonso, bóbatisa ba-
ngo . . . , bóteya bango bátosa makambo nyonso oyo napesi
bino mitindo.”—Matai 28:19, 20.

3 Mokumba wana ezali na ntina mingi mpo na moto nyo-
nso oyo azali mpenza kolanda Kristo. Tiká tótalela sikoyo mi-
tuna misato. Mpo na nini Yesu apesaki mokumba ya koluka
basali mingi? Ndenge nini abongisaki bayekoli na ye mpo na
mokumbayango? Na ndenge nini mokumbayango etali mpe
biso?

Mpo na nini
es�ngaki basali bázala mingi?

4 Ntango Yesu abandaki mosala na ye na mobu 29 T.B., aye-
baki ete akokoka te kosilisa ye moko mosala oyo abandisaki.
Na kotalela ntango mokuse oyo atikalaki na yango awa na ma-
bele, akokaki te kosakola nsango ya Bokonzi na mokili mobi-
mba mpe epai bato nyonso. Ya solo, asakwelaki mingimingi
Bayuda mpe Baprozelite, “bampate ya ndako ya Yisraele oyo
ebungá.” (Matai 15:24) Nzokande, ‘bampate yango oyo ebu-
ngá’ epalanganaki bipai na bipai na Yisraele mobimba, mbo-
ka oyo ezalaki na bankóto ya kilom�tr�-karé. Lisusu, esengelaki
mpe nsango malamu esakolama na mokili mobimba.—Matai
13:38; 24:14.

4, 5. Mpo na nini Yesu asilisaki te mosala oyo abandisaki, mpe bana-
ni basengelaki kokoba kosala mosala yango nsima ya kozonga na ye
na likoló?

5 Yesu ayebaki ete nsima ya liwa na ye, mosala ya kosala eko-
zala naino mingi. Alobaki na bantoma na ye ya sembo 11
ete: “Ya solo mpenza nalobi na bino, moto oyo azali komoni-
sa kondima epai na ngai akosala mpe misala oyo nazali kosa-
la; mpe akosala misala ya minene koleka oyo, mpo nazali ko-
kende epai ya Tata.” (Yoane 14:12) Lokola Mwana asengelaki
kozonga na likoló, bato oyo bazali kolanda ye, kaka bantoma
na ye te kasi mpe baoyo nyonso bakokóma bayekoli na ye na
nsima, basengelaki kosala mosala ya kosakola mpe ya koteya.
(Yoane 17:20) Na komikitisa mpenza, Yesu andimaki ete mi-
sala oyo bakosala ekozala “minene koleka” oyo ye asalaki. Na
ndenge nini? Na lolenge misato.

6 Ya liboso, bato oyo balandaka Yesu basengelaki kosakola na
bisika mingi koleka. Lelo oyo, litatoli na bango ekómi tii na
nsukaya mabele, mosika koleka bandeloya mokili oyo Yesu ye
moko asakolaki. Ya mibale, basengelaki kosakwela bato mingi
koleka. Mwa etuluku moke ya bayekoli oyo Yesu atikaki, eko-
laki nokinoki mpe ekómaki bankóto ya bayekoli. (Misala 2:41;
4:4) Sikoyo bakómi bamilio, mpe bankama ya bankóto ya bato
ya sika bazali kozwa batisimo mbula na mbula. Ya misato, Yesu
asakolaki mbula misato ná ndambo, kasi bayekoli na ye bazali
kokoba kosakola tii lelo oyo, eleki sikoyo mbula soki 2000.

7 Ntango Yesu alobaki ete bayekoli na ye bakosala “misala
minene koleka oyo” ya ye, azalaki komonisa ete atyelaka ba-
ngo motema. Apesaki bango mosala oyo ezalaki na ntina mi-
ngi koleka mpo na ye, mosala ya kosakola mpe koteya “nsa-
ngo malamu ya Bokonzi ya Nzambe.” (Luka 4:43) Andimaki
mpenza ete bakosala mosala yango na bosembo nyonso. Ya-
ngo elimboli nini mpo na biso lelo oyo? Ntango tosakolaka
na molende mpe na motema mobimba, tomonisaka ete Yesu
amikosaki te ndenge atyelaki bayekoli na ye motema. Oyo nde
lokumu monene!—Luka 13:24.

6, 7. (a) Na ndenge nini misala oyo bayekoli ya Yesu bakosala eko-
zala minene koleka oyo ya Yesu? (b) Ndenge nini tokoki komonisa
ete Yesu amikosaki te ndenge atyelaki bayekoli na ye motema?

Babongisami
mpo na kopesa litatoli

8 Yesu apesaki bayekoli na ye formasyo ya malamu koleka
mpo namosala ya kosakola.Oyo eleki nyonso, atikelaki bango
ndakisa ya malamu koleka. (Luka 6:40) Na mokapo oyo ele-
ki, tolobelaki ndenge oyo azalaki kotalela mosala ya kosakola.
Kanisá naino bayekoli oyo basalaki mibembo elongo na Yesu
mpo na kosakola. Bamonaki ete azali koteya bisika nyonso oyo
akokaki kokuta bato: pembeni ya balaki, na bangomba, na bi-
ngumba, na bazando mpe na bandako ya bato. (Matai 5:1, 2;
Luka 5:1-3; 8:1; 19:5, 6) Bamonaki ete azalaki mosali monene;
azalaki kolamuka nt�ng�nt�ng� mpe kosakola tii na mpokwa.
Mpo na ye, kosakola ezalaki te mosala ya kosala mpo na kole-
kisa ntango! (Luka 21:37, 38; Yoane 5:17) Nantembe te, bamo-
naki ete bolingo oyo azalaki kolinga bato nde ezalaki kotinda
ye asakola. Ekoki kozala etemotemamawanaye ezalaki komo-
nanana elongi naye. (Marko 6:34)Okanisi ete ndakisaya Yesu
esalaki nini epai ya bayekoli na ye? Yo olingaki koyoka ndenge
nini?

9 Lokola tolandaka Kristo, tomekolaka ndakisa na ye na mo-
sala na biso ya kosakola. Na yango, tolekisaka ata libaku moko
te mpo na kopesa “litatoli malamumalamu.” (Misala 10:42)
Lokola Yesu, tokendaka kotala bato na bandako na bango.
(Misala 5:42) Tobongolaka program� na biso, soki esengeli,
mpo na kokende kotala bato na ngonga oyo tokoki kokuta ba-
ngo epai na bango. Lisusu tolukaka bato, mpe na mayele nyo-
nso, tosakwelaka bango na bisika ya bato nyonso: na babala-
bala, na baparke, na bisika ya mombongo, mpe na bisika ya
mosala. Tozali “kosala mosala makasi mpe koboma nzoto” na
mosala ya kosakola, mpo tozwaka yango na motuya mingi.
(1 Timote 4:10) Lokola tolingaka bato na bolingo ya motema,
tolukaka mabaku ya kosakwela bango ntango nyonso mpe na
bisika nyonso oyo tokoki kokuta bango.—1 Batesaloniki 2:8.

8, 9. Ndakisa nini Yesu atikaki mpo na mosala ya kosakola, mpe nde-
nge nini tokoki kolanda ndakisa na ye?

10 Yesu apesaki mpe bayeko-
li na ye formasyo mpo na
mosala ya kosakola na nde-
nge apesaki bango malako
oyo alimbolaki yango polele-
polele. Liboso atinda banto-
ma 12 mpe na nsima bayeko-
li 70 bákende kosakola, Yesu
abengisaki bango na likita
moko mpe apesaki bango
malakomponamosalaya ko-
sakola. (Matai 10:1-15; Luka
10:1-12) Malako yango ebi-
misaki matomba, mpamba te
Luka 10:17 elobi ete: “Bayeko-

li yango 70 bazongaki na esengo.” Atako makambo ya bomoi
ya bayekoli na ye ya ntango ya kala ekesanaki na oyo ya biso
lelo oyo, tokoki kaka koyekola makambo ya ntina mingi. Tóta-
lela sikoyo malako mibale kati na malako oyo apesaki.

11 Yesu ateyaki bayekoli na ye bátyelaka Yehova motema. Aye-
bisaki bango boye: “Bótya wolo, palata to mbongo ya kwivre
te na mikaba na bino, bózwa mpe saki ya bilei mpo na mo-
bembo te, elamba mosusu te, basandale te, lingenda mpe te,
mpo mosali abongi kozwa bilei na ye.” (Matai 10:9, 10) Mba-
la mingi, basali-mibembo bazalaki komema pot�m�ni, saki ya
bilei, mpe basandale mosusu.� Ntango Yesu alobaki na baye-
koli na ye bámitungisa te mpo na biloko wana, alingaki mpe-
nza koloba nde: “Bátyela Yehova motema mobimba, mpo
ye akokokisa bamposa na bango.” Yehova akokaki kokokisa

� Pot�m�ni ezalaki lolenge moko ya mokaba oyo bazalaki kosalela
mpo na komema na yango mbongo ya bibende. Saki ya bilei ezalaki
saki moko monene, oyo mbala mingi esalemaki na mposo ya nyama,
ezalaki kodiembela na lipeka mpe bazalaki kosalela yango mpo na ko-
mema bilei to biloko mosusu.

10-12. Mateya nini ya ntina mingi Yesu ateyaki bayekoli na ye libo-
so atinda bango bákende kosakola?

Bolingo etindaka biso
tósakola bisika nyonso
oyo tokoki kokuta bato

bamposa na bango na kotindáká baoyo bandimaki nsango
malamu ete bámonisela bango ezaleli ya koyamba bapaya,
ndenge ezalaki kosalema na Yisraele.—Luka 22:35.

12 Yesu ateyaki mpe bayekoli na ye ete báboya kolekisa ntango
mpambampamba. Alobaki ete: “Bópesa moto mbote na nze-
la te.” (Luka 10:4) Yesu azalaki nde koyebisa bango ete bátya-
ka kaka likebi na makambo na bango moko, bákipe moto te?
Soki moke te. Na ntango ya kala, kopesa moto mbote ezalaki
kosuka te kaka na koloba “mbote.” Kopesa mbote ezalaki kos�-
nga makambo mingi mpe kobenda lisolo molai. Moto moko
ya mayele oyo alimbolaka maloba ya Biblia alobi boye: “Na
bokeseni na makambo oyo esalemaka epai na biso, epai ya
bato ya Azia, mbote ezalaki kosuka te kaka na koningisa motó
mwa moke to kosembola lob�k�, kasi [ezalaki] nde koyamba-
na mbala na mbala, kogumba motó, ata mpe kofukama tii na
nse. Nyonso wana ezalaki kozwa ntango mingi.” Ntango Yesu
ayebisaki bayekoli na ye ete bálanda te lolenge wana ya kopesa
mbote, alingaki mpenza koloba nde: “Bosengeli kosalela nta-
ngo na bino malamu, mpo nsango oyo bomemi esengeli ko-
sakolama na lombangu.”�

13 Tozwaka na lis�ki te malako oyo Yesu apesaki bayekoli na
ye na si�kl� ya liboso. Ntango tozali kosakola, totyelaka Yeho-
va motema na biso mobimba. (Masese 3:5, 6) Toyebi ete to-
kozanga te biloko ya kobikela soki tozali ‘kokoba koluka li-
boso Bokonzi.’ (Matai 6:33) Na mokili mobimba, basakoli
ya ntango nyonso ya Bokonzi bandimaka ete Yehova apesa-

� Mosakoli Elisha mpe apesaki malako ya ndenge wana na ntango
ya kala. Ntango atindaki mosaleli na ye Gehazi epai ya mwasi moko
oyo mwana na ye akufaki, Elisha alobaki ete: “Soki okutani na moto
na nzela, kopesa ye mbote te.” (2 Bakonzi 4:29) Etinda yango esenge-
laki kokokisama na lombangu, yango wana asengelaki kolekisa nta-
ngo mpambampamba te.

13. Ndenge nini tokoki komonisa ete tozwaka na lis�ki te malako oyo
Yesu apesaki bayekoli na ye na si�kl� ya liboso?

“Bayekoli yango ntuku nsambo bazongaki na esengo”

ka bango ntango nyonso biloko oyo basengeli na yango. (Nze-
mbo 37:25) Toyebi mpe ete tosengeli koboya kolekisa ntango
mpambampamba. Soki tokebi te, makamboya mokili oyo eko-
ki kolongola likebi na biso na p�t�� nyonso. (Luka 21:34-36) Na
yango, oyo ezali te eleko ya kobungisa ntango mpambampa-
mba. Tosengeli kosakola na lombangu mpo bomoi ya bato eza-
li na likama. (Baroma 10:13-15) Soki tozali koyeba ete mikolo
etikali ya kotánga, tokotika te ete makambo ya mokili elya nta-
ngo mpe makasi oyo tosengelaki kosalela na mosala ya kosako-
la. Tóbosana te ete ntango ekómi mokuse, kasi mbuma ya ko-
buka ezali naino mingi.—Matai 9:37, 38.

Mokumba oyo etali mpe biso
14 Ntango Yesu oyo asekwi alobaki ete “bókende mpe bókó-

misa bato bayekoli,” apesaki bato oyo balandaka ye mokumba
moko monene. Azalaki kaka koloba te na bayekoli oyo bazala-
ki elongo na ye na Ngomba wana na Galile.� Yesu apesaki ba-
ngo mosala ya kokende kosakola epai ya ‘bato na bikólo nyo-
nso’, mpe yango ezali kokoba “tii na eleko ya nsuka ya mokili.”
Na ntembe te mokumba yango etali baoyo nyonso balandaka
Kristo, ezala mpe biso lelo oyo. Sikoyo, tótalela malamumala-
mu maloba ya Yesu oyo ezali na Matai 28:18-20.

15 Liboso apesa bango mokumba yango, Yesu alobaki boye:
“Bapesi ngai bokonzi nyonso na likoló mpe na mabele.” (V�r-
s� 18) Yesu azali mpenza na bokonzi monene ndenge wana?
Na ntembe te, azali na yango! Azali anzelu-mokonzi, akamba-
ka bamiriade na bamiriade ya baanzelu. (1 Batesaloniki 4:16;

� Lokola bato mingi oyo bazalaki kolanda Yesu bazalaki bato ya Ga-
lile, ekoki kozala na libaku oyo elobelami na Matai 28:16-20 nde Yesu
oyo asekwi abimelaki bandeko “koleka 500.” (1 Bakorinti 15:6) Na ya-
ngo, ekoki kozala ete bankama ya bato bazalaki wana ntango Yesu
apesaki mokumba ya kokómisa bato bayekoli.

14. Nini emonisi ete mokumba oyo ezali na Matai 28:18-20 etali ba-
oyo nyonso balandaka Kristo? (Talá mpe maloba na nse ya lokasa.)
15. Mpo na nini kotosa etinda oyo Yesu apesaki ya kokómisa bato
bayekoli ezali likambo ya bwanya?

Emoniseli 12:7) Lokola azali “mokonzi ya lisangá,” azali na bo-
konzi likoló ya bato oyo balandaka ye awa na mabele. (Bae-
fese 5:23) Kobanda 1914, azali koyangela lokola Mokonzi Ma-
siya na likoló. (Emoniseli 11:15) Ata nkunda ezali na nse ya
bokonzi na ye, mpo azali na nguya ya kosekwisa bakufi. (Yoa-
ne 5:26-28) Lokola Yesu alobelaki liboso bokonzi monene oyo
azali na yango, yango emonisi ete maloba oyo alobi na nsima
ezali mitindo, kasi te likambo ya kokakola. Tokomonisa ete to-
zali na bwanya soki totosi mitindo yango, mpo bokonzi oyo
azali na yango euti epai ya Nzambe, kasi epai na ye moko te.
—1 Bakorinti 15:27.

16 MokumbaoyoYesu apesi ebandina liloba: “Bókende.” (V�r-
s� 19) Na yango, as�ngi biso nde tókende kosakwela bato nsa-
ngo ya Bokonzi. Wana tozali kokokisa mokumba yango, to-
koki kosalela mayele ndenge na ndenge. Kosakola ndako na
ndako ezali lolenge ya malamu koleka oyo esalisaka biso tóku-
tana na bato. (Misala 20:20) Tolukaka mpe mabaku ya kope-
sa litatoli ya libaku malamu; na makambo ya bomoi na biso
ya mokolo na mokolo, tosalelaka mpe bososoli ntango toli-
ngi kosolola na bato oyo tokutani na bango. Tokoki kobongo-
la mayele na biso ya kosakola na kotalela bamposa mpe maka-
mbo ya bomoi ya bato. Atako bongo, ezali na likambo moko
oyo ebongwanaka te. Likambo yango oyo: Biso ‘tokendeke’
mpe tolukaka bato oyo babongi.—Matai 10:11.

17 Na nsima, Yesu alimboli mokano ya mokumba yango, eli-
ngi koloba ‘kokómisa bato bayekoli na bikólo nyonso.’ (V�rs�
19) Ndenge nini ‘tokómisaka bato bayekoli’? Moyekoli azali li-
bosoliboso moto oyo azali koyekola, to oyo bazali koteya. Nzo-
kande, kokómisa bato bayekoli esuki kaka te na kopesa bango
boyebi. Ntango tozali koyekola Biblia na bato oyo basepeli,
mokano na biso ezali ya kosalisa bango bákóma kolanda Kris-
to. Soki likoki ezali, tolobelaka mingi ndakisa ya Yesu mpo na
kosalisa bato oyo tozali koyekola na bango bátalela ye lokola

16. Yesu as�ngi biso tósala nini ntango alobi na biso ete “bókende,”
mpe ndenge nini tokokisaka mokumba yango?
17. Ndenge nini ‘tokómisaka bato bayekoli’?

Moteyi mpe Ndakisa na bango, bámitambwisa lokola ye mpe
básala mosala oyo ye asalaki.—Yoane 13:15.

18 Eteni ya ntina mingi na mokumba yango emonisami na
maloba oyo: “Bóbatisa bango na nkombo ya Tata mpe ya
Mwana mpe ya elimo santu.” (V�rs� 19) Batisimo ezali lika-
mboyantinamingi kolekanabomoi yamoyekoli,mpoyango
ezali elembo oyo emonisi mpenza ete amipesi na Nzambe na
motema na ye mobimba. Na yango, batisimo ezali na ntina
mingi mpo na kozwa lobiko. (1 Petro 3:21) ��, soki moyekoli
oyo azwi batisimo akobi kosala nyonso mpo na kosalela Yeho-
va, akozala na elikya ya kozwa mapamboli ya seko na mokili
ya sika oyo ezali koya. Osilá kosalisa moto akóma moyekoli ya
Kristo oyo azwi batisimo? Yango ezali likambo ya esengo mi-
ngi na mosala ya kosakola.—3 Yoane 4.

19 Yesu alimboli eteni mosusu ya mokumba yango na malo-
ba oyo: “Bóteya bango bátosa makambo nyonso oyo napesi
bino mitindo.” (V�rs� 20) Toteyaka bato ya sika bátosa miti-
ndo ya Yesu, oyo es�ngi mpe bango bálinga Nzambe, bálinga
bazalani na bango, mpe bákómisa bato bayekoli. (Matai 22:37-
39) Mokemoke, toteyaka bango báyeba kolimbola mateya ya

18. Mpo na nini batisimo ezali likambo ya ntina mingi koleka na bo-
moi ya moyekoli?
19. Makambo nini toteyaka bato ya sika, mpe mpo na nini totikaka
koteya bango te ata nsima ya kozwa batisimo?

Ndenge nini okoki kolanda Yesu?
˘ Ndenge nini tosengeli kobanda koyebisa bato nsango ya Boko-
nzi?—Matai 10:11-13; Luka 10:5.
˘ Ntango bat�m�li mosala na biso ya kosakola, ndenge nini ma-
loba ya Yesu ekoki kosalisa biso?—Marko 13:9-13.
˘ Tokosala nini mpo na bato oyo basepelaka te na nsango na
biso?—Luka 10:10, 11.
˘ Ntango tozali kotya mosala ya kosakola na esika ya liboso, lika-
mbo nini tokoki kondima?—Luka 12:22-31.

“YAK
´
A, LAND

´
A NGAI”96



solo ya Biblia mpe kolobela bindimeli na bango ya sika. Nta-
ngo bakokisi mas�ngami mpo na kosakola elongo na lisangá,
tobimaka elongo na bango, toteyaka bango na maloba mpe
na ndakisa ndenge oyo bakoki kosakola mpo bábota mbu-
ma na mosala yango. Koteya bayekoli ya sika esukaka kaka te
ntango bazwi batisimo. Es�ngaka kolakisa bato oyo bauti ko-
zwa batisimo sika makambo mosusu oyo ekosalisa bango bá-
longa mikakatano oyo bakokutana na yango wana bazali ko-
landa Kristo.—Luka 9:23, 24.

“Nazali elongo na bino mikolo nyonso”
20 Malobayansukanamokumba oyo Yesu apesaki ezali mpe-

nza kokitisa motema: “Talá! nazali elongo na bino mikolo
nyonso tii na eleko ya nsuka ya mokili.” (Matai 28:20) Yesu
ayebi ete mokumba oyo apesi ezali monene mpenza. Ayebi
mpe ete na bantango mosusu tokoki kokutana na bot�m�li
wana tozali kokokisa mokumba yango. (Luka 21:12) Atako bo-
ngo, tosengeli kobanga te. Mokambi na biso atiki biso tóko-
kisa mokumba yango biso moko te, kozanga ete asalisa biso.
Koyeba ete Moto oyo azali na “bokonzi nyonso na likoló mpe
na mabele” azali elongo na biso mpo na kosalisa biso tókoki-
sa mokumba yango eb�ndisaka biso, boye te?

21 Yesu andimisaki bayekoli na ye ete akozala elongo na ba-
ngo na mosala ya kosakola na boumeli ya basi�kle mingi tii
na “nsuka ya mokili.” Tosengeli kokoba kokokisa mokumba
oyo Yesu apesaki biso tii nsuka ekoya. Oyo ezali ntango ya ko-
l�mbisa mab�k� te. Mosala ezali naino mingi mpo na kobuka
mbumana elimo! Ebele yabato oyobazali kosepelanansango
malamu bazali naino koyanganisama. Lokola tozali bato oyo
tolandaka Kristo, tózwa ekateli ya kokokisa mokumba mone-
ne oyo apesi biso. Tózala na ekateli ya kosalela ntango, maka-
si, mpe biloko na biso mpo na kokokisa etinda oyo ya Kristo:
“Bókende mpe bókómisa bato bayekoli.”

20, 21. (a) Ntango tozali kokokisa mokumba oyo Yesu apesi, mpo
na nini tosengeli kobanga te? (b) Mpo na nini oyo ezali ntango ya
kol�mbisa mab�k� te, mpe tosengeli kozwa ekateli nini?

TOZALI na ebandeli ya mosala ya Yesu. Kristo azongi epai na ba-
ngo, na engumba Nazarete. Mokano na ye ezali ya kosalisa bato
báyeba likambo oyo ya ntina mingi: Ye nde Masiya oyo asakola-
maki banda kala! Elembo nini apesi mpo na kondimisa likambo
yango?

2 Na ntembe te, bato mingi bazali komizela ete asala likamwi-
si. Bayoki nsango ya makambo ya kokamwisa oyo Yesu asali. Kasi
apesi bango elembo ya ndenge wana te. Akei nde na Sinagoga
ndenge amesanaki kosala. At�l�mi mpo na kotánga, mpe bapesi
ye rulo ya Yisaya. Ezali rulo moko molai, Yesu azali kofungola ya-
ngo na ngambo moko mpe kolı́nga yango na ngambo mosusu tii
akomona maloba oyo azali koluka. Na nsima, atángi na mongo-
ngo makasi maloba oyo ezali lelo na Yisaya 61:1-3.—Luka 4:16-19.

3 Ya solo, bato oyo bazali koyoka ye bayebi maloba yango. Eza-
li esakweli etali Masiya. Bato nyonso na Sinagoga bazali kotala
Yesu. Bango nyonso bafandi ny��. Na bongo, Yesu abandi koli-
mbola, mbala mosusu likambo mokomoko, mpe alobi ete: “Lelo
oyo likomami oyo bouti koyoka ekokisami.” Bato oyo bazali koyo-
ka ye bakamwe na maloba na ye ya kitoko, kasi emonani ete mi-
ngi bazali kaka kozela ete asala elembo moko ya kokamwisa. Kasi,
na mpiko nyonso Yesu asaleli ndakisa moko ya Makomami mpo
na komonisa polele kozanga kondima na bango.Na mbala moko,
bato ya Nazarete baluki koboma ye!—Luka 4:20-30.

4 Na mokolo yango, Yesu apesaki ndakisa ya likambo oyo ye
moko amesanaki kosala na mosala na ye. Azalaki ntango nyo-
nso kosalela Liloba oyo ekomamaki na litambwisi ya elimo ya

1-3. Yesu alingi ete bato ya Nazarete báyeba likambo nini ya ntina
mingi, mpe asali nini mpo na kondimisa bango likambo yango?
4. Yesu apesaki ndakisa nini na mosala na ye, mpe tokolobela nini
na mokapo oyo?

M O K A P O 1 0

“Ekomamá”

“Lelo oyo likomami oyo. . . ekokisami.”98





Nzambe. Na ntembe te, makamwisi oyo asalaki ezalaki na ntina
mingi mpamba te emonisaki ete elimoya Nzambe ezalaki elongo
na ye. Atako bongo, Makomami Mosantu ezalaki na ntina mingi
koleka mpo na Yesu. Tótalela ndakisa oyo atikaki na likambo ya-
ngo. Tokomona ndenge Nkolo na biso azalaki kolobela makambo
oyo euti na Liloba ya Nzambe, ndenge azalaki kolongisa yango,
mpe ndenge azalaki kolimbola yango.

Azalaki kolobela makambo oyo euti
na Liloba ya Nzambe

5 Yesu alingaki ete bato báyeba epai nsango na ye eutaki. Aloba-
ki: “Makambooyonazali koteya ezali ya ngai te, kasi ezali ya moto
oyo atindaki ngai.” (Yoane 7:16) Mokolo mosusu, alobaki: “Nasa-
laka eloko moko te na likanisi na ngai moko; kasi kaka ndenge
Tata ateyaki ngai, ngai mpe nazali koloba makambo oyo.” (Yoa-
ne 8:28) Alobaki lisusu ete: “Makambo oyo nazali koloba na bino
ezali kouta epai na ngai moko te; kasi Tata, oyo azalaka na bomo-
ko elongo na ngai, azali kosala misala na ye.” (Yoane 14:10) Mpo
na komonisa ete maloba na ye ezalaki solo, Yesu azalaki kolobela
mbala na mbala makambo oyo eutaki na Liloba ya Nzambe oyo
ekomamá.

6 Soki totaleli malamumalamu maloba ya Yesu oyo ekomamá,
tokomona ete makambo oyo atángaki to alobelaki eutaki mingi-
mingi na Makomami ya Ebre, oyo ekomamaki na litambwisi ya
elimo ya Nzambe. Kutu, yango ekoki komonana lokola likambo
ya kokamwa te. Mbala mosusu okomituna, mpo na nini na bou-
meli ya mbula misato ná ndambo oyo alekisaki na mosala ya ko-
teya mpe ya kosakola, Yesu alobelaki te makambo nyonso oyo euti
na mikanda oyo ekomamaki na litambwisi ya elimo ya Nzambe,
oyo ezalaki na ntango wana? Ya solo, akokaki kosala bongo. Kasi,
tóbosana te ete kaka mwa ndambo ya maloba mpe misala ya Yesu
nde ekomamá na Biblia. (Yoane 21:25) Ya solo, mbala mosusu
kaka na mwa bangonga mpamba okoki kotánga na mongongo

5. Makambo nini Yesu alingaki ete bayoki na ye báyeba, mpe nde-
nge nini amonisaki ete maloba na ye ezali solo?
6, 7. (a) Mbala boni Yesu alobelaki makambo oyo euti na Makoma-
mi ya Ebre, mpe mpo na nini yango ezali kokamwisa? (b) Na ndenge
nini mateya ya Yesu ekesanaki na oyo ya bakomeli?

makasi maloba nyonso ya Yesu oyo ekomamá. Kanisá ete bas�ngi
yo olobela Nzambe mpe Bokonzi na ye kaka na mwa bangonga
moke, mpe ete osala makasi otánga makambo mingi oyo euti na
Makomami ya Ebre! Lisusu, tóyeba ete mbala mingi Yesu azalaki
te na barulo ya makambo oyo ekomamá. Ntango asalaki lisolo na
ye oyo eyebani mingi na nkombo Lisolo Likoló ya Ngomba, atá-
ngaki na motó mpe alobelaki makambo mingi oyo eutaki na Ma-
komami ya Ebre!

7 Lokola Yesu azalaki kolobela makambo mingi oyo eutaki na
Makomami, yango emonisi ete azalaki mpenza komemya Liloba
ya Nzambe. Bato oyo bazalaki koyoka ye “bakamwaki mingi na
ndenge na ye ya koteya, mpo azalaki koteya bango lokola moto
oyo azali na bokonzi, kasi lokola bakomeli te.” (Marko 1:22) Nta-
ngobakomeli bazalaki koteya, mbala mingi bazalaki kolobela ma-
kambo oyo eutaki na oyo bango moko bazalaki kobenga mibeko
oyo ekomami te, mpe bazalaki kotánga bankombo ya Barabi ya
mayele ya ntango ya kala. Nzokande, Yesu alobelaki ata mokolo
moko te mobeko oyo ekomami te to mpe Barabi. Kasi azalaki nde
kolobela makambo oyo euti na Liloba ya Nzambe. Azalaki koloba
mbala na mbala ete: “Ekomamá.” Azalaki kosalela elobeli wana
mpe maloba mosusu ya ndenge wana ntango azalaki koteya bato
oyo bazalaki kolanda ye mpe ntango azalaki kosembola makanisi
oyo ebongi te.

8 Ntango Yesu ap�tolaki tempelo na Yerusaleme, alobaki: “Eko-
mamá ete: ‘Ndako na ngai ekobengama ndako ya mabondeli,’
kasi bino bozali kokómisa yango mobenga ya miyibi.” (Matai 21:
12, 13; Yisaya 56:7; Yirimia 7:11) Nzokande lobi oyo eleki, asalaki
misala mingi ya kokamwa kuna. Bilenge mibali bakamwaki mi-
ngi mpe babandaki kosanzola ye. Kasi bakonzi ya mangomba lo-
kola basepelaki te batunaki Yesu soki azali koyoka makambo oyo
bana yango bazalaki koloba. Ayanolaki ete: “��. Botángá naino te
likambo oyo: ‘Osali ete mon�k� ya bana mpe ya bana oyo baza-
li kom�la mab�l� ebimisa lisanzoli’?” (Matai 21:16; Nzembo 8:2)

8, 9. (a) Ndenge nini Yesu amonisaki bokonzi ya Liloba ya Nzambe
ntango ap�tolaki tempelo? (b) Na ndenge nini bakonzi ya mangomba
na tempelo bamonisaki mpenza kozanga limemya mpo na Liloba ya
Nzambe?

Yesu alingaki mibali wana báyeba ete likambo bana yango baza-
laki kosala esakolamaki na Liloba ya Nzambe.

9 Na nsima, bakonzi wana ya mangomba bayanganaki elongo
mpe bakendaki kotuna Yesu ete: “Bokonzi nini ozali na yango ya
kosala makambo oyo?” (Matai 21:23) Mbala mingi Yesu asilaki
komonisa polele epai wapi bokonzi na ye eutaki. Ateyaki mateya
ya sika te mpe abimisaki makanisi ya sika te. Azalaki kaka kosale-
la makambo oyo ekomamaki na Liloba ya Tata na ye. Na yango,
banganga-nzambe mpe bakomeli wana nde bamonisaki mpenza
kozanga limemya mpo na Yehova mpe Liloba na ye. Ebongaki
mpenza Yesu apamela bango na ndenge amonisaki polele mabe
ya makanisi na bango.—Matai 21:23-46.

10 Lokola Yesu, lelo oyo bakristo ya solo mpe batyelaka Liloba ya
Nzambemotemanamosala ya kosakola. Namokilimobimba, eye-
bani ete Batatoli ya Yehova bazalaka na mposa makasi ya koyebisa
bato mosusu nsango ya Biblia. Mikanda na biso etángaka mpe elo-
belaka mingi makambo oyo euti na Biblia. Na mosala na biso ya
kosakola, tosalakampebongo; tosalakamakasimpo na kobenda li-
kebi ya bato na Makomami ntango tozali kosolola na bango. (2 Ti-
mote 3:16) Tosepelaka mingi mpenza ntango moto andimi ete tó-
tángela ye likambo moko na Biblia, tómonisa ye ntina ya Liloba ya
Nzambe, mpe tólimbwela ye yango! Ezali solo ete tozali te na b��-
ng� ya kokoka ndenge Yesu azalaki na yango, kasi tozali na bisale-
limingi oyo ye azalaki na yango te. Longola Biblia na mobimba na
yango, oyo ezali kobimisama na min�k� mingi, tozali mpe na mi-
kanda ebele oyo elimbolaka Biblia, oyo esalisaka biso tómona v�r-
s� nyonso oyo tokoki koluka. Tiká tózala ntango nyonso na moka-
noya kolobelamakambo oyo euti na Biblia mpe kobenda likebi ya
bato likoló na yango na libaku nyonso!

Azalaki kolongisa Liloba ya Nzambe
11 Mbala mingi Yesu amonaki bato bazali koluka kosalela Lilo-

10. Ndenge nini tokoki komekola Yesu na lolenge oyo tosalelaka Li-
loba ya Nzambe, mpe bisaleli nini tozali na yango oyo Yesu azalaki
na yango te?
11. Mpo na nini mbala mingi Yesu azalaki kolongisa Liloba ya Nza-
mbe?

ba ya Nzambe na ndenge ya mabe, kasi yango ekamwisaki ye te.
Na libondeli moko, Yesu alobaki na Tata na ye ete: “Liloba na yo
ezali solo.” (Yoane 17:17) Mpe Yesu ayebaki malamu ete Satana,
“mokonzi ya mokili oyo,” azali “moto ya lokuta mpe tata ya lo-
kuta.” (Yoane 8:44; 14:30) Ntango Satana amekaki Yesu, Yesu atá-
ngaki Makomami mbala misato. Satana alobelaki v�rs� moko ya
Nzembo, oyo na nko nyonso asalelaki yango na ndenge ya mabe;
Yesu aboyaki makanisi wana ya mabe, alongisaki nde Liloba ya
Nzambe.—Matai 4:6, 7.

12 Mbala mingi Yesu azalaki kolongisa Liloba ya Nzambe mpo
bato bazalaki kosalela Makomami Mosantu na ndenge ya mabe,
kolimbola yango mabe, mpe komonisa yango na ndenge oyo
ebongi te. Bakonzi ya mangomba na ntango na ye bazalaki ko-
salela Liloba ya Nzambe na ndenge ya mabe. Bazalaki kolobela
mingi makambo mikemike ya Mibeko ya Moize, kasi bazalaki te
kosalela mitinda oyo esimbaki mibeko yango. Na yango, bazala-
ki kolendisa losambo ya likolólikoló, oyo etongami na makambo
oyo emonanaka, na esika ya kolendisa makambo oyo eleki ntina,
elingi koloba bosembo, motema mawa, mpe kondima. (Matai 23:
23) Ndenge nini Yesu alongisaki Mibeko ya Nzambe?

13 Na Lisolo Likoló ya Ngomba oyo asalaki, Yesu azalaki mbala
na mbala koloba ete “boyokaki ete balobaki,” mpo na kok�tisa li-
kanisi ya Mibeko ya Moize. Na nsima, azalaki kobakisa ete “kasi
ngai nalobi na bino” mpe kolimbola etinda oyo ezalaki na kati ya
mobeko yango, na esika ya kosuka kaka na kolobela kotosa Mibe-
ko likolólikoló. Na maloba wana, azalaki nde kokweisa Mibeko?
Te, azalaki nde kolongisa yango. Na ndakisa, bato bayebaki ma-
lamu mobeko oyo elobaki ete: “Osengeli koboma moto te.” Kasi
Yesu ayebisaki bango ete koyina moto ezali kobuka mobeko. Nde-
nge moko mpe, kozala na mposa ya kosangisa nzoto na moto oyo
azali molongani na yo te, ezali kobuka mobeko ya Nzambe oyo
epekisi ekobo.—Matai 5:17, 18, 21, 22, 27-39.

14 Na nsuka, Yesu alobaki boye: “Boyokaki ete balobá, ‘osengeli
kolinga mozalani na yo mpe koyina monguna na yo.’ Kasi ngai

12-14. (a) Ndenge nini bakonzi ya mangomba bazangaki limemya
mpo na Mibeko ya Moize? (b) Ndenge nini Yesu alongisaki Liloba ya
Nzambe?

nalobi na bino ete: Bókoba kolinga banguna na bino mpe kobo-
ndela mpona baoyo bazali konyokola bino.” (Matai 5:43, 44) Mo-
beko ya “koyina monguna na yo” eutaki na Liloba ya Nzambe?
Te, bakonzi ya mangomba nde babimisaki mobeko wana na nde-
nge na bango moko. Bak�tisaki makanisi ya bato mpo na kol�-
mbisa Mibeko ya Nzambe oyo ezali ya kokoka. Kozanga kobanga,
Yesu alongisaki Liloba ya Nzambe mpo ebebisama te na bonk�k�
ya bato.—Marko 7:9-13.

15Bakonzi ya mangomba bakweisaki mpe Mibeko ya Nzambe na
ndenge basalaki ete ekóma mpenza mpasi mpe makasi. Ntango
bayekoli ya Yesu babukaki mwa ndambo ya mitó ya blé wana ba-
zalaki koleka na elanga, Bafarisai mosusu balobaki ete bazali koto-
sa Sabata te. Yesu asalelaki ndakisa moko oyo azwaki na Makoma-
mi mpo na kolongisa Liloba ya Nzambe liboso ya likanisi wana ya
mabe. Atángaki kaka eteni mokoya Makomami oyo emonisi nde-
nge basalelaki mampa ya kolakisa na libándá ya esika mosantu
ntango Davidi mpe bato na ye oyo bazalaki na nzala balyaki ya-
ngo. Yesu ayebisaki Bafarisai yango ete bakangaki ntina te ete Ye-
hova azali na mawa mpe ndenge oyo ayokelaka bato mawa.—Ma-
rko 2:23-27.

16 Bakonzi ya mangombababimisaki mpe mibeko ebele mpobá-
boya kotosa mibeko mosusu ya Nzambe. Na ndakisa, Mibeko epe-
saki nzela ete mobali aboma libala na mwasi na ye kaka soki asali
“likambo moko ya mabe,” ekokaki kozala likambo moko ya mo-
nene oyo epesi ns�ni na libota. (Kolimbola Mibeko 24:1) Nzoka-
nde, na ntango ya Yesu, bakonzi ya mangomba basalelaki mobe-
kowana mpo na kopesa mobali nzela ya koboma libala na mwasi
na ye mpo na likambo nyonso, ata soki mwasi azikisi bilei!� Yesu
amonisaki bango ete bazalaki kosalela na ndenge ya mabe malo-

� Josèphe, moto moko ya istware na si�kl� ya liboso, oyo azalaki
mpe Mofarisai oyo abomaki libala, alobaki na nsima ete “mobali ako-
ki koboma libala mpo na likambo nyonso (mpe mibali balobaka ete
ezali na bantina ebele oyo ekoki kotinda bango báboma libala).”

15. Ndenge nini Yesu alongisaki Mibeko ya Nzambe liboso ya bato
oyo balingaki komonisa ete ezali mpenza mpasi mpe makasi?
16. Ndenge nini bakonzi ya mangomba babongolaki Mobeko ya
Moize oyo etali koboma libala, mpe Yesu asalaki nini?

ba ya Moize oyo ekomamaki na litambwisi ya elimo ya Nzambe.
Yango wana azongelaki mobeko oyo Yehova apesaki na ebandeli
mpo na libala, ete mobali asengeli kozala na mwasi kaka moko,
mpe amonisaki ete libala ekoki kokufa kaka mpo na pite.—Matai
19:3-12.

17 Lelo oyo, bato oyo balandaka Kristo bazalaka mpe na mposa
makasi ya kolongisa Makomami Mosantu libosoya baoyo bateya-
ka lokuta. Ntango bakonzi ya mangomba balobaka ete mitinda
oyo etali etamboli malamu, oyo ezali na Liloba ya Nzambe, esi-
lá ngala, bazali nde koloba ete Biblia ezali na ntina te mpo na biso
lelo oyo. Bakonzi ya mangomba basalelaka mpe Biblia na ndenge
ya mabe ntango bateyaka mateya ya lokuta oyo balobaka ete euti
na Biblia. Tomonaka yango libaku malamu ntango tolongisaka
Liloba ya Nzambe oyo ezali p�to, na ndakisa, ntango tomonisaka
ete Nzambe azali na kati ya Bosato te. (Kolimbola Mibeko 4:39)
Kasi, tosalaka yango na mayele, na boboto mpenza mpe na lime-
mya makasi.—1 Petro 3:15.

Azalaki kolimbola Liloba ya Nzambe
18 Yesu azalaki na likoló ntango Makomami ya Ebre ezalaki ko-

komama. Na ntembe te, asepelaki makasi na libaku oyo azwaki ya
koya na mabele mpo na kolimbola Liloba ya Nzambe! Na ndaki-
sa, kanisá mokolo oyo akutanaki na bayekoli na ye mibale na nze-
la ya Emause, nsima ya lisekwa na ye. Liboso báyeba ete ezalaki
ye, bayebisaki ye ndenge bazalaki na mawa makasi mpe babulu-
nganaki mpo na liwa ya Nkolo na bango oyo bazalaki kolinga mi-
ngi. Yesu asalaki nini? “Kobanda na Moize tii na Basakoli nyonso,
alimbolelaki bango makambo oyo elobamá mpo na ye na Mako-
mami nyonso.” Bayokaki ndenge nini? Na nsima, balobanaki ete:
“Mitema na biso ezalaki kopela na kati na biso ntango azalaki ko-
loba na biso na nzela, ntango azalaki kolimbolela biso Makoma-
mi polelepolele, boye te?”—Luka 24:15-32.

19 Na nsima, kaka na mokoloyango, Yesu akutanaki na bantoma

17. Lelo oyo, ndenge nini bakristo bakoki komekola Yesu ntango ba-
zali kolongisa Liloba ya Nzambe?
18, 19. Bandakisa nini emonisi ete Yesu ayebaki kolimbola Liloba ya
Nzambe malamumalamu?

na ye mpe bato mosusu. Talá likambo oyo asalaki mpo na bango:
“Afungolaki makanisi na bango mpo bákanga malamumalamu
ntina ya Makomami.” (Luka 24:45) Na ntembe te, ntango wana
ya esengo esalisaki bango bábosana te mabaku nyonso oyo Yesu
asalelaki bango likambo ya ndenge wana mpe mpo na moto nyo-
nso oyo andimaki koyoka ye. Na mabaku mingi, azalaki kotánga
biteni ya Makomami oyo eyebanaki malamu mpe kolimbola ya-
ngona ndenge oyo ezalaki kobenda mpenza likebi ya bato oyo ba-
zalaki koyoka ye; bongo, bakómaki na boyebi ya mozindo ya Li-
loba ya Nzambe.

20 Na libaku moko, Yesu azalaki koloba na etuluku moko ya Ba-
sadukai. Bazalaki mwa etuluku ya bakonzi ya lingombaya Bayuda
oyo bazalaki kondima lisekwa te. Yesu alobaki na bango ete: “Na
likambo etali lisekwa ya bakufi, botángá te oyo Nzambe alobaki
mpo na bino ete: ‘Nazali Nzambe ya Abrahama, Nzambe ya Yisa-
ka, mpe Nzambe ya Yakobo’? Azali Nzambe, ya bakufi te, kasi ya
bato ya bomoi.” (Matai 22:31, 32) Yango ezalaki likomi oyo baye-
baki malamu, oyo ekomamaki na Moize, moto oyo Basadukai ba-
zalaki komemya mingi. Omoni ndenge ndimbola oyo Yesu ape-
saki ezalaki na nguya mingi?

21 Moize asololaki na Yehova likambo yango soki na mobu
1514 L.T.B., liboso ya nzete oyo ezalaki kopela m�t�. (Kobima 3:
2, 6) Na ntango wana, Abrahama asilaki kokufa eleki mbula 329,
Yisaka eleki mbula 224, mpe Yakobo eleki mbula 197. Atako bo-
ngo, Yehova azalaki kaka koloba ete: “Nazali” Nzambe na bango.
Basadukai wana bayebaki ete Yehova azali te lokola mwa nza-
mbe moko ya bapakano, oyo bato bazalaki kokanisa ete ayange-
laka mokili moko epai bato oyo bakufá bakendaka. Kasi ndenge
Yesu alobaki yango, azali nde Nzambe ya “bato ya bomoi.” Yango
elingaki koloba nini? Yesu asukisaki na maloba oyo: “Epai na ye
bango nyonso bazali na bomoi.” (Luka 20:38) Basaleli ya Yehova
ya bolingo oyo basilá kokufa, babatelami na makanisi ya Nzambe
oyo ezali ya kokoka, mpe Nzambe akobosana bango te. Mokano
ya Yehova ya kosekwisa basaleli na ye wana ekozanga te kokokisa-
ma; yango wana, alobeli bango lokola nde bazali na bomoi. (Ba-

20, 21. Ndenge nini Yesu alimbolaki maloba oyo Yehova alobaki na
Moize na nzete oyo ezalaki kopela m�t�?

roma 4:16, 17) Na ntembe te yango ezali lolenge eleki malamu ya
kolimbola Liloba ya Nzambe. Yangowana, “ebele ya batowana. . .
bakamwaki”!—Matai 22:33.

22 Lelo oyo, bakristo bazali na libaku ya komekola ndenge oyo
Yesu azalaki kolimbola Liloba ya Nzambe. Ya solo, makanisi na
biso ezali ya kokoka te. Atako bongo, mbala mingi tozalaka na
likoki ya kosolola na bato na v�rs� moko oyo bayebi yango ba-
nda kala mpe kolimbolela bango likambo moko na v�rs� yango
na ndenge oyo mbala mosusu bakanisá naino te mpo na yango.
Na ndakisa, ekoki kozala ete balobaka mbala na mbala ete “Nko-
mbo na yo esantisama” mpe “Bokonzi na yo eya,” kozanga ete bá-
yeba nkombo ya Nzambe mpe Bokonzi na ye. (Matai 6:9, 10) To-
sepelaka mingi mpenza ntango moto andimi ete tólimbolela ye
mateya wana ya solo ya Biblia na ndenge ya polele mpe ya p�t��!

23 Kolobela makambo oyo euti na Liloba ya Nzambe, kolongisa
yango, mpe kolimbola yango ezali na ntina mingi mpo na kome-
kola ndenge oyo Yesu azalaki koyebisa bato solo. Tólobela sikoyo
mayele mosusu ya koteya oyo Yesu asalelaki mpo na kosimba mi-
tema ya bato na mateya ya solo ya Biblia.

22, 23. (a) Ndenge nini tokoki komekola Yesu ntango tozali koli-
mbola Liloba ya Nzambe? (b) Tokolobela nini na mokapo oyo elandi?

Ndenge nini okoki kolanda Yesu?
˘ Mpo na nini tosengeli kokeba ete makanisi ya bato to bonk�-
k� ezwa te esika ya Liloba ya Nzambe?—Matai 15:2-11.
˘ Ntango tozali koyanola na mituna, mpo na nini ezali likambo
ya bwanya kobenda likebi ya bato na Biblia?—Luka 10:25-28.
˘ Ndenge nini tokoki komekola Yesu na ndenge atikaki Liloba
ya esakweli ya Nzambe etambwisa bomoi mpe bikateli na ye?
—Luka 18:31-34; 22:37.
˘ Ntango bato bazali koloba mabe mpo na bindimeli na biso,
mpo na nini biyano na biso esengeli kouta na Liloba ya Nza-
mbe?—Yoane 10:31-39.

BAFARISAI bayoki nkanda makasi mpenza. Yesu azali na tempe-
lo, azali koteya makambo etali Tata na ye. Bato oyo bazali ko-
yoka ye bakabwani; mingi bandimeli Yesu, nzokande mposa ya
basusu ezali ete akangama. Lokola bakonzi ya mangomba basi-
likimakasimpebakoki lisusu kokangamotema te, batindi bak�-
ng�li mpo bákanga Yesu. Kasi, bak�ng�li bazongi mab�k� mpa-
mba. Banganga-nzambe bakonzi mpe Bafarisai batuni bango:
“Mpo na nini boyei na ye te?” Bak�ng�li bayanoli ete: “Naino
moto moko te alobá lokola moto yango.” Bakamwaki mingi na
mateyaya Yesu, yangowana bakokaki te kokangaye.�—Yoane 7:
45, 46.

2 Longola bak�ng�li wana, bato mosusu mpe bakamwaki na
mateya ya Yesu. Ebele mpenza ya bato bayanganaki mpo na ko-
yoka ye ntango azali koteya. (Marko 3:7, 9; 4:1; Luka 5:1-3) Nini
esalaki ete Yesu azala moteyi monene ndengewana? Ndenge to-
monaki yangona Mokapo8, azalaki kolingamateyaya solo oyo
azalaki koteya mpe azalaki kolinga bato oyo azalaki koteya. Aye-
baki mpe kosalela malamu mayele ya koteya. Tótalela mayele
misato ya koteya oyo asalelaki mpe ndenge oyo tokoki komeko-
la yango.

Azalaki na elobeli ya p�t��
3 Kanisá naino ebele yamalobaoyo Yesu akokaki kosalela! Ata-

� Ekoki kozala ete bak�ng�li yango bazalaki bato ya Sanedrina mpe
bazalaki na nse ya bokonzi ya banganga-nzambe bakonzi.

1, 2. (a) Mpo na nini bak�ng�li oyo batindaki bákende kokanga
Yesu bazongaki mab�k� mpamba? (b) Nini esalaki ete Yesu azala mo-
teyi monene ndenge wana?
3, 4. (a) Mpo na nini Yesu azalaki kosalela maloba ya p�t�� ntango
azalaki koteya? (b) Ndenge nini Lisolo Likoló ya Ngomba ezali nda-
kisa oyo emonisi ete Yesu azalaki koteya na ndenge ya p�t��?

M O K A P O 1 1

ko bongo, ntango azalaki koteya, alobaki te makambo oyo ba-
yoki naye bakokoka te kokanga ntinanayango, mpo mingi kati
na bango bazalaki “bato batángá kelasi te mpe bato mpamba.”
(Misala 4:13) Azalaki kotalela makoki na bango mpe azalaki te
kosopela bango makambo ebeleebele. (Yoane 16:12) Maloba na
ye ezalaki p�t��, kasimakambooyo azalaki koteya ezalaki nanti-
na mingi.

4 Na ndakisa, tótalela Lisolo Likoló ya Ngomba, ndenge eko-
mami na Matai 5:3–7:27. Na lisolo yango, Yesu alobelaki maka-
mbo mozindo. Maloba oyo asalelaki to makanisi oyo abimisaki
ezalaki mind�nd� te. ��, maloba nyonso oyo asalelaki ata mwa-
na moke akoki kokanga noki mpenza ntina na yango! Na ya-
ngo, tokokamwa te ete ntango Yesu asilisaki koloba, ebele wana
ya bato oyo mbala mosusu esangisaki ebele ya basali-bilanga,
babateli ya mpate, mpe baluki-mbisi—“bakamwaki na ndenge
na ye ya koteya.”—Matai 7:28.

5 Mbalamingi ntango Yesu azalaki koteya, azalaki kosalela ma-
lobaya p�t�� mpe ya mikuse, mpe azalaki kobimisa maloba oyo
ezalaki na ndimbola mpenza. Lokola na ntango wana mikanda
ezalaki te, Yesu azalaki kosalela maloba ya p�t�� mpo nsango na
ye etikala na makanisi mpe na mitema ya bayoki na ye. Tótale-
la mwa bandakisa: “Bótika kosambisa mpo básambisa bino te.”
“Bato oyo bazali nzoto malamu bazalaka na mposa ya monga-
nga te, kasi nde bato oyo bazali kob�la.” “Elimo ezali na mole-
nde, kasi nzoto ezali na bol�mbu.” “Bózongisa bilokoya Kaisala
epai ya Kaisala, kasi biloko ya Nzambe epai ya Nzambe.” “Ese-
ngo ya kopesa eleki esengo ya kozwa.”� (Matai 7:1; 9:12; 26:41;
Marko 12:17; Misala 20:35) Esili koleka penenambula 2000 ba-
nda malobayango elobamaki, kasi bato babosanakayango te tii
lelo oyo.

� Kaka ntoma Paulo nde alobeli maloba oyo ezali na Misala 20:35.
Ekoki kozala ete ayokaki yango (epai ya moto moko oyo ayokaki Yesu
alobi yango to epai ya Yesu oyo asekwisami) to mpe na nzela ya emo-
naneli ya Nzambe.

5. Pesá bandakisa ya maloba oyo Yesu alobaki oyo ezalaki p�t��, kasi
ezalaki na ndimbola monene mpenza.

6 Ndenge nini tokoki koteya na maloba ya p�t��? Likambo
moko ya ntina ezali ete tósalela maloba ya p�t�� oyo bato mingi
bakokanga ntina na yango mbala moko. Mateya ya ebandeli ya
Lilobaya Nzambe ezali mind�nd� te. Yehova asili komonisa mi-
kano na ye epai ya bato ya mitema sembo mpe ya komikitisa.
(1 Bakorinti 1:26-28) Soki tokanisi na mozindo ndenge ya koli-
mbola likambo moko na Liloba ya Nzambe na ndenge ya p�t��,
tokosalisa bato bákanga ntina na yango.

7 Mpo tóteya na ndenge ya p�t��, tosengeli kokeba ete tósopela
te moyekoli ya Biblia makambo ebeleebele. Na yango, ntango
tozali koyekola na moto Biblia, ezali na ntina te kolimbola ma-
kambo nyonso; ezali mpe na ntina te kokende mbangumbangu
kaka mpo na kosilisa mokapo to liteya moko. Nzokande, ebo-
ngimpenza tótalelamposampe makoki yamoyekolimpona ko-
yeba soki boyekoli esengeli kokende mbangu to te. Mokano na
biso ezali ya kosalisa moyekoli akóma kolanda Kristo mpe akó-
ma mosambeli ya Yehova. Mpo na yango, tosengeli kozwa mpe-
nza ntango oyo esengeli mpo moyekoli akanga mpenza ntina ya
makambo oyo azali koyekola. Soki tosali bongo, mateya ya solo

6, 7. (a) Mpo tóteya na ndenge ya p�t��, mpo na nini ezali na nti-
na tósalela maloba ya p�t��? (b) Ndenge nini tokoki koboya kosope-
la moyekoli ya Biblia makambo ebeleebele?

Ntango ozali
koteya, zalá na
elobeli ya p�t��

oyo ezali na Biblia ekosimba motema ya moyekoli mpe ekotinda
ye asalela makambo oyo azali koyekola.—Baroma 12:2.

Azalaki kotuna mituna oyo ebongi
8 Yesu azalaki mpenza kosalela mituna, ata mpo na koyebisa

moto likambo mokona boumeli yantango moke. Kasi, mpo na
nini azalaki kotunamituna? Nabantango mosusu, azalaki kotu-
namituna oyo ebongimpo na komonisa polele makanisi ya ba-
t�m�li naye, mpo akangisa bango mon�k�. (Matai 21:23-27; 22:
41-46) Nzokande, mbala mingi azalaki kotuna bayekoli na ye
mituna mpo bábimisa makambo oyo ezalaki na mitema na ba-
ngo, mpe mpo na kosembola mpe kobongisa ndenge na bango
ya kokanisa. Na yango, azalaki kotuna mituna lokola oyo: “Bo-
kanisi nini?” mpe “Ondimi yango?” (Matai 18:12; Yoane 11:26)
Ndenge oyo Yesu azalaki kosalela mituna, esalisaki ye asimba
mpenza mitema ya bayekoli na ye. Tótalela ndakisa moko.

9 Mokolo moko, bak�ng�li-mpako batunaki Petro soki Yesu
afutaka mpako ya tempelo.� Petro ayanolaki mbala moko: “��,
afutaka.” Na nsima, Yesu atunaki ye boye: “Simo, okanisi nini?
Bakonzi ya mabele bazwaka lifuti to mpako ya moto na moto
epai ya banani? Epai ya bana na bango to epai ya bato mosusu?”
Petro ayanolaki: “Epai ya bato mosusu.” Yesu alobaki: “Boye
bana bafutaka mpako te.” (Matai 17:24-27) Na ntembe te, Petro
akangaki ntina ya mituna wana, mpamba te eyebanaki malamu
ete bato ya libota ya bakonzi bazalaki kofuta mpako te. Na ya-
ngo, lokola Yesu azalaki Mwana se moko oyo abotamaki ya Mo-
konzi ya likoló oyo bato bazalaki kosambela na tempelo wana,
asengelaki kofutampako te. Tomoni ete na esika Yesu asuka kaka

� Mbula na mbula, Bayuda bazalaki kofuta mpako ya tempelo ya
drakim� mibale oyo ekokaki kozala lifuti ya mikolo mibale ya mosa-
la. Buku moko elobi ete: “Mpako yango ezalaki kosalelama mingi
mpo na kozongisa mosolo oyo ebimisamaki mpo na bambeka ya ko-
tumba ya mokolo na mokolo, mpe mpo na bambeka oyo epesamaki
mpo na bato nyonso.”

8, 9. (a) Mpo na nini Yesu azalaki kotuna mituna? (b) Ndenge nini
Yesu asalelaki mituna mpo na kosalisa Petro akanga ntina ya likambo
etali kofuta mpako ya tempelo?

na kopesa Petro eyano ya ma-
lamu, asalelaki nde mituna na
ndenge ebongi mpo na ko-
salisa Petro akanga ntina mpe
mbala mosusu, akanisaka ma-
lamu liboso ya koyanola.

10 Ndenge nini tokoki kosale-
la malamu mituna na mosala
ya kosakola? Ntango tozali ko-
sakola ndako na ndako, tokoki
kotuna mituna mpo na kobe-
nda likebi ya bato, mbala mo-
susu mpo na koluka ndenge ya
koyebisa bango nsango malamu. Na ndakisa, soki mobange
moko afungoli porte, tokoki kotuna ye na limemya nyonso:
“Mbongwana nini osili komona na mokili na boumeli ya bo-
moi na yo?” Nsima ya koyoka eyano na ye, tokoki lisusu kotu-
na ye: “Mpo na yo, esengeli kosala nini mpo mokili oyo ekóma
mpenza esika ya malamu koleka mpo na kofanda?” (Matai 6:9,
10) Soki mama moko oyo azali na bana ya mike afungoli por-
te, tokoki kotuna ye boye: “Osilá komituna ndenge mokili oyo
ekozala ntango bana na yo bakokóma mikóló?” (Nzembo 37:10,
11) Soki tozali kosalela miso ntango tolingi kok�ta na lopango
moko, tokoyeba kopona motuna oyo eyokani na makambo oyo
ekosepelisa moto oyo tolingi kosolola na ye.

11 Ndenge nini tokoki kosalela mituna malamu ntango tozali
koyekola na moto Biblia? Mituna oyo eponami malamu ekoki
kosalisa biso tóyeba makanisi oyo ezali na motema ya moyeko-
li. (Masese 20:5) Na ndakisa, kanisá ete ozali koyekola na moto
liteya 43 ya buku Sepelá na bomoi libela na libela!, oyo elobi
“Ndenge nini bakristo basengeli kotalela masanga.”� Liteya ya-

� Ebimisami na Batatoli ya Yehova.

10. Ndenge nini tokoki kosalela malamu mituna ntango tozali kosa-
kola ndako na ndako?
11. Ndenge nini tokoki kosalela malamu mituna ntango tozali koye-
kola na moto Biblia?

Tunáká mituna oyo
ekolamwisa mposa ya moto

oyo ozali kosolola na ye

ngo ezali kolobela ndenge Nzambe atalelaka makambo lokola
kom�la mingi to kolangwa masanga. Biyano ya moyekoli ekoki
komonisa ete azali kokanga ntina ya makambo oyo Biblia ete-
yaka, kasi, azali mpenza kondima makambo oyo azali koyeko-
la? Tokoki kotuna ye boye: “Mpo na yo, likanisi ya Nzambe na
makambo oyo ebongi mpenza?” Tokoki mpe kotuna: “Ndenge
nini okoki kosalela makambo oyo na bomoi nayo?” Nzokande,
tosengeli kozala na bok�ngi, mpe kopesa moyekoli lokumu. To-
sengeli soki moke te kotuna ye mituna oyo ekoki koyokisa ye
ns�ni.—Masese 12:18.

Ayebaki kosalela makanisi oyo ebongi
12 Lokola Yesu azalaki moto ya kokoka, ayebaki ndenge ya ko-

salisa bato bakóma na makanisi ya malamu. Na bantango mo-
susu, azalaki kosalela makanisi oyo ebongi mpo na kokweisa
bifundeli ya lokuta ya bat�m�li na ye. Mbala mingi, asalelaki
mayele ya kokanisampo nakoteya bayekoli nayemateyaya nti-
na mingi. Tótalela mwa bandakisa.

13 Ntango Yesu abikisaki moto moko oyo azalaki na demo,
akufá miso mpe alobaka te, Bafarisai bafundaki Yesu na ma-
loba oyo: “Moto oyo azali kobimisa bademo kaka na nguya
ya Beelezebube [Satana], mokonzi ya bademo.” Bandimaki ete
moto asengeli kozala na nguya oyo eleki nguya ya bato mpo
na kobimisa bademo. Kasi mpo na bango, nguya ya Yesu eu-
taki epai ya Satana. Efundeli yango ezalaki ya lokuta, ezangaki
motó ná makolo. Yesu amonisaki polele ete makanisi na bango
ezalaki ya libunga ntango alobaki: “Bokonzi nyonso oyo eka-
bwani na kati na yango moko nsukansuka ebebaka, mpe engu-
mba nyonso to libota nyonso oyo ekabwani ekot�l�ma te. Nde-
nge moko mpe, soki Satana azali kobimisa Satana, akabwani na
kati naye moko. Bongo ndenge nini bokonzi naye ekot�l�ma?”
(Matai 12:22-26) Na maloba mosusu, Yesu azalaki nde koloba:
“Soki nazalaki mosaleli ya Satana, oyo azali kobebisa misala oyo

12-14. (a) Ndenge nini Yesu asalelaki likoki na ye ya kokanisa na
bato na ndenge ebongi? (b) Makanisi nini oyo ebongi Yesu asalelaki
ntango Bafarisai balobaki na ye ete azalaki kosala makamwisi na ngu-
ya ya Satana?

Satana asalaki, boye Satana azali kobebisa misala na ye moko
mpe mosika te akobebisama.” Ndenge nini bakokaki kokweisa
makanisi wana oyo ebongaki mpenza?

14 Kasi, Yesu asilisaki naino te kokanisa na bango. Lokola aye-
baki ete bayekoli mosusu ya Bafarisai babimisaki bademo, atu-
naki bango motuna moko ya p�t��, oyo ezalaki kotinda na
kokanisa: “Soki ngai nazali kobimisa bademo na nguya ya Bee-
lezebube, bongo bayekoli na bino bazali kobimisa bango na
nguya ya nani?” (Matai 12:27) Na maloba mosusu, Yesu alinga-
ki koloba boye: “Soki ngai nazali kobimisa bademo na nguya
ya Satana, boye bayekoli na bino mpe bazali kosalela kaka ngu-
ya yango.” Bafarisai bakokaki koloba nini? Bakokaki te kondi-
ma ete bayekoli na bango bazalaki kosala na nguya ya Satana.
Nayango, Yesu asalelaki kakamakanisi na bangoya lokuta mpo
na kondimisa bango likambo oyo esilisaki bango mayele. Soki
tosepelaka mpenza ntango totángaka ndenge oyo Yesu asalisaki
bango bákanisa malamu, ezali boni mpo na ebele ya bato oyo
bayokaki mongongo ya Yesu ye moko ntango azali koloba ma-
kambo yango?

15 Lisusu Yesu asalelaki makanisi oyo ebongi na ndenge ya ko-
ndimisa bato mpo na koteya mateya ya solo ya Tata na ye oyo
ezalaki kosimba motema. Mbala mingi mpo na kosala yango,
azalaki kosalela elobeli oyo emonisi ete likambo boye eleki oyo
mosusu mpo na kosalisa bayoki na ye bándima lisusu likambo
moko oyo bası́ bandimá yango.� Lolenge wana ya kokanisa na
bato na nzela ya kokesenisa makambo, esalisaka moto abosana
te likambo oyo ayoki. Tótalela kaka ndakisa mibale.

16 Wana Yesu ayanolaki bayekoli na ye ntango bas�ngaki ye
ateya bango ndenge ya kobondela, amonisaki mposa maka-

� Lolenge wana ya kokanisa na bato oyo ebengamaka ntango mo-
susu “a fortiori” na mon�k� ya Latin, elimboli “eleki ntina; ezali solo
mpenza; na koleka.”

15-17. Lobelá ndakisa moko oyo emonisi ndenge Yesu asalelaki elo-
beli oyo emonisi ete likambo boye eleki oyo mosusu, mpo na koteya
mateya ya solo ya Tata na ye, oyo ezalaki kosimba motema.

si oyo baboti oyo bazangi kokoka bazalaka na yango ya “kope-
sa makabo ya malamu” na bana na bango. Na nsima asukisaki
boye: “Soki bino, atako bozali bato mabe, boyebi kopesa bana
nabinomakaboyamalamu, bongoTatana likoló akopesa te ko-
leka elimo santu na baoyo bazali kos�nga ye yango?” (Luka 11:
1-13) Yesu asalelaki mayele ya kokesenisa makambo. Soki babo-
ti oyo bazali bato ya masumu bakokisaka mposa ya bana na ba-
ngo, ezali boni mpo na Tata na biso ya likoló, moto ya kokoka
mpe moyengebene na makambo nyonso, akozanga nde kopesa
elimo santu na basambeli na ye ya sembo oyo babondelaka ye
na komikitisa nyonso?

17 Yesu asalelaki mpe lolenge wanaya kokanisa na bato ntango
apesaki toli na likambo etali komitungisa. Alobaki boye: “Ba-
yanganga. . . elonaka te mpe ebukaka te, mpe ezali na esika
ya kobomba bilei te mpe na ndako ya kobomba biloko te, ata-
ko bongo Nzambe aleisaka yango. Bino boleki band�k� na mo-
tuya mosika te? Bótala ndenge bafololo lı́si ekolaka; Emonaka
mpasi te mpe etongaka elamba te. . . Bongo soki Nzambe alati-
saka matiti ya esobe ndenge wana, oyo ezali lelo mpe lobi eko-
bwakama na m�t�, akolatisa bino koleka te, bino bato ya kondi-
ma moke!” (Luka 12:24, 27, 28) Soki Yehova amibanzabanzaka
mpo na band�k� mpe bafololo, akozanga nde komibanzabanza
mpona bato oyo balingakayempe basambelakaye? Na ntembe
te, na mayele wana ya kokanisa, Yesu asimbaki mpenza mitema
ya bayoki na ye.

18 Na mosala ya kosakola, tosengeli kosalela makanisi oyo ebo-
ngi mpo na kokweisa bindimeli ya lokuta. Tosengeli mpe ko-
salela mayele ya kondimisa mpo na koteya mateya ya solo
oyo etali Yehova. (Misala 19:8; 28:23, 24) Atako bongo, tose-
ngeli nde kosalela yango na ndenge ya mind�nd�? Ezali bo-
ngo te. Liteya tozwi epai ya Yesu yango oyo: kobimisa makani-
si oyo ebongi na ndenge ya p�t�� epesaka mpenza matomba.19
Na ndakisa, ndenge nini tokoki koyanola na moto oyo alobi ete
andimelaka Nzambe te mpo amonaka ye te? Tokoki kokanisa

18, 19. Ndenge nini tokoki kokanisa na moto oyo andimelaka Nza-
mbe te mpo amonaka ye te?

na ye na ndenge makambo esalemaka. Soki tomoni likambo
moko esalemi, toyebaka ete moto moko nde asali yango. Toko-
ki koloba boye: “Soki okei na zamba moko mosika mpe kuna
okuti ndako moko batongá yango malamu mpe ezali na ebe-
le ya biloko ya kolya, okoloba mbala moko ete ezali na moto
moko oyo atongaki yango, boye te? Ndenge moko mpe, ntango
tozali komona ndenge oyo mokili ebongisamá mpe ebele ya bi-
loko ya kolya oyo ezali na mabele, tosengeli kondima ete eza-
li na Moto moko oyo asalaki yango, boye te? Biblia emonisi li-
kambo yango na maloba oyo: ‘Ndako nyonso etongamaka na
moto, kasi moto oyo azalisá biloko nyonso ezali Nzambe.’” (Ba-
ebre 3:4) Ya solo, ata tosaleli mayele nyonso ya kokanisa, moto
nyonso te nde akondima.—2 Batesaloniki 3:2.

20 Ntango tozali koteya, ezala na mosala ya kosakola to na lisa-
ngá, tokoki mpe kosalela elobeli oyo emonisi ete likambo boye

20, 21. (a) Ndenge nini tokoki kosalela elobeli oyo emonisi ete li-
kambo boye eleki oyo mosusu mpo na komonisa bizaleli mpe banze-
la ya Yehova? (b) Tokolobela nini na mokapo oyo elandi?

Salelá makanisi oyo
ekosimba motema ya moto

eleki oyo mosusu mpo na komonisa bizaleli mpe banzela ya Ye-
hova. Na ndakisa, mpo na komonisa ete liteya oyo elobaka ete
bato banyokwamaka seko na lifelo ya m�t� efingisaka mpenza
Yehova, tokoki koloba: “Tata oyo alingaka mwana na ye, akoki
nde kotya lob�k� ya mwana na m�t� mpo na kopesa ye etumbu?
Na yango, likanisi oyo ete bato banyokwamaka na lifelo ya m�t�
ezali mabe mpenza na miso ya Tata na biso ya likoló, oyo atondi
na bolingo.” (Yirimia 7:31) Mpo na kosalisa moninga mokristo
mokooyo atungisami namakanisi ayeba ete Yehova alingaka ye,
tokoki koloba: “Soki Yehova amonaka ete mok�ng�li-mboka oyo
ezali moke ezali na motuya, akozanga nde kolinga mpe komiba-
nzabanza mpo na mosambeli na ye mokomoko awa na mabe-
le, ná yo mpe lokola?” (Matai 10:29-31) Kokanisa ndenge wana,
ekosalisa biso tósimba mitema ya bato.

21 Nsima ya kotalela kaka mayele misato ya koteya oyo Yesu
asalelaki, tokoki kondima mpenza ete bapolisi wana oyo bati-
ndamaki mpo na kokanga Yesu balekisaki ndelo te ntango ba-
lobaki ete: “Naino moto moko te alobá lokola moto yango.” Na
mokapo oyo elandi, tokolobela mayele mosusu ya koteya oyo
mbala mosusu Yesu ayebanaki mingi mpo na yango: kosalela
bandakisa.

Ndenge nini okoki kolanda Yesu?
˘ Ndenge nini maloba ya Yesu ekoki kosalisa yo oyeba kopona
maloba ntango ozali kosala badiskur na lisangá?—Matai 11:25.
˘ Na ndenge nini baoyo balobaka liboso ya bato nyonso bako-
ki komekola lolenge oyo ya Yesu ya kotuna mituna?—Matai 11:
7-9.
˘ Ndenge nini okoki kosalela na mayele elobeli ya kolekisa nde-
lo ntango ozali koteya?—Matai 7:3; 19:24.
˘ Na ndenge nini mosusu okoki koteya basusu ndenge Yesu
asalaki yango?—Yoane 13:5, 14.

BAYEKOLI oyo bazali kotambola elongo na Yesu bazwi liba-
ku moko monene. Bazali koyekola epai ya Moteyi Monene ye
moko. Bazali koyoka mongongo na ye ntango azali kolimbo-
la Liloba ya Nzambe mpe koteya bango mateya kitoko ya solo.
Na ntango wana, basengeli kobatela na makanisi mpe na mite-
ma makambo kitoko oyo azali koyebisa bango; ntango ekokaki
naino te mpo maloba na ye ekomama.� Nzokande, Yesu azali
koyeisa p�t�� makambo oyo azali koteya mpo bábosana yango
te. Ndenge nini? Na ndenge na ye ya koteya, mingimingi na
ndenge na ye ya kosalela malamu bandakisa.

2 Ya solo, bato babosanaka noki te bandakisa ya mala-
mu. Moto moko oyo akomaka babuku alobaki ete bandaki-
sa “ekómisaka matoi miso” mpe “esalisaka bayoki bámona na
makanisi makambo oyo bazali koyoka.” Lokola mbala mingi
bililingi esalisaka biso tókanga malamu ntina ya makambo, ba-
ndakisa ekoki kosala ete ata makanisi oyo ezali polele te ekóma
p�t�� mpo na kokanga ntina. Bandakisa ekoki kosalisa biso tó-
kanga ntina ya maloba mpe ekoki koteya biso mateya oyo eko-
tikala na b��ng�.

3 Moteyi moko te awa na mabele ayebaki kosalela bandaki-
sa malamu lokola Yesu Kristo. Tii lelo oyo, bato babosanaka
bandakisa na ye te. Mpo na nini Yesu asalelaki mingi mayele
wanaya koteya? Nini esalaki ete bandakisa na ye ezala malamu

� Emonani ete lisolo ya liboso ya bomoi ya Yesu awa na mabele, oyo
ekomamaki na litambwisi ya elimo ya Nzambe, ezali Evanzile ya Ma-
tai, oyo ekomamaki mbula soki mwambe nsima ya liwa ya Yesu.

1-3. (a) Bayekoli oyo bazali kotambola elongo na Yesu bazwi libaku
nini ya malamu koleka, mpe ndenge nini ayeisi p�t�� makambo oyo
azali koteya mpo bábosana yango te? (b) Mpo na nini bato babosana-
ka noki te bandakisa ya malamu?

M O K A P O 1 2

“Azalaki koloba na bango te
kozanga kopesa ndakisa”



mpenza?Ndengenini tokoki koyekola kosalelamayelewanaya
koteya?

Mpo na nini Yesu azalaki koteya na bandakisa
4 Biblia epesi bantina mibale ya minene oyo mpo na ya-

ngo Yesu asalelaki bandakisa. Ya liboso, ntango azalaki kosa-
la bongo, akokisaki esakweli. Totángi boye na Matai 13:34, 35,:
“Yesu alobaki na ebele ya bato na bandakisa. Kutu, azalaki kolo-
bana bango te kozanga kopesandakisa; mpona kokokisa maka-
mbo oyo mosakoli alobaki, ete: ‘Nakofungola mon�k� na ngai
na bandakisa.’” Mosakoli oyo Matai alobeli ezali mokomi ya
Nzembo 78:2. Mokomi ya nzembo yango akomaki maloba ya-
ngo na litambwisi ya elimo ya Nzambe basi�kl� mingi liboso
ete Yesu abotama. Tótalela ndimbola na yango. Bankama ya ba-
mbula liboso, Yehova alobaki ete Masiya akoteya na bandakisa.
Na yango, Yehova asepelaka mpenza na mayele wana ya koteya.

5 Ya mibale, Yesu amonisaki ete azalaki kosalela bandakisa
mpo na koyeba mpenza baoyo mitema na bango ‘ekómaki ma-
kasi.’ (Matai 13:10-15; Yisaya 6:9, 10) Na ndenge nini bandaki-
sa na ye ekokaki komonisa polele makanisi oyo ezalaki na mi-
tema ya bato? Na bantango mosusu, azalaki kolinga ete bayoki
na ye bás�nga ye alimbolela bango makambo oyo azalaki kote-
ya mpo bákanga mpenza ntina ya maloba na ye. Bato ya komi-
kitisa bazalaki kotuna, kasi bato ya lolendo to baoyo bazalaki
kosepela te bazalaki kotuna te. (Matai 13:36;Marko 4:34)Naya-
ngo, bandakisa ya Yesu ezalaki koteya bato ya komikitisa mate-
ya ya solo, kasi bandakisa na ye ezalaki mpe kobomba mateya
ya solo mpo na baoyo bazalaki na lolendo.

6 Bandakisa ya Yesu esalisaki mpe na makambo mosusu ya
ntina. Ezalaki kolamwisa mposa ya bato, mpe kotinda bango
báyoka. Ezalaki kosepelisa bato mpekotinda bango báyoka nsa-
ngo oyo Yesu azalaki koteya. Ndenge touti komona yango, ba-
ndakisa ya Yesu esalisaki bayoki na ye bámona na makani-
si mpe bákanga ntina ya makambo oyo azalaki koteya. Lisolo

4, 5. Mpo na nini Yesu azalaki kosalela bandakisa?
6. Wapi bantina mosusu oyo Yesu asalelaki bandakisa?

Likoló ya Ngomba, ndenge ekomami na Matai 5:3–7:27, emo-
nisi malamu mpenza ndenge oyo Yesu azalaki kosalela banda-
kisa. Na lisoloyango, tokokuta maloba ya elilingi mbala koleka
50. Kanisá naino, lisolo yango ekoki kotángama na mongongo
makasi soki na miniti 20. Yango elingi koloba ete na miniti
moko, Yesu akokaki kobimisamalobaya elilingi soki 3! Ya solo,
Yesu ayebaki ete ezalaki na ntina kosalela bandakisa!

7 Lokola tolandaka Kristo, tomekolaka ndenge na ye ya kote-
ya mpe ya kosalela bandakisa. Lokola biloko ya mikemike oyo
ekómisaka bilei el�ngi, bandakisa ya malamu ekoki kosala ete
bato básepela mingi koleka na mateya na biso. Maloba ya eli-
lingi oyo eponami malamu ekoki kosalisa moto akanga ntina
ya mateya minene ya solo kozanga mind�nd�. Sikoyo, tótalela
mwa makambo oyo esalaki ete bandakisa ya Yesu ezala mala-
mu mpenza. Na nsima, tokomona ndenge oyo tokoki kosale-
la mayele wana ya koteya.

Azalaki kokokanisa makambo na ndenge ya p�t��
8 Ntango Yesu azalaki koteya, azalaki mbala mingi kokokanisa

makambo na ndenge ya p�t�� mpe na maloba ya mikuse. Kasi,
maloba yango ya p�t�� ezalaki kotinda bato bákanisa mpe eza-
laki koteya mateya ya solo ya ntina mingi na ndenge ya polele.
Na ndakisa, ntango azalaki kolendisa bayekoli na ye ete bámi-
tungisa te mpo na bamposa na bango ya mokolo na mokolo,
abendaki likebi na bango na “band�k� ya likoló” mpe na “fo-
lolo lı́si ya esobe.” Band�k� elonaka te mpe ebukaka te, mpe fo-
lolo lı́si emonaka mpasi te mpe etongaka elamba te. Kasi, Nza-
mbe amibanzabanzaka mpo na yango. Liteya ezali polele: soki
Nzambe amibanzabanzaka mpo na band�k� mpe bafololo, na
ntembe te akokokisa bamposa ya bato oyo bazali ‘kokoba kolu-
ka liboso Bokonzi.’—Matai 6:26, 28-33.

9 Yesu asalelaki mpe mingi elobeli mosusu ya nguya mpo

7. Mpo na nini tosengeli komekola ndenge oyo Yesu azalaki kosalela
bandakisa?
8, 9. Ndenge nini Yesu azalaki kokokanisa makambo na ndenge ya
p�t��, mpe nini esalaki ete maloba yango ezala malamu mpenza?

na kokokanisa makambo. Na elobeli yango, balobelaka elo-
ko moko lokola nde ezali eloko mosusu. Ata na elobeli yango
mpe, azalaki kokokanisa makambo na ndenge ya p�t��. Moko-
lo moko, ayebisaki bayekoli na ye ete: “Bozali pole ya mokili.”
Bayekoli basosolaki mbala moko elobeli yango; bayebaki ete
na maloba mpe na misala na bango, bakokaki kong�ngisa pole
ya mateya ya solo mpe kosalisa basusu bápesa Nzambe nke-
mbo. (Matai 5:14-16) Yesu asalelaki mpe maloba yango ntango
alobaki: “Bozalimungwayamabele” mpe “ngai nazali nzete ya
vinyo mpe bino bozali bitape.” (Matai 5:13; Yoane 15:5) Lole-
nge wana ya koloba ezalaka p�t��, mpe na nguya.

10 Ndenge nini okoki kosalela bandakisa ntango ozali koteya?
Ezali na ntina te osalela masolo ya milaimilai mpe ya mind�-
nd�. Luká kosalela maloba ya kokokanisa oyo ezali p�t��. Ka-
nisá ete olingi kolobela lisekwa mpe olingi komonisa ete kola-
mwisa bakufi ezali likambo ya mpasi te mpo na Yehova. Okoki
kokokanisa likambo yango na nini? Biblia esalelaka mp�ngi
mpo na liwa. Okoki koloba: “Mpo na Nzambe, kosekwisa ba-
kufi ezali p�t��, kaka ndenge tólamwisaka moto oyo alali mp�-
ngi.” (Yoane 11:11-14) Kanisá ete olingi komonisa ete bana ba-
zalaka na mposa bálinga bango mpe bámiyoka ete balingami
mpo bákola malamu. Okoki kosalela ndakisa nini? Biblia esa-
leli maloba oyo ya kokokanisa: Bana bazali “lokola mwa bitape
ya nzete ya olive” (Nzembo 128:3) Okoki koloba: “Mpo bana
bákola malamu, es�ngaka ete bálinga bango mpe bámiyoka ete
balingami, kaka ndenge nzete ezalaka na mposa ya moi mpe
mai.” Soki osaleli maloba ya kokokanisa oyo ezali p�t��, ekoza-
la mpasi te mpo bato oyo bazali koyoka yo bákanga ntina.

Azwaki yango na makambo ya
mokolo na mokolo

11 Yesu ayebaki mpenza kosalela bandakisa oyo eyokanaki na
makambo ya bomoi ya bato. Bandakisa mingi oyo asalelaki

10. Wapi mwa bandakisa oyo emonisi ndenge okoki kosalela banda-
kisa ntango ozali koteya?
11. Pesá bandakisa oyo emonisi ete Yesu azalaki kosalela bandakisa ya
makambo oyo amonaki mpenza ntango azalaki kokola na Galile.

eutaki na makambo ya mokolo na mokolo, oyo mbala mosusu
amonaki ntango azalaki kokola na Galile. Kanisá naino ntango
azalaki mwana. Mbala boni amonaki mama na ye azali konika
mbuma, kotya levire na farini, kopelisa miinda, to kok�mb�-
la ndako? (Matai 13:33; 24:41; Luka 15:8) Mbala boni amonaki
babomi-mbisi bazali kobwaka minyama na bango na Mbu ya
Galile? (Matai 13:47) Mbala boni amonaki bana bazali kosaka-
na na zando? (Matai 11:16) Na ntembe te, Yesu amonaki mpe
makambo mosusu ya mokolo na mokolo oyo alobelaki na ba-
ndakisa na ye: bato bazali kolona mboto, bato bazali kosepela
na f�ti ya libala, mpe mbumaya bilanga oyo eteli na moi.—Ma-
tai 13:3-8; 25:1-12; Marko 4:26-29.

12 Na bandakisa naye, Yesu alobelakimakambooyobayoki na
ye bayebaki malamu. Na ndakisa, abandaki lisese ya Mosama-
ria malamu na maloba oyo: “Moto moko autaki na Yerusaleme
azali kokita na Yeriko mpe akutanaki na miyibi, bab�t�laki ye
biloko nyonso, bab�taki ye, batiki ye pene na liwa.” (Luka 10:
30) Ya solo, Yesu alobelaki nzela oyo ‘euti na Yerusaleme ekiti
na Yeriko,’ mpo na komonisa likanisi na ye polele. Ntango ape-
saki lisese yango, azalaki na Yudea, oyo ezali mosika te na Yeru-
saleme; na ntembe te, bayoki na ye bayebaki nzela yango. Nze-
la yango ezalaki likama, mingimingi mpo na moto oyo azali
kosala mobembo ye moko. Nzela yango ezalaki kokatisa esobe
mpe ezalaki na bisika mingi oyo miyibi bakokaki kobombana.

13 Yesu alobelaki mpe makambo mosusu oyo bato bayeba-
ki mpo na nzela yango oyo ezalaki ‘kouta na Yerusaleme eki-
ti na Yeriko.’ Ndenge lisese yango emonisi, liboso nganga-
nzambe moko azalaki koleka na nzela yango, mpe na nsima
Molevi moko, kasi moko te na bango at�l�maki mpo na kosali-
samotoyango. (Luka 10:31, 32) Banganga-nzambe bazalaki ko-
sala na tempelo mpe Balevi bazalaki kosalisa bango. Banganga-
nzambe ná Balevi mingi bazalaki kofanda na Yeriko soki ezali
ngala na bango te ya kosala na tempelo; Yeriko ekabwanaki na

12, 13. Mpo na nini ebongaki Yesu alobela nzela oyo ‘euti na Yerusa-
leme ekiti na Yeriko’ mpo na kosalisa bayoki na ye bákanga ntina ya
lisese ya Mosamaria malamu?

Yerusaleme kaka na ntaka ya kilom�tr� 23. Na yango, bato ba-
kokaki komona bango na nzela wana. Lisusu, tósimba ete Yesu
alobaki ete moto yango ya mobembo ‘azalaki kokita,’ kasi aza-
laki komata te na nzela oyo ‘eutaki na Yerusaleme.’ Bayoki na
ye bakangaki ntina ya likambo yango. Yerusaleme ezalaki liko-
ló, Yeriko na nse. Na yango, soki moto ya mobembo ‘auti na
Yerusaleme,’ azalaki nde “kokita.”� Ezali polele ete Yesu azala-
ki kolobela likambo oyo bayoki na ye bayebaki.

14 Ntango tozali kosalela bandakisa, biso mpe tosengeli kolo-
bela makambo oyo bayoki na biso bayebi. Wapi mwa maka-
mbo oyo etali bayoki na biso, oyo ekoki kosalisa biso tóye-
ba kopona bandakisa? Ekoki kozala mbula ya moto,
libota to esika moto akolá, mpe mosala na ye. Na
ndakisa, moto oyo afandi esi-
ka basalakamosalaya bilanga

� Yesu alobaki mpe ete nganga-
nzambe ná Molevi bazalaki ‘kou-
ta na Yerusaleme,’ elingi koloba,
bautaki na tempelo. Na yango,
moto moko te akokaki kolongi-
sa bango mpe koloba ete baboya-
ki kosimba moto wana oyo emo-
nanaki ete akufi noki te bákóma
mbindo mpo na mwa ntango,
mpe na bongo bákoka te kosa-
la na tempelo.—Balevi 21:1; Mitá-
ngo 19:16.

14. Ntango tozali kosalela ba-
ndakisa, ndenge nini tokoki ko-
mitya na esika ya bayoki na biso?

Yesu asalelaki band�k� mpe
bafololo mpo na komonisa

bolingo ya Nzambe



akoyeba mbala moko ndakisa oyo elobeli mosala yango koleka
moto oyo afandi na engumba moko monene. Bomoi ya moko-
lo na mokolo mpe misala ya bayoki na biso, bana na bango,
ndako na bango, masano na bango, mpe bilei na bango ekoki
kosalisa biso tópona bandakisa oyo ebongi.

Azalaki kolobela bozalisi na bandakisa na ye
15 Bandakisamingi oyo Yesu asalelaki emonisi ete ayebaki ma-

lamu biloko oyo ezalisamá, na ndakisa banzete, banyama, mpe
bileko. (Matai 16:2, 3; Luka 12:24, 27) Azwaki boyebi yango
wapi? Ntango azalaki kokola na Galile, azwaki mpenza maba-
ku mingi ya kotala biloko oyo ezalisamá. Likambo eleki ntina,
Yesu azali “mwana ya liboso na biloko nyonso oyo ezalisamá,”
mpe ntango Yehova azalaki kosala biloko nyonso, asalelaki ye
lokola “mosali ya mayele.” (Bakolose 1:15, 16; Masese 8:30, 31)
Tokoki nde kokamwa soki Yesu ayebaki malamu mpenza bilo-
ko oyo ezalisamá? Tótala ndenge asalelaki malamu mpenza bo-
yebi yango.

16 Tóbosana te ete Yesu alobaki ete azali “mobateli ya mpa-
te oyo aleki malamu” mpe bayekoli na ye bazali “bampate.”
Maloba ya Yesu emonisi ete ayebaki malamu ndenge bampate
ezalaka. Ayebaki ete boyokani makasi ezalaka kati na babateli
ya mpate mpe bampate na bango. Amonaki ete banyamawana
ya botosi endimaka ete bátambwisa yango mpe elandaka mpe-
nza mobateli na yango. Mpo na nini bampate elandaka mo-
bateli na yango? Yesu alobaki ete: “Mpo eyebi mongongo na
ye.” (Yoane 10:2-4, 11) Bampate eyebaka mpenza mongongo
ya mobateli na yango?

17 Na kotalela makambo oyo ye moko amonaki, George
A. Smith akomaki na buku na ye (The Historical Geography of
the Holy Land), ete: “Na bantango mosusu, tolekisaki bopemi
na biso ya midi pembeni ya mabulu ya mai na Yudea epai ba-

15. Mpo na nini tokoki kokamwa te ndenge Yesu ayebaki malamu
mpenza biloko oyo ezalisamá?
16, 17. (a) Nini emonisi ete Yesu ayebaki malamu ndenge bampate
ezalaka? (b) Ndakisa nini emonisi ete bampate eyokaka mpenza mo-
ngongo ya mobateli na yango?

“YAK
´
A, LAND

´
A NGAI”124



bateli misato to minei ya mpate bayaki ná bitonga na bango.
Bampate nyonso esanganaki esika moko, mpe tozalaki komitu-
na ndenge nini mobateli mokomoko akoyeba lisusu bampate
na ye. Kasi, ntango bampate esilaki kom�la mai mpe kosakana,
babateli bakendaki moto na moto na ngámbo na ye na lobwa-
ku mpe babandaki kobenga bampate, moto na moto na ebe-
ngeli na ye; mpe bampate ya moto na moto ezalaki kotika ba-
mpate mosusu mpe kolanda mobateli na yango, mpe ezalaki
kokabwana mpenza kaka ndenge eyaki.” Yango ezalaki ndaki-
sa malamu mpenza oyo Yesu asalelaki mpo na komonisa pole-
le likambo oyo alingaki kolobela: soki tondimi mpe totosi ma-
teya na ye, mpe soki tolandi litambwisi na ye, tokobatelama na
“mobateli ya bampate oyo aleki malamu.”

18 Ndenge nini tokoki koyeba kosalela bandakisa oyo euti na
biloko oyo ezalisamá? Tokoki kosalela bizaleli mosusu ya ba-
nyama mpo na kokokanisa makambo na ndenge ya p�t��
mpe ya malamu. Epai wapi tokoki kozwa makambo etali bilo-
ko oyo Yehova azalisá? Biblia elobelaka mingi banyama ndenge
na ndenge, mpe esalelaka bizaleli ya banyama na bandakisa.

18. Epai wapi tokoki kozwa makambo etali biloko oyo Yehova azalisá?

Biblia ekokanisaka moto ya mbangu na mboloko to nkoi, moto
ya ek�ng� na nyoka, mpe moto oyo azangi mbeba na ebenga.�
(1 Ntango 12:8; Habakuku 1:8; Matai 10:16) Tokoki mpe ko-
zwa makambo mosusu na Lin�́ngi ya Mos�nz�li, mpe Lamuká!,
ata mpe na masolo mpe bavideo oyo ezali na motó ya likambo
“Ebimá yango moko?” oyo ezali na jw.org. Okoki koyeba maka-
mbo mingi soki ozali kotala ndenge mikanda yango esalelaka
bandakisa ya p�t�� oyo euti na biloko mingi oyo Yehova azalisá.

Azwaki yango na makambo oyo
bato bamesaná na yango

19 Bandakisa ya malamu ekoki kouta na makambo oyo bato
bamesaná kosala. Mokolo moko, Yesu alobelaki likambo moko
oyo eutaki kosalemampona komonisa lokutaya liteya oyo elo-
baka ete likama ekómelaka kaka bato oyo babongi na yango.
Alobaki boye: “Bato 18 oyo ndako molai ya Siloame ekwelaki
mpe ebomaki, bokanisi ete bazalaki na ngambo monene kole-
ka bato mosusu nyonso oyo bafandaka na Yerusaleme?” (Luka
13:4) Ya solo, soki bato wana 18 bakufaki, ezalaki te mpo basa-
laki lisumu moko boye oyo etindaki Nzambe asilikela bango.
Kasi liwa ya ns�m� oyo bakufaki, ezali mpo “ntango ná maka-
mbo oyo ekanami te” ekómelaki bango. (Mosakoli 9:11) Na ya-
ngo, Yesu akweisaki liteya wana ya lokuta na ndenge alobelaki
likambo moko oyo bayoki na ye bayebaki malamu.

20 Ndenge nini tokoki kosalela bandakisa ya makambo ya mo-
kolo na mokolo mpe oyo bato bamesaná na yango ntango to-
zali koteya? Kanisá ete olingi kolobela ndenge oyo esakweli ya
Yesu oyo etali elembo ya kozala na ye ezali kokokisama. (Matai
24:3-14) Okoki kolobela makambo oyo ezali koleka na mokili,

� Mpo na koyeba maloba nyonso ya elilingi oyo Biblia esaleli mpo
na kolobela bizaleli ya banyama, talá buku

´
Etude perspicace des

´
Ecritu-

res Volimi 1, nkasa 306, mpe 308, ebimisami na Batatoli ya Yehova.

19, 20. (a) Ndenge nini Yesu asalelaki likambo moko oyo eutaki ko-
salema mpo na komonisa lokuta ya liteya moko? (b) Ntango tozali ko-
teya, ndenge nini tokoki kosalela bandakisa ya makambo ya mokolo
na mokolo mpe oyo bato bamesaná na yango?

na ndakisa bitumba, nzala, to koningana ya mabele mpo na ko-
monisa ete likambo mokomoko ya elembo yango ezali kokoki-
sama. To kanisá ete olingi kosalela ndakisa moko mpo na ko-
monisa mbongwana oyo moto asengeli kosala mpo na kolata
bomoto ya sika. (Baefese 4:20-24) Okoki kozwa ndakisa yango
wapi? Okoki kotalela makambo ndenge na ndenge ya bomoi
ya bandeko na biso bakristo, to okoki kosalela moko ya banda-
kisa oyo ezali na mikanda ya Batatoli ya Yehova. Okoki kozwa
bandakisa mosusu na masolo: “Biblia ebongolaka bato” na site
jw.org.

21 Ya solo, Yesu azalaki mpenza Moteyi Monene! Ndenge to-
moni yango na eteni oyo, “koteya mpe kosakola nsango ma-
lamu” ezalaki mosala na ye ya libosoliboso. (Matai 4:23) Ezali
mpe mosala na biso ya libosoliboso. Kozala moteyi ya malamu
ememelaka moto matomba mingi. Ntango tozali koteya, toza-
li kopesa bato eloko,mpe yango epesaka esengo. (Misala 20:35)
Esengo yango eutaka na koyeba ete tozali kopesa basusu eloko
moko ya motuya mpenza mpe oyo eumelaka seko, elingi kolo-
ba mateya ya solo oyo etali Yehova. Lisusu, tokozala mpe na
esengomingi ya koyeba ete tozali kolanda ndakisaya Yesu, Mo-
teyi oyo alekaki bateyi nyonso awa na mabele.

21. Matomba nini moto azwaka soki azali moteyi malamu ya Liloba
ya Nzambe?

Ndenge nini okoki kolanda Yesu?
˘ Makambo nini etali biloko ezalisamá oyo Yesu asalelaki na
bandakisa na ye, mpe ndenge nini okoki kosalela bandakisa
ya ndenge wana?—Matai 13:24-32.
˘ Ndenge nini Yesu asalelaki ndakisa ya p�t�� mpo na koteya
likambo moko ya ntina, mpe yango eteyi yo nini?—Matai 18:
12-14.
˘ Makambo nini ya mokolo na mokolo Yesu alobelaki na ma-
teya na ye, mpe ndenge nini ndakisa na ye ekoki kosalisa yo
oyeba kopona bandakisa?—Luka 11:5-8; 12:6.

E T E N I 3

“BOLINGO OYO KRISTO
AZALI NA YANGO EMEMISI

BISO MOKUMBA”
Nini etindaka biso tókoba kolanda Yesu?
Ntoma Paulo apesi eyano: “Bolingo oyo

Kristo azali na yango ememisi biso mokumba.”
(2 Bakorinti 5:14) Na eteni oyo, tokoyekola boli-
ngo oyo Yesu azali na yango mpo na Yehova, mpo
na bato, mpe mpo na mokomoko na biso. Boli-
ngo yango ezali mpenza komemisa biso moku-
mba. Esimbaka mitema na biso, mpe etindaka
biso tósala eloko, tókola na oyo etali kolanda

ndakisa ya Nkolo na biso.

MOBALI moko mobange azindisi ekomeli na ye na mai ya mo-
kanda, makambo mingi oyo eleká eyeli ye na motó. Nkombo na
ye Yoane, mpe azali ntoma ya nsuka ya Yesu Kristo oyo atikali na
bomoi. Sikoyo Yoane akómi na mbula pene na 100; azali koka-
nisa makambo oyo esalemaki na mpokwa oyo abosanaka te esili
koleka sokimbula 70, elingi koloba,mpokwaoyoyená bantoma
mosusu balekisaki elongo na Yesu liboso akufa. Elimo santu ya
Nzambe ekosalisa Yoane akanisa makambo oyo eleká mpe ako-
ma yango ndenge esalemaki.

2 Na mpokwa yango, Yesu amonisaki polele ete mosika te ako-
bomama.KakaYoanende amonisintinaoyoYesu alobaki ete ba-
kobomaye na ndenge ya ns�m�: “Mpo mokili eyeba ete ngai na-
lingaka Tata, nazali kosala kaka ndenge Tata apesi ngai mitindo
ete nasala. Bót�l�ma, tólongwa awa.”—Yoane 14:31.

3 “Ngai nalingaka Tata.” Yango nde likamboya ntina mingi ko-
leka mpo na Yesu. Azongelaki te maloba wana mbala na mbala.
Na lisolo ya Biblia, kaka na Yoane 14:31 nde esika Yesu alobeli
polele bolingo oyo azali na yango mpo na Tata na ye. Asukaki
kaka na koloba te, kasi akokisaki mpe maloba yango. Mpe aza-
laki komonisa bolingo yango mpo na Yehova mokolo na mo-
kolo. Mpiko ya Yesu, botosi na ye, mpe ezaleli na ye ya koyika
mpiko emonisaki bolingo oyo azalaki na yango mpo na Nza-
mbe. Bolingo yango nde etindaki ye amipesa mobimba na mo-
sala na ye.

4 Lelo oyo, ntango bato balobelaka bolingo, bakanisaka na

1, 2. Likambo nini ntoma Yoane amonisi oyo esalemaki na mpokwa
ya nsuka oyo bantoma balekisaki elongo na Yesu?
3. Ndenge nini Yesu amonisaki ete azalaki kolinga Tata na ye?
4, 5. Biblia ezali kolendisa bolingo ya ndenge nini, mpe tokoki ko-
loba nini mpo na bolingo oyo Yesu azalaki na yango mpo na Ye-
hova?

M O K A P O 1 3

bolingo oyo bato balobelaka na maloba ya nt�ki to oyo baye-
mbaka na banzembo, to mbala mosusu na makambo ya mpa-
mbampamba oyo elobelaka lolango. Biblia mpe elobelaka lola-
ngo, kasi na ndenge ya lokumu koleka ndenge oyo balobelaka
yango lelo. (Masese 5:15-21) Nzokande, Liloba ya Nzambe elo-
belaka mingi motindo mosusu ya bolingo. Bolingo yango ezali
te mayoki ya mpamba to bilingela; ezali mpe te bolingo oyo eza-
ngi mayoki, oyo elobelami na mayele ya filozofi. Bolingo yango
etalelaka motema ná makanisi. Bolingo ya ndenge wana eutaka
na motema, etambwisami mpe eyokani na mitinda oyo ebongi,
mpe emonisamaka na misala ya malamu. Yango ezali eloko ya
mpambampamba te. Liloba ya Nzambe elobi: “Bolingo esilaka
soki moke te.”—1 Bakorinti 13:8.

5 Ezali na moto moko te oyo alingá Yehova koleka Yesu. Moto
moko te alekaki Yesu na oyo etali kotosa maloba oyo ye moko
abengaki mobeko oyo eleki monene na mibeko nyonso ya Nza-
mbe: “Osengeli kolinga Yehova Nzambe nayo na motema na yo
mobimba, na molimo na yo mobimba, na makanisi na yo nyo-
nso, mpe na makasi na yo nyonso.” (Marko 12:30) Ndenge nini
Yesu akómaki na bolingo ya ndenge wana? Ndenge nini abate-
laki makasi bolingo na ye mpo na Nzambe ntango azalaki awa
na mabele? Mpe ndenge nini tokoki komekola ye?

Bolingo oyo eumelá mingi
mpe ya makasi koleka

6 Osilá kosala mosala ná moninga moko boye mpe komona
ete boyokani na bino mibale ekómaki makasi mpo na mosala
yango? Soki ezali bongo, yango ekoki kosalisa yo oyeba moti-
ndo ya bolingo oyo ezalaki kati na Yehova mpe Mwana na ye se
moko oyo abotamaki. Tolobeli mbala mingi Masese 8:30, kasi si-
koyo tótalela malamumalamu bav�rs� oyo ezali liboso mpe nsi-
ma nayango. Kobandav�rs� 22 tii 31, balobeli bwanya oyo emo-
nisami lokola moto. Ndenge nini toyebi ete maloba wana etaleli
Mwana ya Nzambe?

6, 7. Ndenge nini toyebi ete Masese 8:22-31 elobeli Mwana ya Nza-
mbe, kasi te bwanya oyo tozalaka na yango?

7 Na v�rs� 22, bwanya elobi: “Yehova asalaki ngai ebandeli ya
mosala na ye, mosala na ye ya liboso na misala na ye ya kala-
kala.” Awa ezali te bwanya oyo tozalaka na yango, mpo ezaleli
yango ‘basalaki’ yango te, kasi ezali nde eloko mosusu. Yango
ekokaki kozala na ebandeli te mpo Yehova azalaka banda kala
mpe azali ntango nyonso na bwanya. (Nzembo 90:2) Nzoka-
nde,MwanayaNzambe azalaki “mwanaya libosonabilokonyo-
nso oyo ezalisamá.” Asalemaki, to azalisamaki; azalaki mosala
ya liboso na misala nyonso oyo Yehova asalaki. (Bakolose 1:15)
Mwana azalaki liboso mabele mpe likoló ezala, ndenge Masese
emonisi yango. Mpe lokola azali Liloba, Molobeli ya Nzambe,
azalaki bwanya mpenza ya Nzambe na ndenge ya kokoka.—Yoa-
ne 1:1.

8 Mosala nini Mwana azalaki kosala na boumeli ya ntango nyo-
nso wana liboso aya awa na mabele? V�rs� 30 eyebisi biso ete
azalaki pembeni ya Nzambe lokola “mosali ya mayele.” Yango
elingi koloba nini? Bakolose 1:16 elimboli ete: “Na nzela na ye
biloko mosusu nyonso ezalisamaki na likoló mpe na mabele. . .
Biloko mosusu nyonso ezalisamaki na nzela na ye mpe mpo na
ye.” Na yango, Yehova, Mozalisi, asalelaki Mwana na ye, Mosa-
li ya Mayele, mpo na kozalisa biloko mosusu, elingi koloba bi-
kelamu ya elimo na likoló, mol�́ng�́ monene oyo emonanaka,
mabele ná mitindo ndenge na ndenge ya banzete ná banyama
oyo ezali kokamwisa, mpo na kosukisa na eloko oyo eleki bilo-
ko nyonso awa na mabele: bato. Na makambo mosusu, tokoki
kokokanisa boyokani wana kati na Tata ná Mwana na boyokani
oyo ezalaka kati na moto oyo azali na mayele ya kosala plan ná
motongi-ndako, oyo akolanda plan ya moto yango ya mayele.
Ntango tozali kokamwa na komona biloko oyo ezalisamá, toza-
li mpenza nde kokumisa Moto oyo aleki na mayele. (Nzembo
19:1) Nzokande, yango etindi mpe biso tókanisa boyokani oyo
eumelá mpe ya esengo oyo ezalaki kati na Mozalisi ná ‘mosali
na ye ya mayele.’

8. Mosala nini Mwana azalaki kosala liboso ete aya awa na mabele,
mpe tokoki kokokanisa na nini ntango tozali kosepela na biloko oyo
ezalisamá?

9 Ntango bato mibale ya kozanga kokoka bazali kosala elongo,
matata ezangaka te na bantango mosusu. Kasi ezali bongo te
mpo na Yehova ná Mwana na ye! Mwana asalaki ebele ya ba-
mbula elongo na Tata na ye mpe ndenge v�rs� elobi yango, aza-
laki “kosepela libosonayentangonyonso.” (Masese 8:30) ��, ase-
pelaki kozala elongo na Tata na ye, mpe Tata asepelaki kozala
elongonaye. Ya solo mpenza, Mwana amekolaki bizaleli ya Nza-
mbe, yango wana akómaki mpenza lokola Tata na ye. Na yango,
tokokamwa te na komona ete bolingo kati na Tata ná Mwana
ezalaki mpenza makasi! Ebongi mpenza tóbenga yango bolingo
oyo eumelá mingi mpe ya makasi koleka na mol�́ng�́ mobimba.

10 Kasi, yango ekoki kolimbola nini mpo na biso? Mbala mosu-
su okokanisa ete okoki te kokóma na bolingo ya ndenge wana
mpo na Yehova. Ezali solo ete moko te kati na biso akoki kokó-
mana esikaya lokumuoyoMwanayaNzambe azalaki nayango.
Atako bongo, biso mpe tozali na libaku moko monene. Kobosa-
na te ete Yesu akómaki na boyokani makasi na Tata na ye ntango
azalaki kosala elongo na Ye. Na bolingo nyonso, Yehova apesi
biso libaku ya kozala ‘bato oyo bazali kosala elongo na ye.’ (1 Ba-
korinti 3:9) Lokola tozali kolanda ndakisa ya Yesu na mosala ya
kosakola, tosengeli koyeba ete tozali bato oyo bazali kosala elo-
ngo na Nzambe. Na yango, bolingo oyo esangisi biso ná Yehova
ezali kokóma se makasi. Yango ezali libaku moko monene kole-
ka, boye te?

Ndenge oyo Yesu abatelaki bolingo
na ye makasi mpo na Yehova

11 Na makambo mingi, ebongi tótalela bolingo lokola eloko
oyo tosengeli kokolisa na motemana biso. Lokola fololo oyo eza-

9, 10. (a) Nini esalaki ete bolingo kati na Yehova ná Mwana na ye
ezala makasi? (b) Nini ekoki kosala ete bolingo kati na yo ná Tata na
yo ya likoló ezala makasi?
11-13. (a) Mpo na nini ebongi tókolisa bolingo, mpe ndenge nini
Yesu abatelaki makasi bolingo na ye mpo na Yehova ntango azalaki
elenge? (b) Ndenge nini Mwana ya Nzambe amonisaki mposa na ye
ya koyekola epai ya Yehova, liboso aya awa na mabele mpe ntango
azalaki awa na mabele?

li na lopango, bolingo esengeli koleisama mpe kobatelama mpo
ekola mpe ebota mbuma. Soki ebatelami te mpe eleisami mala-
mu te, ekoki kol�mba mpe kokufa. Yesu atalelaki bolingo na ye
mpo na Yehova na lis�ki te. Abatelaki yango makasi mpe ebo-
taki mbuma ntango azalaki awa na mabele. Tótala ndenge asa-
laki.

12 Tókanisa lisusu oyo esalemaki wana Yesu azalaki naino ele-
nge, ntango alobaki na molende nyonso na tempelo na Yeru-
saleme. Kanisá maloba oyo alobaki epai ya baboti na ye oyo
bakómaki motema likoló: “Mpo na nini bozalaki koluka ngai?
Boyebaki te ete nasengeli kozala na ndako ya Tata na ngai?”
(Luka 2:49) Emonani ete ntango azalaki elenge, Yesu akanisaki
naino lisusu te bomoi oyo azalaki na yango na likoló liboso aya
awa na mabele. Atako bongo, bolingo na ye mpo na Tata na ye,
Yehova, ezalaki kaka makasi. Ayebaki ete bolingo yango esenge-
li komonana na makambo ya losambo. Na yango mpo na Yesu,
esika eleki malamu oyo asengelaki kozala, ezalaki nde na tempe-
lo, epai bato bazalaki koya mpo na kosambela Yehova. Azala-
ki kosepela mingi kozala kuna mpe ezalaki mpasi mpo alongwa
kuna. Lisusu, ntango azalaki na tempelo, azalaki kaka te kotala
makambo na miso. Azalaki kosepela makasi koyekola makambo
etali Yehova mpe azalaki kolobela makambo oyo ayebaki. Aba-
ndaki kosala bongo liboso kutu akokisa mbula 12, mpe akobaki
kosala bongo ata na nsima.

13 Liboso aya awa na mabele, Mwana ayekolaki na molende
epai ya Tata na ye. Esakweli oyo ekomami na Yisaya 50:4-6 emo-
nisi ete Yehova ateyaki Mwana na ye malako ya ntina mingi
mpo na mokumba na ye ya Masiya. Atako Yesu ayekolaki ete ko-
zala Masiya ekozala likambo ya p�t�� te, azalaki kaka na esengo
ya koyekola makambo nyonso oyo akokaki mpo na Yehova. Na
nsima, ntango Yesu ayaki awa na mabele mpe ntango akómaki
mokóló, azalaki mpe kosepela kokende na ndako ya Tata na ye,
mpe kosambela Yehova elongo na basusu mpe kolobela maka-
mbo etali Tata na ye. Na yango, Biblia elobi ete Yesu azalaki ko-
kende mbala na mbala na tempelo mpe na sinagoga. (Luka 4:
16; 19:47) Soki tolingi ete bolingo na biso mpo na Yehova ekoba

kozala ntango nyonso makasi, tosengeli kozala ntango nyonso
na mposa makasi ya koyangana na makita ya bokristo, epai to-
sambelaka Yehova mpe tokolisaka boyebi mpe bot�ndi na biso
mpo na ye.

14 Lisusu, Yesu abatelaki makasi bolingo na ye mpo na Yehova
na ndenge azalaki kobondela mbala na mbala. Atako azalaki na
boboto mpe azalaki kolinga kozala elongo na bato, na bantango
mosusu amonaki malamu azala ye moko. Na ndakisa, Luka 5:16
elobi: “Mbala mingi azalaki kokende na esobe mpo na kobonde-
la.” Ndenge moko mpe, Matai 14:23 elobi: “Nsima ya kozongisa
ebele ya bato wana, amataki na ngomba kaka ye moko mpo na
kobondela. Ntango butu eyaki, azalaki kuna, kaka ye moko.” Na
mabaku wana mpe na mabaku mosusu, Yesu alukaki kozala ye
moko, mpo na kokima bato te to koboya kozala na bango, kasi
nde mpo asepelaki kozala ye moko ná Yehova, kosolola na mo-
tema moko na Tata na ye na nzela ya libondeli.

15 Ntango azalaki kobondela, Yesu azalaki mbala mosusu kosa-
lela elobeli “Aba, Tata.” (Marko 14:36) Na ntango ya Yesu, “Aba”
ezalaki liloba ya bolingo oyo bamesanaki kosalela na libota mpo
na “tata”. Mbala mingi, yango ezalaki moko ya maloba ya libo-
so oyo mwana moke abandaki koyekola koloba. Kasi ezalaki elo-
beli moko ya limemya. Atako liloba yango emonisaki boyoka-
ni oyo Mwana azalaki na yango ntango azali koloba na Tata na
ye ya bolingo, yango emonisaki mpe limemya makasi oyo Yesu
azalaki na yango mpo na bokonzi ya Tata na ye Yehova. Boyo-
kani mpe limemya yango ezali na mabondeli ya Yesu oyo eko-
mamá. Na ndakisa, Yoane mokapo 17, elobeli libondeli ya molai
mpeoyo Yesu asalaki yango na motema naye mobimba na butu
ya nsuka liboso báboma ye. Ya solo, ebongi tóyekola libondeli
yango mpe tobondelaka lokola Yesu. Kasi yango elingi koloba
te ete tosengeli kozongelaka maloba ya Yesu, kasi nde kobonde-
la Tata na biso na motema mobimba mbala nyonso oyo tozwi

14, 15. (a) Mpo na nini Yesu azalaki koluka kozala ye moko? (b) Nde-
nge nini mabondeli ya Yesu emonisaki boyokani mpe limemya oyo
azalaki na yango mpo na Tata na ye?

“Amataki na ngomba kaka ye moko kobondela”

libaku ya kosala yango. Soki tosali bongo, bolingo na biso mpo
na ye ekokola mpe ekokóma makasi.

16 Ndenge tomonaki yango liboso, Yesu azongelaki te mbala na
mbala maloba: “Nalingaka Tata.” Nzokande, mbala mingi azala-
ki kolobela bolingo na ye mpo na Tata na ye. Ndenge nini? Yesu
ye moko alobaki: “Nazali kosanzola yo liboso ya bato nyonso, Tata,
Nkolo ya likoló mpe ya mabele.” (Matai 11:25) Ntango toyekola-
ki Eteni 2 ya buku oyo, tomonaki ete Yesu asepelaki kosanzola
Tata na ye na ndenge asalisaki bato báyeba Ye. Na ndakisa, ako-
kanisaki Yehova na tata oyo andimaki mpenza kolimbisa mwana
naye oyo abungaki nzela. Tata yango azalaki kozela mwana na ye
oyo abongolaki motema aya, mpe ntango amonaki ye na mosi-
ka, apotaki mbangu mpo na kokutana na ye mpe ayambaki ye.
(Luka 15:20) Moto nyonso oyo atángi mokapo oyo akosepela na
ndenge oyo Yesu alobeli bolingo mpe bolimbisi ya Yehova!

17 Mbala mingi Yesu azalaki kosanzola Tata na ye mpo na boka-
bi na Ye. Asalelaki ndakisa ya baboti oyo bazali bato ya kozanga
kokoka mpo na kondimisa biso ete Tata na biso akopesa biso eli-
mo santu oyo tozali na mposa na yango. (Luka 11:13) Yesu alo-
belaki mpe elikya ya bomoi ya seko oyo Tata apesi biso. Mbala
mingi, Yesu alobelaki mpe elikya oyo azalaki na yango ya kozo-
nga pene ya Tata na ye na likoló. (Yoane 14:28; 17:5) Ayebisaki
bayekoli na ye elikya oyo Yehova apesi “etonga moke” ya Kristo,
elingi koloba elikya ya kofanda na likoló mpe ya koyangela elo-
ngo na Mokonzi Masiya. (Luka 12:32; Yoane 14:2) Mpe ayebisa-
ki mosali-mabe oyo azalaki pene na ye likoló ya nzete ya mpasi
ete akoki kozala na elikya ya kozala lisusu na bomoi na Paradi-
so. (Luka 23:43) Kolobela bokabi monene ya Tata na ye ndenge
wana esalisaki Yesu abatela bolingo na ye makasi mpo na Yeho-
va. Bato mingi oyo balandaka Kristo bamoni ete bolingo na ba-
ngo mpo na Yehova mpe kondima na bango epai na ye ekóma-
ka makasi ntango balobelaka ye mpe elikya oyo apesi mpo na
baoyo balingaka ye.

16, 17. (a) Ndenge nini Yesu azalaki kolobela bolingo oyo azalaki na
yango mpo na Tata na ye? (b) Ndenge nini Yesu amonisaki bokabi ya
Tata na ye?

Okomekola bolingo ya Yesu mpo na Yehova?
18 Na nyonso oyo tosengeli kosala mpo na kolanda Yesu, lika-

mbo eleki ntina yango oyo: Kolinga Yehova na motema na biso
mobimba, na molimo na biso mobimba, na makanisi na biso
nyonso mpe na makasi na biso nyonso. (Luka 10:27) Tomonisa-
ka bolingo yango kaka te na ndenge oyo tomiyokaka, kasi nde na
misala na biso. Yesu asukaki te na kolinga Tata na ye kaka na mo-
tema, to kakana koloba ete: “Ngai nalingaka Tata.”Alobaki: “Mpo
mokili eyeba ete ngai nalingaka Tata, nazali kosala kaka ndenge
Tata apesi ngai mitindo ete nasala.” (Yoane 14:31) Satana abimi-
saki efundeli oyo ete moto ata moko te akosalela Yehova na boli-
ngo ya solosolo. (Yobo 2:4, 5) Mpo na kopesa eyano ya malamu
koleka na maloba wana ya lokuta ya Satana, na mpiko nyonso
Yesu asalaki oyo esengeli mpe amonisaki polele na mokili ete ali-
ngaki mpenza Tata na ye. Kutu botosi na ye etindaki ye tii na ko-
pesa bomoi naye. Okolanda Yesu? Okomonisa bato ya mokili na
nzela ya etamboli na yo ete olingaka mpenza Yehova Nzambe?

19 Tokelamaki na mposa makasi ya kozala penepene na Nza-
mbe mpe ya komonisela ye bolingo na biso. Yango wana, Yeho-
va abongisá ndenge ya kosambela ye mpo bolingo na biso mpo
na Tata na biso ekola mpe ekóma makasi. Ntango ozali na ma-
kita ya bokristo, kobosana te ete oyei wana mpo na kosambela
Nzambe na yo. Losambo yango esangisi mabondeli oyo euti na
motema, koyemba nzemboya masanzoli, koyoka na likebi, mpe
kopesa biyano soki likoki ezali. Makita yango epesaka mpe yo li-
baku ya kolendisa baninga na yo bakristo. (Baebre 10:24, 25) Ko-
sambela Yehova p�s� na p�s� na makita ya bokristo ekosalisa yo
mpobolingonayomponaNzambe ekóma lisusumakasimingi.

20 Ezali mpe bongo na oyo etali boyekoli ya moto ye moko,
komanyola, mpe kobondela. Yebá ete bibongiseli wana epesaka
moto libaku ya kozala ye moko elongo na Yehova. Ntango ozali

18. Likambo nini ya ntina mingi koleka tosengeli kosala mpo na ko-
landa Yesu, mpe mpo na nini?
19, 20. (a) Mpo na bantina nini toyanganaka mbala na mbala na
makita ya bokristo? (b) Ndenge nini tosengeli kotalela boyekoli na
biso moko, komanyola, mpe kobondela?

koyekola Liloba ya Nzambe mpe komanyola yango, Yehova aza-
li koyebisa yo makanisi na ye mpe ndenge oyo amiyokaka. Nta-
ngo ozali kobondela, ozali kofungwela ye motema na yo. Kobo-
sana te ete kobondela esuki kaka te na kos�nga Nzambe eloko.
Kobondela ezali mpe libaku ya kopesa Yehova mat�ndi mpo na
mapamboli oyo ozwi mpe kosanzola ye mpo na misala na ye ya
kokamwa. (Nzembo 146:1) Lisusu, kosanzola Yehova na esengo
mpe na nsai liboso ya bato nyonso ezali lolenge ya malamu ko-
leka ya kopesa Yehova mat�ndi mpe komonisa ete olingaka ye.

21 Tosengeli kolinga Nzambe mpo tózala na esengo ya libela.
Soki Adama ná Eva balingaki Yehova, bango mpe basengelaki
kozala na esengo ya libela. Yango nde eloko ya ntina mingi ko-
leka oyo osengeli na yango mpo na kolonga makambo nyonso
oyo ekoki komeka kondima na yo, kolonga mas�nginya nyonso,
mpe koyika mpiko na komekama ndenge na ndenge. Yango nde
esengeli mpo moto alanda Yesu. Ya solo, bolingo mpo na Nza-
mbe ekangani mpena bolingompo namozalani. (1 Yoane 4:20)
Na mikapo oyo ekolanda, tokomona ndenge oyo Yesu amonisa-
ki bolingo na ye mpo na bato. Na mokapo oyo elandi, tokomo-
na ntina oyo bato mingi bazalaki kosepela koya epai ya Yesu.

21. Mpo na nini bolingo mpo na Yehova ezali na ntina mingi, mpe
tokolobela nini na mikapo oyo ekolanda?

Ndenge nini okoki kolanda Yesu?
˘ Ntango tozali kobondela, ndenge nini tokoki komonisa ete to-
tyelaka Yehova motema ndenge Yesu asalaki?—Yoane 11:41, 42;
Baebre 11:6.
˘ Ndenge nini tokomonisa ete tolingaka mpenza Yehova na lo-
lenge oyo tosalelaka nkombo na ye?—Yoane 17:6-8.
˘ Mpo na nini kolinga Yehova es�ngi ete tómekola Yesu na lika-
mbo etali kokabwana na mokili?—Yoane 17:14-16; Yakobo 4:8.
˘ Ndenge nini tokoki kosalela toli ya Yesu mpo bolingo na biso
mpo na Yehova ezala ntango nyonso makasi?—Emoniseli 2:1-5.

YESU ayebi ete nsuka ya bomoi na ye awa na mabele ekómi mpe-
nza pene. Atikali kaka na mwa bap�s�, kasi makambo ya kosala
ezali naino mingi! Azali kosakola elongo na bantoma na ye na Pe-
rea, etúká oyo ezali na �sti ya Ebale Yordani. Bazali kosakola nze-
lanzela wana bazali kokende na ngámbo ya sudi na Yerusaleme,
epai makambo ekoya ndongo ntango Yesu akosala Elekeli na ye
ya nsuka.

2 Ntango Yesu asilisi lisolo na ye ya benda bika ná bakambi mo-
susu ya lingomba, mwa yikiyiki ebimi. Bato bazali komema bana
na bango mpo bámona ye. Emonani ete bana yango bazali na
mbula ekeseni, mpamba te Marko alobeli bango kaka na maloba
oyo asalelaki liboso mpo na kolobela mwana moke ya mbula 12,
nzokande Luka asaleli liloba oyo ekoki kobongolama na “bana ya
mike.” (Luka 18:15; Marko 5:41, 42; 10:13) Ndenge toyebi yango,
esika nyonso oyo bana bazali, mbala mingi mak�l�l� mpe mobu-
lu ezangaka te. Bayekoli ya Yesu bapameli baboti, mpo mbala mo-
susu bakanisi ete Nkolo azali na makambo mingi ya kosala, ako-
zwa ntango te ya kotyela bana likebi. Yesu asali nini?

3 Ntango Yesu amoni bongo, asiliki. Asilikeli nani? Bana? Babo-
ti? Te. Asilikeli nde bayekoli na ye! Alobi: “Bótika bana mike báya
epai na ngai; bómeka te kopekisa bango, mpo Bokonzi ya Nza-
mbe ezali ya bato oyo bazali lokola bango. Ya solo nalobi na bino,
motooyo ayambi Bokonzi ya Nzambe lokola mwana moke te ako-
k�ta kuna ata moke te.” Na nsima, Yesu azwaki bana “na mab�k�
naye,” mpe apamboli bango. (Marko 10:13-16) Elobeli oyo Marko
asaleli awa emonisi ete Yesu ayambi bango na bolingo mpenza,
to mbala mosusu ndenge mokomi moko amonisi yango, ekoki
kozala “amemi bango na mab�k� na ye.” Yango emonisi polele
ete Yesu alingaka mpenza bana mike. Kasi, yango eteyi mpe biso

1-3. Nini esalemi ntango baboti bamemi bana na bango epai ya Yesu,
mpe yango emonisi nini mpo na Yesu?

M O K A P O 1 4

“Ebele ya bato
bapusanaki epai na ye”



likambo mosusu mpo na ye: moto nyonso akokaki kopusana epai
na ye.

4 Soki Yesu azalaka makambo makasimakasi, moto oyo akipaka
bato te, to moto ya lolendo, mb�l� bana wana balingaki kopusana
epai na ye te; baboti na bango mpe balingaki koya na bango epai
na ye te. Kanisá ete ozali wana ntango likambo yango ezali kosa-
lema; na ntembe te, olingaki komona ndenge baboti yango bazali
kosepela ntango moto wana ya boboto amoniseli bana na bango
bolingo, amonisi ete bana bazali na motuya na miso ya Nzambe,
mpe apamboli bango, boye te? Ya solo, atako Yesu azalaki na mo-
kumba monene koleka, azalaki kaka kondima ete bato bápusana
epai na ye.

5 Banani mosusu bapusanaki epai ya Yesu? Nini esalaki ete bato
bákakatana te kopusana epai na ye? Mpe ndenge nini tokoki ko-
mekola Yesu na likambo yango? Tiká tómona yango.

Banani bazalaki
kopusana epai ya Yesu?

6 Ntango ozali kotánga Baevanzile, okoki kokamwa komona
ndenge bato mingi bazalaki kokakatana te kopusana epai ya Yesu.
Mbalamingi, basalelakamaloba “ebele ya bato”ntango bazali ko-
lobela Yesu, na ndakisa: “Ebele ya bato balandaki ye; bautaki na
Galile.” “Ebele mpenza bazingaki ye.” “Ebele ya bato bapusanaki
epai na ye.” “Ebele ya bato bazalaki kosala mobembo elongo na
ye.” (Matai 4:25; 13:2; 15:30; Luka 14:25) ��, mbala mingi ebele
ya bato bazalaki zingazinga na Yesu.

7 Mbala mingi, ebele yango ya bato ezalaki bato mpamba, oyo
bakambi ya mangomba bazalaki kobenga na lityo nyonso ete
“bato ya mokili.” Bafarisai ná banganga-nzambe bazalaki koloba
polele ete: “Ebele ya bato wana oyo bayebi Mobeko te, bazali bato
oyo balakelamá mabe.” (Yoane 7:49) Mikanda ya Barabi oyo eko-
mamaki na nsima emonisi mpe likambo yango. Bakambi mingi

4, 5. (a) Nini endimisi biso ete bato bazalaki kobanga te kopusana
epai ya Yesu? (b) Mituna nini tokotalela na mokapo oyo?
6-8. Mbala mingi Yesu azalaki esika moko na banani, mpe ndenge
nini lolenge oyo azalaki kotalela bango ekeseni na oyo ya bakambi ya
mangomba?

ya mangomba bazalaki komona bato wana bato mpamba, baza-
laki koboya kolya elongo na bango, kosomba biloko na bango,
to kozala esika moko na bango. Kutu, bamosusu bazalaki koloba
ete bato wana oyo bazangaki koyeba mibeko oyo ekomamá te ba-
zali na elikya ya lisekwa te! Ebele ya bato yango oyo bakonzi ya
mangomba bazalaki komona mpamba bazalaki kokima bakambi
wana na esika ya koluka lisungi to litambwisi epai na bango. Kasi
Yesu azalaki bongo te.

8 Yesu asepelaki kozala elongo na bato mpamba. Alyaki esika
moko na bango, abikisaki bango, ateyaki bango, mpe apesaki ba-
ngo elikya. Nzokande, Yesu ayebaki malamu ete mingi bakoboya
libaku ya kosalela Yehova. (Matai 7:13, 14) Atako bongo, azalaki
na elikya mpo na mokomoko na bango mpe amonaki ete mingi
bakoki kosala oyo ezali malamu. Oyo nde bokeseni kati na ye ná
banganga-nzambe mpe Bafarisai oyo ya mitema makasi! Kasi li-
kambo ya kokamwa, ata banganga-nzambe mpe Bafarisai bazala-
ki kopusana epai ya Yesu, mpe bamosusu kati na bango babongo-
laki bomoi na bango mpe balandaki ye. (Misala 6:7; 15:5) Bato
mosusu ya bozwi mpe ya nguya bazalaki mpe kopusana epai ya
Yesu.—Marko 10:17, 22.

9 Basi bazalaki kokakatana te kopusana epai ya Yesu. Mbala mi-
ngi bazalaki komiyoka ete batyolami mpenza na bakambi ya ma-
ngomba. Barabi bazalaki kotyola moto nyonso oyo azalaki koteya
basi. Kutu, basi bazalaki na ndingisa te ya kopesa litatoli na ma-
kambo ya kosambisa; bazalaki kondima litatoli na bango te. Ba-
rabi bazalaki ata na libondeli oyo bazalaki kot�nda Nzambe nde-
ngebabotamá basi te. Kasi, basi bamonaki ete Yesu azalaki kotyola
bango te. Mingi bazalaki kopusana epai na ye na mposa makasi
ete ateya bango. Na ndakisa, Maria ndeko ya Lazare, afandaki na
makolo ya Nkolo, azali koyoka maloba ya Yesu na likebi nyonso,
nzokande Marta, ndeko na ye, azalaki koboma nzoto mpo na ko-
lamba biloko. Yesu apesaki Maria longonya ndenge atyaki maka-
mbo oyo eleki ntina na esika ya liboso.—Luka 10:39-42.

10 Bato ya maladi mpe bazalaki koya ebele epai ya Yesu, atako

9. Mpo na nini basi bazalaki kopusana epai ya Yesu?
10. Ndenge nini Yesu akesanaki na bakambi ya mangomba na nde-
nge oyo azalaki kotalela bato ya maladi?

mbala mingi bakambi ya mangomba bazalaki komona bango
bato ya ntina te. Na mibeko ya Moize, bibongiseli ezwamaki ya
kotya bato ya maladi ya maba pembeni mpo bato mosusu bázwa
maladi yango te; kasi mibeko yango elobaki te ete bázanga komo-
nisela bango boboto. (Balevi, mokapo 13) Nzokande, mibeko ya
Barabi oyo ekomamaki na nsima elobaki ete bato ya maba bazala-
ki bos�t� lokola ny�i. Bakambi mosusu ya mangomba bakendaki
mosika tii kobamba bato ya maba mabanga mpo bápusana pene
na bango te! Ezali mpenza mpasi kokanisa ete bato oyo bazala-
ki kotyolama ndenge wana bápusana ata epai ya moteyi moko,
kasi bato ya maba bazalaki kopusana epai ya Yesu. Moto moko ya
maba amonisaki kondima na ye na maloba oyo eyebani: “Nkolo,
soki olingi, okoki kokómisa ngai p�to.” (Luka 5:12) Na mokapo
oyo elandi, tokomona eyano oyo Yesu apesaki. Kasi sikoyo, tomo-
ni ete likambo yango mpe emonisi ete bato bazalaki kobanga te
kopusana epai ya Yesu.

11 Baoyo bazalaki koyoka ete bamemi ngambo bazalaki kobanga
te kopusana epai ya Yesu. Na ndakisa, kanisá mokolo oyo Yesu
azalaki kolya na ndako ya Mofarisai moko. Mwasi moko oyo aye-
banaki ete azali mosumuki ak�taki mpe afukamaki na makolo ya
Yesu, mpe abandaki kolela mpo na makambo ya mabe oyo asalá.
Mpisoli naye esukolaki makoloya Yesu, mpe asalelaki nsuki naye
mpo na kopangwisa yango. Atako moto oyo ayambaki Yesu aka-
mwaki mpe akaniselaki Yesu mabe ndenge atikaki mwasi wana
apusana pene na ye, na boboto nyonso Yesu apesaki mwasi ya-
ngo longonya ndenge abongolaki mpenza motema mpe amoni-
saki mwasi yango ete Yehova alimbisi ye. (Luka 7:36-50) Oyo nde
mpenza ntango oyo ebongi mpo bato oyo bazali koyoka ete ba-
memi ngambo bákakatana te kopusana epai ya baoyo bakoki ko-
salisa bango bábongisa boyokani na bango na Nzambe! Nini eza-
laki mpenza kosala ete bato bápusana epai ya Yesu?

11. Ndakisa nini emonisi ete bato oyo bazalaki koyoka ete bamemi
ngambo bazalaki kobanga te kopusana epai ya Yesu, mpe mpo na nini
yango ezali na ntina?

“Tiká bana báya epai na ngai”

Mpo na nini bato bazalaki
kopusana epai ya Yesu?

12 Tóbosana te ete Yesu amekolaki Tata na ye ya likoló oyo ato-
ndi na bolingo na ndenge ya kokoka. (Yoane 14:9) Biblia esalisi
biso tóbosana te ete Yehova “azali mosika te na mokomoko na
biso.” (Misala 17:27) Yehova oyo azali “Moyoki ya libondeli,” aza-
laka ntango nyonso pene na basaleli na ye ya sembo mpe bao-
yo nyonso balukaka mpenza koyeba ye mpe kosalela ye. (Nzembo
65:2) Kanisá naino: Moto oyo aleki na nguya mpe aleki monene
na mol�́ng�́ mobimba andimaka mpenza ete moto nyonso apu-
sana epai naye! Lokola Tata naye, Yesu mpe alingaka bato.Na mi-
kapo oyo elandi, tokolobela bolingo makasi oyo Yesu azalaki na
yango mpo na bato. Bato bazalaki kopusana epai ya Yesu mpo ba-
monaki ete azalaki kolinga bango. Tólobela ndenge mosusu oyo
Yesu amoniselaki bato bolingo.

13 Ezalaki mpasi te bato báyeba ete Yesu azalaki kotyela mokomo-
ko nabango likebi.Atantango azalaki namikakatanomakasi, Yesu
azalaki kaka kotyela bato likebi. Ndenge tosili komonayango, nta-
ngo baboti wana bamemaki bana na bango epai na ye, Yesu aza-
laki kaka kondima ete bato bápusana epai na ye, atako azalaki na
mosala mingi mpe na mikumba minene. Oyo nde ndakisa mala-
mu atikelá baboti! Kob�k�la bana na mokili ya lelo ezali moka-
katano. Yango wana ezali na ntina ete baboti bapesaka bana nze-
la ya kosolola na bango. Soki ozali moboti, oyebi ete na bantango
mosusu ozalaka na makambo mingi ya kosala mpe ozangaka nta-
ngo ya kotyela mwana na yo likebi. Atako bongo, okoki kosalisa
mwana na yo ayeba ete okotyela ye likebi? Soki okokisi maloba na
yo, mwana na yo akoyeba ntina ya kozala na motema molai. Li-
susu, akoyeba ete akoki kopusana epai na yo ntango nyonso oyo
azali na mokakatano to bos�nga moko boye.

14 Yesu amonisaki bato ete ayebi mpenza mikakatano na bango.

12. Mpo na nini tokoki kokamwa te ndenge bato bazalaki kopusana
epai ya Yesu?
13. Ndenge nini baboti bakoki komekola Yesu?
14-16. (a) Na libaku nini Yesu asalaki likamwisi na ye ya liboso, mpe
mpo na nini yango ezalaki likambo ya kokamwa? (b) Likamwisi oyo
Yesu asalaki na Kana emonisi nini mpo na ye, mpe yango eteyi babo-
ti nini?

Na ndakisa, tótalela likamwisi ya liboso oyo Yesu asalaki. Azalaki
na f�ti moko ya libala na Kana, engumba moko ya Galile. Moka-
katano moko ebimaki: vinyo esilaki! Maria, mama ya Yesu, ayebi-
saki mwana na ye likambo yango. Bongo Yesu asalaki nini? As�-
ngaki bato oyo bazalaki kosala misala bátondisa mai na bilokó
minene motoba ya mabanga. Ntango bamemelaki mokambi ya
f�ti mwa ndambo na yango, amonaki ete ezalaki vinyo ya mala-
mu! Yango ezalaki kaka mayele moko boye asalelaki mpo na ko-
sakana na makanisi ya bato? Te, mai “ebongwanaki vinyo.” (Yoa-
ne 2:1-11) Koluka kobongola eloko moko ekóma eloko mosusu
ezali likambo oyo bato balingaka kosala banda kala. Na boumeli
ya basi�kl� mingi, bato ya siansi oyo ebengami alshimi bameka-
ki kobongola mond�lu ekóma wolo. Balongaki te atako mond�lu
ná wolo esalaka lokola ekokana mpenza.� Ezali boni mpo na mai
mpe vinyo? Ndenge mayele ya shimi emonisi yango, mai ezala-
ka na biloko mingi te, esalemi kaka na biloko mibale ya ntina.
Kasi vinyo esalemi na biloko ndenge na ndenge soki nkóto moko,
oyo mingi kati na yango ezali na biloko mosusu kilikili! Mpo na
nini Yesu amonaki malamu asala likamwisi wana kaka mpo na
mwa likambo ya moke lokola kozanga ya masanga na f�ti ya li-
bala?

15 Mpo na mobali ná mwasi ya libala, yango ezalaki likambo ya
moke te. Na Yisraele ya kala, koyamba bapaya ezalaki na ntina mi-
ngi. Kozanga masanga elingaki kozala ns�ni mpe mawa mpo na
mobali ná mwasi ya libala, elingaki kobebisela bango mokolo ya
libala mpe bakokaki kobosana yango te bambula mingi na nsi-
ma. Likambo yango ezalaki na ntina mingi mpo na bango, ezala-
ki mpe na ntina mpo na Yesu. Yangowana, asalaki likambo moko
mpo na kosalisa bango. Omoni sikoyo mpo na nini bato bazalaki
kopusana epai ya Yesumponakoyebisayemikakatanonabango?

� Bato oyo bayekolaka makambo ya shimi bayebi ete mond�lu mpe
wolo ezali mabende oyo etyamaka moko pembeni ya mosusu na mo-
l�ng� na biloko ya shimi. At�m� ya mond�lu ezali kaka na pr�t� misa-
to na kati na yango koleka at�m� ya wolo. Bato ya mayele ya fizike na
mikolo na biso basili kutu kolonga kobongola biteni mikemike ya mo-
nd�lu ekóma wolo, kasi mosala yango es�ngaki milende mingi mpo
elonga.

16 Na likambooyo mpe, baboti bakoki kozwa liteya.Okosala nini
soki mwana na yo ayei koyebisa yo mokakatano moko oyo azali
na yango? Mbala mosusu, mokakatano na ye ekoki komonana li-
kambo ya moke epai na yo. Likambo yango ekoki kutu kos�kisa
yo. Soki okokanisi mokakatano ya mwana ná mikumba oyo ozali
na yango, mbala mosusu yango ekomonana eloko mpamba. Ata-
ko bongo, yebá ete mpo na mwana, yango ezali likambo ya moke
te! Soki likambo yango ezali na ntina mpo na moto oyo olinga-
ka mingi, esengeli mpe kozala na ntina mpo na yo, boye te? Soki
omonisi mwana ete otyaka likebi na mikakatano na ye, akobanga
te koyebisa yo mokakatano nyonso oyo ekómeli ye.

17 Ndenge tomonaki yango na Mokapo 3, Yesu azalaki na boboto
mpe na komikitisa. (Matai 11:29) Boboto ezali ezaleli moko ya nti-
na mingi koleka, ezali elembo oyo emonisaka mpenza ete moto

17. Ndakisa nini ya boboto Yesu atikelá biso, mpe mpo na nini ezale-
li yango emonisaka nguya?

Monisá mwana na yo ete
akoki kopusana epai na yo
mpe ete otyelaka ye likebi



azali na komikitisa na motema. Yango ezali ezaleli ya mbuma ya
elimo santu ya Nzambe mpe eyokani na bwanya ya Nzambe. (Ba-
galatia 5:22, 23; Yakobo 3:13) Kutu, ata ntango batumolaki mpe-
nza ye, Yesu azalaki kaka komipekisa. Ezaleli na ye ya boboto eza-
laki bol�mbu te. Moto moko ya mayele alobaki mpo na ezaleli
yango ete: “Kozala na boboto ezali nde kozala na nguya.” Ya solo,
mbala mingi es�ngaka kozala na nguya mpo tómipekisa mpe tó-
salela basusumakambonaboboto. Kasi soki tosalimilende, Yeho-
va akopambola biso, tokomekola Yesu mpo na oyo etali komoni-
sa boboto, mpe yango ekosala ete bato bábanga te kopusana epai
na biso.

18 Yesu azalaki makambo makasimakasi te. Ntango Yesu azalaki
na Tire, mwasi moko ayaki epai na ye mpo “demo ak�telá” mwa-
na na ye ya mwasi. Mbala misato mobimba, Yesu amonisaki ete
asepeli te kosala oyo mwasi yango as�ngaki ye. Ya liboso, apesa-
ki eyano te; ya mibale, ayebisaki ye ntina oyo aboyi kosala oyo
as�ngaki ye; ya misato, apesaki ndakisa oyo emonisaki ntina oyo
aboyi. Atako bongo, Yesu alobaki nde na mwasi yango kozanga
boboto mpe aboyaki kobongola ekateli na ye? Amonisaki nde ete
mwasi yango azali komilukela makambo ndenge abangi te kofu-
ngolamon�k� libosoya motomonene lokola ye? Te, emonani ete
mwasi yango abangaki te. Asukaki kaka te na kos�nga lisalisi, kasi
atyakimpembamba atako emonanaki ete Yesu asepelaki te kosali-
sa ye. Yesu amonaki kondima makasi ya mwasi yango lokola atya-
ki ye mbamba, yango wana abikisaki mwana na ye. (Matai 15:22-
28) Ya solo, bato bazalaki kobanga te kopusana epai ya Yesu mpo
azalaki makambo makasimakasi te, azalaki kolinga koyoka bango
mpe azalaki kondima likanisi na bango soki esengeli!

Bato bapusanaka epai na yo?
19 Ezalaka mpasi te bato báloba ete basusu bábangaka te kopusa-

na epai na bango. Na ndakisa, bato mosusu oyo bazali na bokonzi

18. Ndakisa nini emonisi ete Yesu azalaki makambo makasimakasi te,
mpe mpo na nini okanisi ete ezaleli yango ekoki kosala ete basusu bá-
banga te kopusana epai ya moto?
19. Ndenge nini tokoki koyeba soki tozali mpenza bato oyo basusu
bábangaka te kopusana epai na bango?

“EBELE YA BATO BAPUSANAKI EPAI NA YE” 147



balobaka ete moto nyonso akoki koya kosolola na bango ntango
nyonso oyo alingi, ete bato bazali na nse ya bokonzi na bango ba-
bangaka te kopusana epai na bango. Kasi, Biblia ekebisi makasi
ete: “Bato mingi batutaka ntolo ete bazali sembo, kasi nani akoki
komona moto oyo azali mpenza sembo?” (Masese 20:6) Ezali p�-
t�� koloba ete bato babangaka te kopusana epai na biso, kasi toza-
li mpenza komekola ezaleli wana ya bolingo ya Yesu na ndenge
esengeli? Eyano ekouta te na ndenge oyo biso moko tomimona-
ka, kasi nde na ndenge oyo bato bamonaka biso. Paulo alobaki:
“Bato nyonso báyeba ete bozalaka makambo makasimakasi te.”
(Bafilipi 4:5) Mokomokona biso asengeli komituna: ‘Ndenge nini
bato bamonaka ngai? Ndenge nini bayebeli ngai?’

20 Mingimingi, bankulutu basengeli kosala makasi bázala bato
oyobasusu bábangaka te kopusana epai na
bango. Basengeli kosala oyo bakoki mpo
na kosalela maloba oyo ezali na Yisaya
32:1, 2: “Mokomoko akozala lokola esi-
ka ya komibomba mpona kokima mo-
p�p�, esika ya kobombana mpona
kokima mbula ya mop�p� ma-
kasi, lokola mik�li ya mai na
mokili oyo ezangá mai, loko-
la elili ya libanga monene na
mokili ekauká.” Nkulutu ako-
ki kobatela bato, kokitisa ba-
ngo motema mpe kob�ndisa
bango kaka soki bato babangaka
te kopusana epai na ye. Ya solo,
kosala bongo ezalaka ntango
nyonso p�t�� te, mpo banku-
lutu bazali na mokumba moko
monene na ntango oyo ya mpa-
si. Atako bongo, bankulutu base-

20. (a) Mpo na nini ezali na ntina bankulutu ya lisangá bázala bato
oyo basusu babangaka te kopusana epai na bango? (b) Mpo na nini
tosengeli kozala na bokatikati na makambo oyo tozali kozela ete ba-
nkulutu ya lisangá básalela biso?

Bankulutu basalaka
makasi ete bato bapusanaka

epai na bango

ngeli soki moke te kozanga ntango mpo na kokokisa bamposa ya
bampate ya Yehova. (1 Petro 5:2) Bandekomosusu ya lisangá mpe
basengeli kozala na bokatikati na makambo oyo bazali kozela ete
mibaliwanaya sembobásalela bango; basengeli nde kozala na ko-
mikitisa mpe kopesa bango mab�k�.—Baebre 13:17.

21 Baboti basalakanyonsobázangantango temponabanana ba-
ngo. Yango ezali p�t�� te! Balingi bana na bango báyeba ete ezali
na ntina kotyela tata to mama motema. Na yango, baboti bakris-
to basengeli kosala makasi bázala bato ya boboto mpe bázala ma-
kambo makasimakasi te, basilikaka mpambampamba te ntango
mwana ayebisi bangomabe oyo asali to abimisi likanisi mokooyo
ebongi te. Wana baboti bazali koteya bana na bango na motema
molai nyonso, basengeli mpe kosololaka na bango. ��, biso nyo-
nsona ndakisaya Yesu, tosengeli kozala batooyo basusu babanga-
ka te kopusana epai na bango. Na mokapo oyo elandi, tokolobela
motema mawa ya Yesu oyo ezalaki moko ya bizaleli minene oyo
esalaki ete bato bápusanaka epai na ye.

21. Baboti bakoki kosala nini mpo bázanga ntango te mpo na bana
na bango, mpe tokolobela nini na mokapo oyo elandi?

Ndenge nini okoki kolanda Yesu?
˘ Mpo na nini lolenge totunaka mituna mpe toyokaka biyano
na likebi nyonso ekoki kotinda bato bápusana epai na biso?
—Matai 16:13-17.
˘ Ndenge nini Yesu amonisaki ete azalaki kosepela ete bato
bápusana epai na ye ata na ntango oyo asengelaki kozala kaka
ye moko, mpe ndenge nini tokoki kolanda ndakisa na ye?
—Marko 6:31-34.
˘ Ndenge nini Yesu azalaki kotalela bato oyo bazali bandimi
te, mpe ndenge nini komekola ye na likambo yango ekosala
ete bato bábangaka te kopusana epai na biso?—Luka 5:29-32.
˘ Ndenge nini komekola Yesu na oyo etali kotalela bato na
ndenge ebongi ekosala ete bato mingi bábanga te kopusana
epai na biso?—Yoane 1:47.

BATO mibale oyo bakufá miso bafandi pembeni ya nzela, na
libándá ya Yeriko. Bayaka wana mikolo nyonso kos�nga mbo-
ngo, mpo ezali esika oyo bato mingi balekaka. Nzokande mo-
kolo ya lelo, bakokutana na likambo moko oyo ekobongola
mpenza bomoi na bango.

2 Na mbala moko, bato yango oyo bas�ngas�ngaka biloko
bayoki yikiyiki moko boye. Lokola bakoki te komona nini
ezali koleka, moko na bango atuni mpo na nini yikiyiki bo-
ngo, mpe bayebisi ye ete: “Yesu moto ya Nazarete nde azali
koleka!” Yesu azali kokende na Yerusaleme mpo na mbala ya
nsuka. Kasi azali ye moko te; ebele ya bato bazali kolanda ye.
Nsima ya koyoka ete Yesu nde azali koleka, bato yango oyo
bakufá miso babandi koganga makasi ete: “Nkolo, Mwana ya
Davidi, yokelá biso mawa!” Ebele yango ya bato basiliki mpe
bayebisi bato yango ete báfanda ny��, kasi baboyi. Bazali kaka
koganga.

3 Yesu ayoki koganga na bango atako ebele ya bato bazali ko-
tyamak�l�l�. Akosala nini? Azali kokanisa makambomingi na
motema na ye. Alingi akóma na p�s� ya nsuka ya bomoi na ye
awa na mabele. Ayebi ete bampasi mpe liwa moko ya ns�m�
ezali kozela ye na Yerusaleme. Atako bongo, atye likebi na ko-
ganga na bango. At�l�mi mpe as�ngi bámemela ye bato ya-
ngo oyo bazali koganga. Bato yango oyo bakufá miso babo-
ndeli ye ete: “Nkolo, tolingimisonabiso efungwama.” Lokola
“ayokaki mawa,” Yesu asimbi miso na bango, mpe bakómi

1-3. (a) Yesu asali nini ntango bato mibale oyo bakufá miso bas�ngi
ye asalisa bango? (b) Elobeli “ayokaki mawa” elimboli nini? (Talá ma-
loba na nse ya lokasa.)

M O K A P O 1 5

“Ayokaki mawa”

komona.�Na mbala moko, babandi kolanda ye.—Luka 18:35-
43; Matai 20:29-34.

4 Ezali kaka te na libaku oyo nde amonisaki motema mawa.
Mbala mingi mpe na mabaku ndenge na ndenge, Yesu amo-
nisaki mpenza motema mawa. Biblia esakolaki ete ‘akoyoke-
la moto mpamba mawa.’ (Nzembo 72:13) Yesu ayebaki mpe-
nza komityana esikaya bato, yangoekokisaki esakweli yango.
Azalaki kosepela kosalisa bango. Motema mawa nde ezalaki
kotinda ye asakola. Tiká tómona ndenge Baevanzile emonisi
motema mawa ya Yesu na maloba mpe na misala; mpe tóta-
lela ndenge oyo tokoki komonisa motema mawa lokola ye.

Azalaki komemya mayoki ya bato
5 Yesu ayebaki mpenza komitya na esika ya bato. Ayeba-

ki mpasi ya bato oyo bazalaki konyokwama mpe azalaki ko-
mitya na esika na bango. Yesu akutanaki te na makambo ya
mpasi nyonso oyo bakutanaki na yango, atako bongo, mpasi
na bango ekómaki mpenza lokola mpasi na ye. (Baebre 4:15)
Ntango abikisaki mwasi moko oyo aumelaki na maladi ya ko-
tanga makila mbula 12, Yesu alobelaki maladi ya mwasi ya-
ngo ete ezalaki ‘maladi moko ya mpasi’; yango emonisi ete
ayebakiminyoko mpe mpasi makasi oyo mwasi yango azalaki
koyoka. (Marko 5:25-34) Ntango amonaki Maria mpe baoyo
bazalaki elongonaye bazali kolela ntango Lazare akufaki, atu-
ngisamaki makasi na mawa na bango mpe abulunganaki na
makanisi. Atako ayebaki ete akosekwisa Lazare, Yesu ayokaki
mawa mpe alelaki, abimisaki mai ya miso.—Yoane 11:33, 35.

� Na maloba nyonso ya Gr�ki oyo elobelaka motema mawa, oyo ba-
bongoli na “ayokaki mawa” nde eleki nyonso na nguya. Buku moko
elobi ete liloba yango emonisi “kaka te mpasi oyo moto ayokaka nta-
ngo amoni moto mosusu azali konyokwama, kasi mpe mposa maka-
si oyo azalaka na yango ya kosalisa mpe kosilisa mpasi ya moto oyo
azali konyokwama.”

4. Ndenge nini Yesu akokisaki esakweli oyo ete ‘akoyokela moto mpa-
mba mawa’?
5, 6. Bandakisa nini emonisi ete Yesu ayebaki mpenza komitya na esi-
ka ya bato?

6 Mokolo mosusu, moto moko ya maba ayaki epai ya Yesu
mpe abondelaki ye ete: “Soki olingi, okoki kokómisa ngai
p�to.” Yesu, moto ya kokoka oyo atikalá kob�la ata moko-
lo moko te, asalaki nini? Amityaki na esika ya moto yango
ya maba. Ya solo, “ayokaki mawa.” (Marko 1:40-42) Na nsi-
ma, asalaki likambo mokoya kokamwa. Ayebaki malamu ete,
na kotalela Mibeko, bato ya maba bazalaki mbindo mpe base-
ngelaki te kozala esika moko na bato mosusu. (Balevi 13:45,
46) Na ntembe te, Yesu akokaki kobikisa moto yango kozanga
ete asimba ye na nzoto. (Matai 8:5-13) Kasi, amonaki malamu
asembola lob�k� na ye mpe asimba motoyangoya maba, alo-
baki na ye: “Nalingi. Kómá p�to.” Na mbala moko, maba na
ye elimwaki. Yesu ayebaki mpenza komitya na esika ya bato!

7 Lokola tozali bakristo, tosengeli komekola Yesu na likambo
etali koyeba komitya na esika ya basusu. Biblia elendisi biso
ete ‘tómityaka na esika ya basusu.’� (1 Petro 3:8) Mbala mo-
susu ezalaka mpasi tóyeba ndenge bato oyo bazali na mala-
di oyo esilaka te to baoyo bazali konyokwama na makanisi
bayokaka, mingimingi, soki biso moko tokutaná naino te na
mpasi ya ndenge wana. Kasi, tóbosana te ete komitya na esi-
ka ya basusu es�ngaka te kaka tókutana na makamboya mpa-
si oyo bazali na yango. Yesu amityaki na esika ya bato ya ma-
ladi atako ye moko ab�laki te. Na yango, ndenge nini tokoki
koyeba komitya na esika ya basusu? Soki tozali koyoka na mo-
tema molai nyonso bato oyo bazali na mpasi ntango bazali
kofungwela biso motema na bango mpe koyebisa biso nde-
nge bazali komiyoka. Tokoki komituna: ‘Soki nazalaki na esi-
ka na bango, nalingaki komiyoka ndenge nini?’ (1 Bakorinti
12:26) Soki tozalimpenza komitya na esika ya basusu, tokoko-
ka ‘koloba na ndenge ya kob�ndisa epai ya baoyo banyokwa-
mi na makanisi.’ (1 Batesaloniki 5:14) Na bantango mosusu,

� Liloba ya Gr�ki oyo ebongolami na “komitya na esika ya basusu”
elimboli mpenzampenza “komona mpasi elongo na bango.”

7. Nini ekoki kosalisa biso tóyeba komitya na esika ya basusu, mpe
ndenge nini tokoki komonisa ezaleli yango?

komitya na esika ya basusu ese-
ngeli kosuka kaka te na malo-
ba, kasi ekokimpe kos�nga kolela
elongo na bango. Baroma 12:15
elobi: “Bólelaka elongo na bato
oyo bazali kolela.”

8 Yesu azalaki komitya na esi-
ka ya bato, mpe azalaki kosala te
makambo oyo ekozokisa bango.
Kanisá oyo esalemaki ntango ba-
memelaki Yesu moto moko oyo
akufá matoi mpe oyo azalaki na
mokakatano ya koloba. Lokola
amonaki ete moto yango akokaki koyoka ns�ni, Yesu asalaki
likambo moko oyo amesanaki kosala te ntango azali kobikisa
bato: “Abendaki [mobali yango] pembeni.” Lokola ebele ya-
ngo ya bato bazalaki komona te, abikisaki moto yango.—Ma-
rko 7:31-35.

9 Yesu asalaki mpe bongo ntango bamemelaki ye moto
moko oyo akufá miso mpe bas�ngaki ete abikisa ye. Yesu “asi-
mbaki moto yango oyo akufá miso na lob�k�” mpe “amema-
ki ye libándá ya mboka.” Na nsima, abikisakimotoyangomo-
kemoke. Soki asalaki bongo, ekokaki kozala mpo na kosalisa
b��ng� mpe miso ya moto yango emesana mokemoke na ko-
ng�nga ya moi mpe na biloko ndenge na ndenge ya moki-
li oyo ezalaki zingazinga na ye. (Marko 8:22-26) Yesu ayebaki
mpenza komitya na esika ya bato!

10 Lokola tolandaka Yesu, biso mpe tosengeli koyeba komi-
tya na esika ya basusu. Na yango, lokola toyebi ete koloba ko-
zanga kokanisa ekoki kozokisa bato, tokebaka na maloba na
biso. (Masese 12:18; 18:21) Maloba ya mabe, maloba ya kozo-
kisa, mpe maloba ya kofinga ebongi te na bakristo oyo baye-

8, 9. Ndenge nini Yesu amonisaki ete ayebaki komitya na esika ya
bato?
10. Ndenge nini tokoki komonisa ete toyebi komitya na esika ya ba-
susu?

‘Tómityaka
na esika ya basusu’

bi komitya na esika ya basusu. (Baefese 4:31) Bankulutu, nde-
nge nini bokoki komonisa ete bomityaka na esika ya basusu?
Ntango bozali kopesa toli, bósala ete maloba na bino ezala ya
boboto mpe bómemya moto oyo azali koyoka bino. (Bagala-
tia 6:1) Baboti, ndenge nini bokoki komonisa ete bomityaka
na esika ya bana na bino? Ntango bozali kopesa bango disipli-
ni, bósala makasi ete bópesa yango na ndenge ya kosambwi-
sa bango te.—Bakolose 3:21.

Azalaki kosepela kosalisa bato
11 Mpo na komonisela bato motema mawa, Yesu azalaki ko-

zela kaka te bás�nga ye. Kutu, motema mawa elimboli te ko-
kanga mab�k�, kasi esengeli nde kotinda moto asala eloko to
likambo mokoya malamu. Yangowana, tokokamwa te na ko-
mona ete motema mawa nde ezalaki kotinda Yesu asala elo-
ko mpo na kosalisa bato. Na ndakisa, ntango ebele ya bato ba-
fandaki elongo na ye mikolo misato mobimba kozanga eloko
ya kolya, moto moko te alobaki na Yesu ete bato bazali na
nzala to atindaki ye asala eloko. Lisolo elobi ete: “Yesu abe-
ngaki bayekoli na ye mpe alobaki: ‘Nazali koyokela ebele ya
bato oyo mawa, mpo bafandi na ngai mikolo misato mobi-
mba mpe bazali na elokoya kolya te. Nalingi kotika bango bá-
zonga na nzala te, noki te bákwea na nzela.’” Na yango, na
bolingo na ye moko mpenza, aleisaki ebele yango ya bato na
ndenge ya likamwisi.—Matai 15:32-38.

12 Tótalela lisolo mosusu. Na mobu 31 T.B., ntango Yesu akó-
maki pene ya engumba Naine, akutanaki na likambo moko
ya mawa. Mol�ng� ya bato bauti na engumba yango bame-
mi ebembe, mbala mosusubazali kokende namalita oyo ezali
pene wana, pembeni ya bangomba, mpo na kokunda “mwa-
na kaka moko ya mama na ye. . . mwasi oyo mobali akufá.”
Kanisá mpasi oyo mama wana azalaki na yango na motema!
Etikalaki moke bákunda mwana na ye se moko, mpe azalaki

11, 12. Masolo nini ya Biblia emonisi ete Yesu azalaki kozela te bá-
s�nga ye liboso amonisela bato motema mawa?

“AYOKAKI MAWA” 155



na mobali te mpo akabola na ye mawa. Na bato yango nyo-
nso, Yesu “amonaki” mwasi oyo mobali akufá, oyo mpe siko-
yo azangi mwana. Ntango Yesu amonaki mwasi yango ayoka-
ki mpasi na motema—��, “ayokelaki ye mawa.” Moto moko te
as�ngaki Yesu asala eloko, kasi motema mawa na ye nde eti-
ndaki ye. Na yango “apusanaki, asimbaki mbeto ya ebembe,”
mpe azongisaki elenge mobali yango na bomoi. Nini esale-
maki na nsima? Yesu as�ngaki te na elenge mobali yango ete
azala elongo na ebele wana ya bato oyo bazalaki kotambola
elongo na ye. Nzokande, Yesu “apesaki ye epai ya mama na
ye,” mpe bazongelaki bomoi na bango ya libota, na ndenge
yango andimisaki mwasi oyo mobali akufá ete azwi moto oyo
akosalisa ye na libota.—Luka 7:11-15.

13 Ndenge nini tokoki kolanda ndakisa ya Yesu? Na ntembe
te, biso tokoki te kopesa bato bilei na ndenge ya likamwisi to
kozongisa bakufi na bomoi. Kasi, tokoki komekola Yesu na li-
kambo etali kosalisa bato oyo bazali na bos�nga. Ekoki kozala
ete ndeko moko mokristo azangi mbongo to abungisi mosala
na ye. (1 Yoane 3:17) Ndako ya ndeko mwasi moko oyo mo-
bali akufá ekoki kos�nga kobongisa yango nokinoki. (Yakobo
1:27) Mbala mosusu, toyebi libota moko oyo moto akufi oyo
tosengeli kob�ndisa to kosunga. (1 Batesaloniki 5:11) Na ma-
kamboya ndengewana, tokozela te ete bás�nga biso liboso tó-
salisa. (Masese 3:27) Motema mawa ekotinda biso tósalisa na
kotalela makoki na biso. Tóbosana te ete mwa likambo ya bo-
boto to mwa maloba ya kob�ndisa oyo euti na motema ekoki
komonisa mpenza motema mawa.—Bakolose 3:12.

Motema mawa etindaki Yesu asakola
14 Ndenge tomonaki na Eteni 2 ya buku oyo, Yesu atiká nda-

kisa moko malamu na oyo etali kosakola nsango malamu.
Alobaki ete: “Nasengeli mpe kosakola nsango malamu ya Bo-

13. Ndenge nini tokoki komekola Yesu na likambo etali kosalisa
mpenza bato oyo bazali na bos�nga?
14. Mpo na nini Yesu atyaki mosala ya kosakola nsango malamu na
esika ya liboso?

konzi ya Nzambe na bingumba mosusu, mpamba te natinda-
maki mpo na yango.” (Luka 4:43) Mpo na nini atyaki mosa-
la yango na esika ya liboso? Libosoliboso mpo azalaki kolinga
Nzambe. Kasi ezali mpe na likambo mosusu oyo etindaki Yesu
asala bongo: Motema mawa nde etindaki ye akokisa mposa ya
elimo oyo bato bazalaki na yango. Kosilisa nzala ya elimo nde
ezalaki likambo eleki monene oyo emonisaki motema mawa
ya Yesu. Sikoyo tótalela makambo mibale oyo emonisi ndenge
Yesu azalaki kotalela bato oyo azalaki kosakwela. Yango ekoki
kosalisa biso tóyeba nini etindaka biso tósakola.

15 Na mobu 31 T.B., nsima ya mbula soki mibale ya komipe-
sa na molende mpenza na mosala ya kosakola, Yesu abanda-
ki “kolekaleka na bingumba nyonso mpe bamboka” ya Gali-
le. Makambo oyo amonaki esimbaki motema na ye. Ntoma
Matai ayebisi ete: “Ntango amonaki ebele ya bato, ayoke-
laki bango mawa, mpo bazalaki komona mpasi mpe basu-
ndolamaki lokola bampate oyo ezangimobateli.” (Matai 9:35,
36) Yesu amityaki na esika ya bato. Ayebaki malamu bobo-
la na bango ya elimo. Ayebaki ete bazalaki konyokwama mpe

15, 16. Lobelá makambo mibale oyo emonisi ndenge Yesu azalaki
kotalela bato oyo azalaki kosakwela.

Tósalisa mpenza baoyo bazali na bos�nga



basundolamaki na bato oyo basengelaki kobatela bango, eli-
ngi koloba, bakambi ya mangomba. Lokola azalaki mpe-
nza na motema mawa, Yesu asalaki makasi apesa bato ya-
ngo nsango ya elikya. Bato yango bazalaki mpenza na mposa
ya nsango malamu ya Bokonzi ya Nzambe.

16 Likambo ya ndenge wana mpe esalemaki mwa basanza na
nsima, pene na eleko ya Elekeli ya mobu 32 T.B. Na libaku ya-
ngo, Yesu ná bantoma na ye bamataki na masuwa mpe bakati-
saki Mbu ya Galile mpo na koluka esika bato bazali te mpo bá-
pema. Kasi ebele ya bato bapotaki mbangu pembeni ya mbu
mpe bakómaki na ngámbo mosusu ya mbu liboso ya masu-
wa. Yesu asalaki nini? “Ntango abimaki na masuwa, amonaki
ebele mpenza ya bato, mpe ayokelaki bango mawa, mpo baza-
laki lokola bampate oyo ezangi mobateli. Bongo abandaki ko-
teya bango makambo mingi.” (Marko 6:31-34) Na mbala oyo
mpe, Yesu “ayokelaki bango mawa” mpo bato yango bazalaki
babola na elimo. Lokola “bampate ezangi mobateli,” bazalaki
na nzala ya elimo mpe bazangaki babateli. Motema mawa nde
etindaki Yesu asakola, kasi eloko mosusu te.

17 Lokola tolandaka Yesu, nini etindaka biso tósakola? Nde-
nge tomonaki na Mokapo 9 ya buku oyo, tozali na mosa-
la, to mokumba ya kosakola mpe ya kokómisa bato bayeko-
li. (Matai 28:19, 20; 1 Bakorinti 9:16) Kasi tosakolaka te kaka
mpo ezali mokumba to etinda bapesi biso. Bolingo oyo toli-
ngakaYehova ezali likamboelekintina oyo etindaka biso tósa-
kola nsangomalamuyaBokonzinaye. Lisusu,motema mawa
oyo tozalaka na yango mpo na bato ya mangomba mosusu
etindaka biso mpe tósakola. (Marko 12:28-31) Na yango, nde-
nge nini tokoki komonisela basusu motema mawa?

18 Tosengeli kotalela bato ndenge Yesu azalaki kotalela ba-
ngo ete “banyokwamaki mpe basundolamaki lokola bampate
oyo ezangá mobateli.” Kanisá ete omoni mwana-mpate moko
oyoebungimpe ezangi elikya. Soki ezangimobateli oyo akoki

17, 18. (a) Nini etindaka biso tósakola? (b) Ndenge nini tokoki ko-
monisela basusu motema mawa?

komema yango na esika matiti mpe mai ezali, nyama yango
ekokufa na nzala mpe na mposa ya mai. Okoyokela mpenza
mwana-mpate yango mawa, boye te? Na ntembe te, okosa-
la nyonso opesa yango bilei mpe mai. Bato mingi oyo bayebi
naino nsango malamu te bazali lokola mwana-mpate yango.
Lokola bakambi mabe ya mangomba basundoli bango, baza-
li na nzala mpe na mposa ya mai ya elimo mpe bazangi eli-
kya ya solosolo mpo na mikolo ezali koya. Tozali na eloko oyo
bazali na mposa na yango: bilei ya elimo ya kitoko mpe mai
ya kokitisa motema ya solo oyo ezwami na Liloba ya Nzambe.
(Yisaya 55:1, 2) Soki tokanisi mposa ya elimo ya bato oyo ba-
zali zingazinga na biso, tokoyokela bango mawa. Soki tozali
koyokela bato mawa lokola Yesu, tokosala nyonso mpo tóye-
bisa bango elikya ya Bokonzi.

19 Ndenge nini tokoki kosalisa basusu bálanda ndakisa
ya Yesu? Kanisá ete tolingi kolendisa moyekoli moko ya
Biblia, oyo akokisi mas�ngami mpo abanda kosakola elo-
ngo na lisangá. To mbala mosusu, tolingi kosalisa ndeko
moko oyo atiká kosakola azongela molende na ye. Ndenge
nini tokoki kosalisa bato ya nde-
nge wana? Tosengeli kosimba
mitema na bango. Tóbosana te
ete libosoliboso Yesu ‘ayokelaki
bato mawa’, mpe na nsima ate-
yaki bango. (Marko 6:34) Na ya-
ngo, soki tosalisi bango bámo-
nisa motema mawa, mitema na
bango ekotinda bango bázala lo-
kola Yesu mpe báyebisa basu-
sunsango malamu. Tokoki kotu-
na bango: “Ndenge nini nsango
ya Bokonzi ebongolaki bomoi

19. Tokoki kosala nini mpo na kole-
ndisa moyekoli ya Biblia oyo akoki-
si mas�ngami mpo abanda kosakola
elongo na lisangá?

Tómonisa motema mawa
ntango tozali kosakola

na yo ntango ondimaki yango? Ezali boni mpo na bato oyo
bayebi naino nsango yango te? Omoni te ete bango mpe ba-
zali na mposa ya nsango malamu? Okoki kosala nini mpo na
kosalisa bango?” Kasi, tóyeba ete eloko mpenza oyo etindaka
biso tósakola ezali bolingo oyo tolingaka Nzambe mpe mpo-
sa oyo tozalaka na yango ya kosalela ye.

20 Kolanda Yesu esuki kaka te na kozongelazongela maloba
na ye mpe makambo oyo asalaki. Tosengeli mpe kozala na
“makanisi” oyo azalaki na yango. (Bafilipi 2:5) Na yango, to-
zali mpenza na bot�ndi ndenge Biblia emonisi biso makanisi
mpe mayoki oyo ezalaki komonana na maloba mpe na misa-
la ya Yesu! Soki toyebi malamu “makanisi ya Kristo,” tokoye-
ba komitya na esika ya basusu mpe komonisela bango mo-
tema mawa; na bongo, tokosalela bango makambo ndenge
Yesu azalaki kosalela bato. (1 Bakorinti 2:16) Na mokapo oyo
elandi, tokolobela makambo ndenge na ndenge oyo emonisi
ndenge Yesu azalaki mpenza kolinga bayekoli na ye.

20. (a) Kolanda Yesu es�ngi mpe nini? (b) Tokolobela nini na mo-
kapo oyo elandi?

Ndenge nini okoki kolanda Yesu?
˘ Ndenge nini Yesu amonisaki motema mawa na ndenge
oyo azalaki kosalela bokonzi na ye, mpe ndenge nini tokoki
komekola ye?—Matai 11:28-30.
˘ Mpo na nini ezali na ntina tólanda ndakisa ya Yesu mpo na
oyo etali koyokela basusu mawa, to komonisela bango mote-
ma mawa?—Matai 9:9-13; 23:23.
˘ Makambo nini emonisi ete Yesu ayebaki komitya na esi-
ka ya bato, mpe ndenge nini tokoki kolanda ndakisa na ye?
—Luka 7:36-50.
˘ Ndenge nini ndakisa ya Mosamaria malamu emonisi ete
motema mawa ezali ezaleli moko ya malamu, mpe liteya
nini tokoki kozwa na lisolo yango?—Luka 10:29-37.

YESU ayanganisi bantoma na ye na shambr� ya likoló na ndako
moko na Yerusaleme; ayebi etewana nde mpokwaya nsuka oyo
akozala elongo na bango. Mosika te, akozonga epai ya Tata na
ye. Nsima ya mwa bangonga, bakokanga Yesu mpe kondima na
ye ekomekama makasi koleka. Atako etikali moke abomama,
Yesu azali kaka kotya likebi na bamposa ya bantoma na ye.

2 Atako Yesu asili kobongisa bantoma na ye liboso atika ba-
ngo, azali naino na makambo mingi ya koloba mpo na ko-
lendisa bango mpo na oyo ezali kozela bango. Na yango, azali
kolekisa ntangowana ya ntina mingi mpo na koteya bango ma-
kambo oyo esengeli mpenza, oyo ekosalisa bango bátikala se-
mbo. Maloba oyo azali koloba na bango ezali ya bolingo mpe
ezali mpenza kosimba motema. Kasi, mpo na nini Yesu azali ko-
tyela bantoma na ye likebi mingi koleka na esika amityela ye
moko? Mpo na nini bangonga ya nsuka oyo azali kolekisa elo-
ngonabango ezali nantinamingimponaye? Namokuse, boli-
ngo nde etindi ye asala bongo. Bolingo oyo azali na yango mpo
na bango ezali makasi.

3 Bambula mingi na nsima, na litambwisi ya elimo santu, nta-
ngo ntoma Yoane alobelaki makambo oyo esalemaki na mpo-
kwa yango, akomaki boye: “Lokola ayebaki liboso ya f�ti ya Ele-
keli ete ngonga na ye esilaki kokoka mpo alongwa na mokili
oyo akende epai ya Tata, Yesu, lokola alingaki baoyo ya ye oyo
bazalaki na mokili, alingaki bango tii na nsuka.” (Yoane 13:1)
Yesu azelaki te kaka butu wana mpo amonisela “bato na ye”
bolingo. Na boumeli ya mosala na ye, bolingo na ye mpo na

1, 2. Ndenge nini Yesu alekisi mpokwa na ye ya nsuka elongo na ba-
ntoma na ye, mpe mpo na nini bangonga wana ya nsuka ezali na nti-
na mingi mpo na ye?
3. Ndenge nini toyebi ete Yesu azelaki kaka te mpokwa wana ya nsu-
ka mpo amonisela bayekoli na ye bolingo?

M O K A P O 1 6

“Yesu . . . alingaki bango
tii na nsuka”



bayekoli na ye emonanaki na makambo ndenge na ndenge.
Soki totaleli malamu mwa makambo oyo mpo na yango amo-
niselaki bayekoli na ye bolingo mpe tomekoli ye, tokozala mpe-
nza bayekoli na ye ya solosolo.

Azalaki komonisa motema molai
4 Bolingo ná motema molai etambolaka nzela moko. Na 1 Ba-

korinti 13:4, totángi boye: “Bolingo ezali na motema molai.”
Mpe motema molai es�ngaka kokanga mpenza motema na ma-
kamboya basusu. Yesu asengelaki nde kokanga motema na ma-
kambo ya bayekoli na ye? ��, es�ngaki bongo! Ndenge tomona-
ki yango na Mokapo 3, bantoma bazalaki na mokakatano mpo
na komonisa komikitisa. Mbala na mbala, bazalaki kotyana nte-
mbe mpo na koyeba nani na kati na bango aleki mpenza ba-
mosusu. Yesu asalaki nini? Ayokaki ndenkanda mpe asilikaki to
abombaki nde nkanda na motema? Te, na motema molai mpe-
nza, asololaki na bango, atako “ntembe makasi” yango ebima-
ki na mpokwaya nsuka oyo azalaki elongo na bango!—Luka 22:
24-30; Matai 20:20-28; Marko 9:33-37.

5 Na nsima, kaka na mpokwa yango ya nsuka, ntango Yesu
akendaki na elanga ya Getesemane elongo na bantoma na ye 11
ya sembo, motema molai na ye emekamaki lisusu. Yesu atikaki
bantoma mosusu mwambe, akamataki Petro, Yakobo ná Yoane
bakei na kati mpenza ya elanga. Yesu ayebisaki bango ete: “Na-
zali na mawa makasi mpenza, lokola nakufa. Bótikala awa mpe
bókoba kos�nz�la elongo na ngai.” Apusanaki mwa moke libo-
so mpe abandaki kobondela na motema mobimba. Nsima ya
kobondela mwa ntango molai, azongaki epai bantoma yango
misato bazalaki. Akutaki bango ndenge nini? Na ngonga oyo
Yesu akómi na komekama ya makasi koleka, akuti bango balali
mp�ngi! Asilikelaki nde bango mpo bas�nz�laki te? Te, na mo-
tema molai mpenza, alendisaki bango. Maloba na ye ya boboto
emonisaki ete ayebi mawa oyo bazalaki na yango mpe bol�mbu

4, 5. (a) Mpo na nini Yesu asengelaki kokanga motema na makambo
ya bayekoli na ye? (b) Yesu asalaki ndenge nini ntango bantoma na
ye misato bas�nz�laki te na elanga ya Getesemane?

na bango.� Alobaki ete: “Ya solo, elimo ezali na molende, kasi
nzoto ezali na bol�mbu.” Yesu amonisaki kaka motema molai
na ntango yango, ata akutaki bango balali kaka mbala moko te,
kasi mbala misato mobimba!—Matai 26:36-46.

6 Komona ete Yesu azalaki kaka kotyela bantoma na ye mo-
tema, ezali mpenza likambo ya kolendisa! Nsukansuka mote-
ma molai na ye ebotaki mbuma, mpamba te mibali yango ya
sembo bayebaki ntina ya komikitisa mpe ya kos�nz�la. (1 Pe-
tro 3:8; 4:7) Ndenge nini tokoki komekola Yesu na boyoka-
ni na biso ná basusu? Mingimingi bankulutu basengeli kozala
na motema molai. Ndeko moko akoki koya na likambo na ye
epai ya nkulutu moko na ntango oyo nkulutu ye moko al�mbi
to mpe azali na likambo moko oyo ezali kotungisa ye. Ntango
mosusu, bandeko oyo basengeli na lisalisi batosaka noki te toli
ya bankulutu. Atako bongo, bankulutu ya mitema milai bateya-
ka “na boboto” mpe ‘basalelaka etonga makambo na boboto.’
(2 Timote 2:24, 25; Misala 20:28, 29) Baboti mpe basengeli ko-
mekola Yesu mpe kozala na motema molai, mpamba te, na ba-
ntango mosusu, bana batosaka noki te toli to disiplini. Bolingo
mpemotemamolai ekosalisa baboti bál�mba te namilende oyo
bazali kosala mpo na kob�k�la bana na bango. Kozala na mo-
tema molai ndenge wana ekoki kopesa mbano monene.—Nze-
mbo 127:3.

Azalaki kokokisa bamposa na bango
7 Bolingo emonanaka na misala oyo ezangi moimi. (1 Yoa-

ne 3:17, 18) Bolingo “elukaka matomba na yango moko te.” (1
Bakorinti 13:5) Bolingo etindaki Yesu akokisa bamposa ya mo-
suni ya bayekoli na ye. Mbala mingi, azalaki kokokisa bampo-
sa na bango ata soki balobi eloko te. Ntango amonaki ete bal�-
mbi, alobaki na bango bákende elongo na ye ‘na esika oyo

� Mp�ngi ya bantoma eutaki kaka te na kol�mba ya nzoto. Lisolo
yango ndenge ekomami na Luka 22:45 elobi ete Yesu “akutaki bango
balali mp�ngi mpo bal�mbi na mawa.”

6. Ndenge nini tokoki komekola Yesu na boyokani na biso ná basusu?
7. Ndenge nini Yesu akokisaki bamposa ya mosuni ya bayekoli na ye?

bato bazalaka te mpe bápema mwa moke.’ (Marko 6:31) Ntango
amonaki ete bazali na nzala, asalaki eloko mpo na koleisa ba-
ngo elongo na bankóto mosusu ya bato oyo bayaki koyoka ma-
teya na ye.—Matai 14:19, 20; 15:35-37.

8 Yesu ayebaki mpe bamposa ya elimo ya bayekoli na ye mpe
akokisaki yango. (Matai 4:4; 5:3) Ntango azalaki koteya, mba-
la mingi azalaki kotyela bango mpenza likebi. Lisolo Likoló ya
Ngomba epesamaki libosoliboso mpo na bayekoli na ye. (Matai
5:1, 2, 13-16) Ntango azalaki kosalela bandakisa mpo na kote-
ya, “azalaki kolimbwela bayekoli na ye makambo nyonso nta-
ngo bazali kaka bango moko.” (Marko 4:34) Yesu asakolaki ete
akotya “moombo ya sembo mpe ya mayele” mpo apesaka ba-
yekoli na ye bilei ya elimo na mikolo ya nsuka. Kobanda 1919,
mombo yango ya sembo, oyo esalemi na etuluku moke ya ba-

8, 9. (a) Nini emonisi ete Yesu ayebaki bamposa ya elimo ya bayeko-
li na ye mpe akokisaki yango? (b) Ntango azalaki likoló ya nzete, nde-
nge nini Yesu amonisaki ete azalaki komitungisa mpo na bolamu ya
mama na ye?

Baboti ya bolingo bamonisaka motema molai
mpe bakokisaka bamposa ya bana na bango

ndeko ya Yesu oyo batyami mafuta na elimo, oyo bazali naino
awana mabele, bazali kopesa ‘bilei ya elimona ntango oyo ebo-
ngi.’—Matai 24:45.

9 Na mokolo ya liwa na ye, Yesu amonisaki mpenza ete aza-
laki komitungisa mpo na bolamu ya elimo ya bato oyo azala-
ki kolinga. Kanisá ndenge makambo elekaki: Yesu azali likoló
ya nzete, azali na mpasi ya liwa. Mpo na kopema, emonani ete
asengelaki komisembola na kotindika makolo na ye; kasi yango
ezalaki kopesa ye mpasi makasi, mpo nzoto na ye ezalaki kopa-
suka na bisika oyo babakaki ye ns�t� na makolo mpe bampota
ya mok�ng� oyo bab�taki ye ezalaki koswa ntango ezali kotuta-
na na nzete. Lokola mpema na ye ekangamaki, ezalaki mokaka-
tano mpe mpasi mpo na kobimisa maloba. Kasi liboso akufa,
Yesu alobaki maloba oyo emonisaki bolingo makasi oyo azalaki
na yango mpo na Maria, mama na ye. Ntango amonaki Maria
ná ntoma Yoane bat�l�mi pembeni wana, na mongongo maka-
si, na ndenge ete bato oyo bat�l�maki pembeni wana bayokaki,
Yesu alobaki na mama na ye ete: “Mwasi, talá! Mwana na yo!”

Nansima, alobaki naYoane ete: “Talá!Mamanayo!” (Yoane 19:
26, 27) Yesu ayebaki ete ntoma na ye wana ya sembo akokokisa
bamposa ya Maria na mosuni, kasi ayebaki mpe ete akobatela
ye na elimo.�

10 Baboti ya bolingo bamonaka ete ezali na ntina kokanisa na
ndakisa wana ya Yesu. Tata oyo alingaka mpenza bato ya li-
bota na ye akokisaka bamposa na bango ya mosuni. (1 Timo-
te 5:8) Batata ya bolingo, oyo bazali na bokatikati, babongisaka
ntango ya kopema mpe ya kominanola ná mabota na bango.
Likambo ya ntina koleka, baboti bakristo bakokisaka bamposa
ya elimo ya bana na bango. Ndenge nini? Baboti yango babo-
ngisaka boyekoli ya libota p�s� na p�s�, mpe basalaka makasi
ete makambo oyo bakoyekola ezala ya kolendisa mpe esepelisa
bana na bango. (Kolimbola Mibeko 6:6, 7) Na maloba mpe na
ndakisa, baboti bateyaka bana na bango ete mosala ya kosako-
la ezali mosala ya ntina, mpe ete kobongisa mpe koyangana na
makita ezali makamboya ntina mingi na losambo na biso.—Ba-
ebre 10:24, 25.

Andimaki kolimbisa
11 Lokola tolingaka bato, tondimaka mpe kolimbisa bango.

(Bakolose 3:13, 14) Na 1 Bakorinti 13:5, totángi ete bolingo
“ebombaka mabe na motema te.” Na mabaku mingi, Yesu ate-
yaki bayekoli na ye ntina ya kolimbisa. Alendisaki bango ete
bálimbisaka basusu “tii mbala nsambo te, kasi tii mbala 77”,
elingi koloba mbala mingi, kozanga nsuka. (Matai 18:21, 22)
Ateyaki bango ete mosumuki oyo apamelami mpe abongoli
motema, esengeli kolimbisa ye. (Luka 17:3, 4) Nzokande, Yesu
azalaki te lokola Bafarisai ya bokosi, oyo bazalaki koteya kaka na
maloba; kasi ye azalaki koteya na ndakisa. (Matai 23:2-4) Tiká

� Ekoki kozala ete na ntango wana Maria azalaki mwasi oyo moba-
li akufá, mpe emonani ete bana na ye mosusu bakómaki naino baye-
koli ya Yesu te.—Yoane 7:5.

10. Ndenge nini baboti bakoki komekola Yesu wana bazali kokokisa
bamposa ya bana na bango?
11. Yesu ateyaki bayekoli na ye nini na oyo etali kolimbisa?

tómona ndenge Yesu andimaki kolimbisa ata ntango oyo mo-
ninga na ye moko ya motema al�mbisaki ye nzoto.

12 Yesu azalaki mpenza moninga ya ntoma Petro, moba-
li moko ya boboto, oyo na bantango mosusu azalaki motema
m�t�m�t�. Yesu ayebaki bizaleli malamu ya Petro mpe apesaki
ye mikumba minene. Petro, Yakobo ná Yoane bamonaki mpe-
nza na miso makamwisi mosusu oyo bantoma mosusu bamo-
naki te. (Matai 17:1, 2; Luka 8:49-55) Ndenge tomonaki ya-
ngo na ebandeli, Petro azalaki moko ya bantoma oyo bazalaki
elongonaYesu na kati ya elangayaGetesemanenabutu oyo ba-
kangaki ye. Nzokande kaka na butu yango, ntango Yesu at�ka-
maki mpe akangamaki, Petro ná bantoma mosusu basundolaki
ye mpe bakimaki. Na nsima, Petro amonisaki mpiko na ndenge
azalaki na libándá ya esika oyo bazalaki kosambisa Yesu na lole-
nge oyo eyokani na mibeko te. Lisusu, lokola Petro akómaki ko-
banga, yango etindaki ye asala libunga moko monene, elingi
koloba, mbala misato mobimba awanganaki mpe akosaki ete
ayebi Yesu te! (Matai 26:69-75) Yesu asalaki nini? Yo olingaki
kosala nini soki moninga na yo moko ya motema asali yo nde-
nge wana?

13 Yesu andimaki kolimbisa Petro mpo ayebaki ete likambo
oyo asalaki etungisaki ye makasi. Lokola ntoma Petro “al�mba-
ki nzoto mpe abandaki kolela,” yango emonisaki mpenza ete
abongolaki motema. (Marko 14:72) Na mokolo oyo asekwaki,
Yesu abimelaki Petro, ekoki kozala mpo na kob�ndisa ye mpe
kokitisa ye motema. (Luka 24:34; 1 Bakorinti 15:5) Na nsima, li-
boso sanza ekoka, na mokolo ya Pantekote, Yesu apesaki Petro
lokumu na ndenge asalaki ete azala moto ya liboso mpo na ko-
pesa litatoli epai ya ebele ya bato oyo bazalaki na Yerusaleme.
(Misala 2:14-40) Tóbosana mpe te ete Yesu akangelaki bantoma
na ye nkanda te na ndenge basundolaki ye. Kutu, nsima ya ko-
sekwa, akobaki kobenga bango “bandeko na ngai.” (Matai 28:
10) Tomoni polele ete Yesu ayebaki mpenza kolimbisa, boye te?

12, 13. (a) Ndenge nini Petro al�mbisaki Yesu nzoto na butu oyo ba-
kangaki ye? (b) Ndenge nini makambo oyo Yesu asalaki nsima ya li-
sekwa na ye emonisi polele ete ayebaki mpenza kolimbisa?

14 Lokola tozali bayekoli ya Kristo, biso mpe tosengeli koyeba
kolimbisa basusu. Mpo na nini? Biso ná baoyo bakoki kosalela
biso lisumu tokeseni na Yesu, mpamba te tozali bato ya kozanga
kokoka. Na bantango mosusu, biso nyonso tob�taka mabaku
na maloba to na misala. (Baroma 3:23; Yakobo 3:2) Soki mote-
ma mawa ezali kotinda biso tólimbisa basusu, tozali nde kobo-
ngisa nzela mpo Nzambe alimbisa masumu na biso. (Marko 11:
25) Na yango, ndenge nini tokoki komonisa ete tondimi koli-
mbisa baoyo bakoki kosalela biso masumu? Na makambo mi-
ngi, bolingo esalisaka biso tóbosanamasumu mpemabunga mi-
kemike ya basusu. (1 Petro 4:8) Ntango baoyo basaleli biso mabe
babongoli mpenza motema, ndenge Petro asalaki, tokomekola
mpenza Yesu mpe tokolimbisa bango. Na esika ya kokanga nka-
nda na motema, ezali malamu kolimbisa. (Baefese 4:32) Soki to-
sali bongo, tokobatela kimya na lisangá mpe biso moko tokoza-
la na kimya na makanisi mpe na motema.—1 Petro 3:11.

Azalaki kotyela bango motema
15 Bolingo mpe ezaleli ya kotyela basusu motema etambolaka

nzela moko. Bolingo “endimaka makambo nyonso.”� (1 Bako-
rinti 13:7) Lokola Yesu azalaki na bolingo, amonisaki mpenza
ete azalaki kotyela bayekoli nayemotema atako bazalaki bato ya
kozanga kokoka. Azalaki kotyela bango motema mpe andimaki
mpenza ete bazalaki kolinga Yehova na mitema na bango mpe
bazalaki na mposa ya kosala mokano na ye. Ata ntango bazala-
ki kosala mabunga, Yesu ab�t�laki bosembo na bango ntembe
te. Na ndakisa, ntango ntoma Yakobo ná ntoma Yoane batinda-
kimamanabango ete as�ng�la bangobáfandapembeni ya Yesu

� Ya solo, yango elingi koloba te ete bolingo ekangaka miso na
mabe to ekipaka makambo te. Elingi nde koloba ete bolingo et�nga-
ka te to ekaniselaka bato mabe te. Bolingo epekisaka biso tósambisa
basusu mbangumbangu to kokanisela bango mabe.

14. Mpo na nini tosengeli koyeba kolimbisa basusu, mpe ndenge nini
tokoki komonisa ete tondimaka kolimbisa?
15. Mpo na nini Yesu atyelaki bayekoli na ye motema atako bazalaki
kosala mabunga?

na Bokonzi na ye, Yesu ab�t�laki bosembo na bango ntembe te
mpe alongolaki bango na mol�ng� ya bantoma te.—Matai 20:
20-28.

16 Lokola Yesu azalaki kotyela bayekoli na ye motema, azalaki
kopesa bango nzela bákokisa mikumba mosusu ndenge na nde-
nge. Na mabaku mibale, ntango akómisaki biloko mingi ya ko-
lya na ndenge ya likamwisi mpe aleisaki ebele ya bato, atikela-
ki bayekoli na ye mokumba ya kokabola biloko yango. (Matai
14:19; 15:36) Mpo na kobongisa Elekeli na ye ya nsuka, atinda-
ki Petro ná Yoane na Yerusaleme mpo na kobongisa makambo
oyo esengelaki. Basalaki nyonso mpo bázwa mwana-mpate, vi-
nyo, mampa oyo ezangi levire, ndunda ya bololo, mpe bilo-
ko mosusu oyo esengelaki. Yango ezalaki mokumba ya lis�ki te,
mpamba te kosala Elekeli na ndenge ya malamu ezali likambo
oyo es�ngamaki na Mibeko ya Moize, mpe Yesu asengelaki ko-
tosa Mibeko yango. Longola yango, na nsima kaka na mpokwa
yango, ntango Yesu abandisaki Ekaniseli ya liwa na ye, asalela-
ki vinyo mpe limpa oyo elakisaki nzoto mpe makila na ye.—Ma-
tai 26:17-19; Luka 22:8, 13.

17 Yesu amonaki malamu apesa bayekoli na ye ata mikumba
ya minene. Ndenge tomonaki yango liboso, atikelaki etuluku
moke ya bayekoli naye oyobatyami mafuta na elimo, oyo bazali
naino awa na mabele, mokumba monene ya kopesa bilei ya eli-
mo. (Luka 12:42-44) Tóyeba mpe ete apesaki bayekoli na ye mo-
kumba monene ya kosakola mpe kokómisa bato bayekoli. (Ma-
tai 28:18-20) Atako Yesu azali sikoyo koyangela na likoló, apesi
bankulutu mokumba ya kobatela lisangá.—Baefese 4:8, 11, 12.

18 Ndenge nini tokoki kolanda ndakisa ya Yesu na boyokani
na biso ná basusu? Tokomonisa bolingo soki tozali kotyela ba-
ndeko na biso bakristo motema mpe kondima bango. Tóbosa-
na te ete bolingo esalaka makamboya malamu, kasi ya mabe te.

16, 17. Wapi mikumba mosusu oyo Yesu atikelaki bayekoli na ye?
18-20. (a) Ndenge nini tokoki komonisa ete totyelaka bandeko na
biso bakristo motema mpe tondimaka bango? (b) Ndenge nini toko-
ki komekola elimo ya Yesu ya kotikela basusu nzela bákokisa miku-
mba mosusu? (c) Tokolobela nini na mokapo oyo elandi?

Soki basusu basaleli biso mabe, mpo yango mpe ekómaka na
bantango mosusu, bolingo ekopekisa biso tóloba nokinoki ete
basali yango na nko. (Matai 7:1, 2) Soki tozali kotalela bandeko
na biso bakristo na ndenge ya malamu, tokosalela bango maka-
mbo oyo ekolendisa, kasi oyo ekol�mbisa bango te.—1 Batesalo-
niki 5:11.

19 Tokoki nde komekola elimo ya Yesu ya kotikela basusu mi-
kumba mosusu? Ezali malamu ete baoyo bazali na mikumba
na lisangá báyeba kotikela basusu mikumba oyo ebongi mpe
na ndenge oyo esengeli, kotyela bango motema ete bakokoki-
sa yango. Bankulutu oyo bak�m�lá bakoki koteya na ndenge ya
malamu mpe na ndenge esengeli bilenge mibali oyo bazali “ko-
luka kosala” mpo na kosalisa lisangá. (1 Timote 3:1; 2 Timote
2:2) Yango ezali na ntina mingi. Lokola Yehova azali kobenda
bato mingi na lisangá, ekos�nga kopesa bandeko mibali mingi
ya makoki formasyo mpo na kopesa mab�k� na bokoli yango.
—Yisaya 60:22.

20 Yesu atikelá biso ndakisa yamalamu kolekana oyo etali koli-
nga basusu. Komonisela basusu bolingo nde likambo eleki nti-
na oyo tokoki kosala mpo na kolanda ye. Na mokapo oyo ela-
ndi, tokolobela bolingo oyo eleki nyonso oyo azalaki na yango
mpo na biso, ndenge andimaki kopesa bomoi na ye.

Ndenge nini okoki kolanda Yesu?
˘ Mpo na nini ezali na ntina tólanda toli ya Yesu na oyo etali ko-
limbisa?—Matai 6:14, 15.
˘ Ndenge nini tokoki kosalela liteya oyo tozwi na ndakisa oyo
Yesu apesaki ya koyeba kolimbisa?—Matai 18:23-35.
˘ Ndenge nini Yesu amonisaki ete atyelaka bayekoli na ye mote-
ma, mpe ndenge nini tokoki komekola ye?—Matai 20:17-19; Yoa-
ne 16:12.
˘ Ndenge nini Yesu amonisaki Petro ete azalaki kotyela ye mote-
ma, mpe ndenge nini tokoki komonisa basusu ete totyelaka ba-
ngo motema?—Luka 22:31, 32.

“B
´

OTALA, moto!” Ntango Ponsi Pilate, guv�rn�r� ya Roma,
alobaki malobawana, azalaki kolakisa Yesu Kristo epai ya ebe-
le ya bato oyo bazalaki mpenza na nkanda; bato yango baya-
nganaki na nt�ng� liboso ya ndako ya guv�rn�r�, na Elekeli ya
mobu 33 T.B. (Yoane 19:5) Mwa mikolo liboso, ebele ya bato
yango bakumisaki Yesu na esengo nyonso ntango ak�taki na
Yerusaleme lokola Mokonzi oyo Nzambe atye. Nzokande lelo,
ebele yangoya bato bazali kosepela naye lisusu te, bakómi ko-
talela ye ndenge mosusu.

2 Yesu alati elamba ya molai motane-bulé lokola oyo bato
ya libota ya mokonzi balataka, mpe alati motole ya nzub� na
motó na ye. Nzokande, balatisi ye elamba yango oyo ezipi
mwa moke bampota oyo azoki na mok�ng� mpo bab�ti ye,
mpe balatisi ye motole ya nzub� na motó na ye, oyo etondi
na makila, basali nyonso wana mpo na kosambwisa ye. Loko-
la banganga-nzambe bakonzi batindi bato babalukela moto
yango oyo at�l�mi liboso na bango. Banganga-nzambe baga-
ngi ete: “Baká ye na nzete! Baká ye na nzete!” Lokola balinga-
ki kaka koboma ye, bato bagangi ete: “Asengeli kokufa.”—Yoa-
ne 19:1-7.

3 Atako bazali kosambwisa ye mpe komonisa ye mpasi, na
limemya mpe kozanga kobanga, Yesu ayiki mpiko kozanga

1-4. (a) Nini esalemi ntango Pilate alakisi Yesu epai ya bato oyo ba-
zalaki na nkanda, oyo bayanganaki liboso ya ndako ya guv�rn�r�?
(b) Yesu asali ndenge nini ntango bazali kosambwisa ye mpe konyo-
kola ye, mpe yango ebimisi mituna nini ya ntina?

M O K A P O 1 7

te azali na bolingo
koleka moto oyo”

172





komilelalela.� Andimi mpenza kokufa. Mwa moke na nsi-
ma, na mokolo yango ya Elekeli, andimi mpenza kokufa liwa
mokoya ns�m� likoló ya nzete ya mpasi.—Yoane 19:17,18, 30.

4 Lokola Yesu andimaki kokaba bomoi na ye, amonisaki ete aza-
li moninga ya solosolo ya bayekoli na ye. Alobaki boye: “Moto
moko te azali na bolingo koleka moto oyo apesi bomoi na ye mpo
na baninga na ye.” (Yoane 15:13) Yango ebimisi mwa mituna ya
ntina mingi: Ezalaki mpenza na ntina ete Yesu amona bampasi
nyonsowana mpe na nsima akufa? Mpo na nini andimaki maka-
mbo nyonso wana? Lokola tozali “baninga na ye” mpe bato oyo
balandaka ye, ndenge nini tokoki komekola ye?

Mpo na nini ezalaki na ntina ete
Yesu anyokwama mpe akufa?

5 Lokola Yesu nde azali Masiya oyo alakamaki, ayebaki maka-
mbo oyo ekokómela ye. Ayebaki bisakweli mingi ya Makoma-
mi ya Ebre oyo elobelaki mpenza bampasi mpe liwa ya Masi-
ya. (Yisaya 53:3-7, 12; Danyele 9:26) Mbala mingi, abongisaki
bayekoli na ye mpo na komekama oyo ezalaki kozela ye. (Ma-
rko 8:31; 9:31) Ntango azalaki kokende na Yerusaleme mpo
na Elekeli na ye ya nsuka, ayebisaki bantoma na ye polele ete:
“Mwana ya moto akokabama na mab�k� ya banganga-nzambe
bakonzi mpe bakomeli. Bakokatela ye etumbu ya liwa mpe ba-
kokaba ye na mab�k� ya bato ya bikólo; bango bakos�ka ye, ba-
kobwakela ye nsoi, bakob�ta ye fimbo mpe bakoboma ye, kasi
mikolo misato na nsima akosekwa.” (Marko 10:33, 34) Yango
ezalaki maloba ya mpamba te. Ndenge tomonaki yango, bas�-
kaki mpenza Yesu, babwakelaki ye nsoi, bab�taki ye fimbo mpe
babomaki ye.

� Mbala mibale na mokolo yango babwakelaki Yesu nsoi: liboso ya
bakonzi ya mangomba mpe na nsima, liboso ya basoda ya Roma. (Ma-
tai 26:59-68; 27:27-30) Atako basambwisaki ye ndenge wana, andima-
ki yango kozanga komilelalela; na yango akokisaki maloba ya esakweli
oyo: “Nabombaki elongi na ngai te ntango bafingaki ngai mpe babwa-
kelaki ngai nsoi.”—Yisaya 50:6.

5. Ndenge nini Yesu ayebaki bampasi oyo ezalaki mpenza kozela ye?

6 Kasi, mpo na nini ezalaki na ntina ete Yesu anyokwama mpe
akufa? Mpo na bantina mingi. Ya liboso, soki atikali sembo,
Yesu akomonisa ete akangami mpenza na Nzambe mpe akolo-
ngisa lotomo oyo Yehova azali na yango ya koyangela. Kobosa-
na te ete Satana alobaki na lokuta nyonso ete bato basalelaka
Nzambe kaka mpo na matomba na bango. (Yobo 2:1-5) Loko-
la Yesu atikalaki sembo “tii na liwa . . . na nzete ya mpasi,” ape-
saki mpenza eyano oyo eleki malamu na efundeli wana ya lo-
kuta ya Satana. (Bafilipi 2:8; Masese 27:11) Ya mibale, bampasi
mpe liwa ya Masiya ekosala ete masumu ya bato elimbisama.
(Yisaya 53:5, 10; Danyele 9:24) Yesu apesaki “bomoi na ye lisi-
ko na esika ya bato mingi,” na ndenge yango afungwelaki biso
nzela ya kozala na boyokani malamu elongo na Nzambe. (Ma-
tai 20:28) Ya misato, lokola ayikaki mpiko na mikakatano mpe
bampasi ndenge na ndenge, Yesu “amekamaki na makambo
nyonso lokola biso.” Na ndenge yango, azali nganga-nzambe
Monene ya motema mawa, oyo akoki “koyokela biso mawa na
bol�mbu na biso.”—Baebre 2:17, 18; 4:15.

Mpo na nini Yesu andimaki
kokaba bomoi na ye?

7 Mpo na koyeba malamu makambo oyo Yesu andimaki kosa-
la, tókanisa naino na likambo oyo: Nani akolinga kotika libo-
ta na ye mpe ndako na ye mpe kokende na mokili ya bapaya
soki ayebi ete bato mingi ya mboka yango bakoboya ye, bako-
sambwisa ye, bakonyokola ye, mpe nsukansuka bakoboma ye?
Sikoyo tótala oyo Yesu asalaki. Liboso aya awa na mabele, aza-
laki na esikamokoya lokumu na likoló, pembeni ya Tata naye.
Kasi, Yesu andimaki kotika esika na ye na likoló mpe koya awa
na mabele lokola moto. Andimaki kosala bongo, atako ayeba-
ki ete bato mingi bakoboya ye, bakosambwisa ye mabe, bako-
nyokola ye makasi, mpe bakoboma ye na liwa moko ya ns�m�.
(Bafilipi 2:5-7) Nini etindaki Yesu andima makambo nyonso
wana?

6. Mpo na nini ezalaki na ntina Yesu anyokwama mpe akufa?
7. Eloko nini Yesu andimaki kotika ntango ayaki awa na mabele?

8 Libosoliboso, ezali bolingo makasi oyo azalaki na yango
mpo na Tata na ye. Bolingo oyo Yesu azalaki na yango mpo na
Yehova nde esalisaki ye ayika mpiko. Bolingo yango etindaki
Yesu amibanzabanza mpo na nkombo mpe lokumu ya Tata na
ye. (Matai 6:9; Yoane 17:1-6, 26) Mpo na Yesu, likambo ya nti-
na mingi koleka ezalaki kolongola ns�ni nyonso oyo ebwaka-
maki na nkombo ya Tata na ye. Na yango mpo na Yesu, ezala-
ki lokumu monene mpe libaku malamu konyokwama mpo na
bosembo, mpamba te ayebaki ete bosembo na ye ekosala ete
nkombo monene ya Tata na ye esantisama.—1 Ntango 29:13.

9 Ezali na ntina mosusu oyo etindaki Yesu akaba bomoi na ye:
bolingo oyo azalaki na yango mpo na bato. Bolingo yango eba-
ndá kala uta ebandeli ya lisolo ya bato. Banda kala, liboso Yesu
aya awa na mabele, Biblia emonisi ndenge azalaki koyoka na
maloba oyo: “Nazalaki kolinga mingi bana ya bato.” (Masese 8:
30, 31) Bolingo na ye emonanaki polele ntango azalaki awa na
mabele. Ndenge tomonaki yango na mikapo misato oyo euti
koleka, na makambo mingi Yesu amonisaki bolingonaye mpo
na bato mpe mingi mpenza mpo na bayekoli na ye. Na moko-
lo ya 14 Nisana ya mobu 33 T.B., andimaki kokaba bomoi na
ye mpo na biso. (Yoane 10:11) Ya solo, yango nde lolenge ele-
ki mpenza malamu oyo amonisaki bolingo na ye mpo na biso.
Tosengeli nde komekola ye na likambo yango? ��! Kutu, tozwi
mobeko ya kosala bongo.

“Bólinganaka bino na bino . . .
kaka ndenge ngai nalingaki bino”

10 Na butu oyo ezalaki liboso akufa, Yesu ayebisaki bayekoli oyo
bazalaki elongonaye ete: “Nazali kopesa binomobekoya sika, ete
bólinganaka bino na bino; kaka ndenge ngai nalingi bino, bino
mpe bólinganaka. Na bongo bato nyonso bakoyeba ete bozali ba-
yekoli na ngai: soki bozali na bolingo na kati na bino.” (Yoane
13:34, 35) “Bólinganaka bino na bino,” mpo na nini yango ezali

8, 9. Nini etindaki Yesu akaba bomoi na ye?
10, 11. Wapi mobeko ya sika oyo Yesu apesaki bayekoli na ye, yango
es�ngi nini, mpe mpo na nini ezali na ntina kotosa yango?

“mobeko ya sika”? Mibeko ya Moize esilaki koloba ete: “Osenge-
li kolinga moninga [to, mozalani] na yo lokola yo moko.” (Balevi
19:18) Kasi mobekoya sika es�ngi bolingo oyo eleki mpenza, boli-
ngo oyo ekoki kotinda biso tókaba bomoi na bisompona bolamu
ya basusu. Yesu amonisaki yango polele ntango alobaki: “Mobe-
ko na ngai yango oyo: ete bólinganaka bino na bino kaka ndenge
ngai nalingi bino. Moto moko te azali na bolingo koleka moto
oyo apesi bomoi na ye mpo na baninga na ye.” (Yoane 15:12, 13)
Mobeko ya sika elobi boye: “Bólingaka basusu, lokola bino moko
te, kasi koleka bino moko.” Yesu ateyaki biso ndenge ya komoni-
sa bolingo ya ndenge wana na bizaleli na ye mpe ndenge akufaki
mpo na biso.

11 Mpo na nini tosengeli mpenza kotosa mobeko ya sika? Tó-
bosana te ete Yesu alobaki: “Na ndenge yango [bolingo ya so-
losolo] bato nyonso bakoyeba ete bozali bayekoli na ngai.” ��,
bolingoya solosolo emonisaka ete tozali bakristo ya solo. Toko-
ki kokokanisa bolingo yango na makar� oyo moto alati. Bato
oyo bayanganaka mbula na mbula na mayangani minene ya
Batatoli ya Yehova balataka makar�. Makar� yango esalisaka
mpo na koyeba nkombo ya moto oyo alati yango mpe lisangá
na ye. Bolingo ya solosolo oyo tomoniselanaka ezali “makar�”
oyo emonisaka ete tozali bakristo ya solo. Na maloba mosusu,
bolingo oyo tomoniselanaka esengeli mpenza komonana loko-
la makar� oyo esalisaka bato báyeba ete tozali mpenza bato oyo
balandaka Kristo. Mokomoko na biso asengeli komituna boye:
‘‘Makar�’ ya bolingo ya solosolo ezali mpenza komonana na
bomoi na ngai?’

Bolingo ya solosolo es�ngi nini?
12 Lokola tolandaka Yesu, tosengeli komoniselana bolingo nde-

nge ye alingaki biso. Yango elimboli kondima komipimela ma-
kambo mosusu mpo na bolamu ya bandeko na biso bakristo.
Bolingo yango ekoki komema biso tii na kosala likambo nini?
Biblia eyebisi biso ete: “Toyebi mpenza bolingo mpo Yesu Kristo

12, 13. (a) Bolingo ya solosolo ekoki kos�nga biso tósala nini?
(b) Kozala na bolingo ya solosolo elimboli nini?

apesaki bomoi na ye mpo na biso. Biso mpe tosengeli kopesa bo-
moi na biso mpo na bandeko na biso.” (1 Yoane 3:16) Lokola
Yesu, tokondima ata kokufa mpo na bandeko na biso, soki ese-
ngeli. Na ntango ya minyoko, tokondima kutu kokufa na esika ya
kot�ka bandeko na biso bakristo to kotya bomoi na bango na lika-
ma. Na bamboka oyo bato bakabwani mpo na lomposo to mata-
ta kati na bikólo, tondimaka kotya bomoi na biso na likama mpo
na kobatela bandeko na biso, ata soki tozali na bango lomposo
to ekólo moko te. Ntango bikólo ezali kobunda, tondimaka kok�-
ta bol�k� to ata mpe kokufa na esika ya kokamata mandoki mpo
na kobundisa bandeko na biso bakristo to ata mpe bato mosusu.
—Yoane 17:14, 16; 1 Yoane 3:10-12.

13 Komonisa bolingo esuki kaka te na kondima kokufa mpo na
bandeko na biso. Kutu, biso nyonso te nde tokokufa mpo na ba-
susu. Nzokande, soki tolingaka bandeko na biso tii kondima ko-
kufa mpona bango, tokondima banda sikoyo koboma nzoto mpo
na kosalisa bango ata na makambo ya mikemike, boye te? Koza-
la na bolingo ya solosolo elimboli mpe kotika matomba to bo-
lamu na biso moko mpo na koluka matomba ya basusu. Totya-
ka bamposa mpe bolamu ya basusu liboso ya oyo ya biso moko,
ata soki yango ezali mpasi. (1 Bakorinti 10:24) Na makambo nini
mpenza oyo tokoki komonisa bolingo ya solosolo?

Na lisangá mpe na libota
14 Bankulutu ya lisangá babomaka nzoto mingi mpo na ‘kobate-

la etonga.’ (1 Petro 5:2, 3) Longola mikumba oyo bazali na ya-
ngoya koleisa mabota na bango, na bantango mosusu balekisaka
bampokwa to mikolo mosusu na nsuka ya p�s� mpo na maka-
mbo ya lisangá, na ndakisa: kobongisa makita, kotala bandeko,
mpe kosambisa makambo etali bop�to ya lisangá. Bankulutu mi-
ngi babomaka mpe nzoto na makambo mosusu lokola, kokokisa
mikumba minene na mayangani ya minene mpe ya mike, kosa-
la na Bakomite ya boyokani elongo na minganga, kosala na bitu-

14. (a) Na bantango mosusu, bankulutu babomaka nzoto mpo na
makambo nini? (b) Ndenge nini otalelaka bankulutu oyo babomaka
nzoto mpo na lisangá na bino?

luku ya bandeko mpo na kotala bato ya maladi, mpe kosala na
Bakomite ya etúká mpo na botongi. Bankulutu, bóbosana te ete
lokola bondimaka komipimela makambo mosusu ndenge wana,
elingi koloba, kopesa ntango, makasi mpe biloko na bino mpo na
kobatela etonga, bozali komonisa bolingo ya solosolo. (2 Bakori-
nti 12:15) Bolingo mpe milende na bino ezali na motuya mingi
na miso ya Yehova, mpe na lisangá oyo bozali kobatela.—Bafilipi
2:29; Baebre 6:10.

15 Kasi, tokoloba boni mpo na basi ya bankulutu, bango mpe
bamonisaka elimo ya komipimela na ndenge batikaka mibali
na bango bámipesa mpo na kosalisa etonga, boye te? Na nte-
mbe te, mwasi oyo andimi ete mobali na ye alekisa ntango
mpo na makambo ya lisangá na esika alekisa yango mpo na li-
bota na ye, azali mpenza komonisa elimo ya komipimela. Tó-
bosana mpe te basi ya bak�ng�li ya zongazonga: bango mpe
bamonisaka elimo ya komipimela na ndenge bandimaka ko-
tambola elongo na mibali na bango na masangá mpe na ba-
zongazonga ndenge na ndenge. Bandimaka kotika bandako na
bango mpe ntango mosusu kolala na bambeto ya ndenge na
ndenge p�s� na p�s�. Basi oyo bandimaka kotya matombaya li-
sangá liboso ya matomba na bango moko, babongi mpenza
na longonya mpo na bolingo ya solosolo oyo bazali komonisa.
—Bafilipi 2:3, 4.

16 Ndenge nini tokoki komonisa bolingo ya solosolo na li-
bota? Baboti, bomipimelaka makambo mingi mpo na koleisa
bana na bino mpe kob�k�la bango “na mitinda mpe na ma-
kebisi ya Yehova.” (Baefese 6:4) Mbala mosusu bosalaka mo-
sala makasi bangonga ebele kaka mpo bana na bino bázwa
eloko ya kolya, elamba ya kolata, mpe esika malamu ya kofa-
nda. Bondimaka kutu bino moko bózanga eloko, kasi bango
te. Bosalaka mpe makasi koyekola na bana na bino, komema

15. (a) Na makambo nini mosusu basi ya bankulutu bamonisaka eli-
mo ya komipimela? (b) Ndenge nini otalelaka basi oyo bandimaka
ete mibali na bango bámipesa mpo na kosalisa lisangá na bino?
16. Makambo nini baboti bakristo bamipimelaka mpo na bana na
bango?

bango na makita ya lisangá, mpe kobima na bango na mosa-
la ya kosakola. (Kolimbola Mibeko 6:6, 7) Bolingo ya solosolo
oyo bozali komonisa esepelisaka Mobandisi ya libota mpe ya-
ngo ekoki kosalisa bana na bino bázwa bomoi ya seko.—Mase-
se 22:6; Baefese 3:14, 15.

17 Mibali, ndenge nini bokoki komekola Yesu na oyo etali ko-
monisa bolingo ya solosolo? Biblia eyanoli boye: “Mibali, bó-
koba kolinga basi na bino, kaka ndenge Kristo alingaki lisangá
mpe apesaki bomoi na ye mpo na yango.” (Baefese 5:25) Nde-
nge tomoni yango, Yesu alingaki bayekoli nayemingi tii akufa-
ki mpo na bango. Mobali mokristo amekolaka ezaleli malamu
ya Yesu, oyo “asalaki makambo te mpo na komisepelisa.” (Ba-
roma 15:3) Mobali ya ndenge wana andimaka kotya bamposa
mpe matomba ya mwasi na ye liboso ya oyo ya ye moko. Ati-
ngamaka te kaka na likanisi na ye, kasi andimaka mpe likanisi
ya mwasi na ye soki yango ebuki mibeko ya Biblia te. Mobali
oyo amonisaka bolingo ya solosolo, asepelisaka motema ya Ye-
hova, mpe mwasi na ye ná bana na ye balingaka ye mpe bape-
saka ye limemya.

Okosala nini?
18 Kotosa mobeko ya sika oyo es�ngi biso tólinganaka ezali li-

kambo ya p�t�� te, kasi tozali na ntina ya kosala bongo. Paulo
akomaki ete: “Bolingo oyo Kristo azali na yango ememisi biso
mokumba, mpo oyo tomoni yango oyo: ete moto moko akufe-
laki bato nyonso . . . , mpe akufelaki bato nyonso mpo baoyo
bazali na bomoi bázala na bomoi mpo na bango moko lisusu
te, kasi mpo na moto oyo akufelaki bango mpe asekwisamaki.”
(2Bakorinti 5:14,15) Lokola Yesu akufelaki biso, tosengeli mpe-
nza kozala na bomoi mpo na ye, boye te? Tokoki kosala yango
soki tomonisi bolingo oyo es�ngi komipimela makambo mo-
susu lokola ye.

17. Ndenge nini mibali bakristo bakoki komekola ezaleli malamu
oyo Yesu azalaki na yango?
18. Nini etindaka biso tólanda mobeko ya sika oyo es�ngi biso tóli-
nganaka?

19 Yesu alekisaki ndelo te ntango alobaki ete: “Moto moko te aza-
li na bolingo koleka moto oyo apesi bomoi na ye mpo na bani-
nga na ye.” (Yoane 15:13) Lokola Yesu andimaki kokaba bomoi
na ye mpo na biso, yango ezali elembo monene ya bolingo na ye
mpo na biso. Kasi, ezali mpe na moto mosusu oyo alingaki biso
mingi koleka. Yesu alobaki ete: “Nzambe alingaki mokili mingi
mpenza yangowana apesaki Mwana na ye se moko oyo abotama-
ki, mpo moto nyonso oyo akomonisa kondima epai na ye aboma-
ma te kasi azwa bomoi ya seko.” (Yoane 3:16) Nzambe alingaka
biso mingi, yango wana apesaki Mwana na ye lokola lisiko, mpo
biso tósikolama na lisumu mpe na liwa. (Baefese 1:7) Lisiko ezali
likabo moko kitoko oyo Yehova apesá biso, kasi atindaka biso na
makasi te ete tóndima yango.

20 Biso moko nde tosengeli kozwa ekateli. Ya kosala nini? Ya ‘ko-
ndimela’ Mwana na ye. Nzokande, kondima esuki kaka na malo-
ba te. Emonanaka nde na misala, na ndenge oyo tozali komita-
mbwisa. (Yakobo 2:26) Tokomonisa ete tondimeli Yesu Kristo soki
tozali kolanda ye mokolo na mokolo. Soki tosali bongo, tokozwa
mapamboli mingi banda sikoyo mpe na mikolo ezali koya, nde-
nge mokapo ya nsuka ya buku oyo ekomonisa yango.

19, 20. Likabo nini ya kitoko Yehova apesá biso, mpe ndenge nini
tokoki komonisa ete tondimi yango?

Ndenge nini okoki kolanda Yesu?
˘ Makambo nini Yesu as�ngaki bayekoli na ye básala mpo na ko-
monisa ete bazali na elimo ya komipimela?—Matai 16:24-26.
˘ Mpo na nini ebongi kozala na elimo ya komipimela?—Marko
10:23-30.
˘ Ndenge nini Yesu amonisaki ete azali Mobateli ya mpate oyo
aleki malamu, mpe liteya nini bankulutu bakoki kozwa na nda-
kisa na ye?—Yoane 10:11-15.
˘ Na makambo nini mpenza tokoki komekola Yesu na oyo etali
komonisa bolingo ya solosolo?—1 Yoane 3:17, 18.

BATO zomi na moko bat�l�mi esika moko na ngomba. Bazali
kotala moto oyo balingaka mpe bamemyaka mingi. Atako moto
yango azali na nzoto ya mosuni, moto yango nde Yesu oyo ase-
kwi, oyo akómi lisusu moko ya bana ya Yehova ya elimo, oyo
aleki bango nyonso na nguya. Yesu ayanganisi bantoma na ye
na Ngomba ya Olive mpo na mbala ya nsuka.

2 Ngomba yango ezali na mol�ng� ya bangomba oyo ezala-
ka na mabanga ya mp�mb�, oyo Lobwaku ya Kidrone ekabo-
li yango ná Yerusaleme. Na ntembe te, esika yango etindi Yesu
akanisa makambo mingi. Engumba Betania, epai Yesu asekwi-
saki Lazare, etongaminamopanzi yangombayango. Eleki mwa
bap�s�, uta na Betefage, mboka oyo ezali pembeni wana, nde
Yesu abandaki kotambola na lokumu nyonso tii na Yerusaleme.
Ekoki kozala ete na Ngomba ya Olive nde esika elanga ya Gete-
semane ezalaki, epai Yesu alekisaki bangonga ya mpasi liboso
bákanga ye. Sikoyo, kaka na ngomba yango nde Yesu alingi ko-
tika bayekoli na ye, oyo bazalaki baninga na ye ya motema. Alo-
bi maloba ya boboto liboso atika bango. Na nsima, abandi ko-
tombwama, atiki mabele! Bantoma bazali kaka kotala ndenge
Nkolona bangoya bolingo azali komatana likoló. Nsukansuka,
lipata ezipi ye na miso na bango, mpe bamoni ye lisusu te.—Mi-
sala 1:6-12.

3 Koyoka ndenge Yesu akabwanaki na bantoma na ye, epesi yo
mawa to esengo? Ezali bongo te. Kutu, kaka ndenge baanzelu
mibale bayebisaki bantoma, lisolo ya Yesu esuki wana te. (Mi-
sala 1:10, 11) Komata na ye na likoló ezali kaka ebandeli. Li-

1-3. (a) Ndenge nini Yesu akabwanaki na bantoma na ye, mpe mpo
na nini kokabwana yango epesaki bango mawa te? (b) Mpo na nini
tosengeli koyeba makambo etali bomoi ya Yesu banda azongá na li-
koló?

M O K A P O 1 8

loba ya Nzambe eyebisi makambo oyo ekómelaki Yesu na nsi-
ma. Koyekola makambo etali bomoi ya Yesu banda amatá na
likoló ezali na ntina mingi. Mpo na nini? Kobosana te maloba
oyo Yesu alobaki na Petro ete: “Kobá kolanda ngai.” (Yoane 21:
19, 22) Biso nyonso tosengeli kotosa etinda wana, kaka mpo na
mwa ntango te, kasi bomoi na biso mobimba. Mpo tókoba ko-
landaYesu, tosengeli koyebamosala niniNkolonabiso azali ko-
sala sikoyo mpe mikumba nini Yehova apesi ye kuna na likoló.

Bomoi ya Yesu banda azongá na likoló
4 Makomami elobeli te makambo oyo esalemaki ntango Yesu

akómaki na likoló, ndenge ayambamaki, mpe esengo oyo ayo-
kaki ya kozala lisusu elongo na Tata na ye. Nzokande, Biblia esi-
laki komonisa liboso makambo oyo ekosalema mwa moke nsi-
ma ya kozonga ya Yesu na likoló. Na boumeli ya basi�kl� 15,
mbula na mbula Bayuda bazalaki kosala molulu moko mo-
santu. Mbala moko na mbula, nganga-nzambe monene azala-
ki kok�ta na Esika oyo Eleki Mosantu ya tempelo mpo na ko-
mwangisa makila ya bambeka oyo es�ngamaki na Mokolo ya
Kozipa masumu liboso ya sanduku ya kondimana. Na mokolo
yango, nganga-nzambe monene azalaki elilingi ya Masiya. Nta-
ngo Yesu azongaki na likoló, akokisaki ndimbola ya esakweli ya
molulu yango mbala moko mpo na libela. Ak�taki liboso mpe-
nzaya nkemboya Yehova na likoló, elingi koloba, esika oyo ele-
ki mpenza bosantu na mol�́ng�́ mobimba mpe alakisaki motu-
ya ya mbeka ya lisiko na ye epai ya Tata na ye. (Baebre 9:11, 12,
24) Yehova andimaki yango?

5 Tokozwa eyano soki totaleli makambo oyo esalemaki mwa
mikolo moke nsima ya komata ya Yesu na likoló. Mwa etu-
luku ya bakristo soki 120 bayanganaki na shambr� ya likoló
na Yerusaleme, mpe na mbala moko bayokaki mak�l�l� lokola

4. Ndenge nini Biblia emonisaki liboso makambo oyo ekosalema na
likoló nsima ya kozonga ya Yesu?
5, 6. (a) Nini emonisaki ete Yehova andimaki mbeka ya lisiko ya
Kristo? (b) Banani bazali kozwa matomba na lisiko yango, mpe nde-
nge nini?

oyo ya mop�p� makasi mpe etondaki na shambr� yango. Nde-
mo lokola ya m�t� emonanaki na mitó na bango, batondaki
na elimo santu, mpe babandaki koloba na min�k� ndenge na
ndenge. (Misala 2:1-4) Likambo yango emonisaki kobotama ya
ekólo moko ya sika, Yisraele ya elimo, oyo ezalaki “libota oyo
eponami” ya sika ya Nzambe mpe “bonganga-nzambe moko ya
bokonzi” mpo na kokokisa mokano ya Nzambe awa na mabe-
le. (1 Petro 2:9) Emonani polele ete Yehova Nzambe andimaki
mpe asepelaki na mbeka ya lisiko ya Kristo. Kosopama ya elimo
santu ezalaki moko ya mapamboli ya liboso oyo ezwamaki na
nzela ya lisiko.

6 Kobanda ntango wana, mbeka ya lisiko ya Kristo epesi ba-
yekoli na ye matomba na mokili mobimba. Tózala na kati ya
“etonga moke” ya bakristo oyo batyami mafuta na elimo santu,
oyo bakoyangela elongo na Kristo na likoló, to na kati ya “ba-
mpate mosusu,” oyo Kristo akoyangela bango awa na mabele,
biso nyonso tozali kozwa matomba na mbeka na ye. (Luka 12:
32; Yoane 10:16) Mbeka na ye nde epesi biso nzela mpo tózala
na elikya mpe masumu na biso elimbisama. Soki tokobi “ko-
ndimela” lisiko yango mpe kolanda Yesu mokolo na mokolo,
tokoki kozala na lisosoli ya p�to mpe elikya kitoko mpo na mi-
kolo oyo ezali koya.—Yoane 3:16.

7 Yesu azali kosala nini na likoló banda azongá kuna? Azali na
bokonzi moko monene. (Matai 28:18) Ya solo, Yehova atyaki ye
mokonzi ya lisangá ya bokristo, mokumba oyo azali kokokisa
na bolingo mpe na bosembo nyonso. (Bakolose 1:13) Ndenge
esakolamaki, Yesu aponaki mibali ya makoki mpo na kokoki-
sa bamposa ya etonga na ye. (Baefese 4:8) Na ndakisa, aponaki
Paulo mpo azala “ntoma ya bikólo,” mpe atindaki ye apalanga-
nisa nsango malamu na mikili oyo ezalaki mosika. (Baroma 11:
13; 1 Timote 2:7) Pene na nsuka ya si�kl� ya liboso, Yesu asalela-
ki ntoma Yoane mpo na kokomela masangá oyo ezalaki na etú-
kayaAzia.Namikandayango apesakimasangá yango longonya

7. Bokonzi nini Yesu azwaki ntango azongaki na likoló, mpe ndenge
nini okoki kopesa ye mab�k�?

mpe asembolaki yango. (Emoniseli, mikapo 2-3) Ondimaka ete
Yesu nde azali Mokonzi ya lisangá ya bokristo? (Baefese 5:23)
Mpo okoba kolanda ye, osengeli kolendisa elimo ya botosi mpe
ya kosala na bomoko na lisangá na bino.

8 Na mobu 1914, Yesu azwaki lisusu bokonzi ya monene kole-
ka. Na mobu yango, atyamaki Mokonzi ya Bokonzi ya Masiya
ya Yehova. Ntango Yesu abandaki koyangela, “etumba ebimaki
na likoló.” Esukaki ndenge nini? Satana ná bademo na ye ba-
bwakamaki na nse; yango ebandisaki eleko moko ya mawa. Bi-
tumba oyo ezali kosalema epai na epai, kobomana, ns�m�, ma-
ladi, koningana ya mabele, mpe nzala oyo ezali konyokola bato
lelo oyo emonisi ete Yesu azali sikoyo koyangela na likoló. Sata-
na azali naino “mokonzi ya mokili oyo” kaka mpo na “ntango
mokuse.” (Emoniseli 12:7-12; Yoane 12:31; Matai 24:3-7; Luka
21:11) Atako bongo, Yesu azali kopesa bato ya mokili mobimba
libaku ya kondima Bokonzi na ye.

9 Ezali na ntina tómitya na ngámboya Mokonzi Masiya. Na bi-
kateli nyonso oyo tozwaka mokolo na mokolo, tosengeli kolu-
ka ete ye andima biso, kasi mokili mabe oyo te. Yesu oyo azali
“Mokonzi ya bakonzi mpe Nkolo ya bankolo” alingaka bose-
mbo. Na yango ntango atalaka na mabele, amonaka makambo
oyo epesaka ye nkanda mpe oyo esepelisaka ye. (Emoniseli 19:
16) Mpo na nini?

Nkanda mpe esengo ya Mokonzi Masiya
10 Lokola Tata na ye, Nkolo na biso mpe azali ekelamu ya ese-

ngo. (1 Timote 1:11) Ntango Yesu azalaki awa na mabele, azala-
ki te koloba mabe mpo na bato, azalaki mpe makambo maka-
simakasi te. Nzokande lelo oyo, ezali na makambo mingi oyo
ezali kosalema na mabele, oyo ekoki kopesa ye nkanda mpe-
nza. Na ntembe te, azali na nkanda mpenza mpo na mango-
mbanyonso oyo elobaka ete ezali komonisaye. Kutu yango nde

8, 9. Bokonzi nini Yesu azwaki na mobu 1914, mpe yango esengeli
kotinda biso tósala nini?
10. Yesu azali moto ya ndenge nini, kasi makambo nini esalaka ete
Nkolo na biso ayoka mpenza nkanda?

asakolaki: “Ezali te bato nyonso oyo balobaka na ngai: ‘Nkolo,
Nkolo,’ nde bakok�ta na Bokonzi ya likoló, kasi kaka moto oyo
azali kosala mokano ya Tata na ngai oyo azali na likoló. Na mo-
kolo yango, bato mingi bakoloba na ngai: ‘Nkolo, Nkolo. . . to-
salaki makamwisi mingi na nkombo na yo te?’ Kasi ngai nako-
loba na bango: Nayebi bino ata moke te! Bólongwa pene na
ngai, bino bato oyo bobukaka mibeko!”—Matai 7:21-23.

11 Maloba wana ekoki kobulunganisa bato mingi oyo bami-
bengaka bakristo lelo oyo. Mpo na nini Yesu akoloba maloba
ya makasi boye epai ya bato oyo basali “makamwisi mingi” na
nkombo na ye? Mangomba ya bokristo esalá bibongiseli mpo
na kosunga bato ya mpasi, esalisaka babola, etongá balopitalo
mpe biteyelo, mpe esalaka makambo mosusu mingi. Mpo tóye-
ba ntina oyo Yesu azali na nkanda ya mangomba yango, tótale-
la ndakisa oyo.

12 Tata ná mama moko balingi kosala mobembo. Lokola ba-
kei na bana na bango te, bazwi mwana mwasi moko ya mo-
sala mpo abatela bango na nsima. Malako ya p�t�� oyo bapesi
ye yango oyo: “Batelá bana na biso. Leisá bango, sukoláká ba-
ngo mpo bázala p�to, mpe batelá bango na makama.” Nzoka-
nde ntango baboti bazongi, bayoki mpasi na motema ndenge
bakuti bana na bango bazali kokufa nzala, bazali salite, maladi,
mpe mawamawa. Ntango bana bazalaki kobenga moto oyo aza-
li kobatela bango, ye azalaki kotya likebi te. Mpo na nini? Aza-
laki nde komata na eskalye mpo na kosukola baf�n�tr�. Baboti
basiliki, babengi ye ayebisa bango ntina oyo asali bongo. Mwa-
na yango ya mosala ayanoli ete: “Bótala nyonso oyo nasali! Bo-
kuti baf�n�tr� ezali salite? Nabongisi mpe ndako, nyonso wana
mponabolamu nabino!” Baboti yangobakosepela? Soki moke
te! Bas�ngaki ye asala misala wana te; bas�ngaki ye nde abatela
bana na bango. Bayoki nkanda mpo alandi te malako oyo bape-
saki ye.

11-13. Mpo na nini maloba makasi oyo Yesu asalelaki ekoki kobulu-
nganisa bato mosusu oyo basali “makamwisi mingi” na nkombo na
ye, kasi mpo na nini azali na nkanda? Pesá ndakisa.

13 Mangomba ya bokristo esali lokola mwana mwasi wana oyo
bazwaki mpo abatela bana. Yesu atikelaki bamonisi na ye ma-
lako ete báleisa bato na elimo, báteya bango solo ya Liloba ya
Nzambe mpe básalisa bango bákóma p�to na elimo. (Yoane 21:
15-17)Nzokandena mawanyonso, mangombayabokristo ebo-
yi kotosa malako na ye. Etiki bato bákufa nzala na elimo, bábu-
lungana na mateya ya lokuta mpe báyeba te mateya ya mobo-
ko ya Biblia. (Yisaya 65:13; Amose 8:11) Atako mangomba ezali
kosala milende mpo na komeka kobongisa mokili oyo, bakoli-
mbisa yango te na ndenge eboyi kotosa Yesu na nko nyonso.
Kutu mokili ya lelo ezali lokola ndako oyo etyami na mol�ng�
ya bandako oyo bakobuka! Liloba ya Nzambe emonisi ete mo-
sika te mokili ya Satana ekobomama.—1 Yoane 2:15-17.

14 Nzokande, Yesu asengeli mpenza koyoka esengo soki atali
awa na nse mpe amoni bamilio ya bato oyo bazali kosala mosa-
la ya kokómisa bato bayekoli, mosala oyo apesaki bayekoli na
ye liboso atiká mabele. (Matai 28:19, 20) Oyo nde libaku mala-
mu tozwi ya kosala makambo oyo ezali kopesa Mokonzi Masi-
ya esengo! Tózwa ekateli ya kokoba kopesa “moomboya sembo
mpe ya mayele” mab�k�. (Matai 24:45) Na bokeseni na bakonzi
ya mangomba ya bokristo, etuluku yango ya moke ya bakris-
to oyo batyami mafuta na elimo, bazali na botosi nyonso koka-
mba mosala ya kosakola mpe bazali na bosembo nyonso kolei-
sa bampate ya Kristo.

15 Tokoki mpe kondima ete Mokonzi azali na nkanda nta-
ngo azali komona kozanga bolingo oyo epalangani na mabe-
le lelo oyo. Tobosani mpe te ndenge Bafarisai balobaki mabe
mpo na Yesu ntango abikisaki bato na mokolo ya Sabata. Lo-
kola bazalaki na motema mabe mpe na motó makasi, bakokaki
te komona mosika; eloko bayebaki kaka kolimbola na ndenge
ya mabe ezalaki Mibeko ya Moize mpe mibeko oyo ekomamaki

14. Lelo oyo, mosala nini ezali kopesa Yesu esengo, mpe mpo na
nini?
15, 16. (a) Yesu ayokaka ndenge nini mpo na kozanga bolingo oyo
epalangani lelo oyo, mpe ndenge nini toyebi yango? (b) Mpo na nini
Yesu azali na nkanda ya bakonzi ya mangomba ya bokristo?

te. Makamwisi ya Yesu ememelaki bato bolamu mingi! Kasi
Bafarisai babongolaki te bomoto na bango, atako makamwisi
oyo Yesu asalaki epesaki bato esengo, ekitisaki mpasi na bango,
mpe ekómisaki kondima na bango makasi. Yesu ayokaki nde-
nge nini mpo na bango? Mokolo moko atalaki “bango nyonso,
mpo ayokaki mpenza mawa mingi mpo na motema makasi na
bango.”—Marko 3:5.

16 Lelo oyo, makambo oyo Yesu azali komona ezali kosala ete
ayoka “mpenza mawa mingi” koleka. Bakambi ya mangomba
ya bokristo bakufi mpenza miso na ndenge bamipesi na bonk�-
k� mpe na mateya oyo eyokani te na Makomami. Lisusu, bazali
na nkanda makasi ndenge nsango malamu ya Bokonzi ya Nza-
mbe ezali kosakolama. Na bamboka mingi na mokili, bakonzi
ya mangomba babimiselaki bakristo minyoko ya makasi mpo
bazali mpenza kosala milende mpo na kosakola nsango oyo
Yesu asakolaki. (Yoane 16:2; Emoniseli 18:4, 24) Lisusu, mbala
mingi bakambi yango ya mangomba balendisaka bandimi na
bangobák�ta na bitumba mpe báboma baninga na bango, mpe
bakanisaka ete soki basali bongo bakosepelisa Yesu Kristo!

17 Kasi, bayekoli ya solosolo ya Yesu basalaka makasi bámo-
nisela baninga na bango bolingo. Basakolaka nsango malamu
epai ya “bato ya ndenge nyonso,” kaka ndenge Yesu asalaki, ata-
ko bot�m�li. (1 Timote 2:4) Mpe bolingo oyo bamoniselanaka
emonanaka polele; yango nde elembo mpenza oyo emonisaka
bango. (Yoane 13:34, 35) Lokola basalelaka bandeko na bango
bakristo makambo na bolingo, na limemya, mpe na ndenge
ya lokumu, bazali mpenza kolanda Yesu mpe bazali kosepelisa
motema ya Mokonzi Masiya!

18 Tóyeba mpe likambo oyo: Nkolo na biso akoyoka mawa soki
bayekoli na ye batiki koyika mpiko, soki bolingo na bango mpo
na Yehova ekiti mpe batiki kosalela ye. (Emoniseli 2:4, 5) Kasi,
Yesu asepelaka na baoyo bazali koyika mpiko tii na nsuka. (Ma-

17. Ndenge nini bayekoli ya solosolo ya Yesu basepelisaka motema
na ye?
18. Makambo nini ekoki koyokisa Nkolo na biso mawa, kasi ndenge
nini tokoki kosepelisa ye?

tai 24:13) Yango wana, tóbatela ntango nyonso na makanisi eti-
nda oyo ya Kristo: “Kobá kolanda ngai.” (Yoane 21:19) Tótalela
sikoyo mapamboli mosusu oyo Mokonzi Masiya akopesa baoyo
bakoyika mpiko tii na nsuka.

Mapamboli oyo basaleli ya sembo
ya Mokonzi bakozwa

19 Kolanda Yesu epesaka mpenza mapamboli banda sikoyo.
Soki tondimi Kristo azala Nkolo na biso, tolandi malako na ye
mpe tolandi ndakisa na ye, tokozwa bolamu oyo bato ya moki-
li bazali koluka kasi bazali kozwa yango te. Tokozala na mosala
oyo ezali kopesa biso esengo na bomoi, libota ya bandeko oyo
bazali na bomoko mpe na bolingo ya solosolo, tokozala na liso-
soli ya p�to, mpe na kimya na makanisi. Na mokuse, tokozala
na bomoi moko ya malamu mpe ya esengo. Tokozwa mpe ma-
pamboli mosusu ebele.

20 Yehova aponi Yesu mpo azala “Tata ya Seko” mpo na baoyo
bazali kolikya kozwa bomoi ya seko awa na mabele. Yesu azwi
esika ya Adama, tata ya bato nyonso, oyo na mawa nyonso at�-
kaki bana na ye nyonso. (Yisaya 9:6, 7) Soki tondimi Yesu loko-
la “Tata ya Seko,” mpe tondimeli ye, tokozala na elikya ya solo-
solo ya kozwa bomoi ya seko. Lisusu, tokozala na boyokani ya
penepene elongona YehovaNzambe. Ndenge tomonaki yango,
kosala makasi mpo na kolanda ndakisa ya Yesu mokolo na mo-
kolo, ezali lolenge ya malamu koleka oyo tokomonisa ete toza-
li kotosa etinda oyoya Nzambe: “Bókóma bamekoli ya Nzambe,
lokola bana ya bolingo.”—Baefese 5:1.

21 Soki tomekoli Yesu mpe Tata na ye, Yehova, tokozala na li-
baku moko ya ntina mingi: ya kong�ngisa pole. Na mokili oyo
ezali na molili, epai bamilio ya bato bakosami na Satana mpe
bazali komekola bizaleli naye, biso baoyo tolandaka Kristo toza-
li kong�ngisa pole oyo ezali se kong�nga: pole ya mateyaya solo

19, 20. (a) Kolanda Yesu epesaka mapamboli nini banda sikoyo?
(b) Ndenge nini Yesu akoki kozala ‘Tata na biso ya seko?’
21. Ndenge nini bayekoli ya Kristo bang�ngisaka pole na mokili oyo
ezali na ya molili?

oyo ezali na Biblia, pole ya bizaleli malamu ya
bakristo, pole ya esengo ya solosolo, ya kimya ya
solosolo, mpe ya bolingo ya solosolo. Lisusu, tozali kopusana
penepenenaYehova, mpe yangondemokanooyo eleki nyonso
mpe ya ntina mingi, oyo moto nyonso akoki komityela.

22 Lisusu, kanisá mpe oyo Yehova alingi kosala mpo na yo na
mikolo ezali koya, na nzela ya Mokonzi Masiya oyo ye aponi.
Mosika te, Mokonzi yango akobundisa mokili ya Satana na etu-
mba ya sembo. Ya solo, Yesu akolonga mpenza! (Emoniseli 19:
11-15) Nsima na yango, Kristo akobanda koyangela mabele na

22, 23. (a) Mapamboli nini bato oyo bazali kokoba kolanda Yesu na
bosembo nyonso bakozwa na mikolo oyo ezali koya? (b) Ekateli nini
tosengeli kozwa?



Boyangeli na ye ya Mbula Nkóto. Yesu mpe baoyo bakoyange-
la elongo na ye kuna na likoló bakosalisa bato ya sembo bákó-
ma bato ya kokoka mpe bázwa mapamboli nyonso oyo lisiko
ya Yesu ememi. Kanisá ndenge okozala nzoto kol�ng�n�, nde-
nge okozonga lisusu elenge mpe makasi, na esengo ya kosala
elongo na bato oyo bazali na bomoko mpo na kobongola ma-
bele ekóma paradiso! Na nsuka ya boyangeli yango ya Mbula
Nkóto, Yesu akozongisa bokonzi epai ya Tata na ye. (1 Bakori-
nti 15:24) Soki okobi kolanda Kristo na bosembo nyonso, oko-
zwa lipamboli moko monene, oyo tokoki kolimbola ata moke
te, elingi koloba “bonsomi ya bana ya Nzambe oyo etondi na
nkembo”! (Baroma 8:21) ��, tokozwa mapamboli nyonso oyo
Adama ná Eva bazalaki nayango, kasi babungisaki. Biso nyonso
bana ya Yehova awa na mabele, basi mpe mibali, tokozala lisu-
su te baombo ya lisumu ya Adama mpo na libela. Ya solo, “liwa
ekozala lisusu te.”—Emoniseli 21:4.

23 Tóbosana te elenge mobali oyo azalaki na bozwi mpe oyo
azalaki moyangeli, oyo tolobelaki na Mokapo 1. Aboyaki libya-
ngi oyo Yesu apesaki ye: “Yaká, landá ngai.” (Marko 10:17-22)
Kosala libunga ya ndenge wana soki moke te! Ndimá libyangi
ya Yesu na esengo nyonso mpe na nsai. Zwá ekateli ya koko-
ba koyika mpiko, kolanda Mobateli ya mpate oyo aleki malamu
mokolo na mokolo. Soki osali bongo, okomona ndenge bilaka
nyonso ya Yehova ekokokisama!

Ndenge nini okoki kolanda Yesu?
˘ Nini ekosalisa yo oyokanisa makanisi na yo ná oyo ya Kris-
to?—1 Bakorinti 2:13-16.
˘ Na makambo nini okani kolanda Yesu malamumalamu?
—1 Petro 2:21.
˘ Osengeli kosala nini mpo bolingo na yo mpo na Yesu ekita
te?—Emoniseli 3:14-18.
˘ Okoki kosala nini mpo omonisa ete olingi Kristo ayangela
mabele oyo mosika te?—Emoniseli 22:17, 20.

